
1919-cu ildən çıxır Azərbaycan Respublikası 3rezidentinin İşlər İdarəsi Səhifə  5

Bakı sülh danışıqlarında 
vasitəçiliyə hazırdır

5eJiRndakı m|YFud Yəziyyətə $zərbayFanın sa÷lam baxıúı diqqətdən yayınmır 

Azərbaycan mehriban qonşuluq siyasəti yürüdən, İslam həmrəyliyinin 
gücləndirilməsinə öz töhfəsini verən, həm də sivilizasiyalararası dialoqa açıq 
ölkədir. Bakı Avropa sivilizasiyasının bir hissəsi kimi bloklara qoşulmama si-
yasətinə sadiqdir. Bu amillər təsdiqləyir ki, Azərbaycan qlobal siyasətdə, sabit 
beynəlxalq sistemin formalaşmasında xüsusi yerə və çəkiyə malikdir.

Şərqlə Qərbin, Şimalla Cənubun kəsişməsində yerləşən Azərbaycanın “körpü quru-
cusu” rolu ənənəvi olaraq coğrafi məna daşıyıb. Rəsmi Bakı ölkələrarası, qitələrarası da-
nışıqların aparılmasında diplomatik səriştə və təcrübəsini nəzərə alaraq, indiki məqamda 
vasitəçilik missiyasını uğurla yerinə yetirə bilər. Böyük, ya kiçikliyindən asılı olmayaraq, 
bütün ölkələrlə qarşılıqlı hörmət və maraqlar əsasında əlaqələr quran Azərbaycanın istər 
ikitərəfli, istərsə də beynəlxalq təşkilatlar çərçivəsində əməkdaşlığı yüksək səviyyədədir.

�ardı 9-cu səhifədə�

“Keçid dövründə olan dünyada fikir ayrılıqlarının aradan 
qaldırılması” mövzusunda XIII Qlobal Bakı Forumu 
3rezident ølham ΨliyeY )Rrumun açılıú mərasimində çıxıú edib

Martın 12-də Bakıda, “*ülüstan” sarayında Azərbaycan Respublikasının 
3rezidenti İlham Əliyevin himayəsi altında və Nizami *əncəvi Beynəlxalq 
Mərkəzinin təşkilatçılığı ilə “Keçid dövründə olan dünyada fikir ayrılıqları-
nın aradan qaldırılması” mövzusunda XIII Qlobal Bakı Forumu işə başlayıb.

Azərbaycan Respublikasının Preziden-
ti İlham Əliyev Forumun açılış mərasimin-
də iştirak edib. 

Əvvəlcə xatirə fotosu çəkdirildi.
XIII Qlobal Bakı Forumunu açıq elan 

edən Nizami Gəncəvi Beynəlxalq Mərkə-
zinin həmsədri İsmail Serageldin tədbir 
iştirakçılarını salamladı, Forumda aparılan 
müzakirələrin xüsusi əhəmiyyət daşıdığını 
vurğulayaraq dedi: “Zati-aliləri, xanımlar 

və cənablar, sabahınız xeyir. Mən Nizami 
Gəncəvi Beynəlxalq Mərkəzinin həmsədri 
olmaqdan şərəf hissi duyuram. XIII Qlo-
bal Bakı Forumunda burada - Bakıda gö-
rüşmək bizdə məmnunluq hissi doğurur və 
mən hər birinizə bu önəmli tədbirdə iştirak 
etdiyinizə görə təşəkkürümü bildirirəm. 
Bu tədbir indi xüsusilə önəmlidir. Çünki 
uzun illər ərzində sanki belə də olmalı imiş 
kimi qəbul etdiyimiz beynəlxalq münasi-

bətlər və çoxtərəflilik sisteminin quruluşu 
gərginlik altındadır və bəlkə də pozulub. 
Beləliklə, növbəti günlərdə bizim vəzifə-
miz dünyanın hansı şəkildə ola biləcəyi və 
olmalı olduğunu yenidən təsəvvür etmək 
üçün sizin təcrübəniz və müdrikliyiniz-
dən yararlanmaqdır. Bunun üçün nostal-
ji hisslərlə keçmişə baxmalı deyil, daha 
yaxşı gələcək qurmaq üçün bələdçi rolunu 
oynayacaq prinsiplərə sadiqliyi nümayiş 

etdirməliyik. Bu prosesə başlamaq üçün 
Zati-aliləri, Azərbaycan Respublikasının 
Prezidenti cənab İlham Əliyev ilə bir yerdə 
olmaqdan şərəf hissi duyuruq və o, çıxı-
şında fikirlərini bizimlə bölüşəcək. Cənab 
Prezident, buyurun, söz Sizindir”.

***
Dövlətimizin başçısı açılış mərasimin-

də çıxış etdi.
�ardı 2-ci səhifədə�

Azərbaycan sülh və quruculuq  
təcrübəsini beynəlxalq aləmlə paylaşır

Aİ Azərbaycanı özünə 
önəmli strateji tərəfdaş sayır

Düyü bazarı  da qlobal 
qiymət  artımının 
önündədir

Köhnə elitanın 
yeni avantürası

Postsovet qəlibləri bir-bir dağılır ABŞ±İsrail±İran 
qarşıdurması dünya 
mediasının gözü ilə

Zəngəzur yolu Orta Dəhlizə 
yeni nəfəs gətirəcək

RƏSMİ

“Keçid dövründə olan dünyada fikir ayrılıqlarının aradan 
qaldırılması” mövzusunda XIII Qlobal Bakı Forumu 

�əvvəli 1-ci səhifədə�

± Hörmətli xanımlar və cənablar, sabahı-
nız xeyir. Bütün qonaqlarımızı salamlayır və 
Forumun bütün iştirakçılarına xoş gəlmisiniz 
deyirəm. İlk növbədə, Nizami Gəncəvi Bey-
nəlxalq Mərkəzinə,  onun həmsədrləri xanım 
Vike-Freyberqaya və cənab Serageldinə, 
İdarə Heyətinin üzvlərinə, həmçinin Mərkə-
zin bütün kollektivinə bu illər ərzində nüma-
yiş etdirdikləri yüksəksəviyyəli fəaliyyətə 
görə minnətdarlığımı bildirmək istərdim. Bu 
gün Nizami Gəncəvi Beynəlxalq Mərkəzi 
genişspektrli məsələləri əhatə edən və çox 
yüksək beynəlxalq nüfuza malik aparıcı bey-
nəlxalq qurumlardan biridir. 

Mərkəzin fəaliyyətini il ərzində diqqət-
lə izləyirəm, bir qlobal forumdan digərinə 
keçərkən görürəm ki, fəaliyyət sahəsi get-
dikcə genişlənir. Təmaslar son dərəcə fəaldır 
və dəyişən beynəlxalq vəziyyətə uyğun yeni 
yanaşmaların işlənib hazırlanmasına verilən 
töhfə həqiqətən böyük qiymətə layiqdir. Qlo-
bal Bakı Forumuna gəldikdə isə bu, çox nü-
fuzlu beynəlxalq tədbirdir. 

Deyərdim ki, qlobal miqyasda bu fo-
rum əsas beynəlxalq forumlarla eyni səviy-
yədədir: iştirakçıların ± prezidentlərin, Baş 
nazirlərin, parlament spikerlərinin, tanınmış 
ictimai fiqurların, diplomatların, işgüzar da-
irələrin və vətəndaş cəmiyyəti nümayəndələ-
rinin təcrübəsi baxımından olduqca yüksək 
səviyyədədir. Həyatımızın müxtəlif sahələri-
ni əhatə edənlər bir araya gələrək fikir mü-
badiləsi aparır və təcrübə paylaşırlar, qeyd 
etdiyim kimi, xalqların həyatını daha yaxşı 
və daha təhlükəsiz etmək üçün ideyalar irəli 
sürürlər. 

Builki Forumun gündəliyi çox genişdir. 
Forum bir çox məsələləri əhatə edir, lakin 
əminəm ki, müzakirələr zamanı xüsusi diqqət 
bölgəmizdəki və dünyadakı mövcud vəziy-
yətə yönələcək. Zənnimcə, indi heç vaxt 
olmadığı qədər aydındır ki, təhlükəsizlik, sa-
bitlik və müdafiə məsələləri hər bir ölkənin 
gündəliyində bir nömrəli prioritet olmalıdır. 
Çünki bunlar olmadan qalan bütün məsələlər 
tamamilə mənasızdır. Öz inkişafı uğrunda 
illər, onilliklər ərzində səy göstərmiş ölkələr 
indi ciddi risklərlə üzləşirlər. Təhlükəsizlik 
və sabitlik əsas amillər olmalıdır və biz səylə-
rimizi məhz bu istiqamətdə birləşdirməliyik. 

Regional təhlükəsizlik Azərbaycan üçün 
hər zaman bir nömrəli məsələ olub. Çünki 
mən Bakıda bir çox forumlardakı çıxışlarım-
da qeyd etmişəm ki, işğal dövründə bizim 
üçün sülh və suverenliyimizin bərpası hər za-
man gündəliyimizin əsas prioriteti olub. Xoş-
bəxtlikdən, biz artıq sülh şəraitində yaşayırıq, 
hələlik cəmi yeddi aydır. Bu, bir daha göstərir 
ki, sülh və ədalət uğrunda güclü siyasi iradə, 
cəsarət və sadiqlik nümayiş etdirmək kifayət-
dir ki, məqsədə nail olunsun. Bizə gəldikdə, 
suverenliyimizin və ərazi bütövlüyümüzün 
bərpası illər, təqribən 30 il çəkdi. Bunu BMT 
Nizamnaməsi, onun 51-ci maddəsində nəzər-
də tutulmuş özünümüdafiə hüququ çərçivə-
sində həyata keçirdik.

Biz işğal olunmuş əraziləri güc vasitəsilə 
azad etdik və sülhə siyasi yollarla nail olduq. 
Beləliklə, biz dünya miqyasında nadir bir 
təcrübəyə malikik - milyonlarla insanın etnik 
təmizləməyə məruz qaldığı işğal şəraitində 
yaşamaq təcrübəsi. Təqribən 30 il ərzində 
ərazimizin təxminən 20 faizi işğal altında 
olmuşdur. Biz beynəlxalq ictimaiyyət tərə-
findən bu məsələyə lazımi diqqətin göstəril-
məməsindən və münaqişə ilə məşğul olmalı 
olan bəzi beynəlxalq aktorların selektiv ya-
naşmasından əziyyət çəkirdik. Təxminən 30 
il ərzində BMT Təhlükəsizlik Şurasının Er-
mənistan silahlı qüvvələrinin ərazilərimizdən 
çıxarılmasını tələb edən qətnamələri yalnız 
kağız üzərində qalırdı. Beləliklə, bu bir təc-
rübədir, amma bu, mənfi təcrübə olmuşdur. 

Daha sonra 2020-ci ilin 44 günlük Vətən 
müharibəsi zamanı ərazilərimizi güc vasitə-
silə azad etmək təcrübəsini qazandıq və dü-
şünürəm ki, bu da mühüm göstəricidir. Əgər 
sülh yolu ilə həll üçün bütün ümid itir, ancaq 
həqiqət və ədalət, beynəlxalq hüquq sizin 
tərəfinizdədirsə, sülhə nail olmaq üçün güc-
dən istifadə etmək zəruridir. Məhz belə də 
oldu. Biz əvvəlcə güc tətbiq etməklə, daha 
sonra isə siyasi yollarla Ermənistanla sülhə 
nail olduq. Bu da müasir tarixdə, - müasir de-
dikdə son onillikləri nəzərdə tuturam, - nadir 
bir təcrübədir - ölkə özü güc tətbiq edərək su-
verenliyini və ərazi bütövlüyünü bərpa etdi. 

Üçüncü təcrübə isə sülh təcrübəsidir 
± sülhə necə nail olmaq olar. Bu isə asan 
iş deyil. Biz görürük ki, uzunmüddətli mü-
naqişələr davam edir və qlobal xəritədə yeni 
gərginlik nöqtələri yaranır. Azərbaycan və 
Ermənistan arasında sülhün bərqərar olması 
da nadir bir vəziyyətdir: 2023-cü ilin sent-
yabrında baş verən son qanlı toqquşmadan 
2025-ci ilin avqustunda sülhün əldə edilmə-
sinə qədər müddət iki ildən az çəkdi. Hesab 

edirəm ki, bu, normallaşmanın görünməmiş 
sürətidir və güclü siyasi iradənin mövcud-
luğu və düşmənçiliyin əbədiyyətə qədər da-
vam edə bilməyəcəyinin, müharibənin sona 
çatmalı olduğunun dərk edilməsi sayəsində 
mümkün oldu. Bu, iki ölkə tərəfindən veril-
miş bir qərar idi və indi biz, qeyd etdiyim 
kimi, yeddi aydır sülh şəraitində yaşayırıq. 

Biz artıq sülhün üstünlüklərini görürük. Mən 
bunu dəfələrlə demişəm və bir daha təkrar 
edəcəyəm: sülhdən daha yaxşı heç nə yoxdur.

Zənnimcə, dünyada hazırda baş verən-
lər ± yeni gərginlik nöqtələrinin yaranması 
və uzunmüddətli mövcud münaqişələr bey-
nəlxalq davranış strukturuna təhdid təşkil 
edir. Bu, həmçinin beynəlxalq hüquqa təh-
diddir. Beynəlxalq hüquqa və normalara hör-
mət edilməyəndə və beynəlxalq təşkilatların 

qətnamələri nəzərə alınmayanda ölkələrin 
ərazi bütövlüyü pozulur. 

İşğala, etnik təmizləməyə və soyqırımına 
məruz qalmış, suverenliyini, ərazi bütövlü-
yünü və ləyaqətini güc tətbiqi ilə bərpa et-
miş, daha sonra isə o zaman məğlub olmuş 
düşmənə sülh təklif etmiş ölkə olmağımız - 
hesab edirəm ki, bu, beynəlxalq ictimaiyyət-
lə paylaşa biləcəyimiz nadir bir təcrübədir. 
Mən dəfələrlə demişəm ki, biz Ermənistanla 
sülhü yalnız kağız üzərində əldə etməmişik, 
sülh sazişi yeddi ay əvvəl paraflandı və bir-
gə bəyanat qəbul olundu. Lakin biz artıq real 
həyatda sülhü təmin etmişik. Sərhədimizdə 
sakit vəziyyət hökm sürür, atəş açılmır, artıq 
heç bir qurban və itki yoxdur. 

Biz Ermənistana müxtəlif istiqamətlərdən 
malların daşınmasına qoyulmuş bütün məh-
dudiyyətləri aradan qaldırdıq. Hətta Ermənis-
tanla ticarəti bərpa etmişik. Onlar üçün həyati 

əhəmiyyət kəsb edən neft məhsullarının ix-
racına başladıq və bununla da göstərdik ki, 
biz uzunmüddətli deyil, əbədi sülhə sadiqik. 
Bu, bizim strategiyamız və siyasətimizdir və 
bir daha onu nümayiş etdirir ki, Azərbaycan 
sülhsevər ölkədir. İkinci Qarabağ müharibəsi 
və daha sonra antiterror əməliyyatı zamanı 
bizi ittiham edənlər ya uzaqgörən deyildilər, 
ya da qərəzli idilər. Çünki bizim gördüyümüz 
hər bir iş beynəlxalq hüquqa uyğun idi, biz 
gücdən istifadə edərək sülhə nail olduq və bu 
gün bunu nümayiş etdiririk. 

Bəzən bunu etmək zəruridir, xüsusilə 
də əmin olduğunuz halda ki, haqlısınız. O 
zaman sizi əngəlləməyə çalışanları, maraq-
larınıza xələl gətirmək istəyənləri nəzərə al-
mamalısınız. Həmçinin hesab edirəm ki, bu, 
müharibə aparanlarla paylaşa biləcəyimiz 
daha bir təcrübədir. 

Biz Ermənistanla sülhə nail olduq, - biz 
deyərkən Azərbaycanı nəzərdə tuturam, ± is-
rar etdik ki, bunu vasitəçilərsiz təmin edək. 
Özlərini Minsk qrupu adlandıran vasitəçilə-
rin 28 illik fəaliyyəti bir fəlakət idi. Həmsədr-
lərin məqsədi münaqişəni dondurmaq, onu 
əbədiləşdirmək və hər iki ölkəyə qarşı təzyiq 
aləti kimi istifadə etmək idi. Biz qərara gəldik 
ki, bu dırnaqarası vasitəçilikdən qurtulma-
lıyıq və ikitərəfli formatda ± heç bir üçüncü 
tərəf olmadan fəaliyyətə başlayan kimi sülhə 
nail olduq. Beləliklə, bu bir təcrübədir və bu, 
sadəcə, nəzəriyyə deyil, bu, bizim yaşadığı-
mız, indi isə şahid olduğumuz bir reallıqdır. 
Hesab edirəm ki, mövcud münaqişələrin həl-
li istiqamətində çalışarkən bu məsələ mütləq 
nəzərə alınacaq.

Xüsusilə indi paylaşa biləcəyimiz digər 
vacib bir təcrübə enerji təhlükəsizliyidir, han-

sı ki, hazırda müəyyən dərəcədə pozucu təsir 
göstərir. Biz görürük ki, neft və qaz qiymət-
lərinin kəskin yüksəlişi yalnız istehlakçılar 
üçün deyil, geniş mənada bir çox problemlər 
yaradır. Kimsə düşünürsə ki, bu tarazlaşdı-
rılmamış qiymət neft istehsalçıları və ixra-
catçıları üçün faydalıdır, bu yanlışdır. Çünki 
bir çox ölkələrin, neft və digər faydalı yana-
caq istehsal və ixrac edən ölkələrin suveren 
fondları var və bu fondlar müxtəlif maliyyə 

alətlərinə, o cümlədən istiqrazlara investisi-
ya qoyurlar. Birjalar çökdükdə isə bu ölkələr 
yüksək neft qiymətindən qazandıqlarından 
daha çox itkiyə məruz qalırlar. Buna görə də 
biz OPEC� formatının məsuliyyətli üzvü ola-
raq, tarazlı və proqnozlaşdırılabilən neft qiy-
mətinin tərəfdarıyıq, ortaq həllin tapılmasına 
böyük səylər göstərmişik və  OPEC�-dakı 
vasitəçilik fəaliyyətimiz yüksək qiymətlən-
dirilir. 

Bu gün enerji təhlükəsizliyi ölkələrin 
milli təhlükəsizliyinin ayrılmaz hissəsi ola-
raq əvvəllər heç vaxt olmadığı qədər önəm 
daşıyır. Azərbaycan bütün enerji seqmentlə-
rinin ± neft, qaz, neft məhsulları, neft-kimya 
məhsulları və elektrik enerjisinin istehsalı 
və ixracı ilə məşğuldur. Bazarda tələb və tə-
darük coğrafiyasının genişlənməsi ilə bağlı 
biz ixracımızı, xüsusilə təbii qaz və elektrik 
enerjisinin ixracını artırmağı planlaşdırırıq. 
Keçən il - düz bir il əvvəl görüşdüyümüz za-

man bizdən qaz alan ölkələrin sayı 12 idi. Bir 
il ərzində bu göstərici 16-ya yüksəldi və on-
ların hamısı Azərbaycandan qazı boru kəmər-
ləri vasitəsilə alır. Beləliklə, boru kəmərləri 
vasitəsilə təbii qaz ixracatçısı kimi, ölkələrin 
coğrafi əhatəsinə görə Azərbaycan dünyada 
birinci yerdədir. İxrac həcmi artmaqda da-
vam edir və artacaq, bu isə bir çox ölkə üçün 
enerji təhlükəsizliyi baxımından mühüm 
amildir. Azərbaycan beynəlxalq bazara eti-
barlı neft təchizatçısı kimi enerji təhlükəsizli-
yinə töhfəsini verməyə davam edəcək.

Mövcud çağırışlar kontekstində bu gün 

əhatə etmək istədiyim üçüncü mövzu isə bağ-
lılıqdır. Biz görürük ki, münaqişələr ənənəvi 
nəqliyyat marşrutlarının pozulmasına səbəb 
olur və bu, həm insanlar, həm ölkələr, həm 
iqtisadiyyat, həm də tədarük zəncirləri üçün 
böyük çətinliklər yaradır. Bağlılıq və nəqliy-
yat marşrutları pozulduqda dünya ölkələrinin 
əksəriyyəti çox çətin vəziyyətlə üzləşir. Azər-
baycan qazıntı yanacağı növlərinin satışın-
dan əldə etdiyi gəlirlər sayəsində nəqliyyat 

və logistika infrastrukturuna böyük sərmayə 
yatırıb. Bu gün biz Şərq-Qərb və Şimal-Cə-
nub dəhlizləri üzrə əvəzolunmaz tərəfdaşıq 
və əslində, həm Orta Dəhlizdə, həm də Şi-
mal-Qərb dəhlizində fəal iştirak edən və in-
vestisiya yatıran yeganə ölkəyik. Azərbaycan 
ərazisində hər iki dəhliz üzrə tikinti layihələri 
tam şəkildə başa çatdırılmışdır. 

İndi isə biz mövcud dəhlizlərin yükaşır-
ma qabiliyyətinin artırılmasına əlavə vəsait 
yatırırıq, çünki Azərbaycan ərazisindən isti-
fadəyə tələbat artır. Biz bir çox ölkələr, həm 
Azərbaycanın şərqində, həm də qərbində 
yerləşən ölkələrin mühüm tranzit ehtiyacla-
rını təmin edirik. Hazırda isə Ermənistanla 
sülh əldə edildikdən sonra Orta Dəhlizin yeni 
istiqaməti üzərində yaxından işləyirik, bu 
istiqamət Ermənistan ərazisindən keçəcək. 
Ermənistan isə bu gün belə olmadığı halda, 
müstəqil tarixində ilk dəfə tranzit ölkəsi ola-
caq. Bu isə bizə Azərbaycanın iki hissəsini 

± əsas hissəsi və Naxçıvan Muxtar Respub-
likasını davamlı nəqliyyat, enerji, optik kabel 
və elektrik xətləri, həmçinin potensial olaraq 
boru kəmərləri vasitəsilə birləşdirməyə im-
kan verəcək. Beləliklə, bu, bizim üçün, yəni 
ümumilikdə hamı üçün qarşılıqlı uduşlu və-
ziyyət yaradacaq. 

Bu yeni fürsətdən, həqiqətən, yararlan-
maq olar, çünki biz Azərbaycanın iki hissə-
sini nəqliyyat infrastrukturu ilə birləşdirəcə-
yik. Artıq qeyd etdiyim kimi, yeni istiqamət 
yaradacağıq, bu isə bir çox ölkə üçün faydalı 
olacaq. Vaxtınızı çox almamaq üçün çıxışı-
mı burada yekunlaşdıracağam, yalnız təcrü-
bəmizin olduğu məsələlərə və bu gün bey-
nəlxalq gündəmin birnömrəli mövzularına 
toxunmaq istədim. 

Son olaraq, Nizami Gəncəvi Beynəlxalq 
Mərkəzi ilə əməkdaşlığımıza qayıdaraq, 
bir daha onları təbrik etmək və COP29-un 
uğurlu keçirilməsinə verdikləri töhfəyə görə 
minnətdarlığımı bildirmək istərdim. Nizami 
Gəncəvi Beynəlxalq Mərkəzi ondan çox pa-
nel müzakirəsi təşkil etmiş, çoxsaylı müza-
kirələrdə iştirak etmiş və COP29-un uğuruna 
fəal töhfə vermişdir.

Bu il biz daha bir vacib qlobal beynəlxalq 
tədbir ± Ümumdünya Şəhərsalma Forumuna 
ev sahibliyi edəcəyik. Nizami Gəncəvi Bey-
nəlxalq Mərkəzinin İdarə Heyətini və bü-
tün kollektivini Forumda fəal iştiraka dəvət 
edirəm. Ümid edirəm ki, bir neçə aydan sonra 
Bakıda sizlərlə görüşüb dünyada sülh, sabit-
lik və təhlükəsizliyin təmin edilməsi kimi 
ortaq məqsədimizə dair müzakirələrimizi da-
vam etdirəcəyik. Diqqətinizə görə təşəkkür 
edirəm. 

***
Daha sonra çıxış edən Latviyanın 

sabiq 3rezidenti, Nizami *əncəvi Bey-
nəlxalq Mərkəzinin həmsədri Vayra Vi-
ke-Freyberqa Forumun dünyanın qlobal 
çağırışları ilə bağlı fikir mübadiləsi apa-
rılmasına geniş imkan yaratdığını qeyd 
edərək dedi: “İstərdim, mən də Nizami Gən-
cəvi Beynəlxalq Mərkəzinin Qəyyumlar Şu-
rasını salamlama fikirlərinə qatılım və Sizin 
burada olmağınızdan məmnunluğumu ifadə 
edim. Eyni zamanda, biz Azərbaycan Res-
publikasına təşəkkürümüzü bildiririk ki, artıq 
13-cü dəfədir bu Foruma ev sahibliyi edir və 
Prezident İlham Əliyev də çıxışında bu tədbi-
rin əhəmiyyətini qeyd etdi. Xatırlayıram ki, 
bir çox il əvvəl biz bu təşəbbüsə başlayanda 
ideya ilə Prezident qarşısında çıxış etdik və 
Prezident Nizami Gəncəvinin doğum günü 
ilə əlaqədar tədbirə dəvət etdi və hər il bu 
tədbirlərin keçirilməsinin əhəmiyyətini qeyd 
etdi, dedi ki, Azərbaycan bu tədbirə ev sahib-
liyi etməlidir. Cənab Prezident bizim o vaxt 
keçirdiyimiz tədbirdən daha böyük tədbirlə-
rin Azərbaycanda keçirilməsinin təşəbbüsü-
nü irəli sürdü və hazırda bu gün miqyas doğ-
rudan da böyükdür”.

***
Qeyd edək ki, artıq uzun illərdir Qlobal 

Bakı Forumu qlobal problemlərin təhlili, 
siyasi dialoqun təşviqi və beynəlxalq tərəf-
daşlığın möhkəmləndirilməsi baxımından 
mühüm strateji platforma statusunu qazanıb. 
Nizami Gəncəvi Beynəlxalq Mərkəzinin 
təşəbbüsü ilə təşkil olunan bu tədbir müasir 
çağırışların həllinə və qlobal əməkdaşlığa 
əhəmiyyətli töhfələr verir.

“Keçid dövründə olan dünyada fikir ay-
rılıqlarının aradan qaldırılması” mövzusu-
na həsr olunan budəfəki Forumda dünyanın 
müxtəlif regionlarından nüfuzlu siyasi xa-
dimlər, o cümlədən fəaliyyətdə olan və sabiq 
prezidentlər, Baş nazirlər, həmçinin BMT 
strukturlarının rəhbərləri, alimlər və ekspert-
lər iştirak edirlər.

Martın 14-dək davam edəcək XIII Qlo-
bal Bakı Forumunda “Qlobal təhlükəsizlik 
və güc tarazlığı: Beynəlxalq hüquqa hörmət. 
Yeni məsələlər, yeni çağırışlar”, “Çoxtərəfli-
lik böhran içində: Qlobal əməkdaşlığı yeni-
dən düşünmək”, “BMT 80�”, “Çin və Qlobal 
İdarəetmə Təşəbbüsü”, “Danışıqlardan kə-
narda: COP-u yaşatmaq uğrunda mübarizə”, 
“Orta Dəhliz və Avrasiya Bağlantısı Qapı-
sı”, “Afrika bu gün və sabah”, “2030 gün-
dəliyinin sürətləndirilməsi: İnklüziv inkişaf 
və davamlı əlaqəlilik”, “Rəqəmsal gələcək: 
süni intellekt, idarəetmə və innovasiyanın 
etikası”, “Mənzil üçün qlobal əməkdaşlıq: 
:UF13 üçün perspektivlər”, “Beynəlxalq 
sisteminin yenidən qurulmasının axtarışında” 
mövzularında panellər təşkil olunacaq. 

XIII Qlobal Bakı Forumunda keçiriləcək 
sessiyalar parçalanmış mövcud mənzərənin 
müxtəlif sahələrdə - hərbi güc, iqtisadi məc-
buriyyət, enerji asılılığı, texnoloji imkanlar, 
informasiya nəzarəti və strateji təchizat mar-
şrutlarında necə təzahür etdiyini araşdıra-
caq. Müzakirələr, həmçinin yeni formalaşan 
sahələrin - kritik minerallar, təmiz enerji in-
frastrukturu, rəqəmsal bağlılıq və qabaqcıl 
texnologiyaların zəif tərəfləri necə dərinləş-
dirdiyini və dövlət siyasətini necə mürəkkəb-
ləşdirdiyini nəzərdən keçirəcək.

A=ƏRTA&

3rezident İlham Əliyevin çıxışı

“İlham Əliyev. İnkişaf - məqsədimizdir” 
dRxFildliyin ����Fi kitabı nəúr edilib

“Azərbaycan ləyaqətli ölkədir, güclü 
ölkədir, heç kimə məsləhət görmürük ki, 
nə vaxtsa bizə qarşı hansısa bəd əməllər 
haqqında düşünsün. Hər halda, son 80 
il ərzində dünyada Azərbaycan qədər 
tam və mütləq qələbə qazanan ikinci 
ölkə olmamışdır. İndi dünyada gedən 
prosesləri görürsünüz. Müxtəlif yerlər-
də toqquşmalar, müharibələr, hərbi ci-
nayətlər baş alıb gedir. Amma heç kim 
tam qələbə qazanmayıb. Müharibələr 
davam edir, daha böyük coğrafiyanı 
əhatə edir və yəqin ki, davam edəcək. 
Yəni bax, bu siyasi məsələlərin inkişafı 
bunu göstərir. Tək yeganə ölkə bizik. Ye-
ganə xalq bizik ki, tam Qələbə qazandıq, 
mütləq Qələbə qazandıq. Düşməni kapi-
tulyasiya aktını imzalamağa məcbur et-
dik və eyni zamanda, sülhün təminatçısı 
da Azərbaycandır”. 

“İlham Əliyev. İnkişaf - məqsədimizdir” 
çoxcildliyinin çapdan yeni çıxmış 147-ci 
kitabında yer alan bu sözləri dövlətimizin 
başçısı 2025-ci il avqustun 21-də Kəlbəcər 
şəhərində 1-ci yaşayış kompleksindəki evlərə 
köçən sakinlərlə görüşündə söyləyib. Çox-
cildliyin bu kitabında toplanmış materiallar 
2025-ci ilin avqust-sentyabr aylarını əhatə 
edir. 

Bu nəşrə Prezident İlham Əliyevin 
Amerika Birləşmiş Ştatlarına işgüzar səfə-
rinə, Prezident Donald Tramp ilə görüşünə, 
“Azərbaycan Respublikası və Ermənistan 
Respublikası arasında sülhün və dövlət-
lərarası münasibətlərin təsis edilməsinə 
dair Saziş” layihəsinin paraflanması mə-
rasiminə dair materiallar, Azərbaycan və 
ABŞ prezidentlərinin, Ermənistanın Baş 
nazirinin mətbuata bəyanatlarla çıxışlarının 
mətnləri daxil edilib. Oxucular yeni kitab-
da Azərbaycan Respublikası Prezidentinin, 
Amerika Birləşmiş Ştatları Prezidentinin 
və Ermənistan Respublikası Baş nazirinin 
Birgə Bəyannaməsinin mətni, habelə Azər-
baycan Respublikası ilə Amerika Birləşmiş 
Ştatları arasında Strateji Tərəfdaşlıq Xarti-
yasının hazırlanması məqsədilə Strateji İşçi 
Qrupunun yaradılması haqqında Anlaşma 
Memorandumunun imzalanması mərasimi 
haqqında materialla və dövlətimizin başçı-
sının Azərbaycan media nümayəndələrinə 
müsahibəsi ilə də tanış ola bilərlər. 

Azərbaycan Prezidenti ötən ilin avqust 
ayında Gəncə və Kəlbəcər şəhərlərinə səfər 
edib. Dövlətimizin başçısı Kəlbəcərdə 
4-cü yaşayış kompleksinin, şəhər parkının 
təməlqoyma mərasimlərində, “Balland-Kəl-
bəcər balı, arı və arıçılıq məhsulları mağaza-
sı”nın açılışında iştirak edib, Kəlbəcər şəhə-
rində 3-cü yaşayış kompleksinin təməlini 
qoyub, 1-ci yaşayış kompleksinin ərazisində 
fərdi və çoxmərtəbəli evlərdə yaradılmış şə-
raitlə tanış olub, buraya köçən sakinlərlə gö-
rüşdə çıxış edib. Prezident, həmçinin Ağdərə 
rayonunun Vəngli kəndində fərdi evlərin və 
infrastrukturun bərpası sahəsində görülən 
işlərlə tanış olub, Kolatağ və Vəngli kənd-
lərinin sakinləri ilə görüşüb. Bütün bunlar 
haqqında informasiyalar 147-ci kitabda ve-
rilib. 

Çoxcildliyin bu kitabında Prezident 
 İlham Əliyevin Türkmənistana işgüzar səfə-
rinə, Azərbaycan Respublikası, Özbəkis-
tan Respublikası və Türkmənistan arasında 
yüksəksəviyyəli görüşdə çıxışına, görüşün 
yekunlarına dair mətbuata bəyanatlarla çıxış-
lara, sənədlərin imzalanması mərasiminə dair 
materiallar da yer alıb. 

Oxucu bu kitabda Azərbaycan Preziden-
tinin Səudiyyə Ərəbistanının “Əl-Ərəbiyyə” 
telekanalına müsahibəsinin mətni ilə də tanış 
ola bilər. Azərbaycan Prezidenti avqust ayı-
nın 30-dan sentyabrın 3-dək Çində işgüzar 
səfərdə olub, bir çox görüşlər keçirib, habelə 
ŞƏT� formatında görüşdə çıxış edib. Bütün 
bunlar haqqında informasiyalar yeni kitabda 
toplanıb. 

Dövlətimizin başçısı sentyabr ayında 
Qarabağ bölgəsinə səfər edib, Xocavənd ra-
yonunun Hadrut qəsəbəsində inşa olunmuş 
məscidin açılışında iştirak edib, Sos kəndin-
də, Qırmızı Bazar qəsəbəsində görülən işlər-
lə tanış olub, qəsəbədə Qırmızı Bazar, Hadrut 
və Sos kəndlərinin sakinləri ilə görüşüb. Pre-
zident Xankəndidə Qarabağ Universitetinin 
Klinikasının binasının, Tibb və sağlamlıq 
elmləri fakültəsi tədris korpusunun açılış mə-
rasimində iştirak edib. Ölkə rəhbəri Xocalı 
rayonunun Şuşakənd, Seyidbəyli, Daşbulaq, 
Badara kəndlərində görülən işlərlə tanış olub, 
Badara kəndində Daşbulaq, Seyidbəyli, Şu-
şakənd və Badara kəndlərinin sakinləri ilə 
görüşüb. 

Prezident Şuşada isə ICESCO-nun Baş 
direktoru Səlim bin Məhəmməd əl-Maliki, 
Türkiyə Respublikası Silahlı Qüvvələrinin 
Baş Qərargah rəisi Selçuk Bayraktaroğlu, 
Birləşmiş Ərəb Əmirliklərinin Prezidenti 
Şeyx Məhəmməd bin Zayed Al Nəhyan ilə 
görüşlər keçirib. Yeni nəşrdə həmin görüşlər 
haqqında da məlumat verilib.

Çoxcildliyin buraxılışına məsul “Azər-
nəşr”in baş redaktoru Əlövsət Ağalarovdur.

Bu cildin hazırlanmasında da Azərbaycan 
Dövlət İnformasiya Agentliyinin  (AZƏRTAC) 
materiallarından istifadə olunub. 

Prezident İlham Əliyev Bosniya və Herseqovina 
Rəyasət Heyətinin üzvü ilə görüşüb

Martın 12-də Azərbaycan Respublikasının 3rezidenti İlham Əliyev 
Bosniya və Herseqovina Rəyasət Heyətinin üzvü Jelka Tsviyanoviç ilə görüşüb.

Söhbət zamanı Prezident İlham Əliyevin 
-elka Tsviyanoviçlə görüşləri məmnunluq-
la xatırlandı, ölkələrimiz arasında münasi-
bətlərin genişlənməsi qeyd edildi, müxtəlif 
sahələrdə əməkdaşlığın perspektivləri müza-

kirə olundu. 
-elka Tsviyanoviç ənənəvi olaraq keçi-

rilən Qlobal Bakı Forumunda bir neçə dəfə 
iştirak etdiyini bildirdi.

Görüşdə XIII Qlobal Bakı Forumunun 

əhəmiyyətinə toxunuldu, bu tədbirin yüksək 
səviyyədə təşkil olunduğu qeyd edildi. Fo-
rumda həmişə olduğu kimi bu dəfə də, xü-
susilə dünyada hazırkı vəziyyət fonunda çox 
aktual qlobal məsələlərin müzakirə edildiyi 
vurğulandı. 

“Azərbaycan Respublikası İnzibati Xətalar Məcəlləsinin təsdiq edilməsi haqqında” 
Azərbaycan Respublikasının 2015-ci il 29 dekabr tarixli 96-VQ nömrəli Qanununun 

tətbiqi barədə” Azərbaycan Respublikası Prezidentinin 2016-cı il 15 fevral tarixli 
795 nömrəli Fərmanında dəyişiklik edilməsi haqqında

$zərbayFan 5espublikası 3rezidentinin )ərmanı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq qərara alıram:

“Azərbaycan Respublikası İnzibati Xə-
talar Məcəlləsinin təsdiq edilməsi haqqın-
da” Azərbaycan Respublikasının 2015-ci il 
29 dekabr tarixli 96-VQ nömrəli Qanunu-
nun tətbiqi barədə” Azərbaycan Respublika-
sı Prezidentinin 2016-cı il 15 fevral tarixli 
795 nömrəli Fərmanının (Azərbaycan Res-
publikasının Qanunvericilik Toplusu, 2016, 

ʋ 2 (II kitab), maddə 259 (Cild I)� 2024,    
ʋ 2, maddələr 151, 157, ʋ 7, maddələr 
806, 812, 814, 815, ʋ 8, maddələr 937, 
948, ʋ 12 (I kitab), maddə 1294, (II kitab), 
maddələr 1359, 1378, 1384� 2025, ʋ 2, 
maddə 127, ʋ 3, maddə 231, ʋ 4 (I kitab), 
maddələr 325, 338, ʋ 5, maddə 463, ʋ 6, 
maddələr 541, 561, ʋ 7, maddə 649, ʋ 8, 
maddələr 746, 754, ʋ 9, maddə 820, ʋ 11, 
maddə 1018� Azərbaycan Respublikası Pre-
zidentinin 2026-cı il 26 yanvar tarixli 588 

nömrəli, 28 yanvar tarixli 593 nömrəli, 11 
fevral tarixli 598 nömrəli və 23 fevral tarixli 
604 nömrəli fərmanları) 4.47-2-ci bəndinə 
“dedikdə,” sözündən sonra “Azərbaycan 
Respublikasının Müdafiə Nazirliyi,” sözləri 
əlavə edilsin.

İlham ƏLİYEV,  
Azərbaycan Respublikasının Prezidenti

Bakı şəhəri, 12 mart 2026-cı il

“Azərbaycan Respublikası Hökuməti ilə Birləşmiş Ərəb Əmirlikləri Hökuməti 
arasında hökumət təcrübələrinin mübadiləsi üzrə əməkdaşlığa dair Anlaşma 

Memorandumu”nun təsdiq edilməsi haqqında
$zərbayFan 5espublikası 3rezidentinin )ərmanı

Azərbaycan Respublikası Konstitusiyası-
nın 109-cu maddəsinin 17-ci bəndini rəhbər 
tutaraq qərara alıram:

1. 2026-cı il fevralın 4-də Dubay şəhə-
rində imzalanmış “Azərbaycan Respublika-
sı Hökuməti ilə Birləşmiş Ərəb Əmirlikləri 
Hökuməti arasında hökumət təcrübələrinin 
mübadiləsi üzrə əməkdaşlığa dair Anlaşma 

Memorandumu” təsdiq edilsin.
2. Bu Fərmanın 1-ci hissəsində göstərilən 

Anlaşma Memorandumu qüvvəyə mindikdən 
sonra Azərbaycan Respublikasının Prezidenti 
yanında Vətəndaşlara Xidmət və Sosial İnno-
vasiyalar üzrə Dövlət Agentliyi onun müd-
dəalarının həyata keçirilməsini təmin etsin.

3. Azərbaycan Respublikasının Xarici 

İşlər Nazirliyi Anlaşma Memorandumunun 
qüvvəyə minməsi üçün zəruri olan dövlət-
daxili prosedurların yerinə yetirildiyi barədə 
Birləşmiş Ərəb Əmirlikləri Hökumətinə bil-
diriş göndərsin. 

İlham ƏLİYEV,  
Azərbaycan Respublikasının Prezidenti

Bakı şəhəri, 12 mart 2026-cı il

XIII Qlobal Bakı Forumunun panel iclasları

“Keçid dövründə olan dünyada fikir ayrılıqlarının aradan qaldırılması” 
mövzusunda XIII Qlobal Bakı Forumu çərçivəsində “Qlobal təhlükəsizlik və 
güclər balansı: Beynəlxalq hüquqa hörmət – Yeni məsələlər, yeni çağırışlar” 
mövzusunda ilk panel iclası keçirilib. İclasa Belçikanın sabiq Baş naziri İv 
Leterm moderatorluq edib.

Avropa İttifaqı Şurasının sabiq Prezidenti 
Şarl Mişel Aİ-nin əsas prinsiplərinin - sülh, ri-
fah və demokratik dəyərlərin hazırda müxtəlif 
təhdidlər altında olduğunu diqqətə çatdırıb.

Ərəb Liqasının sabiq Baş katibi, Misirin 
sabiq xarici işlər naziri Amr Musa XXI əsr-
də qlobal təhlükəsizliyin əvvəlki mənasının 
dəyişdiyini bildirib: �Biz məhz bu kontekstdə 
Qlobal Bakı Forumunda müzakirələr aparmaq 
üçün toplaşmışıq. Çünki Qlobal Şimal və Qlo-
bal Cənub arasında sosial, iqtisadi və siyasi 
parçalanma dərinləşib. Qlobal Cənub ölkələri 
artıq çoxsaylı mürəkkəb çağırışlarla üzləşir, 
bu isə qlobal təhlükəsizlik məsələlərinin daha 
mürəkkəb, çoxşaxəli olmasına şərait yaradır�.

Avstriyanın sabiq Federal Kansleri Alfred 
Quzenbauer düşmənçilikdən uzaqlaşmaq və 
beynəlxalq hüquq, normativlər və əməkdaşlıq 
prinsiplərinə əsaslanan həll yolları barədə dü-
şünməyin vacibliyini vurğulayıb. 

Avstriyanın digər keçmiş Federal Kansleri 
Sebastian Kurs isə bildirib ki, mövcud bey-
nəlxalq nizam yenidən nəzərdən keçirilməli və 
gələcəkdə terrorizmə, hibrid müharibələrə və 
terror təşkilatlarına qarşı düzgün yanaşmanın 
necə olacağı bir daha düşünülməlidir. 

Norveçin sabiq Baş naziri Kyell Maqne 
Bondevik dünyada hazırda beynəlxalq ni-
zam yox, beynəlxalq xaos mövcud olduğunu 
deyib: �İkinci Dünya müharibəsindən sonra 
yaradılan beynəlxalq nizam, BMT və digər 
beynəlxalq təşkilatlar, İnsan Hüquqları Bə-
yannaməsi və digər konvensiyalar bu gün 
zəifləyib�.

Panel sessiyası müzakirələrlə davam edib.
* * *

Forum çərçivəsində “Böhran içində 
çoxtərəÀilik: Qlobal əməkdaşlığa yenidən 
baxış� mövzusunda panel sessiya keçirilib.

Məclisə Birlik Təşkilatının (CommonZe-
alth) sabiq Baş katibi, Böyük Britaniya Lord-
lar Palatasının üzvü Patrisiya Skotland mode-
ratorluq edib.

Nizami Gəncəvi Beynəlxalq Mərkəzinin 
həmsədri Vayra Vike-Freyberqa çoxtərəflili-
yin ölkələrin qlobal və dünya əhəmiyyətli qə-
rarlarda iştirak etmək imkanı olduğu diqqətə 
çatdırıb: �Burada həm böyük dövlətlər, həm 
də orta və kiçik ölkələr öz sözünü deyə bi-
lirlər. Arzu edirik ki, hər bir xalqın hüquqları 
tapdalanmadan, öz gələcəyində söz sahibi ol-
maq şansı olsun. Avropada bu sahədə bir çox 
nailiyyətlər əldə edilib. Biz də bu hədəf üçün 
çalışmalı və onu qətiyyətlə gözləməliyik�.

Azərbaycan Prezidentinin köməkçisi ± 
Prezident Administrasiyasının Xarici siyasət 
məsələləri şöbəsinin müdiri Hikmət Hacıyev 
ölkəmiz üçün çoxtərəfliliyin böyük əhəmiy-
yətə malik olduğunu deyib. O, bunun yalnız 
müxtəlif qruplarda iştirakla məhdudlaşmadı-
ğını, həm də real fəaliyyətlərdə özünü göstər-
diyini bildirib.

H.Hacıyev, eyni zamanda, qeyd edib ki, 
Azərbaycan sülh və təhlükəsizlik sahəsin-
də özünəməxsus model ortaya qoyub: “Biz 
uzunmüddətli münaqişəni hərbi və siyasi va-
sitələrin kombinasiyası ilə həll etdik və bunun 

nəticəsində hazırda regionda faktiki sülh möv-
cuddur. Həm Ermənistan, həm də Azərbaycan 
gələcək sülh gündəliyinin necə gücləndiriləcə-
yi ilə bağlı parametrlər üzərində işləyir”.

Mərkəzi Asiya-Azərbaycan əməkdaşlığına 
diqqət çəkən Hikmət Hacıyev qeyd edib ki, 
Azərbaycan Mərkəzi Asiya üzrə keçirilən Məş-
vərət Görüşlərinin tamhüquqlu üzvü qəbul edi-
lib. Bu da göstərir ki, biz ortaq baxışlara malik 
ölkələrik və “orta güc” konsepsiyasına inanırıq.

Slovakiyanın sabiq xarici işlər naziri Yan 
Kubişin sözlərinə görə, beynəlxalq ictima-
iyyətin əksəriyyəti qaydalara, normalara və 
öhdəliklərə əsaslanan beynəlxalq nizam-inti-
zamı qəbul edib. Yalnız bir neçə böyük güclər 
qəsdən qaydalara əsaslanan beynəlxalq nizamı 
pozur. Ona görə də biz bu psixoloji təzyiqin 
tələsinə düşməməliyik. O, beynəlxalq struk-
turlarla, institutlarla işləməyin önəmini vurğu-
layaraq, onlara daha çox legitimlik verilməsi-
nin faydalı olacağına diqqət çəkib.

İndiki vəziyyətin çox çətin olduğunu 
vurğulayan Xorvatiyanın keçmiş Prezidenti 
Kolinda Qrabar-Kitaroviç beynəlxalq müna-
sibətlərdə gücün mühüm rol oynadığını qeyd 
edib: �Qaydaları lazımi şəkildə tətbiq etmirik. 
Coğrafi və əhali baxımından kiçik və böyük 
dövlətlərin üzərinə qaydalara riayət etmək dü-
şür. Odur ki, bizə çoxtərəflilik və ona xidmət 
edən təsisatlar lazımdır�.

Ekvadorun sabiq xarici işlər naziri Mari-
ya Fernanda Espinosa öz növbəsində deyib: 
�Biz elə bir dövrdəyik ki, çoxtərəflilik ciddi 
çətinliklərlə üzləşsə də, ona olan zərurət daha 
da artır. Çoxtərəflilik bizim ümumi amallar na-
minə necə əməkdaşlıq etdiyimizin göstəricisi-
dir. Hazırda bu sahədə yaşanan böhran birbaşa 
siyasi iradə və liderliklə bağlıdır. Bizə qərəzsiz 
mövqeyi ilə seçilən, qətiyyətli liderlər lazım-
dır. Qarşımızda iqlim dəyişikliyi və bərabər-

sizlik kimi mühüm vəzifələr dayanır. Əgər bu 
problemləri həll etməsək, görülən bütün digər 
işlər nəticəsiz qalacaq�. 

Dünyada uzunmüddətli münaqişələr 
və geosiyasi gərginliklərin davam etdiyini 
diqqətə çatdıran Seneqalın sabiq Prezidenti 
Maki Sall iqtisadiyyatın zəiflədiyini, iqlim də-
yişikliyi, səhiyyə, təhsil və texnoloji inkişafla 
bağlı qlobal çağırışların getdikcə daha mürək-
kəb xarakter aldığını söyləyib.

Avstriya Respublikasının sabiq xarici işlər 
naziri Benita Ferrero-Valdner Avropa İttifaqı 
və bir çox digər təşkilatlarda qərar qəbulunun 
vaxt apardığını qeyd edərək deyib: “Qruplar 
tərəfindən qoyulan məhdudiyyətlər aradan 
qaldırılmalı, dövlət-özəl tərəfdaşlığına və qey-
ri-dövlət aktorlarının iştirakına xüsusi diqqət 
yetirilməlidir”.

* * *
XIII Qlobal Bakı Forumu çərçivəsində 

keçirilən “BMT 80+” mövzusunda paneldə 
dünya siyasətçiləri və ekspertlər BMT sis-
teminin çağırışlara cavab verə bilməsi və 
e൵ektivliyinin artırılması üçün aparılacaq 
islahatları müzakirə ediblər.

Türk Dövlətləri Təşkilatı Ağsaqqallar Şu-
rasının sədri Binəli Yıldırım bildirib ki, bey-
nəlxalq vəziyyət əvvəlki dövrlərlə müqayisədə 
xeyli dəyişib və problemlər artıb. Onun sözlə-
rinə görə, BMT-nin daimi üzvlərinə yönələn 
tənqidlər güclənir, çünki bəzi hallarda onlar 
bitərəf qalmaq əvəzinə münaqişələrin tərəfinə 
çevrilirlər. Bu isə dünyada qarşıdurmaların 
artmasına səbəb olan amillərdən biridir. Binəli 
Yıldırım BMT-nin uzun illər uğurla fəaliyyət 
göstərdiyini, lakin son dövrdə əvvəlki effek-
tivliyinin hiss olunmadığını və buna görə də 
təşkilatda əsaslı islahatların zəruri olduğunu 
vurğulayıb.

BMT-nin 62-ci Baş Assambleyasının Pre-

zidenti olmuş Şimali Makedoniyanın keçmiş 
xarici işlər naziri Srgjan Kerim deyib ki, BMT 
sistemi müxtəlif agentliklər, proqramlar, ixti-
saslaşmış orqanlar və katibliyin birləşməsin-
dən ibarətdir. Onun sözlərinə görə, bu müxtə-
liflik zəiflik deyil, gücün əksidir, lakin effektiv 
koordinasiya olmadan təkrarçılıq və səmərə-
sizlik riski yaranır.

Türkiyənin Avropa İttifaqı işləri üzrə sa-
biq naziri Volkan Bozkır bildirib ki, BMT-nin 
tarixi təkamülü və Təhlükəsizlik Şurasındakı 
veto hüququ qlobal güclərin maraqları çərçi-
vəsində formalaşıb. Aparıcı güclərin imtiyaz-
larını qorumağa meyilli olması səbəbindən 
yaxın gələcəkdə köklü islahatlar çətin görünür. 

Slovakiyanın sabiq xarici işlər naziri 
Miroslav Layçak isə bildirib ki, əsas məsələ 
BMT-nin çağırışlara daha səmərəli cavab ver-
məsi üçün gündəliyin düzgün müəyyən olun-
masıdır. Layçak sülh və təhlükəsizlik, inkişaf 
və insan hüquqları sahələrində üzv dövlətlərin 
gələcək problemlərə diqqət yetirməsinin va-
cibliyini qeyd edib.

BMT-nin Ticarət və İnkişaf Konfransının 
(UNCTAD) baş katibinin müavini Pedro Ma-
nuel Morenonun fikrincə, BMT sistemində is-
lahatlar yalnız texniki deyil, strateji zərurətdir. 
Belə ki, təşkilatın effektivliyini artırmaq üçün 
mandatların və strukturun yenidən qiymətlən-
dirilməsi vacibdir. Moreno əlavə edib ki, re-
surslar azalıb və 2030-cu ilə qədər resursların 
2024-cü ilə nisbətən 35 faiz azalacağı gözlə-
nilir.

Beynəlxalq Telekommunikasiya İttifaqı-
nın baş katibinin müavini Tomas Lamanaus-
kas isə BMT sistemində süni intellekt sahə-
sində qlobal əməkdaşlıq və vahid yanaşmanın 
təmin edilməsinin təşkilatın effektivliyi üçün 
əsas olduğunu bildirib. 

X Q

SİYASƏT

Son illər qlobal enerMi sistemin-
də baş verən dəyişikliklər Avrasiya 
məkanında yeni enerMi marşrutları-
nın formalaşmasına səbəb olur. Fosil 
yanacaqlardan bərpaolunan enerMi 
mənbələrinə keçid prosesi sürətlən-
dikcə enerMi infrastrukturu da yeni 
geosiyasi reallıqlara uyğun şəkil-
də yenidən qurulur. Bu çərçivədə 
Mərkəzi Asiya – Azərbaycan Yaşıl 
EnerMi Dəhlizi təkcə iqtisadi deyil, 
həm də strateMi və siyasi əhəmiyyət 
daşıyır.

Bugünlərdə Bakıda Asiya İnkişaf Ban-
kının (AİB) dəstəyi, Azərbaycan, Qazaxıs-
tan və Özbəkistan hökumətlərinin iştirakı ilə 
keçirilən seminar Mərkəzi Asiya ± Azərbay-
can Yaşıl Enerji Dəhlizi layihəsi istiqamə-
tində atılan mühüm addımlardan biri idi. 
Tədbirdə layihənin birinci inkişaf mərhələsi 
üzrə Texniki-İqtisadi Əsaslandırma (TİƏ) 
sənədi müzakirə edilib, yüksək səviyyəli 
dövlət nümayəndələri və beynəlxalq ma-
liyyə qurumları tərəfindən gələcək perspek-
tivlər dəyərləndirilib. İştirakçılar hesabatın 
tamamlanaraq ikinci mərhələyə keçilməsi 
üçün növbəti texniki addımlar barədə razı-
lığa gəliblər.

Qeyd edək ki, layihə Mərkəzi Asiya 
ölkələrinin bərpaolunan enerji potensialını 
Avropa bazarları ilə birləşdirməyi, həm-
çinin Qazaxıstan və Özbəkistanın elektrik 
şəbəkələrinin inteqrasiyasını nəzərdə tutur. 
Layihənin əsas elementi Xəzər dənizinin 
dibi ilə çəkiləcək yüksək gərginlikli sualtı 
kabel olacaq. Bu kabel vasitəsilə regionda 
istehsal edilən günəş və külək enerjisi əv-
vəlcə Azərbaycana, daha sonra isə Cənubi 
Qafqaz və Qara dəniz marşrutu ilə Avropa 
enerji sisteminə ötürüləcək.

Artıq 2025-ci ildə Azərbaycan, Qazaxıs-
tan və Özbəkistan tərəfindən Asiya İnkişaf 
Bankı (AİB) və Asiya İnfrastruktur İnvesti-
siya Bankı (AİİB) ilə TİƏ-nin hazırlanması-
na dair memorandum imzalanıb. İtaliyanın 
“CESI” şirkəti tərəfindən icra olunan bu 
prosesin 2027-ci ildə yekunlaşması plan-
laşdırılır. Sözügedən dəhliz regionun enerji 
sistemlərinin inteqrasiyası məqsədilə Qara 
dəniz sualtı kabel layihəsi ilə birləşdirilə-
cək. Bu təşəbbüs Avropa İttifaqının enerji 
mənbələrini şaxə lən dirmək və xarici enerji 
asılılığını azaltmaq strategiyasının mühüm 
tərkib hissəsi kimi qiymətləndirilir.

Şübhəsiz, Mərkəzi Asiya ± Azərbaycan 
Yaşıl Enerji Dəhlizi Avrasiya məkanında 
yeni enerji əməkdaşlığı modelinin forma-

laşmasına səbəb olacaq. Əgər bundan əv-
vəl Şərqlə Qərb arasında enerji əlaqələrinin 
əsasını neft və qaz kəmərləri təşkil edirdisə, 
indi bu əməkdaşlıq modelinə elektrik ener-
jisinin ötürülməsi də əlavə olunur. Bu isə 
enerji diplomatiyasında yeni mərhələnin 
başlanğıcıdır. Layihənin siyasi əhəmiyyəti 
isə Azərbaycanın regional rolunun güc-
lənməsi ilə bağlıdır. Respublikamız artıq 
uzun illərdir Avropanın enerji təhlükəsiz-
liyində mühüm tərəfdaş kimi çıxış edir. 
Məsələn, son beynəlxalq məlumatlara görə, 
ölkənin qaz ixracı 2025-ci ildə 25 milyard 
 kubmetrdən çox olub və bunun böyük his-
səsi Avropa bazarlarına yönəldilib. Bu fakt 
Azərbaycanın Avropa enerji sistemində 
strateji tərəfdaş kimi mövqeyini daha da 
gücləndirib.

Transxəzər yaşıl enerji dəhlizi isə bu ro-
lun yeni mərhələsini formalaşdırır. Layihə 
Azərbaycanın yalnız karbohidrogen ixrac 
edən ölkə deyil, həm də elektrik enerjisinin 
regional tranzit mərkəzi kimi çıxış etməsinə 
imkan yaradır. Ölkəmizin Mərkəzi Asiya ilə 
Avropa arasında enerji körpüsü rolunu güc-
ləndirməklə Avrasiyanın enerji xəritəsində 
mərkəzi mövqe tutmasına səbəb olur. 


 
 


Bu çərçivədə Azərbaycanın Mərkəzi 
Asiya ölkələri ilə yanaşı, Avropa ölkələri 
ilə siyasi əməkdaşlığı da önə çıxır. Xü-
susilə Rumıniya ilə münasibətlər strateji 
əhəmiyyət kəsb edir. Rumıniya Qara dəniz 
regionunda Avropaya çıxış nöqtəsi kimi 
çıxış edir və enerji infrastrukturu baxımın-
dan layihənin əsas qovşaqlarından biridir. 
Azərbaycan±Rumıniya tərəfdaşlığı enerji 
təhlükəsizliyi, regional nəqliyyat və ener-
ji infrastrukturu sahələrində əməkdaşlığı 
gücləndirməklə yanaşı, Cənubi Qafqaz ilə 
Avropa arasında siyasi dialoqun genişlən-
məsinə də xidmət edir.

Yaşıl enerji və Qara dəniz sualtı ka-
bel layihəsində bu ölkənin rolu böyükdür. 
Onun reallaşması 2022-ci ildə Buxarest-
də Azərbaycan, Rumıniya, Gürcüstan və 
Macarıstan arasında imzalanmış strateji 
tərəfdaşlıq sazişinə əsaslanır. Bu ölkələrin 
şirkətləri arasında birgə müəssisə yaradılıb 
və görüşün nəticələrini əks etdirən proto-
kol imzalanıb. Layihə Avropa Komissiyası 
tərəfindən strateji enerji infrastrukturu kimi 
qiymətləndirilir və Avropa İttifaqının enerji 
mənbələrinin diversifikasiyası siyasəti ilə 
uyğunluq təşkil edir.

Enerji əməkdaşlığı ilə yanaşı, Azər-
baycan və Rumıniya arasında siyasi dialoq 
da intensiv xarakter daşıyır. İki ölkə bey-
nəlxalq təşkilatlar çərçivəsində bir-birini 

dəstəkləyir və regional sabitlik məsələlərin-
də oxşar mövqelər nümayiş etdirirlər. Ru-
mıniya Avropa İttifaqı daxilində Azərbayca-
nın etibarlı tərəfdaşlarından biri kimi çıxış 
edir və Cənubi Qafqaz regionu ilə Avropa 
arasında siyasi və iqtisadi əlaqələrin inkişa-
fını dəstəkləyir.

Ekspert Mahir Zeynalov XQ-yə açıq-
lamasında Mərkəzi Asiya ± Azərbaycan 
Yaşıl Enerji Dəhlizini strateji layihə kimi 

dəyərləndirdi: “Bu dəhliz, sadəcə, enerji 
layihəsi deyil, Avrasiya məkanında forma-
laşan yeni geosiyasi və iqtisadi əməkdaşlıq 
modelidir. Layihə Mərkəzi Asiya, Cənubi 
Qafqaz və Avropanı Qara dəniz sualtı ka-
beli vasitəsilə birləşdirərək Azərbaycanın 
regiondakı strateji rolunu daha da güclən-
dirəcək. Bu təşəbbüs Avrasiyanın enerji xə-
ritəsini və geosiyasi balansını əsaslı şəkildə 
dəyişmək potensialına malikdir”.

Ekspertin sözlərinə görə,  elektrik enerji-
sinin nəqli mövcud neft-qaz  infrastrukturunu 
tamamlayaraq Azərbaycanın təkcə enerji 
istehsalçısı deyil, həm də mühüm regional 
tranzit mərkəzi kimi mövqeyini möhkəm-
ləndirəcək. Mərkəzi Asiyanın bərpaolunan 
enerji resurslarının Avropaya nəqli qitənin 
enerji diversifikasiyasını təmin etməklə 
yanaşı, xarici asılılığı da minimuma endirə-
cək.

M.Zeynalov layihənin rəqəmsal və siya-
si üstünlüklərini də xüsusi qeyd etdi: “La-
yihənin tərkib hissəsi olan fiberoptik kabel 
komponenti regional rəqəmsal inteqrasiyanı 
gücləndirməklə iqtisadi əməkdaşlıq üçün 
yeni imkanlar yaradacaq. Siyasi baxımdan 
isə Rumıniya ilə tərəfdaşlıq Avropa və Cə-
nubi Qafqaz arasında strateji dialoqun in-
kişafına birbaşa xidmət edir. Hesab edirəm 
ki, bu dəhliz Azərbaycanın enerji, iqtisadi 
və diplomatik nüfuzunu artırmaqla yanaşı, 
regionun gələcək inkişafına uzunmüddətli 
təsir göstərəcək”.

Beləliklə, Azərbaycanın Mərkəz Asiya 
ölkələri, həmçinin Gürcüstan, Rumıniya və 
Macarıstanla həyata keçirilən əməkdaşlığı 
regional enerji təhlükəsizliyini və dayanıq-
lılığını gücləndirməklə enerji resurslarının 
etibarlı və davamlı təminatını təmin edəcək. 
Avropanın ənənəvi enerji asılılığını azalda-
caq, elektrik enerjisinin qiymətlərinin aşağı 
salınmasına və bazar sabitliyinin artırılma-
sına töhfə verəcək.

Eyni zamanda, fiberoptik kabel va-
sitəsilə ölkələr arasında informasiya axını 
güclənəcək. Əslində, “yaşıl enerji” dəhlizi 
həm iqtisadi, həm ekoloji, həm də strateji 
baxımdan çoxşaxəli faydalar təmin edərək 
Azərbaycan və Avropa arasında enerji və 
rəqəmsal körpü rolunu oynayacaq.

Pünhan ƏFƏN'İYEV 
X Q

Azərbaycanın geosiyasi çəkisini 
artıran yeni enerMi quruculuğu

Postsovet qəlibləri bir-bir dağılır
Yaxud .iúineu həllediFi zərbə endirməyə hazırlaúır

3ostsovet coğrafiyasında cərəyan edən siyasi proseslər bir vaxtlar sarsıl-
maz görünən ittifaqların artıq öz missiyasını tamamladığının və yeni dünya 
nizamının tələblərinə cavab vermədiyinin növbəti təsdiqidir. Region ölkələ-
rinin öz suveren seçimlərinə üstünlük verməsi və mərkəzdənqaçma meyillə-
rinin güclənməsi Moskva ətrafında formalaşmış �ortaq məkan� ideyasının 
praktiki əhəmiyyətini itirdiyini göstərir. 

***
Moldova hökuməti ölkənin Müstəqil 

Dövlətlər Birliyi  üzvlüyü ilə bağlı əsas 
müqavilələrin dayandırılmasını dəstəkləyib. 
Bununla bağlı hazırlanan qanun layihəsi im-
zalanmaq üçün Prezident Maya Sanduya gön-
dərilib. Söhbət təşkilatın yaradılması haqqın-
da sazişdən və ona əlavə edilən protokoldan 
gedir. Rəsmi Kişineu bu qərarı təşkilatın 
fundamental prinsipləri olan dövlətlərin ərazi 
bütövlüyü və sərhədlərin toxunulmazlığının 
tanınmasının pozulması ilə əsaslandırıb. Qa-
nun layihəsi M.Sandu tərəfindən imzalanar-
sa, Moldova Gürcüstan və Ukraynadan sonra 
təşkilatı tərk edən üçüncü ölkə olacaq. 

***
Kişineunun MDB-dən çıxmaqla bağlı 

əsas arqumentlərindən biri ölkənin şərqində 
yerləşən və 1992-ci ildən faktiki olaraq se-
paratçı statusunu qoruyub±saxlamağı baca-
ran Dnestryanı bölgəsi ilə bağlıdır. Burada, 
təxminən, Rusiya Silahlı Qüvvələrinə məx-
sus 1 500-ə qədər “Transnistriyada Rusiya 
Operativ Qrupu” (OGRF) adlandırılan hərbi 
heyət, o cümlədən sovet dövründən qalmış 
sursat anbarının qorunması üçün əlavə kon-
tingent yerləşir. Rusiya rəsmi olaraq kontin-
gentin mövcudluğunu “sülhməramlı missiya” 
kimi qələmə verərək bu qüvvələrin 1992-ci il 
müqaviləsi əsasında əraziyə göndərildiyini 
iddia edir. Əslində, bu, heç də belə deyil. 

Moskva müxtəlif dövrlərdə təxribatçı 
qruplar və enerji şantajı ilə yanaşı, qanunsuz 
maliyyələşdirilən Şor partiyası kimi proksi 
qüvvələr vasitəsilə ölkədə dövlət çevrili-
şi planlaşdırıb, qərbpərəst administrasiyanı 
devirməyə cəhd edib. Lakin bütün bu həm-
lələr uğursuz olub. Ötən gün Moldova parla-
menti müxalif “Şor” partiyasının liderlərinin 

və fəallarının seçkilərdə iştirakına qadağa 
qoyulmasını təsdiqlədi. Bu isə Kişineunun 
hibrid təhdidlərə qarşı passiv müdafiədən 

əks-hücuma keçdiyini göstərir.
Ötən ilin sentyabrında ölkədə keçirilən 

parlament seçkiləri zamanı Moskva, təx-
minən, 300 milyon avro xərcləyərək səsver-
mə prosesinə təsir etməyə çalışmışdı. Lakin 
sonda hakim PAS (Hərəkət və Həmrəylik) 
partiyası parlamentdə 101 yerdən 55-ni qa-
zanmağı bacarmışdı. Seçki ərəfəsində Kreml 
hibrid müharibə strategiyasına sadiq qa-
laraq, əsasən, İlan Şor və İqor Dodon kimi 
mühacirətdə olan oliqarxlardan və Kremlin 

nəzarətindəki siyasi blokların rəhbərlərin-
dən alət kimi istifadə etməyə çalışdı. Lakin 
xaricdə yaşayan 280 mindən çox vətəndaşın 
səsvermədə iştirakı  Kremlin ölkə daxilin-
də sabitliyi pozmaq cəhdlərini puça çıxardı. 
Beləcə, seçkilərdə bir daha qələbə qazanan 
Maya Sandu ölkənin siyasi xəttini müəyyən-
ləşdirdi: müstəqilliyin vassallıqla əvəzləndiyi 
Moskvanın təsir dairəsinə qayıdış mümkün-
süzdür!

***
Moldovanın Müstəqil Dövlətlər Birliyin-

dən uzaqlaşmaq istəyi həm də ölkənin stra-
teji mövqeyi və Avropayönümlü �Hərəkət və 
Həmrəylik� partiyasından Prezident seçilmiş 
Maya Sandunun rəhbərliyi ilə elan edilən 
avrointeqrasiya siyasəti ilə birbaşa bağlıdır. 
Hazırda hökumət var qüv vəsi ilə MDB-də 
mövcud statusunun ləğvini hüquqi müstəvi-
də də sonlandırmağa çalışır. Qərarın iqtisadi 
tərəfi də ölkə üçün qazanc vəd edir. Təşkila-
tın strukturlarında iştirak üçün ödənilən illik, 
təxminən, 180 min dollar üzvlük haqqından 
azad olmaq Moldovanın dövlət büdcəsində 
hər il bu qədər vəsaitin qalması deməkdir.

Ümumiyyətlə, Moldova iqtisadiyyatı son 
onillikdə postsovet asılılığından qurtularaq 
Avropa bazarlarına tam inteqrasiya mərhələ-
sinə keçib. 2014-cü ildə Aİ ilə imzalanmış 
Assosiasiya Sazişi ticarət strukturunu köklü 
surətdə dəyişib və nəticədə, hazırda ixracın 
67 faizindən çoxu Avropa ölkələrinin, xü-
susən də Rumıniyanın payına düşür. MDB-
nin payının 6 faizə qədər geriləməsi ölkənin 
iqtisadi suverenliyi üçün geniş imkanlar ya-

radır. MDB üzvlük haqlarından qənaət edilən 
155 min avronun isə birbaşa avrointeqrasiya 
proqramlarının maliyyələşdirilməsinə yönəl-
dilməsi planlaşdırılır.

***
Ortada təəccüb doğuran bir məqam da 

var. İlin əvvəlində Prezident Maya Sandu Ru-
mıniya ilə birləşmə məsələsində referendum 
keçiriləcəyi təqdirdə müsbət səs verəcəyini 
bəyan edib. Bu, Kişineunun Rusiya təsirin-
dən qorunmaq və Qərbə inteqrasiyası üçün, 
sözün əsl mənasında, “B” variantıdır. Təbii 
ki, layihənin reallaşması yolunda ciddi daxili 
və xarici maneələr var. Bir tərəfdən, Moldova 
əhalisinin böyük əksəriyyəti müstəqil dövlət-
çiliyin itirilməsinə qarşı çıxır, Qaqauziya və 
Dnestryanı bölgələrinin separatizm şantajı 
da məsələnin o biri tərəfi. Eyni zamanda, 
Buxarestin iqtisadi xərclərdən çəkinməsi və 
Brüsselin sərhədlərin dəyişdirilməsi prese-
dentindən ehtiyatlanması da prosesi mürək-
kəbləşdirir. 

Amma yürüdülən xətt onu deməyə əsas 
verir ki, Moldova hökuməti rus boyunduru-
ğundan xilas olmaq üçün istənilən addımı 
atmağa hazırdır. Kişineunun Qərbə tərəf at-
dığı hər radikal addımda ölkədaxili sabitlik 
Kremlin açıq hədəfinə çevrilir. Moskvanın 
hələ də əlində saxladığı enerji asılılığı və 
separatçı bölgə rıçaqları bu yolu hər an kəsə 
bilər.

Tacir SA',QOV 
X Q

Ekspert rəyi

Rasim MUSABƏYOV, 
Milli Məclisin deputatı, politoloq

Moldova artıq uzun müddətdir ki, MDB 
çərçivəsindəki fəaliyyətini faktiki olaraq 
dondurub. Son üç ildə rəsmi Kişineu təşki-
latın nə zirvə toplantılarında, nə də qərarla-
rın qəbulu prosesində iştirak edir. Hökumət 
vaxtilə MDB daxilində imzalanmış çoxsay-
lı saziş və müqavilələri ciddi şəkildə təftiş 
edir. Bu sənədlərin böyük hissəsi ilə bağlı 
ardıcıl qərarlar qəbul olunur. Bununla belə, 
Kişineu milli maraqlarına uyğun gələn və 
hələ də praktiki əhəmiyyət kəsb edən bəzi 
çoxtərəfli sənədləri qüvvədə saxlayır. Stra-
tegiyanın əsas mahiyyəti ondan ibarətdir ki, 
Moldova hökuməti əvvəlki çoxtərəfli öh-
dəlikləri tədricən ikitərəfli formatda əmək-
daşlıq sənədləri ilə əvəz edərək regional 

münasibətlərini yeni müstəviyə keçirməyə 
çalışır.

Azərbaycanın MDB-dən çıxması 
məsələsinə gəlincə, qeyd etmək lazımdır 
ki, rəsmi Bakı artıq 20 ilə yaxındır təşkilat 
çərçivəsində kifayət qədər ehtiyatlı siyasət 
yürüdür. Ölkəmiz qurum daxilində qəbul 
edilən sənədlərin bir çoxuna ya ümumiy-
yətlə qoşulmur, ya da qoşulduğu təqdirdə 
milli maraqlarımıza uyğun ciddi düzəlişlər 
və qeyd-şərtlər irəli sürür. MDB-nin Parla-
ment Assambleyasında nümayəndə heyəti-
nin üzvü və Siyasi Komitənin müavini kimi 
fəaliyyətim zamanı müşahidə etmişəm ki, 
qəbul olunan qərarların Azərbaycana aidiy-
yəti olmayan bəndlərinə qarşı hər zaman 
prinsipial mövqe nümayiş etdirmişik.

Bu gün Azərbaycanın MDB-dəki təm-
silçiliyi daha çox rəmzi xarakter daşısa da, 
üzvlüyün saxlanılmasının müəyyən praktik 
səbəbləri var. Xüsusilə Mərkəzi Asiya döv-
lətləri ilə münasibətlərin qorunmasında və 
mövcud azad ticarət zonası çərçivəsindəki 
iqtisadi razılaşmalarda bu platformanın 
hüquqi bazasından istifadə olunur. Lakin 
bu əlaqələrin böyük hissəsi, eyni zamanda, 
ikitərəfli müqavilələrlə də möhkəmləndiri-
lib. 

Azərbaycanın mövqeyi birmənalıdır. 
Əgər bu təşkilat hansısa dövlətin birtərəfli 
təsir dairəsinə çevrilməyə meyillənsə, rəsmi 
Bakı qurumu tərk etməyə tam hazırdır. Belə 
bir zərurət yarandığı halda, atılacaq addım 
Azərbaycan üçün hər hansı ciddi siyasi və 
ya iqtisadi itki ilə nəticələnməyəcək.

34 il Vətənə sədaqətli  
xidmət nümunəsi

Martın 12-də Daxili İşlər Nazirliyinin Daxili Qoşunları yaranmasının 
34-cü ildönümünü qeyd edir. Bu münasibətlə daxili işlər naziri general-
polkovnik Vilayət Eyvazov və hərbi qulluqçular Fəxri xiyabanda ulu öndər 
Heydər Əliyevin xatirəsini ehtiramla yad ediblər.

Sonra respublikanın ərazi bütövlüyü 
və suverenliyi uğrunda canlarından keçmiş 
Vətən övladlarının uyuduğu Şəhidlər xiyaba-
nı ziyarət olunub.

Daxili Qoşunların Baş İdarəsində 
təntənəli mərasim keçirilib. Tədbirdə daxili  
işlər naziri general-polkovnik Vilayət Eyva-
zov iştirak edib.

Əvvəlcə ümummilli lider Heydər 
 Əliyevin və ölkəmizin suverenliyi, ərazi bü-
tövlüyü uğrunda həlak olmuş hərbi qulluqçu-
ların, eləcə də bütün şəhidlərin əziz xatirəsi 
bir dəqiqəlik sükutla anılıb.

Əlamətdar gün münasibətilə Prezident, 
Silahlı Qüvvələrin Ali Baş Komandanı cənab 
İlham Əliyevin ən xoş arzularını şəxsi heyətə 
çatdıran general-polkovnik Vilayət Eyvazov 
Daxili Qoşunların tarixinin parlaq hadisələrlə 
zəngin və Vətənimizin yeni tarixi ilə sıx bağlı 
olduğunu, xalqa və dövlətə sədaqətlə xidmət 
edən Qoşunların hərbi qulluqçularının qarşı-
ya qoyulmuş tapşırıqları hər zaman layiqincə 
yerinə yetirdiklərini, sabitliyin təminatçıla-
rından və dövlətçiliyin dayaqlarından birinə 
çevrildiyini vurğulayıb.

Nazir dövlət başçısının ali diqqət və qay-
ğısı sayəsində Daxili Qoşunların maddi-tex-
niki, hərbi tədris bazasının və institutunun, 
kazarma-yaşayış fondunun yaxşılaşdırılması, 
hərbi hissələrin müasir silah, texnika, xüsusi 
vasitələrlə təchizatı üçün tədbirlər həyata ke-
çirildiyini bildirib. O, DİN-in Daxili Qoşun-
larının ölkəmizin ərazi bütövlüyünün təmin 

edilməsində göstərdiyi şücaəti, respublika-
mızın hər yerində, o cümlədən işğaldan azad 
edilmiş şəhər və rayonlarda hərbi qulluqçula-
rın polis əməkdaşları ilə birlikdə ictimai asa-
yişin, təhlükəsizliyin qorunmasında göstərdi-
yi xidmətlərini məmnunluqla qeyd edib.

Bildirilib ki, ölkədə ictimai asayişin və 
hüquq qaydasının qorunmasında, silahlı ci-
nayətkar dəstələrin zərərsizləşdirilməsində, 
cinayətkarlığa qarşı mübarizədə, eləcə də ke-
çirilən mötəbər beynəlxalq tədbirlər zamanı 
qoşunların şəxsi heyəti üzərinə düşən xidməti 
vəzifələri layiqincə yerinə yetirib.

Nazir xidmətdə fərqlənən hərbi qulluq-
çuların peşə bayramı ərəfəsində də dövlət 
mükafatlarına layiq görülməsinin möhtərəm 
Prezidentin qoşunların şəxsi heyətinin əmə-
yinə verdiyi ali dəyərin və yüksək etimadının 
əyani ifadəsi olduğunu diqqətə çatdırıb.

Sonra daxili işlər nazirinin müavini - 
Daxili Qoşunların komandanı general-leyte-
nant Şahin Məmmədov və komandanın bi-
rinci müavini - Qərargah rəisi general-mayor 
Tofiq Hüseynov məruzə ilə çıxış ediblər.

Sonda xidmətdə fərqlənən bir qrup hərbi 
qulluqçunun təltif edilməsi barədə daxili iş-
lər nazirinin və nazir müavini - Daxili Qo-
şunların komandanının imzaladıqları əmrlər 
elan olunaraq mükafatlar sahiblərinə təqdim 
edilib.

X Q

Aİ Azərbaycanı özünə önəmli strateji tərəfdaş sayır
Avropa İttifaqı Şurasının 3rezidenti Antonio Koştanın Bakıda səsləndirdiyi 

“Azərbaycanın regional rolu heç vaxt görünmədiyi qədər önəmlidir” fikri 
dəyişən beynəlxalq sistemdə Cənubi Qafqazın və xüsusilə Azərbaycanın artan 
geosiyasi çəkisinin etirafıdır. Bəs Avropa İttifaqı niyə məhz indi Azərbaycanın 
rolunu bu qədər açıq vurğulayır" Siyasi analitik baxışdan bu sualın cavabı 
bir neçə paralel prosesin kəsişməsində axtarılmalıdır.

EnerMi təhlükəsizliyi və 
geosiyasi reallıq

Avropanın son illərdə qarşılaşdığı ən 
ciddi strateji problemlərdən biri enerji təh-
lükəsizliyi məsələsi oldu. Uzun müddət 
Avropa iqtisadiyyatı nisbətən sabit və ucuz 
enerji mənbələrinə əsaslanırdı. Xüsusilə 
Rusiya qazı bu sistemin əsas dayaqların-
dan biri sayılırdı. Lakin Ukrayna mühari-
bəsi bu modelin nə qədər həssas və riskli 
olduğunu göstərdi.

Bir neçə onillik ərzində formalaşmış 
enerji asılılığı qısa müddətdə geosiyasi 
problemə çevrildi. Enerji artıq birbaşa təh-
lükəsizlik məsələsi kimi qəbul olunmağa 
başladı. Məhz bu nöqtədən etibarən Avro-
pa enerji siyasətinə fərqli baxmağa başladı: 
əsas məqsəd enerji mənbələrinin şaxələn-
dirilməsi oldu. Cənubi Qaz Dəhlizi layihə-
si bu kontekstdə Avropa üçün strateji əhə-
miyyət qazandı. Xəzər hövzəsinin enerji 
resurslarını Türkiyə üzərindən Avropaya 
çatdıran bu infrastruktur Avropanın ener-
ji təhlükəsizliyinin vacib elementlərindən 
biri kimi qiymətləndirilir. Azərbaycanın 
bu sistemdəki rolu isə getdikcə daha açıq 
şəkildə vurğulanır. Azərbaycan artıq Avro-
panın enerji təhlükəsizliyi arxitekturasında 
mühüm halqaya çevrilib. 

Orta Dəhliz və Avrasiyanın 
yeni logistik xəritəsi

Müasir dünyada ticarət yolları, logis-
tika marşrutları və nəqliyyat dəhlizləri də 
dövlətlərin strateji əhəmiyyətini forma-
laşdıran əsas amillərdən birinə çevrilib. 
Tarix dəfələrlə göstərib ki, böyük iqtisadi 
əlaqələrin keçdiyi məkanlar zamanla siyasi 
baxımdan da mühüm mərkəzlərə çevrilir.

Son illərdə dünya iqtisadiyyatında baş 
verən dəyişikliklər yeni nəqliyyat mar-
şrutlarının əhəmiyyətini daha da artırıb. 
Uzun müddət Çin ilə Avropa arasında yük 
daşımalarının mühüm hissəsi Rusiya əra-
zisindən keçən marşrutlar vasitəsilə həya-
ta keçirilirdi. Lakin Ukrayna müharibəsi 
bu sistemin siyasi risklərini açıq şəkildə 
ortaya qoydu. Sanksiyalar, geosiyasi gər-
ginlik və təhlükəsizlik məsələləri Avropa 

və Asiya arasında ticarət əlaqələrinin al-
ternativ yollar üzərindən qurulması zə-
rurətini gündəmə gətirdi. Məhz bu şəraitdə 
Orta Dəhliz ± Çin, Mərkəzi Asiya, Xəzər 
dənizi, Azərbaycan, Gürcüstan və Türkiyə 
üzərindən Avropaya uzanan nəqliyyat mar-
şrutu ± xüsusi strateji əhəmiyyət qazandı.  
Çünki Orta Dəhlizin mərkəzi geosiyasi 
qovşaqlarından biri məhz Azərbaycandır. 
Xəzər dənizi ilə Qara dəniz hövzəsi arasın-
da yerləşən Azərbaycan həm enerji, həm 
də nəqliyyat əlaqələrini birləşdirən strateji 
körpü rolunu oynayır.

İran amili və regional 
təhlükəsizlik

Antonio Koştanın bəyanatında diqqət-
çəkən məqamlardan biri də İranla bağlı 
vəziyyətə toxunması oldu. Xüsusilə Nax-
çıvan hava limanına edilən hücumun qə-
tiyyətlə pislənməsi diplomatik baxımdan 
mühüm siyasi mesaj kimi qiymətləndirilə 

bilər. Başqa sözlə, Avropa İttifaqı regionda 
baş verən təhlükəsizlik proseslərinə daha 
açıq və prinsipial yanaşma nümayiş etdir-
məyə başlayır. 

Uzun müddət regionun təhlükəsizlik 
arxitekturası əsasən böyük hərbi güclərin 
± xüsusilə Rusiya və qismən NATO-nun 
təsiri altında formalaşıb. Cənubi Qafqaz 
geosiyasi baxımdan həmişə müxtəlif güc-
lərin maraqlarının kəsişdiyi məkan olub. 
Lakin son illərdə beynəlxalq sistemdə baş 

verən dəyişikliklər bu mənzərəni müəyyən 
qədər dəyişir. Rusiyanın regiondakı əv-
vəlki təsir imkanlarını müəyyən dərəcədə 
zəiflədib, Yaxın Şərqdə artan gərginlik isə 
Cənubi Qafqazın təhlükəsizlik mühitinə 
əlavə risklər gətirib. Belə bir şəraitdə Avro-
pa İttifaqı regionda daha fəal siyasi mövqe 
nümayiş etdirməyə çalışır.

Burada bir məqamı dəqiqləşdirmək va-
cibdir. Avropa İttifaqı klassik hərbi alyans 
deyil və onun təhlükəsizlik siyasəti NATO 
ilə müqayisədə fərqli xarakter daşıyır. Aİ-
nin hərbi imkanları məhduddur və təşkilat 
daha çox siyasi, iqtisadi və diplomatik 
alətlərdən istifadə etməyə üstünlük verir.  
Təşkilat geniş iqtisadi resurslara, diploma-
tik təsir imkanlarına və institusional əmək-
daşlıq mexanizmlərinə malikdir. Cənubi 
Qafqazda müxtəlif monitorinq missiyaları-
nın yaradılması, siyasi dialoq təşəbbüsləri 
və iqtisadi əməkdaşlıq proqramları da bu 
strategiyanın elementləri kimi qiymətlən-
dirilə bilər.

Avropa Siyasi Birliyi və 
Azərbaycanın yeni statusu

Antonio Koştanın bəyanatında diqqət-
çəkən digər mühüm məqamlardan biri 
Azərbaycanın 2028-ci ildə Avropa Siyasi 
Birliyinin Zirvə Görüşünə ev sahibliyi et-
məsi ilə bağlı gözləntini ifadə etməsi oldu. 
Siyasi analitik baxış göstərir ki, bu cür 
platformalara ev sahibliyi etmək, əslində, 
dövlətlərin beynəlxalq sistemdəki statusu 
ilə birbaşa bağlıdır.

Avropa Siyasi Birliyi son illər Avropa 
qitəsində formalaşan yeni siyasi dialoq 
platformasıdır. Formatın əsas xüsusiyyəti 
ondan ibarətdir ki, burada yalnız Avropa 

İttifaqının üzv dövlətləri deyil, həm də İt-
tifaqa daxil olmayan, lakin Avropa siyasi 
məkanında mühüm rol oynayan ölkələr 
iştirak edir. Başqa sözlə, bu platforma Av-
ropanın klassik institusional çərçivəsindən 
bir qədər kənarda, daha geniş siyasi dialoq 
məkanı yaratmaq məqsədi daşıyır. Belə bir 
zirvə görüşünün Azərbaycanda keçirilmə-
si Azərbaycanın Avropa siyasi məkanında 
artan diplomatik rolunun göstəricisi kimi 
də qiymətləndirilə bilər. Çünki beynəlxalq 
praktika göstərir ki, böyük regional və qlo-
bal toplantıların keçirildiyi ölkələr adətən 
həmin siyasi məkanın mühüm aktorları 
kimi qəbul olunur.

Maraqlıdır ki, Azərbaycan Avropa si-
yasi arxitekturasında hansı mövqeyə doğru 
hərəkət edir? Azərbaycan indiyədək Av-
ropa İttifaqına üzvlük perspektivini rəs-
mi şəkildə gündəmə gətirməyib və xarici 
siyasətini bu istiqamətdə qurmayıb. Eyni 
zamanda, ölkə özünü yalnız regional çərçi-
vədə fəaliyyət göstərən aktor kimi də məh-
dudlaşdırmır.

Əslində, Azərbaycanın xarici siyasət 
strategiyası daha çox çoxtərəfli və balans-
laşdırılmış diplomatiya modelinə əsaslanır.  
Belə bir siyasət çərçivəsində Azərbaycan 
Avropa İttifaqı ilə enerji, iqtisadiyyat və si-
yasi dialoq sahələrində əməkdaşlığı inkişaf 
etdirir. Eyni zamanda, Türkiyə ilə strateji 
müttəfiqlik münasibətlərini gücləndirir, 
Mərkəzi Asiya ölkələri ilə əlaqələri geniş-
ləndirir və regional nəqliyyat layihələrində 
fəal iştirak edir. Cənubi Qafqazın mərkə-
zində yerləşən ölkə həm Avropa, həm Asi-
ya, həm də Yaxın Şərq regionları ilə əlaqə 
nöqtəsində yerləşir. Belə bir coğrafi və ge-
osiyasi mövqe isə xarici siyasətdə elastik 
və balanslaşdırılmış strategiya tələb edir. 

Məhz bu baxımdan Avropa Siyasi Birli-
yi kimi platformalarda Azərbaycanın fəal 
iştirakı ölkənin Avropa siyasi məkanında 
rolunun genişləndiyini göstərir. Azərbay-
can burada daha çox körpü rolunu oynayan 
regional aktor kimi çıxış edir.

Qlobal nizamsızlıq dövründə 
yeni tərəfdaşlıq formulu

Antonio Koştanın çıxışında vacib 
məqamlardan biri də qlobal sabitsizlik 
fonunda tərəfdaşlığın gücləndirilməsinin 
vacibliyinə xüsusi vurğu etməsi idi.  Qeyd 
etməliyik ki, dünya siyasəti artıq əvvəlki 
kimi sabit bloklar üzərində qurulan sistem 
deyil. “Soyuq müharibə” dövründə bey-
nəlxalq münasibətlər əsasən iki böyük güc 
mərkəzinin ± Şərq və Qərb bloklarının qar-
şıdurması çərçivəsində formalaşırdı. Müt-
təfiqliklər daha sabit, geosiyasi sərhədlər 
isə daha aydın idi.

Bugünkü reallıq isə fərqlidir. Bey-
nəlxalq sistem getdikcə daha çoxqütblü və 
rəqabətli xarakter alır. ABŞ, Avropa İtti-
faqı, Çin, Rusiya və digər güc mərkəzləri 
arasında siyasi, iqtisadi və texnoloji rəqa-
bət genişlənir. Mövcud proses qlobal si-
yasətdə yeni balans axtarışlarını gündəmə 
gətirir. Belə bir mühitdə regional təsir im-
kanlarına malik dövlətlər ± yəni orta güclər 
± daha böyük rol oynamağa başlayır. Belə 
dövlətlər müxtəlif geosiyasi mərkəzlər 
arasında əməkdaşlıq körpüləri yarada bilir 
və bəzən rəqabət edən tərəflər arasında ba-
lanslaşdırıcı aktor kimi çıxış edirlər. Azər-
baycanın son illərdə həyata keçirdiyi xarici 
siyasət də məhz bu kontekstdə qiymətlən-
dirilir. Enerji diplomatiyası, nəqliyyat la-
yihələri, regional təhlükəsizlik təşəbbüsləri 
və müxtəlif beynəlxalq platformalarda fəal 
iştirak ölkənin geosiyasi rolunu genişlən-
dirir. 

Son olaraq qeyd edək ki, Cənubi 
Qafqaz Avrasiya məkanında iqtisadi və 
siyasi əlaqələrin formalaşdığı mühüm stra-
teji zona kimi görünməyə başlayır. Vacib 
transformasiyanın mərkəzində dayanan 
əsas aktorlardan biri məhz Azərbaycan-
dır. Regionun enerji xəritəsində, nəqliy-
yat marşrutlarında və diplomatik dialoq 
platformalarında oynadığı rol göstərir ki, 
Azərbaycan tədricən yeni formalaşan Av-
rasiya geosiyasətinin mühüm iştirakçıla-
rından birinə çevrilir.

ùəbnəm =EYNALOVA , 
XQ-nin siyasi analitiki,  

siyasi elmlər üzrə fəlsəfə doktoru 

XIII Qlobal Bakı Forumunun konseptual mesajları
Yeni dünya düzəninə keçidin 

siyasi arxitekturası
Martın 12-də “*ülüstan” sarayında Nizami *əncəvi Beynəlxalq 

Mərkəzinin təşkilati dəstəyi ilə �Keçid dövründə olan dünyada fikir 
ayrılıqlarının aradan qaldırılması� mövzusunda XIII Qlobal Bakı Forumu 
işə başlayıb. Mövcud vəziyyət qlobal siyasi sistemin dərin transformasiyalarla 
üzləşdiyi reallığı təcəssüm etdirir. Köhnə dünya nizamı arxada qalır, yeni 
geostrateMi arxitektura formalaşır. Dünyadakı güc mərkəzləri arasında 
qütbləşmə maksimum həddə çatıb. Belə şəraitdə ənənəvi diplomatiya alətləri 
əksər hallarda səmərəsiz olur, beynəlxalq hüququn norma və prinsipləri 
fərqli təfsirlərə məruz qalır. Azərbaycan paytaxtı ardıcıl olaraq mürəkkəb 
qlobal problemlərin həlli yollarının axtarıldığı nadir məkanlardan sayılır. 

Prezident İlham Əliyevin dəqiq ifadə 
etdiyi kimi, regional təhlükəsizlik məsələ-
si Azərbaycan üçün hər zaman mütləq və 
əsas prioritet hesab edilib. Suverenliyin və 
ərazi bütövlüyünün bərpası dövlət gündə-
liyinin mərkəzi oxunu təşkil edib. Hazırda 
region xalqları cəmi yeddi aydır ki, tam 
sülh şəraitində yaşayır. Bu fakt onu sübut 
edir ki, hədəflənən sabitliyə nail olmaq 
məqsədilə zəruri hesab edilən güclü siyasi 
iradə, həmçinin sülh və ədalət sahəsində 
sarsılmaz sadiqlik mövcuddur. Azərbaycan 
uzun illər ərzində pozulmuş hüquqlarını 
bərpa etməklə bərabər, regionda tamamilə 
fərqli reallıqlar diktə edir. Cənubi Qafqaz 
tarixən hegemon güclərin toqquşma mey-
danına çevrilsə də, hazırkı şərtlər altında 
rəsmi Bakı xarici müdaxilələri minimuma 
endirməyə müvəffəq olub. Təhlükəsizliyin 
təmini yalnız hərbi güclə məhdudlaşmır, 
həm də iqtisadi müstəqillik və ardıcıl dip-
lomatik gedişlərlə dəstəklənir.

Ermənistanla münasibətlərin nizam-
lanması prosesi yeni mərhələyə qədəm 
qoyub. Prezident İlham Əliyev qeyd edib 
ki, əldə edilən sülh və sabitlik yalnız kağız 
üzərində qalmayaraq əməli şəkildə tətbiq 
edilir. Sərhədlərdə atışmanın, qurbanların 
və itkilərin sıfra enməsi vəziyyətin müsbət 
məcrada inkişafından xəbər verir. Reallıq 
ondan ibarətdir ki, Azərbaycan müxtəlif 
istiqamətlərdən bütün yüklərin Ermənis-
tana daşınmasına qoyulmuş köhnə məh-
dudiyyətləri tamamilə aradan qaldırıb. 
Dövlətimiz qonşu ölkə ilə ticarətə, habelə 
ən vacib neft məhsullarının ixracına baş-
layıb. Bu addımlar göstərir ki, rəsmi Bakı 
regional inteqrasiya və iqtisadi əməkdaşlıq 

çərçivəsində praqmatik siyasət yürüdür, 
intiqamçılıq hisslərindən uzaqdır. İqtisadi 
asılılıqlar və ortaq ticarət maraqları yaran-
dıqda müharibə riski kəskin şəkildə azalır. 
Qarşılıqlı iqtisadi fayda siyasi sabitliyin 
etibarlı təminatçısına çevrilir.

***
Beynəlxalq sistemin dərin transfor-

masiyalar keçirdiyi indiki vaxtda qlobal 
konfransların əhəmiyyəti ikiqat artır. Azər-
baycan Prezidentinin köməkçisi Hikmət 
Hacıyevin qeyd etdiyi kimi, konfrans müa-
sir dünya üçün olduqca aktual mövzuya 
həsr olunub. Dünyanın əksər yerlərində 
uçuşların ləğv edildiyi və səyahət xəbər-
darlıqlarının artdığı vaxtda beynəlxalq təd-
birə dörd yüzə yaxın iştirakçının gəlməsi 
mükəmməl koordinasiya tələb edir. Uğurla 
təşkil edilən konfrans dialoq və müzakirə 
məqsədilə xüsusi platforma yaradılmasının 
göstəricisi olub çoxtərəfli əməkdaşlığa güc-
lü sadiqliyi nümayiş etdirir. Eyni zamanda, 
beynəlxalq ictimaiyyətin Azərbaycana re-
gionun aparıcı diplomatik mərkəzlərindən 
ən mühümü kimi göstərdiyi böyük etimadı 
əks etdirir. Çünki qlobal xaos fonunda təh-
lükəsiz liman tapmaq beynəlxalq ictimaiy-
yət üçün əhəmiyyət kəsb edir. Rəsmi Bakı 
məhz etibarlı tərəfdaş, sabitliyin zəmanət-
çisi rolunu inamla oynayır.

Bosniya və Herseqovina Rəyasət 
Heyətinin üzvü -elka Tsviyanoviç məsələ-
nin kökünə baxmağın vacibliyini irəli sü-
rüb. Onun qeyd etdiyi kimi, qlobal miq-
yasda mövcud daxili bölünmələri mənalı 
şəkildə aradan qaldırmaqdan ötrü əvvəlcə 
həmin bölünmələrin əsas səbəblərini də-
rindən anlamaq şərtdir. XIII Qlobal Bakı 

Forumu bilavasitə nümayiş etdirir ki, tərəf-
lər arasındakı fərqlər, mahiyyətindən asılı 
olmayaraq, heç vəchlə münaqişəyə səbəb 
yaratmamalıdır. Dövlətlər və mədəniyyət-
lər arasındakı ziddiyyətlər hərbi toqquşma-
lar vasitəsilə həll edilə bilməz, yalnız kons-
truktiv müzakirələr çıxış yolu təklif edir.

Qlobal həmrəyliyə ən böyük ehtiyac 
isə bəşəriyyəti hədələyən müştərək təh-
lükələr qarşısında hiss olunur. Ümum-
dünya Səhiyyə Təşkilatının Baş direktoru 
Azərbaycan Prezidentinə və Nizami Gən-
cəvi Beynəlxalq Mərkəzinə xüsusi təşək-
kürünü çatdırıb. O, görünməyən təhlükə 
sayılan pandemiyaya toxunaraq, korona-
virusun təxminən iyirmi milyon insanın 
həyatına son qoyduğunu xatırladıb. Rəqəm 
yaddaşlarda qalan hər hansı müharibənin 
verdiyi itkilərdən xeyli çoxdur və qlobal 
iqtisadiyyat on trilyon ABŞ dollarından 
artıq zərərə məruz qalıb. Səhiyyə elə sahə-
dir ki, parçalanmış dünyada ideologiya və 
ayrılıqlardan asılı olmayaraq, ölkələr ümu-
mi təhdidlərə qarşı müştərək həllər tapmaq 
xatirinə məhz Bakıdakı kimi cəmləşməli-
dirlər. 

Kosta-Rikanın vitse-prezidenti Fran-
sisko Qamboa mövcud platformanın 
mühüm əhəmiyyətini hüquqi aspektdən 
dəyərləndirib. Bakı formatı tərəflərə məq-
bul həll yolları üzərində işləməyə münbit 
şərait yaradır. Təqdim edilən imkan fərqli 
fikirlərə malik şəxslərin toplanaraq bütün 
iştirakçılar naminə müsbət hesab ediləcək 
həllər tapmasına yol açır. Böyük, inkişaf 

etmiş və inkişafda olan bütün dövlətlər 
hüquq qarşısında eyni məsuliyyəti daşı-
malıdırlar. Əks təqdirdə, qlobal güclərin 
anarxiyası, zorakılıq prinsipinin hökmran-
lığı dünyanı xaos uçurumuna sürükləyə-
cək. Azərbaycan paytaxtı isə hüququn ali-
liyini təşviq edən sağlam qüvvələrin əsas 
platformasıdır.

***
Keçid dövrünü yaşayan bəşəriyyət 

böyük iqtisadi, hərbi və informasiya böh-
ranları ilə sınağa çəkilir. İkinci Dünya 
müharibəsindən sonra formalaşmış təsi-
satların fəaliyyətsizliyi artıq aşkar görünür. 
BMT Təhlükəsizlik Şurasının qətnamələri 
fərqli regionlarda fərqli şəkildə icra edilir 
və əksər hallarda sənədlər yalnız arxivlə-
ri bəzəyir. Azərbaycanın timsalında isə 
dövlət BMT-nin təsdiqlədiyi dörd qət-
naməni hərbi-siyasi yolla icra, beynəlxalq 
hüququ təkbaşına bərpa etdi. Xatırladılan 
presedent beynəlxalq hüququn icra mexa-
nizmlərində köklü dəyişikliklərə zərurət 
yaratdığını nümayiş etdirdi. Güclü iqtisa-
diyyata malik dövlətlər suveren qərarlar 
qəbul etməklə regional təhlükəsizliyin real 
təminatçısı rolunu boynuna götürürlər. Kə-
nar güclərin müdaxiləsi yalnız dağıntılar, 
bitməyən qarşıdurmalar və dondurulmuş 
münaqişələr gətirir.

XIII Qlobal Bakı Forumunun strate-
ji çəkisi həm də təmsilçilik səviyyəsi ilə 
ölçülür. Dünyanın fərqli qitələrini təmsil 
edən sabiq və fəaliyyətdə olan prezident-
lər, baş nazirlər, xarici işlər nazirləri, təş-

kilat rəhbərləri və nüfuzlu tədqiqatçılar 
vahid məqsəd ətrafında toplaşıblar. Əsas 
məqsəd fərqlilikləri düşmənçilik mənbə-
yindən çıxararaq inkişaf amilinə çevirmək-
dir. Asiya qitəsinin iqtisadi potensialı Av-
ropanın texnoloji imkanları ilə inteqrasiya 
edildikdə bütün tərəflər mənfəət götürür. 

Beynəlxalq formatlarda səsləndirilən 
tezislər mədəniyyətlərarası dialoqun 
əhəmiyyətini daha dərindən dərk etməyə 
vadar edir. Multikultural dəyərlərə sadiq 
qalan, fərqli dinlərin, etnik qrupların və 
inanc sahiblərinin sülh şəraitində yaşama-
sını təmin edən mühit tolerantlıq simvolu-
dur. Dini radikalizmin, radikal çıxışların 
və irqçiliyin tüğyan etdiyi qitələrdən fərq-
li olaraq, Cənubi Qafqazda fərqliliklər 
cəmiyyəti parçalamır, əksinə, onu irəliyə 
doğru aparır. 

XIII Qlobal Bakı Forumuna toplaşan 
beynəlxalq elitanın ən çox təqdir etdiyi 
məqamlardan ikincisi məhz həmin inteq-
rasiya bacarığıdır. Təcrid siyasəti yürü-
dən, monomədəniyyət yaradan rejimlər 
isə mənəvi tənəzzülə uğrayır, intellektual 
potensiallarını itirirlər. Siyasi dialoq fərqli 
mədəniyyətlərin bərabərliyinə söykəndik-
də əldə edilən nəticələr daimi və qırılmaz 
xarakter daşıyır. Fikir ayrılıqları yalnız 
sağlam, tolerant atmosferdə aradan qaldı-
rılmaqla səmərəli inkişaf yollarına qovuş-
durula bilər.  

Yusif ùƏRİF=A'Ə  
X Q

Məhkəmə fəaliyyətində süni intellektin tətbiqi: 
rəqəmsal keçidin yeni mərhələsi

Son illərdə Azərbaycanda həyata keçirilən ardıcıl və sistemli məhkəmə-
hüquq islahatları bu sahənin müasirləşdirilməsini təmin etməklə yanaşı, 
məhkəmə orqanlarının fəaliyyətinin yeni dövrün reallıqları əsasında 
təşkilinə geniş imkanlar yaratmışdır. Dövlət idarəçiliyində həyata keçirilən 
institusional dəyişikliklər, hüquqi bazanın təkmilləşdirilməsi və rəqəmsal 
texnologiyaların tətbiqi məhkəmə sisteminin fəaliyyətində keyfiyyətcə yeni 
mərhələnin formalaşmasına gətirib çıxarmışdır.

Bu islahatların mühüm istiqamətlə-
rindən biri də məhkəmələrin fəaliyyətin-
də elektron xidmətlərin geniş tətbiqi və 
rəqəmsal idarəetmə mexanizmlərinin for-
malaşdırılmasıdır. Elektron xidmətlərin 
tətbiqi məhkəmə sistemində prosedurla-
rın sadələşdirilməsinə, müraciətlərin daha 
operativ icrasına və vətəndaş məmnunlu-
ğunun artırılmasına xidmət edir. Həyata 
keçirilən tədbirlər nəticəsində ədalət mü-
hakiməsinin əlçatanlığı genişlənmiş, məh-
kəmə fəaliyyətində şəffaflıq və hesabatlılıq 
prinsipləri daha da güclənmişdir.

Son illərdə rəqəmsal transformasi-
ya dövlət idarəçiliyinin bütün sahələrini 
əhatə etdiyi kimi, məhkəmə sistemindən 
də yan keçməmişdir. Bu istiqamətdə atı-
lan mühüm addımlardan biri Azərbaycan 
Respublikasının Prezidenti İlham Əliyevin 
2014-cü il 13 fevral tarixli “Elektron məh-
kəmə” informasiya sisteminin yaradılması 
haqqında” Sərəncamı olmuşdur. Sözüge-
dən sənəd məhkəmə fəaliyyətində infor-
masiya texnologiyalarının geniş tətbiqi 
üçün institusional və texnoloji əsasların 
formalaşdırılmasına xidmət etmişdir.

Dövlət başçısının 2020-ci il 1 iyun 
tarixli “Elektron məhkəmə” informasiya 
sistemi haqqında” Əsasnamənin təsdiq 
edilməsi barədə Sərəncamı ilə sistemin 
funksionallığı daha da genişləndirilmiş, 
onun digər dövlət informasiya resursları ilə 
inteqrasiyası təmin edilmişdir. Bu inteqra-
siya məhkəmə proseslərinin daha operativ 
və səmərəli idarə olunmasına, eyni zaman-
da, məlumat mübadiləsinin təhlükəsizliyi-
nin təmin edilməsinə imkan yaratmışdır.

Ümumilikdə, “Elektron məhkəmə” in-
formasiya sistemi ölkədə məhkəmə-hüquq 
sahəsində aparılan genişmiqyaslı islahatla-
rın mühüm tərkib hissəsi kimi səmərəli nə-
ticələrin əldə edilməsinə zəmin yaratmış-
dır. Sistem çərçivəsində yaradılan elektron 
platformalar məhkəmə prosesinin təşkili, 
sənəd dövriyyəsi, tərəflərlə kommunikasi-
ya və icraatın izlənilməsi baxımından yeni 
keyfiyyət mərhələsi formalaşdırmışdır. Bu 
sistem vasitəsilə məhkəmələrə ərizə və 

digər prosessual sənədlərin elektron qay-
dada təqdim edilməsi, məhkəmə işlərinin 
gedişatının onlayn izlənilməsi, məhkəmə 
qərarlarının elektron şəkildə əldə olunması 
və tərəflər arasında operativ kommunikasi-
ya imkanları təmin edilir.

Eyni zamanda, “Elektron məhkəmə” 
sistemi vətəndaşların fərdi məlumatlarının 
qorunması baxımından da yüksək təhlükə-
sizlik standartlarına cavab verir. Məhkəmə 
proseslərinə aid bütün audio və video ya-
zılar ədliyyə sisteminin daxili infrastruk-
turunda saxlanılır və məlumatların kənara 
sızmasının qarşısını alan müasir texnoloji 
mexanizmlərlə qorunur.

Məhkəmə sistemində aparılan isla-
hatların növbəti mühüm mərhələsi 2019-
cu il 3 aprel tarixli “Məhkəmə-hüquq 
sistemində islahatların dərinləşdirilməsi 
haqqında” Fərmanla bağlıdır. Sözügedən 
fərman məhkəmə fəaliyyətində elektron 
xidmətlərin genişləndirilməsi, rəqəmsal 
texnologiyaların tətbiqi və müasir idarəet-
mə mexanizmlərinin formalaşdırılması 
üçün mühüm hüquqi baza yaratmışdır. Bu 
sənəd çərçivəsində məhkəmə sistemində 
elektron sənəd dövriyyəsinin genişləndi-
rilməsi, rəqəmsal arxivlərin yaradılması və 
məhkəmə məlumat bazalarının formalaş-
dırılması istiqamətində mühüm addımlar 
atılmışdır.

Elektron xidmətlərin tətbiqi məhkəmə 
aparatının daxili idarəetmə mexanizm-
lərinin də optimallaşdırılmasına səbəb 
olmuşdur. İşlərin hakimlər arasında av-
tomatlaşdırılmış qaydada bölüşdürülməsi 
subyektiv amillərin minimuma endirilmə-
sinə xidmət etmişdir. Elektron protokol-
laşdırma, səs yazılarının saxlanılması və 
prosessual müddətlərə sistem üzərindən 
nəzarət mexanizmi məhkəmə icraatında 
intizamın möhkəmləndirilməsinə imkan 
yaratmışdır. Bununla yanaşı, məhkəmə 
qərarlarının vahid elektron bazada toplan-
ması hüquqi təcrübənin ümumiləşdiril-
məsi və elmi təhlili üçün geniş imkanlar 
açmışdır. 

Rəqəmsallaşmanın növbəti mərhələsi 
isə artıq təkcə elektron sənəd dövriyyəsi ilə 
məhdudlaşmır. Qlobal miqyasda məhkəmə 
sistemlərində süni intellekt texnologiyala-
rının tətbiqi istiqamətində yeni addımlar 
atılır. Süni intellekt böyükhəcmli məlumat-
ların emalı, analizi və proqnozlaşdırılması 

baxımından hüquq sahəsində yeni imkan-
lar yaradır. Bu kontekstdə Prezident cənab 
İlham Əliyevin sədrliyi ilə “Azərbaycanın 
yeni rəqəmsal arxitekturası” adlı vahid fəa-
liyyət planına həsr olunmuş müşavirənin 
keçirilməsi, burada qoyulan məsələlər di-

gər sahələrlə yanaşı, məhkəmə sistemində 
süni intellektin tətbiqinə, rəqəmsal keçidin 
sürətlənməsinə yeni təkan vermişdir. 

Ümumiyyətlə, dünyadakı mövcud 
trendlərə uyğun olaraq, Azərbaycanın in-
kişaf strategiyasında rəqəmsallaşma əsas 
təməl sütunlardan biri olaraq müəyyən 
edilmişdir. Dövlət başçısı sözügedən mü-
şavirədə bununla bağlı demişdir: “Dünya-
da gedən meyillər, trendlər bəllidir. Bu gün 
süni intellektin tətbiqi, data mərkəzlərinin 
yaradılması, rəqəmsallaşma ilə bağlı is-
lahatlar, faktiki olaraq, ölkələrin gələcək 
inkişafını müəyyən edir. Azərbaycanda 
bu istiqamətdə müəyyən işlər görülüb... 
Ən önəmlisi, gələcək fəaliyyətimizdə bu 
məsələni əsas prioritetlər siyahısına daxil 
etməyimizdir”.

Müşavirənin əsas nəticələrindən biri 
kimi “Rəqəmsal inkişafın sürətləndirilmə-
sinə dair 2026-2028-ci illər üçün Fəaliyyət 
Planı” qəbul olunmuş, Prezident İlham 
Əliyevin  müvafiq Fərmanı ilə rəqəmsal-
laşma, elektron hökumət, süni intellekt və 
innovasiya sahələrində prioritetlərin müəy-
yənləşdirilməsi, milli texnoloji potensialın 
və rəqəmsal suverenliyin möhkəmləndiril-
məsi məqsədilə Rəqəmsal İnkişaf Şurası 
yaradılmış, Azərbaycan Respublikasının 
Birinci vitse-prezidenti Mehriban xanım 
Əliyeva Şuranın sədri təsdiq edilmişdir. 
Bütün bunlar Azərbaycanda rəqəmsal in-
kişafın dinamik xarakter almasına səbəb 
olmaqda, süni intellektdən istifadə göstə-
riciləri üzrə ölkəmizin inamla liderlər cər-
gəsində öz yerini almasına zəmin yarat-
maqdadır. Hakimiyyətin əsas qollarından 
biri kimi məhkəmələr də bu prosesin mü-
hüm iştirakçısıdır və rəqəmsallaşmadan, 
süni intellektdən bu sistemdə istifadənin 
miqyasının genişlənməsi Azərbaycanın 
inkişaf prioritetlərindən, qarşıya qoyulan 
vəzifələrdən irəli gəlir. 

Süni intellektin məhkəmə-hüquq 
sahəsində tətbiqi artıq müasir dövrün re-
allığıdır. Düzgün istifadə olunduqda bu 
alət məhkəmə təcrübəsinin təhlili, hüquqi 
sənədlərin hazırlanması və risklərin qiy-
mətləndirilməsi prosesində mühüm nə-
ticələr verə bilər. Ona görə də hazırda 
məhkəmə sistemində süni intellektin 
tətbiqi ilə bağlı konkret addımlar atılır. 
Süni intellekt həm də mürəkkəb işlərin 
analizində, qərarların dəqiqliyinin artı-
rılmasında əhəmiyyətli rol oynamaq iq-
tidarındadır. Aparılan tədqiqatlar, dünya 
ölkələrinin təcrübəsi də bunu təsdiq edir. 
Elmi ədəbiyyatda qeyd olunur ki, süni in-
tellekt hüquqi məlumatların sistemləşdi-
rilməsi və məhkəmə təcrübəsinin analizi 
üçün mühüm alətə çevrilə bilər. Məsələn, 
Riçard Susskind və Daniel Susskind tərə-
findən aparılmış tədqiqatlarda göstərilir 

ki, rəqəmsal texnologiyalar və süni in-
tellekt hüquq xidmətlərinin göstərilməsi 
formasını köklü şəkildə dəyişdirə bilər və 
bu proses məhkəmə sisteminin fəaliyyə-
tinə də təsirsiz qalmayacaq. Artıq bir çox 
ölkələrdə məhkəmə proseslərinin sürət-
ləndirilməsi, qərarların daha səmərəli 
hazırlanması və hüquqi sənədlərin analiz 
edilməsi üçün süni intellekt əsaslı proq-
ramlardan geniş şəkildə istifadə olunur. 
Məsələn, ABŞ-da cəza siyasətinin tət-
biqində risk qiymətləndirmə sistemlərinə 
geniş şəkildə müraciət edilir. Bu sistem-
lərdən biri olan “COMPAS” proqramı 
təkrar cinayət törətmə ehtimalını müəy-
yən etmək məqsədilə istifadə olunur. 
Süni intellekt müxtəlif məlumatları, o 
cümlədən şəxsin əvvəlki cinayət tarixçə-
sini, sosial vəziyyətini və digər amilləri 
analiz edərək müəyyən risk göstəriciləri 
təqdim edir və nəticədə, bu cür texnologi-
ya hakimlərə qərar qəbuletmə prosesində 
əlavə informasiya verir, məhkəmə proses-
lərini əhəmiyyətli dərəcədə sürətləndirir. 
Estoniya isə kiçik maliyyə məbləğli mü-
bahisələr üzrə avtomatlaşdırılmış qərar 
mexanizmlərinin tətbiqi istiqamətində pi-
lot layihələr həyata keçirmişdir. Öz növ-
bəsində, Çin onlayn məhkəmə platforma-
larında süni intellekt əsaslı sistemlərdən 
istifadə etməklə rəqəmsal ədalət modelini 
daha geniş şəkildə tətbiq edir. Sözügedən 
sistem çərçivəsində süni intellekt texno-
logiyaları vasitəsilə hüquqi sənədlərin 
analizi, məhkəmə materiallarının təsnifatı 
və bəzi sadə hüquqi işlərin avtomatlaşdı-
rılmış şəkildə baxılması həyata keçirilir. 
Bundan əlavə, Çində bəzi məhkəmələrdə, 
hətta virtual hakim köməkçiləri fəaliyyət 
göstərir.

Bu və digər təcrübələr göstərir ki, süni 
intellekt texnologiyalarının məhkəmə fəa-
liyyətində tətbiqi həm səmərəlilik yaradır, 
həm də yeni hüquqi və etik məsələlərin 
ortaya çıxmasına səbəb olur. Məsələ bura-
sındadır ki, süni intellekt alətləri minlərlə 
məhkəmə qərarını qısa müddətdə təhlil 
etməyə imkan verdiyindən, vahid məh-
kəmə təcrübəsinin formalaşmasına kömək 
edə bilər. Eyni hüquqi situasiyada fərqli 
qərarların qəbul olunması ehtimalı azalır, 
hüquqi yanaşmalar daha sistemli xarakter 
alır. Bu müsbət tərəfləri ilə yanaşı, süni 
intellektin məhkəmə fəaliyyətində tətbiqi 
bəzi etik və hüquqi problemləri də gün-
dəmə gətirir. Çoxsaylı araşdırmalar göstə-
rir ki, burada başlıca problemlərdən biri 
alqoritmlərin şəffaflığı və obyektivliyi ilə 
bağlıdır. Çünki süni intellekt sistemi səhv 
və ya qərəzli məlumatlara əsaslanarsa, 
bu, mütləq şəkildə məhkəmə qərarlarının 
ədalətliliyinə mənfi təsir göstərəcək. Bu 
məqamlar nəzərə alınaraq, bir sıra ölkələr-

də süni intellektin məhkəmə sistemində 
tətbiqi ilə bağlı xüsusi hüquqi qaydalar və 
etik standartlar hazırlanır.

Süni intellekt texnologiyalarının tətbiqi 
hüquqi məsuliyyət məsələsini də gündəmə 
gətirir. Bu baxımdan bəzi tədqiqatçılar 
süni intellekt sistemlərini müəyyən hallar-
da “artırılmış təhlükə mənbəyi” kimi qiy-
mətləndirilməsini mümkün hesab edirlər. 
Əgər belə sistemlərin fəaliyyəti nəticəsin-
də fiziki və ya hüquqi şəxslərə zərər dəyər-
sə, məsuliyyət həmin sistemi idarə edən və 
ya istifadə edən şəxsin üzərinə düşə bilər.

Digər mühüm məsələ süni intellekt sis-
temlərinin sertifikatlaşdırılması və hüquqi 
tənzimlənməsidir. Təhlükəsizlik və keyfiy-
yət standartlarına cavab verməyən texno-
logiyaların istifadəsi ciddi risklər yarada 
bilər. Buna görə də belə sistemlərin tətbiqi 
dövlət nəzarəti və hüquqi mexanizmlər 
çərçivəsində həyata keçirilməlidir.

Azərbaycanda mövcud elektron məh-
kəmə infrastrukturu süni intellekt alətləri-
nin mərhələli tətbiqi üçün əlverişli zəmin 
yaradır. Elektron sistemdə toplanmış geniş 
məlumat bazası analitik texnologiyaların 
tətbiqinə imkan verir. Məsələn, süni intel-
lekt məhkəmə qərarlarının avtomatik təhli-
lini apararaq, oxşar işlər üzrə formalaşmış 
hüquqi yanaşmaları müəyyən edə bilər. 
Digər tərəfdən, prosessual sənədlərin il-
kin texniki yoxlanılması, iddia ərizələrinin 
strukturlaşdırılması və hüquqi məlumat-
ların sistemləşdirilməsi kimi funksiyaları 
süni intellekt vasitəsilə həyata keçirmək 
mümkündür. Bu isə hakimlərin iş yükünün 
azalmasına və onların diqqətinin hüquqi 
təhlilə yönəldilməsinə kömək edər.

Süni intellekt sistemləri, eyni zaman-
da, məhkəmə statistikasının təhlili, iş 
yükünün planlaşdırılması və idarəetmə 
qərarlarının qəbulunda da mühüm rol oy-
namaq iqtidarındadır. Bu texnologiyalar 
vasitəsilə müəyyən kateqoriyalı işlərin 
baxılma müddəti, gecikmələrin səbəbləri 
və sistemli problemlər daha asan müəy-
yən edilə bilər.

Fikrimizcə, ilk mərhələdə ölkəmizdə 
iddia ərizələri, apellyasiya, kassasiya şi-
kayətləri məhkəməyə daxil olan zaman on-
ların prosessual normalara uyğun tətbiqinin 
süni intellekt vasitəsilə yoxlanılmasının 
tətbiqi daha doğru olardı. Bundan əlavə, 
çox sadə hesab olunan işlər, əmr icraatı, 
icra icraatı qaydasında verilən ərizələrə və 
şikayətlərə süni intellekt vasitəsilə baxıl-
masını praktikada tətbiq etmək olar. Tətbiq 
olunan bu yeniliklərin nəticəsində məh-
kəmə qərarlarının proqnozlaşdırılmasını 
təmin etmək, nəticədə, vətəndaşların məh-
kəməyə müraciət edən zaman iddiasının 
uyğunluq dərəcəsini qabaqcadan qiymət-
ləndirmək mümkün olacaqdır.

Bununla belə, məhkəmə sistemində 
əsas prinsip ondan ibarət olmalıdır ki, süni 
intellekt ədalət mühakiməsinin alternativi 
deyil, onun effektivliyini artıran texnoloji 
vasitədir. Bu mənada, süni intellekt yalnız 
köməkçi vasitə qismində istifadə olun-
malıdır və nəzərə alınmalıdır ki, ədalət 
mühakiməsi yalnız qanunların mexaniki 
tətbiqindən ibarət deyildir. Bu proses insan 
amili, etik dəyərlər, sosial münasibətlər və 
fərdi halların düzgün qiymətləndirilməsi 
kimi bir çox mürəkkəb elementləri özün-
də ehtiva edir. Təcrübə də göstərir ki, ha-
kimlər qərar qəbul edərkən yalnız hüquqi 
normaları deyil, həm də işin konkret şə-
raitini, tərəflərin vəziyyətini, ədalət prin-
siplərini nəzərə alırlar. Süni intellektə gə-
lincə, onun iş prinsipi əsasən əvvəlcədən 
proqramlaşdırılmış alqoritmlər və mövcud 
məlumat bazaları üzərində qurulur. Məhz 
bu səbəbdən də süni intellekt insanın malik 
olduğu hisslərə, düşüncə tərzinə, mənəvi 
məsuliyyət və etik düşüncə kimi xüsusiy-
yətlərə sahib deyildir. Buna görə də ədalət 
mühakiməsində son qərar həmişə hakim 
tərəfindən qəbul edilməlidir. Belə ki, süni 
intellekt sistemi yanlış, qərəzli məlumatla-
ra əsaslanarsa, səhv qərarların qəbulu qa-
çılmazdır. Bu səbəbdən də hakimin daxili 
inamı, sübutları sərbəst qiymətləndirmək 
və hüquqi arqumentasiya azadlığı mütləq 
şəkildə qorunmalıdır.

Bu gün süni intellekt texnologiyaları-
nın tətbiqi həmin inkişaf prosesinin növbə-
ti mərhələsi kimi çıxış edir. Barəsində bəhs 
edilən texnologiyalar məhkəmə fəaliyyə-
tinin səmərəliliyini artırmaq, hüquqi təh-
lili gücləndirmək və vətəndaşların ədalət 
mühakiməsinə çıxış imkanlarını genişlən-
dirmək baxımından mühüm perspektivlər 
açır. Süni intellekt texnologiyaları məh-
kəmə fəaliyyətinin effektivliyini artırmaq 
üçün faydalı vasitə kimi qəbul olunur.

Azərbaycanda bu istiqamətdə atılan 
addımlar göstərir ki, rəqəmsal texnologi-
yalar və süni intellekt gələcəkdə məhkəmə 
sisteminin daha çevik, şəffaf və effektiv 
fəaliyyətinə xidmət edəcəkdir. Bunun nə-
ticəsində ədalət mühakiməsinin keyfiyyəti 
yüksələcək, hüquqi dövlət prinsipləri daha 
da möhkəmlənəcək, cəmiyyətin məhkəmə 
hakimiyyətinə etimadı güclənəcəkdir.

Abbas RZAYEV,  
Xəzər Rayon Məhkəməsinin sədri

GÜNDƏM

Köhnə elitanın yeni avantürası
5adikal müxaliIət .Rçaryanın rəhbərliyi ilə  

təxribatçı alyans IRrmalaúdırır
Ermənistanda Azərbaycanla sülhün əldə olunmasına qarşı çıxan, re-

vanşist düşüncələrlə yaşayan müxalifət qüvvələri siyasi gərginlik yarat-
maq cəhdlərini artırıblar. Hakimiyyətlə mübarizə adı altında səsləndirilən 
bəyanatlar və çağırışlar, əslində, ölkədə sabitliyi pozmağa yönəlmiş ad-
dımlar kimi qiymətləndirilir. Radikal ritorika və davamlı təxribat xarak-
terli təşəbbüslər göstərir ki, müxalifət konstruktiv siyasi fəaliyyət göstər-
məkdən uzaqdır, daha çox qarşıdurma mühiti formalaşdırmağa çalışır.

Yaxınlaşan parlament seçkiləri isə 
qarşıdurmanın miqyasını daha da ge-
nişləndirir. Bu istiqamətdə “Hraparak” 
qəzetinin yazdıqları diqqəti cəlb edir. 
Nəşr bildirir ki, Ermənistanın ikinci pre-
zidenti Robert Koçaryanın komandası 
genişmiqyaslı tədbir hazırlayır. Ehtimal 
olunur ki, toplantı martın 16-da Karen 
Dəmirçyan adına idman-konsert kom-
pleksində keçiriləcək. Həmin gün iyunun 
7-də keçiriləcək seçkilərdə Koçaryanın 
rəhbərlik edəcəyi alyansın elan olunaca-
ğı gözlənilir. Qəzetin məlumatına görə, 
alyansa iki siyasi qüvvə daxil olacaq: 
Erməni İnqilabi Federasiyası ± “Daş-
naksütyun” və Eçmiədzin şəhərinin meri 
vəzifəsinə namizəd Sevak Xaçatryanın 
rəhbərlik etdiyi sağ mərkəzçi “İrəli” 
partiyası: “Bu seçkilərdən əvvəl alyans-
lar üçün seçki baryeri 7 faizdən 8 faizə 
qaldırılsa da, ikinci prezidentin koman-
dası bu həddi aşacaqlarına və hətta onu 
üstələyəcəklərinə şübhə etmir. Hökumət 
və onun təbliğatı ilə məşğul olan media 
isə israrla əksini iddia edir”. Qeyd olu-
nur ki, alyansın ilk üç pilləsində 2021-ci 
ildə olduğu kimi, yenə eyni şəxslər yer 
alacaq ± Robert Koçaryan, İşxan Saqa-
telyan və Anna Qriqoryan. “Keçən dəfə 
siyahıda dördüncü yeri “Dirçələn Ermə-
nistan” partiyasının sədri Vahe Akopyan 
tuturdu. Bu dəfə isə böyük ehtimalla 
həmin yerdə Sevak Xaçatryan qərarlaşa-
caq”, ± “Hraparak” yazır.

Göründüyü kimi, yaxınlaşan parla-
ment seçkiləri fonunda siyasi səhnədə 
yenidən köhnə fiqurların fəallaşması 
müşahidə olunur. Azərbaycana qarşı 
1980-ci illərin sonlarından başlayan qan-
lı etnik təmizləmə prosesinin fəal iştirak-
çısı, Xocalı cəlladı, hazırda isə Qarabağ 
klanının aparıcı şəxsi olan R.Koçaryanın 
ətrafında formalaşan düşərgənin yeni al-
yans yaratmaq planları məhz bu prosesin 
tərkib hissəsi kimi təqdim edilir. Lakin 
bu cəhdlərə diqqətlə baxdıqda onların 
daha çox əvvəlki siyasi təsiri bərpa et-
mək arzusundan qaynaqlandığı görünür. 
Uzun illər hakimiyyətdə olmuş və ölkə-
nin bugünkü problemlərinin formalaş-
masında birbaşa rol oynamış qüvvələrin 
yenidən səhnəyə çıxması cəmiyyətdə 
birmənalı qarşılanmır. Koçaryan koman-

dasının martın 16-da genişmiqyaslı top-
lantı keçirməyə hazırlaşması və seçkilər-
də iştirak edəcək alyansı elan etmək 
niyyəti, əslində, seçki öncəsi fəallığın 
bir nümunəsidir. Lakin bu cür tədbirlər 
siyasi reallığı dəyişdirməyə yetərli deyil. 
Çünki Ermənistan cəmiyyətinin böyük 
hissəsi artıq illərdir davam edən siyasi 
qarşıdurmalardan və radikal çağırışlar-
dan yorulub. Ölkə daxilində sosial-iqti-
sadi problemlər, təhlükəsizlik məsələləri 
və regionda cərəyan edən məlum proses-
lər fonunda ermənilər daha çox sabitlik 
və praqmatik yanaşma gözləyirlər.

Məhz bu səbəbdən radikal müxalifət 
düşərgəsinin yenidən köhnə şüarlarla 
meydana çıxması geniş ictimai dəstək 
qazanmaq baxımından inandırıcı görün-
mür. Koçaryanın ətrafında toplaşan qüv-
vələrin ritorikasında tez-tez sərt ittiham-
lar və emosional çıxışlar üstünlük təşkil 
edir. Bu isə konstruktiv siyasi gündəm 
yaratmaqdan çox, cəmiyyətdə gərginli-
yi artırmağa hesablanmış addımlar kimi 
qiymətləndirilir. Halbuki Ermənistanın 
indiki mərhələdə ehtiyac duyduğu əsas 
məsələ daxili qarşıdurmanı dərinləşdir-
mək deyil, siyasi mühitdə müəyyən sa-
bitliyin qorunmasıdır.

Diqqətçəkən başqa məqam isə siya-
hının yenə, demək olar ki, eyni simalar-
dan ibarət olmasıdır. 2021-ci il iyunun 
20-də keçirilən növbədənkənar parla-
ment seçkilərində ön sıralarda yer alan 
şəxslərin bu dəfə də dəyişmədən qalması 
göstərir ki, müxalif düşərgə yeni ideyalar 
və yeni liderlər ortaya çıxarmaqda çətin-
lik çəkir. Bu isə seçicilərin gözündə hə-
min qüvvələrin cazibəsini xeyli azaldır. 
Çünki cəmiyyət artıq köhnə siyasi fiqur-
ların hakimiyyət uğrunda növbəti müba-
rizəsini deyil, real problemlərin həllinə 
yönəlmiş yanaşmalar görmək istəyir. 
Bütün bunları nəzərə aldıqda Koçarya-
nın rəhbərlik edəcəyi alyansın seçkilərdə 
ciddi uğur qazanacağı barədə iddialar 
daha çox siyasi bəyanat təsiri bağışla-
yır. Seçki baryerinin aşılacağı ilə bağlı 
səsləndirilən optimist fikirlər hələlik 
real ictimai dəstəkdən çox, tərəfdarları 
ruhlandırmaq məqsədi daşıyır. Mövcud 
şəraitdə radikal xətt üzrə qurulan kam-
paniyanın geniş seçici kütləsini cəlb edə-

cəyi isə o qədər də inandırıcı görünmür. 
Ermənistan cəmiyyətinin mühüm hissəsi 
artıq keçmişin siyasi mübahisələrinə qa-
yıtmaqdansa, daha sabit və real gələcək 
axtarışına üstünlük verir. Bu reallıq isə 
radikal düşərgənin gözlədiyi nəticələri 
əldə etməsini xeyli çətinləşdirir.

* * *
Bu arada Koçaryan dövrünün xarici 

işlər naziri, revanşist düşərgənin daha 
bir “görkəmli nümayəndəsi” Vardan 
Oskanyan dilə gəlib. O, özünün “Fa-
cebook” səhifəsində Baş nazir Nikol 
Paşinyanın martın 11-də Avropa Par-
lamentindəki çıxışı ilə bağlı tənqidi 
status paylaşıb. Oskanyan Paşinyanın 
çıxışını absurd və utancverici adlandı-
rıb: “Dövlət sükanı arxasında dayanan 
şəxsin diplomatiyanın, xarici siyasətin 
və sözün dəyərinin nə olduğunu, azacıq 
da olsa, anlamadığı təqdirdə mühari-
bələrin və sonrakı fəlakətlərin, “dqr”ın 
boşalmasının, Ermənistanın suveren 
ərazilərinin “işğalının” (?) və Azərbay-
canın bütün şərtlərinə itaətkar razılığın 
qaçılmaz olduğunu hələ də anlamayan-
lara, sadəcə, Paşinyanın çıxışının, heç 
olmasa, bir hissəsini dinləməyi tövsiyə 
edirəm. Avropa Parlamentinin tribuna-
sında çıxış edən şəxs deyir ki, Erməni 
Apostol Kilsəsinin yepiskopları ona 
məlum olan hansısa ruhani qaydaları 
pozublar, onun sülhünü dağıtmaq istə-
yirlər. Əgər belə bir nitqin zalda əy-
ləşənlərdə hansı absurd ± ən yaxşı hal-
da gülünc, ən pis halda isə utancverici 
± təəssürat yarada biləcəyini təsəvvür 
edə bilmirsinizsə, mən də bunu sözlərlə 
ifadə edə bilmərəm. Bu adam 2018-ci 
ildən bəri nə Qarabağ üzrə danışıqlar 
prosesində, nə müharibədən əvvəl, nə 
müharibə zamanı, nə də ondan sonra 
və bu günə qədər nəyin deyilməli, nə-
yin isə deyilməməli olduğunu, səndən 
nə gözlənildiyini, kimin üçün nəyin 
əhəmiyyətsiz olduğunu, nəyin isə sənin 
zəifliyini, savadsızlığını, qorxularını və 
açıq-aşkar səfehliklərini üzə çıxardığını 
hələ də anlamayıb. Ermənistanın niyə 
belə vəziyyətə düşdüyü sualının cavabı 
məhz bu sadə reallıqda gizlənir”.

Bu gün Oskanyan çox söz deyə 
və yaza bilər. Amma onun Paşinyanın 
AP-dəki çıxışı ilə bağlı səsləndirdiyi 
ittihamlar, əslində, köhnə siyasi elita-
nın uzun illər davam edən ritorikasının 
növbəti təzahürüdür. Koçaryan dövrü-
nün əsas simalarından birinin bu gün 
“diplomatiya dərsi” keçməyə çalışması 
ən azı ironik görünür. Məhz onun təmsil 
etdiyi siyasi çevrələrin illərlə apardığı 
avantürist siyasət regionu qarşıdurma və 
müharibə dalanına sürükləmişdi. Bu gün 
həmin qüvvələrin məsuliyyəti öz üzərlə-
rindən ataraq bütün problemləri yalnız 
indiki hakimiyyətin üzərinə yükləməyə 
çalışması siyasi manipulyasiyadan başqa 
bir şey deyil. Revanşist düşərgənin nü-
mayəndələri hələ də reallığı qəbul etmək 
əvəzinə emosional ittihamlar və sərt bə-
yanatlarla gündəmdə qalmağa çalışırlar. 
Halbuki Ermənistan cəmiyyətinin qarşı-
sında duran əsas məsələ keçmişin üslu-
bunu yamsılamaq deyil, regionda forma-
laşan yeni reallıqlarla barışmaq və daha 
rasional siyasət yürütməkdir.

Səxavət HƏMİ'  
X Q

“Qoca qitə”nin təhlükəsizlik siste-
mində baş verən dəyişikliklər, xüsusilə 
Ukrayna müharibəsi, Yaxın Şərqdə artan 
gərginlik və ABŞ-la Avropa arasında ya-
ranan taktiki fikir ayrılıqları NATO daxi-
lində müzakirələri yenidən aktuallaşdırıb. 
Həmin müzakirələrin ən diqqətçəkən is-
tiqamətlərindən biri İspaniyada sol siyasi 
qüvvələrin NATO-ya münasibətinin sərt-
ləşməsi və alyansdan çıxmaq məsələsinin 
yenidən gündəmə gəlməsidir.

Elə bu səbəbdən İspaniyanın solçu “Po-
demos” (“Biz bacararıq”) partiyasının ölkə-
nin NATO-dan çıxması ilə bağlı referendum 
keçirilməsi təklifi Avropada təhlükəsizlik 
siyasətinin gələcəyi ilə bağlı daha geniş ideo-
loji qarşıdurmanın tərkib hissəsi kimi xarak-
terizə oluna bilər. “Podemos” nümayəndəsi 
Pablo Fernandez mətbuat konfransında bil-
dirib ki, partiya hökuməti NATO-dan çıx-
maq və ABŞ hərbi bazalarının bağlanması 
məsələsini xalqın qərarına verməyə çağırır. 
Onun sözlərinə görə, İspaniya ordusu xarici 
münaqişələrdə iştirak etməməli, NATO-nun 

Aralıq dənizindəki bazalarını müdafiə etmək 
üçün istifadə olunmamalıdır. Partiya, həmçi-
nin hərbi xərclərin artırılmasına qarşı çıxaraq 
bu məsələnin parlamentdə və ya referendum 
vasitəsilə həllini tələb edib. 

Əslində, yaxın keçmişə nəzər salsaq, 
görərik ki, İspaniyanın bu mövqeyi yeni de-
yil. Rəsmi Madridin NATO-ya münasibəti 
əvvəldən ziddiyyətli olub və ölkənin alyansa 
qoşulması ciddi siyasi mübarizə nəticəsində 
baş tutub. Hakim Sosialist Partiyası əvvəlcə 
alyansa qarşı çıxsa da, hakimiyyətə gəldikdən 
sonra mövqeyini dəyişmiş və üzvlüyün sax-
lanmasını müdafiə etmişdi. Lakin prosesdə 
bir sıra əmmalar da var idi. İspaniya o şərtlə 
NATO-ya üzv olmuşdu ki, qurumun hərbi 
strukturuna tam qoşulmayacaq, ölkə ərazi-
sində nüvə silahları yerləşdirilməyəcək və 
ABŞ hərbi iştirakı tədricən azalacaq. Xülasə, 
sözügedən referendumun nəticəsi İspaniyada 
NATO ilə bağlı siyasi kompromisin əsasını 
qoydu. Lakin kompromis tam konsensus ya-
ratmadı və sol partiyalar uzun müddət alyansa 
skeptik münasibət sərgiləməyə davam etdilər. 

Maraqlıdır ki, sonradan NATO-nun baş katibi 
olan ispan siyasətçi Xavyer Solana da əvvəlcə 
alyansa qarşı çıxanlardan biri idi. 

Göründüyü kimi, “Podemos”un referen-
dum tələbi İspaniya siyasi tarixində mövcud 
olan mübahisələrin davamıdır. Hazırda Sol-
çu partiya İspaniya ərazisində yerləşən ABŞ 
hərbi bazalarının bağlanmasını tələb edir. 
Xatırlatmaqda fayda var ki, Rota və Mo-
ron bazaları həm ABŞ, həm də NATO üçün 
Aralıq dənizi və Yaxın Şərq istiqamətində 
mühüm strateji məntəqələr hesab olunur. 
Onların fəaliyyəti ikitərəfli sazişlər əsasında 
həyata keçirilir. Məntəqələrdən hərbi əmə-
liyyatlar üçün istifadə isə Madridin razılığı 
olmadan mümkün deyil.  Yeri gəlmişkən, 
ABŞ bazaları ətrafında siyasi mübahisələr 
son günlər daha çox kəskinləşib. Məsələn, 
Yaxın Şərqdə başlayan qarşıdurma fonunda 
İspaniya hökuməti ABŞ-ın İranla bağlı hərbi 
əməliyyatlar üçün bu bazalardan istifadə et-
məsinə icazə vermədiyini açıqlamışdı. Qərar 
Madridin NATO müttəfiqləri ilə münasibət-
lərində müəyyən gərginlik yaratmışdı və ölkə 
daxilində suverenlik məsələsini yenidən gün-
dəmə gətirmişdi. Sol partiyalar cari vəziyyəti 
NATO-nun İspaniyanı zorla münaqişələrə 
cəlb etməsi kimi dəyərləndirirlər. Onların 
fikrincə, ölkə ərazisində xarici hərbi baza-
ların olması siyasi qərarların müstəqilliyini 
məhdudlaşdırır.

Bununla yanaşı, NATO daxilində hərbi 
xərclərin artırılması, ABŞ-ın Avropaya təzyiqi 
və yeni təhlükəsizlik strategiyaları ilə bağ-
lı mübahisələr də İspaniyada sol qüvvələrin 
mövqeyini gücləndirib. Son illərdə NATO 
üzvlərindən müdafiə xərclərini artırmaq tələb 
olunsa da, İspaniya bu məsələyə ehtiyatla ya-
naşır. Hökumət sosial xərclərin azalması ris-
kinə görə hərbi büdcənin sürətlə artırılmasına 
qarşı çıxır və bu mövqe cəmiyyətdə müəyyən 
dəstək qazanır. Sol partiyalar sözügedən ten-
densiyanı NATO-nun militarist siyasətə yönəl-
məsi kimi qiymətləndirir və Avropanın daha 
müstəqil təhlükəsizlik modelinə ehtiyac oldu-
ğunu bildirir. Bu səbəbdən bir sıra sol parti-

yaların, o cümlədən “Podemos”un NATO-nun 
rolunun yenidən nəzərdən keçirilməsi üçün 
hakim Sosialist Partiyasına təzyiq göstərməyə 
başlaması təəccüb doğurmamalıdır. 

Əvvəldə də vurğuladığımız kimi, “Pode-
mos” hesab edir ki, mövcud beynəlxalq şə-
raitdə bu cür balans siyasəti davamlı ola bil-
məz. Partiyanın mövqeyinə görə, İspaniya ya 
NATO-nun formalaşdırdığı hərbi-strateji xət-
ti tam şəkildə qəbul etməli, ya da alyansdan 
çıxmaq imkanını açıq şəkildə müzakirəyə 
çıxarmalıdır. Ona görə də referendum keçi-
rilməsi ideyası ölkənin təhlükəsizlik siyasə-
tinin istiqamətini müəyyənləşdirməyə yönəl-
miş prinsipial məsələ kimi təqdim olunur. 
Hüquqi baxımdan İspaniyada NATO-dan 
çıxmaq məsələsinin referendum yolu ilə həlli 
mümkündür, lakin belə bir qərarın qəbul edil-
məsi mürəkkəb siyasi prosedurlar tələb edir 

və ilk növbədə, parlament çoxluğunun, eləcə 
də hökumətin razılığını zəruridir. Mövcud 
siyasi konfiqurasiyada bu şərtlərin formalaş-
ması ehtimalı yüksək qiymətləndirilməsə də, 
referendum təşəbbüsünün gündəmə gətiril-
məsi özü-özlüyündə mühüm siyasi nəticələr 
doğurur. Yəni məsələ yenidən ictimai müza-
kirələrin mərkəzində dayanır. Hökumət hərbi 
siyasətdə daha ehtiyatlı davranmağa məcbur 
qalır və ABŞ-la, eləcə də Avropa müttəfiqləri 
ilə münasibətlərdə yeni balans axtarışı zə-
rurəti ortaya çıxır.  “Podemos”un irəli sürdü-
yü təşəbbüsün yaxın perspektivdə NATO-dan 
real çıxışla nəticələnməsi ehtimalı zəif gö-
rünsə də, onun siyasi təzyiq aləti kimi təsiri 
kifayət qədər ciddi hesab olunur.

Nəzrin EL'ARQ,=,  

Ekspert rəyi

Xəyal BƏŞİROV, 
Siyasi və Hüquqi Araşdırmalar 
Mərkəzinin sədri, politoloq 

Rusiya±Ukrayna müharibəsindən son-
ra NATO daxilində fikir ayrılıqları kifayət 
qədər dərinləşib və alyansın Avropanın təh-
lükəsizliyinə tam təminat verə bilməsi ilə  
bağlı ciddi suallar ortaya çıxıb. 

Hələ müharibənin ilk mərhələlərində 
belə bir fikir səsləndirilirdi ki, mövcud pro-
seslər gec-tez alyans daxilində parçalanma 
meyillərini gücləndirə bilər. Bu tendensi-
yanın sürətlənməsinə təsir göstərən amil-
lərdən biri də ABŞ-da Donald Trampın ha-
kimiyyətə qayıdışından sonra Vaşinqtonun 
Avropa siyasətində daha sərt və tələbkar 
xətt nümayiş etdirməsidir. Tramp admi-
nistrasiyası açıq şəkildə bəyan etdi ki, ABŞ 
Avropanın təhlükəsizliyinin təmin olunma-
sında əvvəlki kimi əsas yükü daşımaq niy-
yətində deyil və Avropa dövlətləri müdafiə 

qabiliyyətinin artırılması prosesində daha 
fəal iştirak etməlidirlər.  

İspaniya-NATO münasibətlərinə gəl-
dikdə isə ölkə 1982-ci ildə alyansa qoşulsa 
da, onun hərbi struktura tam inteqrasiyası 
daha sonrakı dövrdə ± 1999-cu ildə başa ça-
tıb. O vaxtdan etibarən İspaniya  NATO-nun 
tamhüquqlu üzvü kimi fəaliyyət göstərir. 
Bununla belə, son illərdə ABŞ-ın yeni təh-
lükəsizlik siyasəti və xüsusilə Ağ Evin at-
dığı addımlar fonunda Madridlə Vaşinqton 
arasında müəyyən narazılıqların yarandığı 
müşahidə olunur. İspaniyanın baş naziri 
Pedro Sançes açıq şəkildə bəyan edib ki, 
ölkəsi ABŞ-ın bəzi hərbi təşəbbüslərini 
dəstəkləmir və müəyyən əməliyyatlarda iş-
tirak etməyəcək. 

Bu mövqe NATO çərçivəsində Avro-
pa məkanında nadir hallarda rast gəlinən 
açıq etiraz kimi qiymətləndirilə bilər. Sol-
çu müxalif mövqedə olan Podemos (“Biz 
bacararıq”) partiyası alyansdan çıxmaq 
məsələsini gündəmə gətirməklə vəziyyəti 
daha da mürəkkəbləşdirib. Mövcud siya-
si reallıqda bu təşəbbüsün yaxın vaxtlarda 
reallaşması ehtimalı yüksək qiymətləndiril-
məsə də, onun tamamilə mümkünsüz oldu-
ğunu demək doğru olmaz. 

Çünki İspaniya siyasi sistemində koali-
siya və partiyalararası razılaşmalar mühüm 
rol oynayır və müəyyən şəraitdə digər sol 
qüvvələrin dəstəyi ilə bu cür təşəbbüslər 
gündəmdə qala bilər.

İspaniyada NATO dilemması
“3RdemRs”un reIerendum təúəbbüsü $YrRpada təhlükəsizlik debatını alRYlandırır

Azərbaycanın sülh gündəliyi ± 
Avropa İttifaqı və dəstək parametri 

“İnanın mənə, müharibə şəraitində yaşamağın 
və ya müharibə etməyin nə olduğunu bilirik. Ona 
görə bizim kimi ölkələr, ola bilsin, sülhü hər han-
sı digər ölkədən daha çox dəyərləndirir”. Bu fikri 
3rezident İlham Əliyev Avropa İttifaqı Şurasının 
3rezidenti Antonio Koşta ilə mətbuata bəyanatın-
da bildirib. Dövlətimizin başçısının sülh xüsusun-
da dilə gətirdiyi digər fikirlər də var ki, yazımızda, 
eyni zamanda, onların üzərində dayanacaq, ha-
belə A.Koştanın vurğuladığı ayrı-ayrı məqamların 
təhlinini aparacağıq. 

Bəli, Azərbaycan Ermənistanla sülhə təkcə ötən 
il avqustun 8-də Vaşinqtonda ABŞ Prezidenti Donald 
Trampın şahidliyi ilə imzalanmış Birgə Bəyannamə 
kontekstindən yanaşmır. Prezident İlham Əliyev də 
vurğuladı ki, bəzən sənədlər uzun müddət kağız üzə-
rində qalır. Deməli, əsas olan xoş niyyətdir və ölkəmiz 
məhz bunu göstərməkdədir. 

Dövlətimizin başçısı A.Koşta ilə mətbuata bəya-
natında Azərbaycanın xoş niyyətinin təzahürü sayılan 
məqamları da açıqlayıb. O məqamları ki, onlar rəsmi 
Bakının barış gündəliyinə məxsusilik gətirmək əzm 
və iradəsinin göstəriciləridir. Söhbət Ermənistanla ti-
carətin başlanmasından gedir. O prosesdən ki, onun 
ayrı-ayrı detalları həyati əhəmiyyətə malikdir. 

Məsələn, Azərbaycanın Ermənistana neft məhsulla-
rının ixracına başlamasından sonra ikincinin benzin ba-
zarında qiymət azalması müşahidə olundu. Nəzərə alaq 
ki, son dövrlər dünyanın heç bir yerində belə hal qeydə 
alınmayıb. Deməli, Ermənistan cəmi 7 ay sülh şəraitin-
də yaşamağın faydasını görməyə başlayıb. Ümid var 
ki, Azərbaycan da tezliklə real sülhün təkcə mənəvi 
deyil, habelə, daha praktik dividendlərini hiss edəcək. 
Hərçənd, onu da bildirək ki, Ermənistan, hələlik, sül-
hün qarşılıqlı fayda trayektoriyasına töhfə baxımından 
irəli sürülməsi mümkün olan hansısa əlahiddə ticarət 
məhsulu üstünlüyünə malik deyil. Hər halda, nikbinlik 
naminə ölkənin bu baxımdan fərqlənəcəyinə inanaq. 

Amma Prezident İlham Əliyev fikirlərində fərqlən-
dirmə aparmır, kompleks yanaşır. Ona görə dövlətimi-
zin başçısının sülh şəraitinin faydaları baxımından irəli 
sürdüyü fikirlər barışın ümumi mənfəətləri kontekstin-
də qiymətləndirilməlidir. Prezident İlham Əliyevin bu 
fikirləri də həmçinin: “Digər ölkələrdən Azərbaycan 
ərazisi vasitəsilə Ermənistana gedən yüklərin tranzitinə 
bütün məhdudiyyətləri aradan qaldırmışıq. Bu isə bir 
daha güclü siyasi iradəmizi göstərir, çünki biz sülhə 
təkcə iki ölkənin parafladığı sənəd üzərində deyil, həm-
çinin əyani şəkildə nail oluruq”. 

Qeyd edək ki, ölkəmizin lideri Aİ Şurasının Prezi-
denti ilə məbuata birgə bəyanatında 2023-cü ilin sent-
yabrından, yəni Ermənistanla son qanlı hərbi toqquş-
madan 2025-ci ilin avqustuna ± Vaşinqtonda sülhə nail 
olunmasınadək olan müddətin azlığını da xatırladıb. 
Hesab edirik ki, bu xatırlatmanın özündə mesaj yükü 
var. Yəni, qısa müddətdə bu qədər işlər görülürsə, 
deməli, perspektivin daha ürəkaçan olacağını düşün-
mək mümkündür. Amma bunun üçün hər iki tərəfin 
fəallığı önəmlidir. Dövlətimizin başçısının vurğuladığı, 
başqa sözlə desək, özündə mesaj yükü daşıyan başlıca 
məqam da elə budur: “Düşünürəm ki, əgər hər iki tərəf 
siyasi iradəni və sülhə sadiqliyini nümayiş etdirərsə, 
bu, dövlətlərin və xalqların barışığına dəlalət edən ən 
yaxşı göstəricidir. Sülhdən yaxşı heç nə ola bilməz”. 

Ermənistanın baş naziri Nikol Paşinyan bir müddət 
əvvəl obrazlı qiymətləndirilə biləcək bəyanatla çıxış 
etmişdi. Onun sözlərindən belə qənaət hasil olmuş-
du ki, hazırda regionda qərarlaşmış sülh balaca uşaq 
kimidir və ona daimi qayğı göstərilməsinə ehtiyac 
var. Əslində, erməni hökumət rəhbərini haqlı saymaq 
mümkündür. Yuxarıda bu qayğının ikitərəfli olmasının 
zəruriliyindən söz açdıq. Eyni zamanda, Azərbaycanın, 
belə demək mümkünsə, sülhə diqqət və qayğı ilə bağlı 
həyata keçirdiyi fəaliyyətin ayrı-ayrı detalları üzərində 
dayandıq. Onu da nəzərə alaq ki, iki gün əvvəl Ermə-
nistana Azərbaycan vasitəsilə Rusiya taxılının növbəti 
hissəsi çatdırılıb. Yəni ölkəmiz barış mühitinin möh-
kəmlənməsi naminə səylər göstərir. O səylər ki, əs-
lində, sülhün iqtisadi əsasları baxımından son dərəcə 
vacibdir və onlardan barışın dayanıqlılığı asılıdır. Bəs 
bu kimi məsələlərə dünyanın münasibəti necədir? Sua-
la cavab vermək üçün Aİ Şurası Prezidenti A.Koştanın 
Bakıda mətbuata bəyanatında səsləndirdiyi fikirlərin 
üzərində dayanaq.

Əvvəla, Antoni Koştanın Prezident İlham Əliye-
vin bildirdikləri ilə həmrəyliyini ifadə edən bir fikrinə 
diqqət yetirək. O deyib ki, təmsil olunduğu qurum 
“həqiqi sülhün təkcə siyasi razılaşmalar, Sizin dediyi-
niz kimi, kağız üzərində yox, insanların gündəlik hə-
yatları, iqtisadi-ticari əlaqələr və ortaq rifah üzərində 
qurulduğunu” bilir. Elə buna görədir ki, Aİ Şurasının 
Prezidenti, həmçinin, vurğulayıb ki, “Vaşinqton razı-
laşmaları sizin dialoq və barışığa sadiqliyinizi əks etdi-
rir. Avropa İttifaqı bu razılaşmaların həyata keçirilmə-
sinin dəstəklənməsində sizin yanınızdadır”.

Əlbəttə, dəstək yalnız bəyanatlar və açıqlamalar 
şəklində olmamalıdır. Habelə, dəstək tərəflərdən hansı-
sa birinin daha əsas götürülməsi anlamı daşımamalıdır. 
Hərçənd, son dövrlər Aİ-nin Ermənistan prioritetinin 
mövcudluğunu təsdiqləyən müəyyən elementlər diqqə-
timizdən yayınmır. Bu elemetlərin çox zaman ölkənin 
Cənubi Qafqazda anti-Rusiya qalası kimi təqdimatına 
hesablandığı da həmçinin. Belə yanaşma sülhün əsl 
obrazından kənardır. 

Avropada və dünyada kimlərsə Ermənistanı qoru-
maq və ya möhkəmləndirmək fikrindədirlərsə, bunu 
məhz barış mühitinə xas gündəlik çərçivəsində həya-
ta keçirməlidirlər. Axı A.Koşta da bildirir ki, “Avropa 
İttifaqı Azərbaycanın dinc, sabit, qarşılıqlı əlaqələrə 
əsaslanan və çiçəklənən Cənubi Qafqaz hədəfini bölü-
şür. Ermənistanla sülh prosesində əldə edilən irəliləyiş 
tarixi əhəmiyyət kəsb edir”. 

Sonda bir daha qeyd edək ki, dinc, sabit, qarşılıqlı 
əlaqələrə əsaslanan və çiçəklənən Cənubi Qafqaz for-
mulu Azərbaycanın yaratdığı reallığın, irəli sürdüyü 
sülh gündəminin davamlılığından asılıdır. Bu məqamı 
Prezident İlham Əliyev dəfələrlə vurğulayıb və dövlə-
timizin başçısının mövcud xüsusdakı fikirləri konkret 
fəaliyyət istiqamətləri baxımından praktik əhəmiyyətə 
malikdir. Təkcə Aİ deyil, ümumən, “köhnə qitə”nin və 
dünyanın bütün mütərəqqi təşkilat və təsisatları bunu 
nəzərə almalıdırlar. Eləcə də onların Ermənistanla 
münasibətləri də sadaladıqlarımız məqamların əsas 
götürülməsi ilə qurulmalıdır. Çünki ölkənin hazırkı 
təlatümlü dünyadakı yeganə xilas yolu məhz sülhdür.

Etimad və səmimiyyət olan yerdə... 
$ø ùurası 3rezidentinin %akıda səsləndirdiyi nikbin Iikirlər belə dialRqdan xəbər Yerir 
Antonio Koştanın Avropa İttifaqı Şurasının 3rezidenti qismində Bakıya 

birinci səfəri və burada mətbuat üçün verdiyi, pozitiv notlara köklənmiş bə-
yanatı ayrıca yanaşma və analiz tələb edir. Həqiqətən də “qoca qitə”nin nü-
fuzlu siyasi institutlarının rəsmilərindən heç biri özünü bu qədər səmimi və 
Azərbaycan Respublikasının 3rezidenti İlham Əliyevə və ölkəmizə münasi-
bətdə bunca xoşməramlı və sayğıdəyər aparmamışdı. 

Aydın məsələdir ki, Avropa İttifaqı-
na üzv ölkələrin, demək olar ki, hamısı-
nın Bakıdan umacağı var. Amma burada 
söhbət təkcə onların Azərbaycan qazına, 
neftinə olan ehtiyacından getmir. Uzaq 
prespektivə yönəlik layihələrin birgə real-
laşdırılması da daim Bakının gündəmində 
olub və bunlar dəfələrlə avropalı tərəfdaş-
larının nəzərinə çatdırılıb. Açığını deyək 
ki, ilk dəfə idi ki, Antonio Koştanın şəx-
sində Bakının səsinə səs verən və ölkə-
mizi bütün müstəvilərdə dəstəkləməyə 
hazır olan diplomatı görürdük. Mətbuat 
üçün bəyanatında onun dilindən səslənən 
“Azərbaycan±Avropa İttifaqı münasibət-
ləri yeni mərhələyə qədəm qoyur” ± ifa-
dəsi heç də gəlişigözəl söz deyildi.

Azərbaycanın Avropa İttifaqı ilə mü-
nasibətlərinin zəminində qarşılıqlı anlaş-
ma mühitinin və etibarlı tərəfdaşlıq səy-
lərinin dayandığını deyə bilərik. Bunun 
təməlinin isə Azərbaycan və Aİ liderləri 
arasında 2025-ci ilin may ayında Tira-
nada və ötən ilin oktyabr ayında Kopen-
hagendə keçirilən konstruktiv görüşlər 
zamanı qoyulduğu şübhəsizdir. Məhz 
həmin görüşlər ikitərəfli münasibətləri 
müsbət məcraya yönəlməsinə səbəb oldu 
və ondan sonra il ərzində Azərbaycan və 
Aİ rəsmilərinin qarşılıqlı səfərləri, təh-
lükəsizlik, enerji və nəqliyyat sahələrində 
uğurla təşkil edilmiş dialoqlar baş tutdu. 
Bütün bunlar Azərbaycanın ± Aİ müna-
sibətlərinin inkişafına öz töhfəsini ver-
miş oldu. Hesab edirik ki, Antonio Koşta 
münasibətlərin yeni mərhələsini vurğu-
layanda müsbət dinamikalı təmasların 
əməkdaşlığı yeni səviyyəyə yüksəltməsi-
ni nəzərdə tuturdu. Əməkdaşlıq üçün əl-
verişli şəraiti isə Azərbaycan lideri İlham 
Əliyevin zərgər dəqiqliyi ilə düşünülmüş 
diplomatiyası ərsəyə gətirib.

Prezidentlərin mətbuat üçün verdikləri 
bəyanatların əsas mahiyyətini Azərbay-
can±Aİ münasibətlərinin yeni mərhələsi, 
strateji tərəfdaşlığın yüksək səviyyədə təs-
diqlənməsi tezisləri təşkil edirdi. Bəyanat-

lar Azərbaycanla Aİ arasında münasibət-
lərin ortaq maraqları əks etdirən, etimad, 
hörmət, bərabərlik və qarşıqlıqlı fayda 
prinsiplərinə əsaslanan strateji əməkdaşlıq 
olduğunu əyani şəkildə göstərdi. Çıxışın-
da 2025-ci il 8 avqust Vaşinqton Sammi-
tini, orada imzalanan Birgə Bəyannamə-
ni, Azərbaycanla Ermənistan arasında 
münasibətlərin normallaşması prosesini 
alqışlayan Antonio Koşta, eyni zamanda, 
Qarabağ və Şərqi Zəngəzurda həyata ke-
çirilən yenidənqurma və bərpa işlərini də 
vurğulamağı unutmadı. Əslində, bu təqdir 
və dəstək Azərbaycanın bölgədə və dünya-
da apardığı sülh siyasəti və yaratdığı yeni 
reallıqların etirafı kimi qəbul edilməlidir.

* * *
Yeri gəlmişkən, dünən XIII Qlobal 

Bakı Forumunun “Qlobal təhlükəsizlik 
və güclər balansı: Beynəlxalq hüquqa 
hörmət ± Yeni məsələlər, yeni çağırışlar” 
mövzusundakı panel dinləmələrdə Av-
ropa İttifaqı Şurasının sabiq prezidenti 
Şarl Mişelin çıxışı ilə Antonio Koştanın 
Bakıda verdiyi tezislər arasında paralellər 
aparmaq maraqlı olardı. Şarl Mişel bildi-
rib ki, Ukrayna müharibəsi, Yaxın Şərq-
dəki gərginlik, Avropada rəqabət və in-
vestisiya çağırışları ilə yanaşı, beynəlxalq 
hüquq normalarına ehtiram məsələsi də 
ciddi sınaqla üz-üzədir: “Avropa İttifaqı-
nın əsas prinsipləri ± sülh, rifah və de-
mokratik dəyərlər hazırda müxtəlif təh-
didlər altındadır”. Qitənin ən ali siyasi 
qurumunun sabiq rəhbərinin itirilməkdə 
olan prinsip və dəyərlərlə bağlı həyəcan 
təbili çalması bir çox mətləblərdən xəbər 
verir. Sabiq prezident haqlı olaraq bildirib 
ki, Avropa İttifaqı daxilində və xaricində 
ikili standartlara meyil beynəlxalq hüquq 
və seçki sisteminə zərər verən ciddi prob-
lemdir. Şarl Mişel mövcud vəziyyətdə Aİ 
səviyyəsində alternativ strategiyaların 
hazırlanmasını, iqtisadi əsasların güclən-
dirilməsini, tənzimləmənin daha ağıllı şə-
kildə həyata keçirilməsini, təhlükəsizlik 
və müdafiə sahəsində bacarıqların artırıl-

masını və etibarlı tərəfdaşlıqların yaradıl-
masını önə çəkib. Bu çağırışları Azərbay-
can Prezidenti İlham Əliyev son beş ildə 

ən mötəbər tribunalardan dəfələrlə edib. 
Dünən ölkəmizin haqq səsini eşitmək, re-
allığı görmək istəməyənlərin qulaqlarını 

və gözlərini gen açmaq məqamı yetişib... 

İ.HƏSƏNQALA  
XQ

Ekspert rəyi

Tofiq ABBASOV,
siyasi icmalçı

Bəli, Azərbaycanın Avropa İttifaqı 
ilə münasibətlərinin yeni mərhələyə keç-
məsindən danışmaq üçün ciddi əsaslar 
var. Bizə görə, Antonio Koşta avropalı 
məmurlar arasında ən səmimi diplomat-
lardan biridir. Çünki o, digərlərindən 
fərqli olaraq bir qədər cənublu, Şərq men-
talitetinə yaxın adamdır. Yəni qərblilələrə 
məxsus təkəbbür, yekəxana davranış 

Koştanın davranışında hiss olunmur. Bu, 
çox vacib göstəricilərdən biridir. Onun 
mətbuat üçün verdiyi bəyanatında Avro-
panın nüfuzlu şirkətlərini Azərbaycanla 
əməkdaşlığa səsləyəcəyini vurğulaması 
da önəmli məsələdir. Axı biz çoxdan bilir-
dik ki, Avropa təsisatlarının siyasi kuluar-
larında Azərbaycan, Türkiyə, ümumiyyət-
lə, Şərq ölkələri ilə bağlı ögey, bir qədər 
də anlaşılmaz münasibət var. Artıq bu cür 
münasibətin yavaş-yavaş aradan qalxdı-
ğını müşahidə edirik. Anlayıblar ki, xüsu-
silə Azərbaycan belə saymaz münasibətə 
layiq deyil. Həmin “qoca qitə” ölkəmizin 
enerji potensialını, bölgə ilə Avropa ara-
sında oynadığı dəhliz və körpü rolunu gö-
rür və bundan faydalanır.

Rəsmi Bakı ortaq maraqlara xidmət 
edən böyük layihələrlə bağlı təkliflər 
irəli sürüb, çıxışlar edib. Əvvəllər onla-
rın bu təşəbbüslərə necə etinasız yanaş-
malarının az şahidi olmamışıq. Amma 

Azərbaycan təşəbbüslərini reallaşdırma-
ğa başlayanda bunun bəhrəsini ən çox 
onlar görür. Antonio Koşta Orta Dəhlizə 
böyük ümidlər bəslədiklərini, Asiya ilə 
Avropa arasında kommunikasiyanın ol-
masının vacibliyini açıq şəkildə bildirdi. 
Bütün bunlar ona dəlalət edir ki, Azər-
baycan çoxdan düzgün, ədalətli və işıqlı 
yola tərəf mövqe tutur. Məhz avropalılar 
qaranlıq zolağın üstündə idilər və bu işı-
ğı görmək istəmirdilər. İndi isə Bakının 
ərsəyə gətirdiyi imtiyazlı imkanlardan 
istifadə edirlər. Buna baxmayaraq, Av-
ropa Parlamentində bu gün də bizə qarşı 
məkrli, qərəzli insanların əyləşdiyini də 
bilirik. Onlar Azərbaycanın konkret və 
səmimi addımları ilə qazandığı etima-
dı siyasi kapitala çevirdiyinə qibtə ilə 
baxırlar. Amma rəsmi Bakının yaratdı-
ğı bərabərhüquqlu, şəffaf və qarşıqlıqlı 
hörmətə söykənən siyasi atmosferi hamı 
kimi onlar da hiss edirlər.

Yaxın Şərqdə cərəyan edən ha-
disələr dünya mediasının diqqət 
mərkəzindədir. Biz nüfuzlu informasi-
ya mənbələrinə istinad etməklə 11-12 
mart tarixində Yaxın Şərqdə baş verən 
hadisələri və son vəziyyəti oxucuların 
diqqətinə çatdırırıq.

“Mehr” agentliyi: İran bankına edilən 
hücumdan sonra rəsmi Tehran regionda 
ABŞ və İsraillə əlaqəli olan maliyyə struk-
turlarını hədəfə alacaq. Bunu İranın Xatəm 
əl-Ənbiya Mərkəzi Qərargahının sözçüsü 
İbrahim Zülfiqari deyib. Sözçü region sa-
kinlərinə banklardan uzaq durmaları barə-
də xəbərdarlıq edib: “Uğursuz kampani-
yalarından sonra terrorçu ABŞ ordusu və 
qəddar sionist rejim (İsrail) ölkənin bank-
larından birini hədəfə alıb. Bu qeyri-qa-
nuni və görünməmiş addımla düşmən bizi 
regionda ABŞ və sionist rejimlə əlaqəli iq-
tisadi mərkəzləri və bankları hədəf almağa 
məcbur edir”.

“The *uardian”: Tailandın �Mayuree 
Naree� gəmisi Hörmüz boğazında hücuma 
məruz qalıb. Nəticədə gəmidə partlayış, ar-
dınca yanğın baş verib. Bildirilib ki, hazır-
da ekipajın 20 üzvü xilas edilib, üç dənizçi 
itkin düşüb. Ekipaj Oman hərbi dəniz do-
nanması tərəfindən xilas edilib. Nəşrin mə-
lumatına görə, ümumilikdə, Yaxın Şərqdə 
hərbi əməliyyatlar başlayandan hücuma 
məruz qalan gəmilərin sayı 14-ə çatıb.

“Reuters”: Avropa İttifaqı (Aİ) İranın 
19 rəsmi şəxsi və təşkilatına qarşı sanksiya 
tətbiq edib. Bunu qurumun xarici işlər və 
təhlükəsizlik siyasəti üzrə ali nümayəndəsi 
Kaya Kallas deyib. O qeyd edib ki, sank-
siyalar insan hüquqlarının pozulması ilə 
əlaqədar tətbiq olunur.

“CNN”: Körfəzdə iki xarici yanacaq 
tankeri partlayıb. Hadisə nəticəsində bir 
nəfər ölüb, 38 nəfər xilas edilib. İraqın 
Umm Qəsr limanı yaxınlığında baş verən 
insidentə İran qayıqları tərəfindən yer-
ləşdirilmiş partlayıcıların səbəb olduğu 
düşünülür. İraq rəsmiləri əlavə edib ki, 
hücumdan sonra limanlarda əməliyyatlar 
dayandırılıb.

“Forbes”: ABŞ indiyə  qədər İrana 
qarşı əməliyyatlarda 5,5 mindən çox hə-
dəfi vurub. Bu barədə ABŞ Silahlı Qü-
vvələrinin Mərkəzi Komandanlığının 

 (CENTCOM) rəhbəri Bred Kuper bildirib: 
“Bu günə qədər biz İran daxilində 5,5 min-
dən çox hədəfi, o cümlədən 60-dan çox 
gəmini vurmuşuq”. Onun sözlərinə görə, 
ABŞ �Suleymani� sinfinə məxsus dörd ra-
ket gəmisini də məhv edib.

“Al Jazeera”: İranın Fars körfəzinin 
ərəb ölkələrinə hücumları region dövlətlə-
ri ilə münasibətlərə ciddi zərbə vurur. Bu 
barədə Qətərin Xarici İşlər Nazirliyinin 
(XİN) dövlət naziri Məhəmməd əl-Xüleyfi 
telekanala müsahibəsində bildirib. Nazirin 
sözlərinə görə, region ölkələri İran düşmə-
ni olmasa da, Tehran raket zərbələri endir-
məyə, o cümlədən Qətər ərazisinə zərbələr 
vurmağa davam edir: “Bu, İrana heç bir 
fayda gətirmir və əslində, tarixi münasi-
bətlərə böyük zərər vurur. Qətər son ana-
dək müxtəlif diplomatik kanallar vasitəsilə 
böhranı dayandırmağa və müharibənin 
başlamasının qarşısını almağa çalışıb”. O, 

həmçinin zərbələrin hədəflərinin genişlən-
məsindən narahatlığını ifadə edib.

“BBC”: ABŞ İran aviasiyasını və hər-
bi donanmasını məhv edib. Əməliyyatlar 
bundan sonra daha sərt şəkildə davam 
edəcək. Bu barədə ABŞ Prezidenti Do-
nald Tramp Kentukki ştatına getməzdən 
əvvəl jurnalistlərlə söhbətində bildirib: 
�Biz bunun nəyə gətirib çıxaracağına 
baxacağıq. İranın donanması və hərbi avi-
asiyası qalmayıb. Biz onların donanması-
nı, Hərbi Hava Qüvvələrini, bütün hava 
hücumundan müdafiəsini, 60 mina qayı-
ğını məhv etdik. Biz daha sərt hərəkət edə 
bilərik. Əgər biz onlara zərbə endirsək, 
onları elə bu gün, bir saat ərzində məhv 
edə bilərdik, onlar heç vaxt bərpa oluna 
bilməzdilər�.

“The Times of Israel”: �Hizbullah� 
İsrailə qarşı yönəlmiş �Yeyilmiş qartal� 
əməliyyatına başladığını elan edib. Məlu-

mata görə, �Hizbullah� İsrailə təxminən 
100 raket atıb. Hücum nəticəsində iki nəfər 
yüngül xəsarət alıb, onlar xəstəxanaya apa-
rılıb. Daha sonra İsrail Ordusu Beyrutun 
kənarına yeni, kütləvi hücumlar həyata ke-
çirib. Livan paytaxtının cənubundakı ətraf 
şəhər Dahiyada �Hizbullah�ın infrastruk-
turu hücumun hədəfi kimi müəyyən edilib.

“TRT World”: İran Prezidenti Məsud 
Pezeşkian bildirib ki, rəsmi Tehran regio-
nal sülhə sadiqdir, lakin gələcəkdə ABŞ və 
İsraildən hücum etməmək barədə qəti zə-
manətlər lazımdır: �Rusiya və Pakistan li-
derləri ilə danışıqlar zamanı İranın region-
da sülhə sadiqliyini bir daha təsdiqlədim. 
(İsrail - red.) və ABŞ tərəfindən başladı-
lan bu müharibəyə son qoymağın yeganə 
yolu İranın qanuni hüquqlarını tanımaq, 
təzminat ödəmək və təcavüzün təkrarlan-
mamasına dair qəti beynəlxalq zəmanətlər 
verməkdir�.

“Fox neZs”: Birləşmiş Ştatlar Pre-
zidenti Donald Tramp Kentaki ştatının 
Hibron şəhərində son 11 gündə ABŞ-ın Si-
lahlı Qüvvələrinin İranı faktiki məhv etdi-
yini iddia edib. Onun sözlərinə görə, artıq 
İranın radarları və ya hava hücumundan 
müdafiə sistemləri yoxdur. Tramp həmçi-
nin bildirib ki, Tehran tərəfindən buraxılan 
raket və dronların sayı əməliyyatın əvvəli 
ilə müqayisədə müvafiq olaraq 90 faiz və 
85 faiz azalıb.

“Agerpres”: Rumıniya parlamenti 
Prezident Nikuşor Danın ABŞ-ın avadan-
lığı və qoşunlarının İrana qarşı əməliyyatı 
dəstəkləmək üçün müvəqqəti yerləşdiril-
məsinə dair xahişini təsdiqləyib. Parlamen-
tin 272 üzvü qərarın lehinə, 18-i əleyhinə 
səs verib, beş nəfər bitərəf qalıb. Ən böyük 
müxalifət partiyası olan �Rumınların birli-
yi uğrunda alyans�ın lideri Corce Simion 
isə qərarın tələsik verildiyini və ölkənin 
təhlükəsizliyinə təhdid yarada biləcəyini 
bildirib.

“Associated 3ress”: ABŞ Preziden-
ti Donald Tramp bildirib ki, Vaşinqtonun 
İrana qarşı hərbi əməliyyatlarını dayan-
dırmaq üçün təcili planı yoxdur. Amerika 
lideri İslam Respublikasının hərbi potensi-
alını əhəmiyyətli dərəcədə itirdiyini iddia 
edib və deyib ki, bu, əməliyyatları dərhal 
dayandıracağımız anlamına gəlmir. Onun 
sözlərinə görə, ABŞ-ın əsas məqsədi müm-
kün qədər tez qələbə qazanmaqdır.

“Qatar NeZs Agency”: Küveytin 
Beynəlxalq hava limanı dron hücumu-
na məruz qalıb. Məlumata görə, dronlar 
müəyyən maddi ziyan vurub, lakin xəsarət 
alan yoxdur. Bununla yanaşı, qeyd olunub 
ki, hücumun məsuliyyətini heç kim öz üzə-
rinə götürməyib.

“SE3AH”: İsrail Müdafiə Ordusu 
Beyrutda �Hizbullah�ın raket bölməsində 
fəaliyyət göstərən İslam İnqilabı Keşik-
çiləri Korpusunun (SEPAH) Məhəmmədi 
adlı komandirini öldürüb. O, �Hizbullah�ın 
raket potensialının artırılmasında mühüm 
rol oynayıb və �Şimal oxları� əməliyyatın-
dan sonra qruplaşmanın imkanlarının bər-
pasında iştirak edib.

Hazırladı: 
N.BEY'İYEVA 

“Paris salnaməsi”ndə unudulan azərbaycanlı qadın
;; əsr )ransasında hmmülbanu ΨsədullayeYanın Jizli izləri

3aris mühacirət ədəbiyyatını adətən “rus ağ mühacirləri”, “gürcü aristok-
ratları”, “erməni diaspor mətbuatı” xətti ilə oxuyur. Haqqında söhbət aça-
cağımız azərbaycanlı qadın isə bu xəritədə bir istisnadır: Bakının neft aris-
tokratiyasından gəlir, 3arisdə gündəlik sağ qalma peşələrindən keçir, fransız 
dilində roman yazır, sonra isə uzun illər fransız intellektual çevrələrinin “kə-
narında, amma mərkəzə çox yaxın” yaşayır. Söhbət Ümmülbanu Əsədullaye-
vadan – ədəbi təxəllüsü Banin (Banine) olan müəllifdən gedir.
Azərbaycan oxucusu üçün o, əsasən 

“Qafqaz günləri”nin nostaljik xatirə yazarı-
dır.  Lakin bu günədək onun haqqında tədqiq 
edilməyən Fransa və İsveçrə arxivləri, bib-
lioqrafik qeydlər və intellektual gündəliklər 
başqa bir Banini±model, tərcüməçi, ədəbi 
vasitəçi və Avropa mədəniyyətinin fəal işti-
rakçısını üzə çıxarır.

Düzdür, Ümmülbanu Əsədullayevanın 
model və tərcüməçi olması faktını Azərbay-
can oxucusu bilir, amma məlumatlar çox 
səthidir. Bu yazıda Banin haqqında Azər-
baycanda az tədqiq edilmiş, lakin Avropada, 
xüsusilə də Fransada onun Avropa miqyaslı 
fiqur olduğunu təsdiqləyən faktlara toxun-
maq istəyirik.

Banin 3arisdə tanınmış  
model olub

1905-ci ildə Bakıda Mirzə Əsədullaye-
vin neft sərvəti içində doğulan Ümmülbanu 
1920-ci ildə vətənini və bütün statusunu itirir. 
1923-cü ildə Parisə gələn gənc qadın fransız 
cəmiyyətində həyatı sıfırdan qurmaq məcbu-
riyyətində qalır. Fransız bioqrafik mənbələr 
bu ilk illərin maddi çətinliklərlə dolu olduğu-
nu açıq şəkildə göstərir. Baninin həyatının bu 
dövrü Azərbaycan mənbələrinin bir çoxunda 
sadəcə �o, iş axtarışında vurnuxurdu: model, 
satıcı, katibə, tərcüməçi� qeydi ilə keçilir. La-
kin fransız nekroloq və bioqrafik qeydlər çox 
spesifik bir detalı üzə çıxarır: Banin Parisin 
məşhur �:orth� moda evində model kimi 
fəaliyyət göstərib.

“:orth” XX əsrin əvvəllərində Parisin 
yüksək modasının (“Haute Couture”) mərkə-
zi idi, Avropa aristokratlarına və elit təbəqəyə 
xidmət edirdi. Bu fakt Baninin mühacir həya-
tına yeni bucaqdan baxmağa imkan verir: Ba-
nin sadəcə “təsadüfi işlər” görməyib. O, Qərb 
aristokrat zövqünün və mədəniyyətinin fiziki 
mərkəzində ± yüksək moda sənayesində işti-
rak edib. Bu fəaliyyət onun Paris cəmiyyətinə 
intellektual dairələrlə yanaşı, sosial və vizual 
səviyyədə də inteqrasiya etməsinin dəlilidir. 
Bu inteqrasiya dərəcəsi indiyədək Azərbay-
can tədqiqatlarında, demək olar ki, nəinki 
xüsusi olaraq vurğulanmayıb, heç araşdırıl-
mayıb.

3oulhanın dəstəyi ilə ucalan 
Qafqazın səsi

Banin fransız dilində romanlar yazmaq-
la mühacir ədəbiyyatına qoşulur. İlk romanı 
�Nami� (1942) fransız ədəbiyyatında nüfuzlu 
sima, �Nouvelle Revue Française� jurnalının 
redaktoru -ean Paulhanın dəstəyi ilə çap olu-
nur.

1946-cı ildə işıq üzü görən “Qafqaz gün-
ləri” (“-ours caucasiens”) isə Banini Qafqaz, 
Bakı və neft aristokratiyasının daxili dün-
yasını Qərb oxucusuna təqdim edən yeganə 
azərbaycanlı qadın müəllif edir. Bu kitab 
Fransa ədəbi dairələrində böyük rezonans 
doğurur və Banini nostalji yazardan peşəkar 
ədəbi fiqura çevirir.

Avropa fəlsəfəsinin tərcüməçisi
Baninin Azərbaycan oxucusu üçün ən az 

bilinən və onun intellektual çəkisini göstərən 
fəaliyyəti tərcüməçilik işidir. Düzdür, Azər-
baycan oxucusuna məlumdur ki, Banin Fran-

sada təkcə romanları ilə deyil, həm də rus, 
ingilis, alman dillərindən gözəl bədii ədə-
biyyat tərcüməçisi kimi məşhur idi. Lakin 
məsələ burasındadır ki, onun tərcüməçilik 
fəaliyyəti barədə tədqiqatlar, demək olar ki, 
aparılmayıb. Halbuki fransız biblioqrafik 
kataloqları Banini alman yazıçısı və filosofu 
Ernst -üngerin məşhur “Sülh” (“La Paix”) 
əsərinin fransız dilinə tərcüməçilərindən biri 
kimi qeyd edir. Tərcümə Banin və Armand 
Petitjean tərəfindən birgə həyata keçirilib 
və nüfuzlu �La Table Ronde� nəşriyyatın-
da (1946) çap edilib. Bu fəlsəfi əsər İkinci 
Dünya müharibəsindən sonra Avropada sülh, 
məsuliyyət və mənəvi bərpa mövzularının 
əsas müzakirə mətnlərindən biri idi. Azər-
baycandan olan bir qadının bu fundamental 
fəlsəfi mətnin fransız intellektual dairələrinə 

çatdırılmasında birbaşa iştirakı, onun sadəcə 
�mühacir yazıçı� yox, Avropa intellektual ta-
rixinin ortaq yaradıcısı olduğunu sübut edir.

Ernst Jüngerin gündəliyində 
“türk qəhvəsi”

“Qafqaz günləri” kitabı Baninə böyük 
uğur qazandırıb. Kitab işıq üzü gördükdən 
sonra Andre Marlo, İvan Bunin, Mikos Ka-
zaçakis, Anri Monterlen, Ernst -ünger və 
başqaları ona məktublar yazıb. Tarixi faktlar 
sübut edir ki, iki dünya müharibəsinin iştirak-
çısı, alman yazıçısı və filosofu Ernst -üngerlə 
Baninin dostluğu yarım əsrdən çox davam 
edib. Təsadüfi deyil ki, Banin -üngerə bir 
neçə kitab (“Ernst Yüngerlə görüş” (1951), 
“Ernst Yüngerin portreti” (1971), “Ernst 
Yünger müxtəlif sifətlərdə” (1989) romanla-
rını) həsr edib.

Azərbaycan oxucusuna yad deyil ki, 
onlar 1943-cü ildə ± Baninin Azərbaycanda 
sosial düzümün faciəsini özündə əks etdirən 
“Bizimlə” romanı işıq üzü gördükdən son-
ra tanış olublar. Romanın təəssüratı altında 
olan -ünger Baninə zəng vurub özünü təqdim 
edib, növbəti gün isə azərbaycanlı yazıçı ilə 
tanış olmaq üçün onun evinə görüşə gedib.

Azərbaycan tədqiqatçıları üçün o qədər 
də geniş araşdırılmayan faktlar isə Ernst -ün-
gerin Banin barəsində olan təəssüratlarıdır. 
Baninin Avropa intellektual dairələrindəki 
mövqeyini daha da gücləndirən dəlil Ernst 
-üngerin öz şəxsi Paris gündəliklərində yer 
alır. -ünger gündəliklərində Banin ilə görüş-
lərini, onun evində içdikləri türk qəhvəsini və 
Baninin �Nami� romanı ətrafında apardıqları 
söhbətləri qeyd edir. Məhz bu detal Baninin, 
sadəcə, uzaqdan müşahidəçi olmadığını, Pa-
risin ən mürəkkəb intellektualları ilə bərabər 

səviyyədə dialoq quran, öz milli mədəniyyə-
tini (türk qəhvəsi simvolizmi) və ədəbiyyatı-
nı Avropa düşüncəsi ilə kəsişdirən fəal tərəf 
olduğunu göstərir.

Banin – yenidən 
qiymətləndirilməli fiqur

Baninin ± Ümmülbanu Əsədullayevanın 
həyatı və fəaliyyəti göstərir ki, onun Paris 
salnaməsindəki izi �nostaljik xatirə yazarı� 
etiketi ilə məhdudlaşdırıla bilməz. Model 
fəaliyyəti Qərb cəmiyyətinə fiziki və sosial 
inteqrasiyasının dərinliyini, sıfırdan başla-
yan mühacir qadının mübarizəsini sübut edir. 
Ernst -üngerin əsas əsərinin tərcüməsində iş-
tirakı isə onu sadəcə ədəbi, həm də Avropa 
fəlsəfi və intellektual tarixinin bir hissəsinə 
çevirir. Baninin intellektual dialoqlarına gə-
lincə, təkcə -ünger kimi titanlarla şəxsi ün-
siyyəti onun Parisin fikir mühitində passiv 
yox, aktiv və hörmət edilən bir fiqur olduğu-
nu təsdiqləyir.

Beləliklə, bu faktların sistemli şəkildə 
Azərbaycan elmi və publisistik dövriyyəsinə 
daxil edilməsi Banini, sadəcə, Bakıya həsrət 
qalan bir mühacir yox, Avropa miqyaslı, cə-
sarətli və universal mədəni fiqur kimi yeni-
dən qiymətləndirməyə imkan verə bilər. Fik-
rimizcə, onun �:orth� moda evi fəaliyyəti və 
-ünger tərcüməçiliyi mövzuları xüsusilə yeni 
tədqiqatlara cəlb edilməlidir.

Bundan başqa, onun barəsində yalnız 
Fransa yox, İsveçrə Milli Kitabxanası və 
arxiv sənədlərində tədqiqini gözləyən maraq-
lı faktlar var. Baninin 1970-1980-ci illərdə 
hansı ideya dairələri ilə yazışdığını, hansı 
mövzulara üz tutduğunu, özünü “azərbay-
canlı”, “qafqazlı” və ya “fransız yazar” kimi 
necə təqdim etdiyini araşdırmaq üçün birbaşa 
“sənəd xəritəsi” verir. Təfərrüatlı tədqiqat-
lar Baninin qeyri-rəsmi ədəbi çevrəsi, onun 
Azərbaycan�Bakı mövzusu barədə hansı 
siyasət dili ilə danışıqları kimi məqamlara 
aydınlıq gətirə bilər. Təəssüf ki, məsələyə 
bu cür mikro-tarix yanaşma Azərbaycanda 
Banin mövzusunda, demək olar, tətbiq olun-
mayıb.

Ölkəmizdə Ümmülbanunun romanla-
rının çap olunduğu fransız nəşriyyatları ilə 
münasibəti ümumi şəkildə qeyd edilir. Hal-
buki Parisin ixtisaslaşmış kitabxana-arxiv 
kataloqlarında onun “Plon” redaksiyasına 
məktubları ayrıca sənəd kimi təsvir edilir. 
Düşünürük ki, bu sənədlər (məktub, müqa-
vilə əlavələri, redaktor qeydləri, düzəlişlər) 
tapılarsa, bir çox suallara (məsələn, “Nami” 
və digər mətnlərdə redaktor müdaxilə-
si olub mu? Banin fransız oxucusu üçün 
Qafqaz�Bakı təsvirlərini necə “uyğunlaşdı-
rıb”? və s.) cavab verilə bilər. Bu isə artıq 
ədəbiyyatşünaslıqdan əlavə, nəşriyyat so-
siologiyası mövzusudur və Azərbaycanda, 
demək olar ki, işlənməyib.

Yunis XƏLİLOV,  
Naxçıvan 'övlət Universiteti  

ümumi hüquq kafedrasının müəllimi

Ermənistanın baş naziri Nikol 3aşinyan bir 
neçə gün əvvəl Avropa 3arlamentində çıxış edərkən 
Azərbaycanla sülh gündəliyi baxımından bəzi 
məqamlara toxundu. Yazımızda həmin məqamlar-
dan ən vacibi üzərində dayanacağıq. Söhbət Naxçı-
vana yoldan gedir. 

Əvvəla, onu bildirək ki, N.Paşinyan çıxışında 
son dövrlərdəki müsbət ritorikasına sadiqlik nümayiş 
etdirdi. O, ölkəsi ilə Azərbaycan arasında ticarətin 
başlamasını, o cümlədən Azərbaycanın Ermənistana 
ixrac məhsullarının tranzitini həyata keçirməsini sülh 
quruculuğu nöqteyi-nəzərdən mühüm addımlar kimi 
dəyərləndirdi. 

Lakin Nikolun bilavasitə Naxçıvana yol xüsusunda 
səsləndirdiyi bir fikir var ki, həmin fikri, prinsip eti-
barilə, İrəvanın Bakının jestlərinə xoşməramlı cavabı 
qismində qiymətləndirmək bir o qədər yerinə düşmür. 
Halbuki, Paşinyan AP tribunasından səslənərkən, məhz 
belə bir qiymətləndirməyə üstünlük verdi. Görəsən 
niyə? Sual başqa suallar da doğurur.  

Beləliklə, N.Paşinyan dedi ki, Ermənistan öz əra-
zisindən Naxçıvana quru yolunu verməyə hazırdır. 
Məlumdur ki, rəsmi İrəvanın belə bir hazırlığı onun 
üzərinə götürdüyü konkret öhdəliklə çərçivələnib. 
Yəni indiki məqamda əsas olan həmin öhdəliyin yerinə 
yetirilməsidir. Söhbət ötən il avqustun 8-də Vaşinqton-
da ABŞ Prezidenti Donald Trampın şahid imzası ilə 
təsdiqlənmiş Birgə Bəyannamənin icrasından gedir. 
O bəyannamə ki, onun “Beynəlxalq Sülh və Rifah na-
minə Tramp Marşrutu” (TRIPP) bağlantı layihəsi kimi 
mühüm tərkib hissəsi var. 

Sözügüdən sənədin 3-cü bəndində bildirilir ki, “Biz 
regionda və onun qonşuluğunda dövlətlərin suveren-

liyi, ərazi bütövlüyü və yurisdiksiyasına hörmət əsa-
sında sülhün, sabitliyin və rifahın təşviqi üçün iki ölkə 
arasında ölkədaxili, ikitərəfli və beynəlxalq nəqliyya-
tın təmini məqsədilə kommunikasiyaların açılmasının 
əhəmiyyətini bir daha təsdiq etdik. Bu səylər Azərbay-
can Respublikasının əsas hissəsi və onun Naxçıvan 
Muxtar Respublikası arasında maneəsiz bağlantını və 
Ermənistan Respublikası üçün beynəlxalq və ölkədaxi-
li bağlantılar üzrə qarşılıqlı faydaları ehtiva edir”. 

Birgə Bəyannamənin 4-cü bəndində isə vurğulanır 
ki, “Ermənistan Respublikası Ermənistan Respubli-
kasının ərazisində “Beynəlxalq Sülh və Rifah naminə 
Tramp Marşrutu” (TRIPP) bağlantı layihəsi üçün çər-
çivənin müəyyən edilməsi məqsədilə Amerika Bir-
ləşmiş Ştatları və qarşılıqlı müəyyən edilmiş üçüncü 
tərəflər ilə əməkdaşlıq edəcəkdir. Biz bu məqsədə ən 
qısa zamanda nail olmaq üçün xoş niyyətlə səy göstər-
məyə dair qətiyyətimizi təsdiq edirik”. 

Göründüyü kimi, Naxçıvana yol sabit yazılı para-
metrə malikdir və bir daha deyək ki, hazırda başlıca 
vəzifə Birgə Bəyannamədə qeyd olunanların icrasıdır. 
Amma bir anlıq Paşinyanın dilə gətirdiyi fikrə başqa 
aspektdən yanaşaq. Hesab edək ki, Azərbaycan öz əra-
zisindən Ermənistan üçün taxılın tranzitinə imkan ver-
diyi kimi, Ermənistan da Naxçıvana gediş-gəlişimizə 
şərait yaradır. Bu zaman ortaya iki sual çıxır. Birincisi, 
İrəvan prosesin Birgə Bəyannamədəki maneəsizlik ka-
zusu əsasında gerçəkləşməsinə razıdırmı? İkincisi, Er-
mənistan 40 kilometrdən bir qədər artıq yolu istismar 
üçün yararlı duruma gətiribmi? Bildiyimiz qədərilə 
belə bir durum yoxdur. Halbuki, Azərbaycan Ermənis-
tanla sərhədədək avtomobil və dəmir yolu xəttinin in-
şasını başa çatdırmaq üzrədir, hazırda son tamamlama 
işləri gedir.   

Yəni, “Ermənistan öz ərazisindən Naxçıvana ge-
diş-gəlişin həyata keçirilməsinə hazırdır” şəklində 
bəyanat verilərkən, qeyd etdiyimiz məqamlar nəzərə 
alınmalıdır. Çünki Naxçıvana yol məsələsi həssasdır. 
Əgər Paşinyan bunu düşünmürsə, istər-istəməz, şüb-
hələr yaranır və ortaya başqa suallar çıxır. İlk sual isə 
budur: Ermənistanın baş naziri dünya ictimaiyyətini 
fərqli səmtə yönləndirməyə çalışır? Bəlkə İrəvan Birgə 
Bəyannamədən uzaq durur? 

Axı məlumdur ki, Naxçıvana maneəsiz yol 2020-ci 
il noyabrın 10-da Azərbaycan, Rusiya və Ermənistan 
liderlərini imzaladıqları üçtərəfli Bəyanatda da əskini 
tapmış, lakin Paşinyan administrasiyası həmin sənə-
din icrasından boyun qaçırmış, üstəlik, 2020-ci ildən 
2025-ci ilədək var gücü ilə çalışmışdı ki, Naxçıvana 
maneəsiz quru yolu məsələsi gündəmdən çıxsın. Nikol 
və komandası bu məqsədlə Ermənistanın ərazi bütöv-
lüyü və suverenliyi klişesini durmadan tirajlamış, elə 
təsəvvür formalaşdırmışdı ki, sanki Naxçıvana maneə-
siz yol bu prinsiplərin pozulmasıdır. 

Ona görə də hazırda erməni baş nazirin Avropa 
Parlamentindəki çıxışında qədim diyarımıza yolun sırf 
Ermənistan ərazisindən keçməsinə hazırlıq və razılıq 
kontekstini qabartması düşünməyə vadar edir. Bax-
mayaraq ki, heç kəs, o cümlədən Birgə Bəyannamə 
Naxçıvana yolun Ermənistanın beynəlxalq hüquqla 
tanınan ərazisi vasitəsilə reallaşması məntiqini inkar 
etmir. Başqa sözlə desək, söhbət ölkənin beynəlxalq 
hüquqla tanınmış ərazisi vasitəsi ilə maneəsiz keçid-
dən gedir ki, buna Paşinyanın özü razılıq verib. Hər 
halda, üçtərəfli Bəyanat kimi, Birgə Bəyannamədə də 
Nikolun imzası var. İmza isə çox önəmlidir və məsu-
liyyət deməkdir. 

Məsuliyyətdən söz düşmüşkən, N.Paşinyanın 
AP-dəki çıxışı zamanı Ermənistanın Naxçıvana öz əra-
zisindən yol verməyə hazırlığına dair fikir bildirməsi, 
eyni zamanda, onun dünya ictimaiyyətinin boynuna 
əlavə məsuliyyət qoymaq cəhdinin mövcudluğuna 
dair təəssürat  da yaradır. Təxminən belə: dünya Er-
mənistan liderinin sülhdən danışdığını görür və bunu 
alqışlayır. Dünya, həmçinin, erməni baş nazirin Naxçı-
vana yol verməyə hazırlığını görür və yenə alqışlayır. 
Amma heç kəs fərqinə varmır ki, alqış səsləri Naxçı-
vana yolun Birgə Bəyannamədəki prinsipial məntiqini 
boğur, bir növ, ikinci plana atır. 

Sözümüz ondadır ki, təkcə baş nazir N.Paşinyan 
deyil, ümumən, Ermənistan rəsmiləri müxtəlif bey-
nəlxalq platformalarda Azərbaycanla sülhdən söz 
açarkən, ümumi ifadələrlə kifayətlənsələr, daha yax-
şıdır. Əlbəttə, onlar detallara da gedə bilərlər. Ancaq, 
gərək, həmin detalları ətraflı açıqlasınlar ki, dedikləri 
reallığın təhrifi, əldə olunmuş razılaşmalara qarşı çıx-
maq təsiri bağışlamasın. Onlar nəzərə almalıdırlar ki, 
özündə qeyri-müəyyən çalarları daşıyan bəyanatlar və 
açıqlamalar etimad quruculuğuna zidd təmayüllərdir 
və yekun sülhə maneçilik törətmək potensialına ma-
likdir. 

Ə.RhSTƏMOV  

Paşinyanın “Naxçıvan yolu” 
(rmənistanın baú naziri $YrRpa 3arlamentində nə demək istədi" 

Bakı sülh danışıqlarında 
vasitəçiliyə hazırdır

(əvvəli 1-ci səhifədə)

2026-cı il martın 10-da Azərbaycan 
 Prezidenti İlham Əliyev və İran Prezidenti 
Məsud Pezeşkian arasında telefon danışığın-
dan sonra qonşu və dost İran xalqının mövcud 
ehtiyaclarını ödəmək üçün İrana humanitar 
yardım göndəridi. Azərbaycanın bu mühüm 
məsələdə mövgeyi BMT-nin əsas norma və 
prinsiplərinə əsaslanır. Münaqişələrin və re-
gional təhlükəsizliyə təhdidlərin yayılması-
nın qarşısının alınması BMT Nizamnaməsinə 
uyğun olaraq diplomatiya, iqtisadi sanksi-
yalar və sülhməramlı missiyalar da daxil ol-
maqla kollektiv səylər tələb edir. Sabitliyin 
qorunması üçün gücdən istifadə etməmək, 
ərazi bütövlüyü və suverenliyə hörmət prin-
siplərinə riayət vacibdir.

Rəsmi Bakı ilə Vaşinqtonun qlobal 
müstəvidə mövqelərinin yaxınlaşması Böyük 
Britaniya, İtaliya, Pakistan, BƏƏ, Gürcüstan 
və digər etibarlı, sınaqdan keçmiş tərəfdaş-
larla yanaşı, ikitərəfli münasibətlərin dərin-
ləşməsinin bariz nümunəsidir. Bu baxımdan 
ABŞ Dövlət Departamentinin İranın Azər-
baycan ərazisinə dron hücumlarını pisləyən 
və ölkəmizlə həmrəylik ifadə edən bəyanatı 
yüksək qiymətləndirilməlidir. Vaşinqtonun 
mövqeyi Azərbaycan və ABŞ arasında Stra-
teji Tərəfdaşlıq haqqında Xartiyanın ruhuna 
və məzmununa tam uyğundur. Həmin bəya-
nat ABŞ-ın Vitse-prezidenti Ceyms Devis 
Vensin ötən ay Bakıya səfəri və onun Pre-
zident İlham Əliyevlə Strateji Tərəfdaşlıq 
haqqında Xartiyanın imzalanma mərasimi 
zamanı dialoqu və mövcud reallığın tanınma-
sına söykənir. Qısa zaman kəsiyi göstərdi ki, 
bu sənəd ikitərəfli əlaqələri adi razılaşmalar 
çərçivəsindən kənara çıxarıb, ikitərəfli müna-
sibətlərin tarixində yeni səhifə açıb.

Dövlət başçımızın Bakıda Devid Venslə 
birgə mətbuat konfransında dedikləri bunun 
əyani isbatıdır: “Qafqazda sülhün bərqərar ol-
masına mühüm töhfə vermiş dünyanın ən qüd-
rətli ölkəsinin strateji tərəfdaşı olmaqdan şərəf 
duyuruq. Prezident Trampın da şahid qismində 
imzaladığı birgə sülh bəyannaməsi sayəsində 
biz artıq 6 aydır ki, Ermənistanla sülh şəraitin-
də yaşayırıq, yeni şəraitdə yaşamağı öyrənirik. 
Biz təkcə avtomobil tədarükü ilə deyil, həm 
də ölkəmizə tədarükün məhdudlaşdırılması ilə 
məşğul olmuşuq. Neft məhsullarını özümüz, 
təsirli əməkdaşlıq və ticarət başlatırıq”.

Burada vacib bir məqamı qeyd etməliyik. 
Müstəqillik dövründə rəsmi Bakı Vaşinqton-
la bərabər, qarşılıqlı faydalı şərtlər əsasında 
şaquli güc strukturu və ya himayəsiz əlaqələr 
qurmağı bacarıb. Bu baxımdan, paytaxtda 
təkcə ABŞ biznesmenlərindən ibarət böyük 
nümayəndə heyətinin (30 aparıcı qlobal 
korporasiyadan 61 nəfər) deyil, həm də ən 
nüfuzlu ictimai təşkilatların təmsilçilərinin 
Azərbaycanlı həmkarları ilə görüşü ciddi 
göstəricidir. Münasibətlərin bu yeni fəsli 
dostluq jesti deyil, investisiya, texnologiya 
və konkret ideyalarla dəstəklənən real la-
yihələrin başlanğıcıdır.

Birləşmiş Ştatlar, eyni zamanda, süni in-
tellekt, kibertəhlükəsizlik və kosmosun təd-
qiqi sahələrində birgə layihələri də dəstək-

ləməyə hazırdır. Dəmir yolu və avtomobil 
nəqliyyatı, internet, qaz və neft kəmərini əhatə 
edən çoxşaxəli TRIPP layihəsini nəzərdən qa-
çırmaq olmaz. Onun üzərində iş bu ilin ikinci 
yarısında başlayacaq və tam həyata keçirilən-
də Çinin qərb sərhədlərindən Atlantik okeanın 
dərinliklərinə kimi onlarla ölkəyə real fayda 
verəcək. Amma ən əsası, istər Vaşinqtonda 
2025-ci il 8 avqust sammitində, istər Misirin 
Şar±əş±Şeyx şəhərində oktyabr sülh sammi-
tində, o cümlədən Sülh Şurasının ilk iclasında, 
hətta Əbu-Dabidə “Şeyx Zayed İnsan Qar-
daşlığı Mükafatı”nın təqdim edilməsi məra-
simində Azərbaycan Prezidenti İlham Əliyev 
ölkəmizin sözdə və əməldə qlobal təhlükə-
sizliyin təmin edilməsində strateji rolunu və 
beynəlxalq investorlar üçün etibarlı tərəfdaş 
kimi əhəmiyyətini ortaya qoydu. 30 il bundan 
əvvəl kim təsəvvür edərdi ki, kiçik və namə-
lum Azərbaycan dünyanı təkcə logistika və 
coğrafi cəhətdən dəqiq müəyyən edilmiş mar-
şrutlar vasitəsilə deyil, həm də dost olmaq, ən 
barışmaz antaqonistlərin belə fərqli maraqları-
nı birləşdirmək bacarığı ilə seçiləcək. Zaman 
göstərdi ki, təlatümlərin hökm sürdüyü, köhnə 
dünya düzəninin aşındığı, yeni nizamın təməl-
lərinin hələ atılmadığı çağdaş dövrdə haqlı 
olaraq qlobal hadisələrin mərkəzində İlham 
Əliyev görkəmli sima kimi meydana çıxdı. 
Azərbaycan lideri bu nəticəyə dönməz və ar-
dıcıl xarici siyasəti, uzunmüddətli strategiyası 
və dəyişən beynəlxalq münasibətlər sisteminə 
uyğunlaşması sayəsində nail olub. Məhz bu 
üstünlüklərinə görə bu gün Bakı sülh danı-
şıqlarında vasitəçiliyə ən ideal namizəd sayı-
lır. Rəsmi Bakı, eyni zamanda, regionlararası 
proseslər üçün mühüm katalizatora çevrilib. 
Bir vaxtlar ölkəmiz hadisələr, sadəcə, reaksi-
ya verirdisə, bu gün inteqrasiya və əməkdaşlıq 
proseslərini formalaşdırır. Bu statusu müasir 
beynəlxalq münasibətlər sistemində “güc” an-
layışının önə çıxması şərtləndirir.

Avrasiya məkanının maraqlarının dön-
məz şəkildə birləşdirilməsi prosesinin daha 
bir mühüm komponentini nəzərdən qaçırma-
yaq. Fransa prezidenti Emmanuel Makron 
İlham Əliyevə zəng edib və telefon danı-
şığında Azərbaycanın maraqlarına və ərazi 
bütövlüyünə “hərtərəfli dəstək” vədləri də 
daxil olmaqla, rəsmi Bakı ilə tam həmrəy ol-
duğunu bildirib. Makron dövlətimizin başçı-
sına Fransa vətəndaşlarının Astara vasitəsilə 
İrandan təxliyəsi üçün yaradılan şəraitə görə 
minnətdarlığını bildirib. Bu zəng və dünənə 
qədər hayların dəstəkçisi olan Makronun eti-
rafı rəsmi Bakının ikitərəfli münasibətlərdə 
konstruktiv olmasının, etnik və dini amillərə 
əsaslanmadığını, humanism prinsiplərini 
yüksək tutduğunu göstərdi.

Bəli, Azərbaycan lideri üçün münasi-
bətlərdə səmimilik və dürüstlük vacib şərt-
dir. Beynəlxalq ictimaiyyət rəsmi Bakının 
Atlantikanın hər iki tərəfindəki diplomatik, 
hərbi-siyasi vəziyyətə adekvat davranmasına 
artıq öyrəşib. Onun təkcə qaranı ağdan ayır-
mağı yox, həm də onun rənglərinin çox oldu-
ğunu nümayiş etdirdiyini də görür.  

.amran BEHBU'OV,   
professor

SİYASƏT

Dövlətin özünümüdafiə imkanı və gücü

Qarabağ Bəyannaməsi
2024-cü il iyulun 6-da Türk dünyası 

tarixində mühüm bir hadisə baş verdi. Şu-
şada Türk Dövlətləri Təşkilatının “Nəqliy-
yat, bağlantı və iqlim fəaliyyəti vasitəsilə 
dayanıqlı gələcəyin qurulması” mövzusun-
da qeyri-rəsmi Zirvə görüşü oldu. Orada 
“Türk Dövlətləri Təşkilatının qeyri-rəsmi 
Zirvə görüşünün Qarabağ Bəyannaməsi” 
qəbul edildi. 

Zirvə görüşünün tarixi əhəmiyyəti on-
dan ibarətdir ki, orada Şuşa Bəyannaməsi 
əsasında bütövlükdə türk dövlətlərini əhatə 
edən əməkdaşlıq və təhlükəsizlik haqqında 
Qarabağ Bəyannaməsi imzalandı. Bu, türk 
dövlətləri üçün kollektiv özünümüdafiənin 
Azərbaycanla Türkiyəni əhatə edən prin-
siplərinin genişlənərək bütövlükdə türk 
dövlətləri miqyasına tətbiqi nümunəsi idi.   

Qarabağ Bəyannaməsinin 2-ci və 3-cü 
bəndlərində yazılmışdır: “2. Strateji tərəf-
daşlığın daha da möhkəmləndirilməsi və 
dərinləşdirilməsi, TDT-nin kollektiv stra-
tegiyasının formalaşdırılması üçün siyasi, 
iqtisadi, nəqliyyat, müdafiə sənayesi, hu-
manitar, təhsil və mədəniyyət sahələrində 
türk dövlətlərinin tam potensialından və 
imkanlarından istifadə edilməsinin vacib-
liyini bir daha vurğulayırlar� 

3. Türk dövlətlərinin qlobal miqyasda 
potensialı nəzərə alınmaqla daha iddialı 
məqsədlərin qarşıya qoyulmasının, birgə 
səylərin artırılması və strateji əhəmiyyət-
li regional layihələrin həyata keçirilməsi 
yolu ilə dayanıqlı gələcəyin qurulması 
baxımından TDT-nin vəzifə və məqsədlə-
rinin səmərəli həyata keçirilməsi üçün mü-
vafiq mexanizm və qaydaların tətbiqinin 
zəruriliyini qeyd edirlər�”.

Sənədin 24-cü bəndində isə konkret 
vurğulanmışdır: “24. Üzv dövlətlərin mil-
li qanunvericiliyinə uyğun olaraq müdafiə 
sənayesi sahəsində birgə fəaliyyətin davam 
etdirilməsi niyyətlərini bir daha vurğulayır 
və bu xüsusda lazımi tədbirlərin görülməsi 
üçün üzv dövlətlərin aidiyyəti qurumlarına 
tapşırıq verirlər�”.

Bu, sadəcə, rəmzi yenilik deyildi. Azər-
baycanın təşəbbüsü ilə türk dövlətlərinin 
kollektiv özünümüdafiə konseptinin feili 
reallaşması zərurətini önə çəkən strateji ad-
dım idi. Bununla faktiki olaraq türk dövlət-
lərinin kollektiv özünümüdafiə fəlsəfəsinin 
başlıca prinsipləri dəqiqləşmiş oldu. 

Həmin prinsiplərin təməlində Şuşa 
Bəyannaməsində vurğulanan və birbaşa 
kollektiv özünümüdafiə nümunəsi olan 
aşağıdakı müddəada ifadə olunan mövqe 
dayanır. 

Şuşa Bəyannaməsində yazılmışdır: 
“Tərəflərdən hər hansı birinin fikrincə, 
onun müstəqilliyinə, suverenliyinə, ərazi 
bütövlüyünə, beynəlxalq səviyyədə tanın-
mış sərhədlərinin toxunulmazlığına və ya 
təhlükəsizliyinə qarşı üçüncü dövlət və ya 
dövlətlər tərəfindən təhdid və ya təcavüz 
edildiyi təqdirdə, Tərəflər birgə məsləhət-
ləşmələr aparacaq və bu təhdid və ya təca-
vüzün aradan qaldırılması məqsədilə BMT 
Nizamnaməsinin məqsəd və prinsiplərinə 
müvafiq təşəbbüs həyata keçirəcək, bir-bi-
rinə BMT Nizamnaməsinə uyğun zəruri 
yardım göstərəcəklər. Bu yardımın həcmi 
və forması təxirə salınmadan keçirilən mü-
zakirələr yolu ilə müəyyən edilərək birgə 
tədbirlər görülməsi üçün müdafiə ehtiyac-
larının ödənilməsinə qərar veriləcək və 
Silahlı Qüvvələrin güc və idarəetmə struk-
turlarının əlaqələndirilmiş fəaliyyəti təşkil 
olunacaqdır”. 

Dəqiq və aydın kollektiv özünümü-
dafiə mövqeyidir! Bir daha vurğulamaq 
istərdik ki, Azərbaycanın bu prosesdə apa-
rıcı rol oynaması unudulmamalıdır. Ona 
görə də, ümumiyyətlə, türk dövlətlərinin 
münasibətlərinə xələl gətirməyə yönəlmiş 
istənilən addım, ilk növbədə, Azərbaycana 
qarşı atılmış sayılır.  

Bundan sonrakı mərhələdə geosiyasi 
baxımdan çox maraqlı dinamika yaranmış-
dır: Azərbaycanla Türkiyə dünyada nadir 
hallarda rast gəlinən kollektiv özünümüda-
fiə modelinə təşəbbüs etmişlər. 

“T2+”dan “TDT+”a keçid
“T2”-ni Şuşa Bəyannaməsinin rəmzi 

kimi təsəvvür edirik. Yəni “iki türk döv-
lətinin strateji müttəfiqlik formulu” olaraq 
qəbul edirik. Bunun daxilində “iki türk 
dövlətinin kollektiv özünümüdafiə kon-
septi” mövcuddur. 

Qarabağ Bəyannaməsi “T2”də olan 
özünümüdafiə konseptini “TDT” miqyası-
na proyeksiya etdi. Məhz həmin mərhələ-
dən sonra Bakı və Ankaradan “geosiyasi 
U” dönüşünə bənzər addım gəldi ± 2025-ci 
il may ayının 28-də Laçında Azərbaycan, 
Türkiyə və Pakistan dövlət başçılarının 
Zirvə görüşü keçirildi. Geosiyasi konfiqu-
rasiya baxımından bu, məharətlə “T2�” 
formatına keçid idi. Nəzəri və praktiki 
baxımdan strateji anlamı və məqsədi bö-
yük olan hadisədir. 

Onun təməlində Azərbaycan Preziden-
tinin Laçın Zirvə görüşündə ifadə etdiyi 
aşağıdakı fikirlər dayanır. Azərbaycan 
lideri demişdir: “Azərbaycanla Türkiyə 
arasındakı Müdafiə sahəsində əməkdaşlıq 
tərəfdaşlığımızın önəmli istiqamətlərindən 
biridir. Birgə hərbi təlimlər və hərbi-tex-
niki sahədə layihələr silahlı qüvvələrimi-
zin potensialını gücləndirib. Bizim hərbi 
əməkdaşlığımız geniş coğrafiyada sülhü 
və sabitliyi gücləndirir”.

“T2” fonunda Pakistan faktoru məhz 
Azərbaycan dövlət başçısının vurğuladığı 
“hərbi əməkdaşlığımız geniş coğrafiyada 
sülhü və sabitliyi gücləndirir” tezisi kon-
tekstində kollektiv özünümüdafiə kon-
septinin mühüm yeni tərkib hissəsi olaraq 
strateji məna kəsb edir. 

Bununla “T2” avtomatik surətdə “T2�” 
kimi tarixi bir platformaya çevrilir. Məz-
mun, funksiya, məqsəd və qarşıya qoyulan 
vəzifələr baxımından “T2�”u “T3” kimi də 
qəbul etmək mümkündür. Ancaq artıq TDT 
yaradıldığından Azərbaycan, Türkiyə, Pa-
kistan strateji müttəfiqliyi və qardaşlığının 
daha uyğun rəmzləşməsi hələlik “T2�”dur. 
Stratejidə buradan “TDT�” formatına ke-
çid etmək mümkündür. 

Laçın görüşündə bu ehtimalın müm-
künlüyünə işarələr verilmişdir. Prezident 
İlham Əliyev demişdir: “Eyni zamanda, 
beynəlxalq platformalarda və təşkilatlarda 
həmrəyliyimiz gücümüzə güc qatır. Birləş-
miş Millətlər Təşkilatı, İslam Əməkdaşlıq 
Təşkilatı, İqtisadi Əməkdaşlıq Təşkilatı, 
Asiyada Qarşılıqlı Fəaliyyət və Etimad 
Tədbirləri üzrə Müşavirə (AQEM), habelə 
D-8 kimi beynəlxalq platformalarda birgə 
səylərimizi daha da möhkəmləndirmək əz-
mindəyik. Türkiyənin terrorçuluqla müba-
rizə istiqamətində əldə etdiyi uğurlar bizi 
ürəkdən sevindirir... Bu tarixi hadisə yalnız 
Türkiyə üçün deyil, ümumilikdə bölgədə 
sülh və əmin-amanlıq üçün önəmli məsələ-
dir”.

Türkiyə Prezidenti Rəcəb Tayyib Ər-
doğan da Laçındakı çıxışında vurğula-
mışdır: “Ölkələrimiz Avropa ilə Asiyanın 
kəsişmə nöqtəsində, son dərəcə strateji 
bir bölgədə yerləşir. Coğrafiyamızda və 
onun hüdudlarından kənarda təhlükəsizlik 
təhdidlərindən tutmuş iqtisadi çətinliklərə, 
enerji və qida böhranlarına qədər bir çox 
sınaqlarla eyni anda üz-üzəyik. Bu çətin-
liklər qarşısında həmrəylik və birgə fəaliy-
yət məqsədimizin inkişaf etdirilməsini bir 
seçim deyil, zərurət olaraq görürük”.

Pakistanın Baş naziri Şahbaz Şərif 
çıxışında ifadə etmişdir: “Bugünkü dünya-
mızda ciddi çağırışlar, silahlı münaqişələr, 
iqlim dəyişikliyi, xəstəliklər və iqtisa-
di böhranlar mövcuddur. Bu səbəbdən 
ölkələrimiz bir araya gələrək münaqişəni 
rədd edir və mərhəməti seçir. Biz əminik 
ki, səbir və müdriklik nəticə etibarilə qa-
lib gələcəkdir və firavanlığı təmin edəcək-

dir. Bugünkü təlatümlü dünyada siyasi və 
təhlükəsizlik arxitekturaları, bağlantı la-
yihələri və aparıcı texnologiyalar yeni re-
allığı şərtləndirir. Belə bir şəraitdə Pakista-
nın bəxti gətirib ki, Türkiyə və Azərbaycan 
kimi səmimi qardaşları var. Siz əzəmətli 
qaya kimi bizimlə bərabər dayandınız və 
biz tərəddüdsüz olaraq sizə etibar edirik. 
Biz silahdaş qardaşlar kimi sülhü, ədaləti 
və mənəvi dəyərləri hər zaman üstün tuta-
cağıq”.

Belə alınır ki, Azərbaycan, Türkiyə və 
Pakistan daha geniş geosiyasi məkanda 
“TDT�” formatında kollektiv özünümü-
dafiə konseptini formalaşdıra bilərlər. Bu 
baxımdan TDT-nin Qəbələ Zirvəsinin xü-
susi anlamı vardır. 

Qəbələ zirvəsi
Qəbələdə Türk Dövlətləri Təşkilatının 

(TDT) Dövlət Başçıları Şurasının 12-ci 
Zirvə Görüşü 2025-ci il oktyabrın 7-də 
keçirilmişdir. Tədbirdə çıxış edən Azər-
baycan Prezidenti xüsusi vurğulamışdır ki, 
“Bu gün sülh və təhlükəsizlik hər bir ölkə-
nin inkişafı üçün əsas amildir”. 

Fikirlərinə davam edərək dövlət baş-
çısı TDT üçün ciddi geosiyasi, hərbi və 
özünümüdafiə əhəmiyyəti olan vacib təklif 
irəli sürmüşdür. Azərbaycan lideri demiş-
dir: “Məlumdur ki, təhlükəsizlik təmin 
edilmədən inkişaf mümkün deyil. Bey-
nəlxalq hüququn norma və prinsiplərinin 
kobud şəkildə pozulduğu dövrdə ölkələri-
miz arasında hərbi və hərbi-texniki sahədə 
əməkdaşlıq çox önəmli amillərdən biridir...
Ölkələrimiz arasında hərbi, müdafiə və 
təhlükəsizlik sahələrində geniş əməkdaşlı-
ğı nəzərə alaraq, 2026-cı ildə Azərbaycan-
da Türk Dövlətləri Təşkilatına üzv ölkələ-
rin birgə hərbi təlimlərinin keçirilməsini 
təklif edirəm”.

Bu təklif hər bir türk dövlətinin hərbi 
gücünün bütövlükdə TDT-yə üzv olanların 
müstəqilliyinin və ərazi bütövlüyünün əsas 
amili olduğunun təsbitidir. Bununla Qəbələ 
Zirvəsi kollektiv özünümüdafiə konseptini 
ideya, məzmun, funksiya və məqsəd baxı-
mından tamamlamışdır. 

Hazırda baş verən geosiyasi proses-
lər və türk dövlətlərinin topladığı təcrübə 
göstərir ki, TDT-nin kollektiv özünümü-
dafiə konsepti səmərələridir. Onun təmə-
lində duran mühüm faktorlardan biri isə 
Azərbaycan dövlət başçısının Qəbələ Zir-
vəsində bəyan etdiyi tezisdir. Prezident 
İlham Əliyev demişdir: “2020-ci il 44 
günlük Vətən müharibəsində tarixi Zəfəri-
miz, həmçinin 2023-cü ildə qətiyyətli an-
titerror tədbirləri nəticəsində Azərbaycan 
torpaqlarının 30 illik işğalına son qoyuldu. 
Bununla da ölkəmizin ərazi bütövlüyü və 
əzəli torpaqlarımız üzərində suverenliyi 
bərpa olundu. Bu tarixi nailiyyət yalnız 
Azərbaycanın milli iradəsinin və əzmkar 
mübarizəsinin təntənəsi deyil, eyni zaman-
da, bölgədə ədalətin, sülhün və sabitliyin 
bərqərar olunmasına mühüm töhfədir”.

Ümid dolu sabahlar
Azərbaycan dövlətinin fərdi və kol-

lektiv özünümüdafiə gücünün qısa təhlili 
belə göstərir ki, Prezident İlham Əliyev 
mükəmməl konsept hazırlamışdır. Dövlə-
timizin müstəqilliyi və təhlükəsizliyi həm 
ayrıca ölkə kimi, həm də kollektiv özü-
nümüdafiə səviyyəsində etibarlı qorunur. 
Azərbaycan rəhbəri, eyni zamanda, Türk 
dünyası miqyasında kollektiv özünümü-
dafiə kursunun memarıdır. TDT-nin ins-
titusional olaraq inkişafında bu prosesin 
əhəmiyyəti çox böyükdür. Daha geniş an-
lamda Azərbaycan Prezidentinin TDT-nin 
əsas qlobal geosiyasi güclərdən biri səviy-
yəsinə yüksəlməsi zərurəti ilə bağlı ifadə 
etdiyi fikirlərini davamlı olaraq reallaşdır-
dığı təsdiqini tapmaqdadır!   

Füzuli Q U R B A N O V ,  
XQ-nin analitiki,  

fəlsəfə elmləri doktoru

Azadlığın mahiyyətdən 
qoparılması 

8niYersal |lçü Yə daxili niyyət

İlk mərhələdə azadlıq hüquqi-insti-
tusional münasibət kimi deyil, siya-

si hadisələrin üzərinə tətbiq olunan ilkin 
meyar kimi işlədilməyə başlanır. O, artıq 
institutların legitimlik əsasını və normativ 
məqsədini müzakirə edən anlayış deyil� 
əksinə, həmin institutlar haqqında əvvəl-
cədən verilmiş yekun qərar funksiyası da-
şıyır. 

Bu transformasiyanın praktik ifadəsi 
müasir dünyada azadlığın indeksləşdi-
rilməsi və reytinq mexanizminə çevril-
məsində açıq görünür. Dövlətlər “azad”, 
“qismən azad” və ya “azad olmayan” kimi 
təsnif olunur� mürəkkəb siyasi və hüquqi 
sistemlər bir neçə göstəriciyə endirilir. 
Formal baxımdan bu metod müqayisəlilik 
və şəffaflıq məqsədi daşıyır. Lakin meto-
doloji problem ondadır ki, müxtəlif tarixi 
mərhələlərdə olan, fərqli təhlükəsizlik ça-
ğırışları ilə üzləşən və institusional yetkin-
lik səviyyəsi fərqli olan cəmiyyətlər eyni 
normativ şkala üzrə ölçülür.

Nəticədə, azadlıq hüquqi münasibət 
olmaqdan çıxaraq statistik indikator statu-
su qazanır. Kontekstual fərqlər arxa plana 
keçir və azadlıq universal ölçü kimi tətbiq 
edilir. Burada azadlıq artıq təhlil predmeti 
kimi deyil, qiymətləndirmə aləti kimi qə-
bul edilir.

Daha ciddi problem isə bu ölçünün 
beynəlxalq konyunkturdan asılı olaraq də-
yişkən tətbiq edilməsidir. Eyni tipli hüquqi 
məhdudiyyət müxtəlif regionlarda fərqli 
siyasi interpretasiyaya məruz qalır� azadlıq 
şüarı geosiyasi prioritetlərə uyğun olaraq 
sərtləşdirilə və ya yumşaldıla bilir. Bu isə 
azadlığın normativ kateqoriya kimi deyil, 
təsir və təzyiq mexanizmi kimi instrumen-
talizasiyasını göstərir.

Azadlıq universal elan olunur, lakin 
tətbiqi selektiv xarakter daşıyır. Bu ya-
naşmanın praktik nəticəsi Yaxın Şərqdə 
baş vermiş proseslərdə aydın göründü. 
“Ərəb baharı” dövründə azadlıq abstrakt 
və ümumbəşəri dəyər kimi təqdim edildi, 
rejimlərin dəyişməsi isə avtomatik şəkildə 
azadlığın genişlənməsi kimi interpretasiya 
olundu. Lakin dövlət institutlarının zəifli-
yi, təhlükəsizlik sisteminin çökməsi və so-
sial strukturun parçalanması kimi faktorlar 
nəzərə alınmadı.

Bir sıra hallarda nəticə institusional 
boşluq, silahlı qruplaşmaların güclənməsi 
və uzunmüddətli qeyri-sabitlik oldu. Azad-
lıq elan edildi, lakin onun davamlılığını 
təmin edəcək mexanizm mövcud deyildi. 
Universal prinsip real siyasi kontekstlə 
toqquşdu və normativ iddia praktiki dayaq-
dan məhrum qaldı.

Bu vəziyyət azadlıq anlayışının ma-
hiyyəti ilə bağlı daha dərin sualı gündəmə 
gətirir. Fridrix Nitşe “Zərdüşt belə deyir-
di” əsərində bu sualı belə formalaşdırırdı: 
azadlıq yalnız nədən azad olmaq məsələsi 
deyil� əsas məsələ insanın nə üçün azad ol-
masıdır.

Bununla yanaşı, azadlıq anlayışında 
mühüm dəyişmə baş verir: azadlıq 

artıq ictimai və institusional çərçivədən 
deyil, getdikcə fərdin daxili vəziyyəti və 
şəxsi seçimi prizmasından izah olunmağa 
başlayır. Kontekstdən qoparılmış azadlıq 
növbəti mərhələdə subyektivləşdirilir ± 
obyektiv hüquqi meyardan fərdi niyyət və 
daxili təcrübə səviyyəsinə endirilir.

-an-Paul Sartr azadlığı insanın ontoloji 
vəziyyəti kimi izah edərək bildirirdi ki, in-
san “azad olmağa məhkumdur”. Bu yanaş-
mada məsuliyyət tam şəkildə fərdin üzə-
rinə düşür: seçim edən də odur, nəticəyə 
cavabdeh olan da. Ali instansiyanın yoxlu-
ğu Sartr üçün məsuliyyətin azalması deyil, 
əksinə, daha da ağırlaşması deməkdir.

Fedor Dostoyevskinin məşhur sualı isə 
bu mövqeyə fərqli rakursdan yanaşır: əgər 
ilahi qüvvə yoxdursa, hər şey mümkündür-
mü? Bu sual əslində məsuliyyətin ləğvini 
deyil, onun təhlükəli sərhədini göstərir. 
Dostoyevski üçün problem azadlığın möv-
cudluğu deyil, onun normativ dayağının 
zəifləməsidir. Əgər ali ölçü yoxdur, azadlıq 
hansı meyarla tənzimlənəcək? Subyektiv 
vicdan kifayət edəcəkmi?

Bu polemika göstərir ki, azadlığı yal-
nız daxili niyyətə və ya metafizik məsuliy-
yətə istinadla izah etmək ictimai münasi-
bətlərin sabit tənzimlənməsi üçün yetərli 
deyil. Fərqli niyyətlər və fərqli əxlaqi iddi-
alar toqquşduqda ümumi və məcburi nor-
ma tələb olunur. Məhz burada hüquqi və 
institusional çərçivənin zəruriliyi yaranır. 
Azadlıq daxili hiss olaraq qala bilər� lakin 
onun davamlı və bərabər təminatı normativ 
mexanizm olmadan mümkün deyil.

Azadlıq daxili niyyətə endirildikdə, 
onun ictimai və hüquqi ölçüsü zəifləyir.

H anna Arendt bu təhlükəni nəzərə 
alaraq azadlığı daxili psixoloji 

vəziyyət deyil, ictimai fəaliyyət fenomeni 
kimi şərh edirdi. Azadlıq insanların bir-
gə hərəkət etdiyi siyasi məkan daxilində 
reallaşır. Əgər azadlıq mübahisəsiz və 
öz-özünü əsaslandıran prinsip kimi təqdim 
olunursa, ictimai müzakirə məkanı daralır 
və alternativ mövqelər legitimlikdən kə-
narlaşdırılır.

Beləliklə, azadlıq iki istiqamətdə 
normativ aşınmaya məruz qalır:

± birinFi mərhələdə R� kRntekstdən ay-
rılaraq uniYersal |lçüyə çeYrilir�

± ikinFi mərhələdə isə hüquqi meyar-
dan subyektiY təFrübəyə endirilir�

Birinci halda azadlıq reytinq göstəri-
cisidir, ikinci halda daxili hissdir. Hər iki 
halda hüquqi mexanizm və institusional 
məsuliyyət arxa plana keçir.

1990-cı illərin əvvəllərində 
Azərbaycanda azadlıq 

anlayışı formal olaraq geniş səslənirdi. 
“Azadlıq”, “müstəqillik”, “xalq iradəsi” 
kimi ifadələr siyasi ritorikanın mərkəzinə 
çevrilmişdi. Lakin bu anlayışlar dayanıqlı 
hüquqi institutlara, sabit idarəetmə mexa-
nizmlərinə və effektiv dövlət strukturlarına 
söykənmirdi. Bu dövrdə problem yalnız 
institutların zəifliyi deyildi. Məsələ daha 
dərində idi: azadlıq anlayışı siyasi legi-
timliyin avtomatik mənbəyinə çevrilmiş-
di. “Azadlıq” şüarına istinad etmək siyasi 
mövqenin legitimliyini sübut etmək üçün 
kifayət hesab olunurdu� əlavə normativ və 
hüquqi əsaslandırma tələb olunmurdu.

Nəticədə, azadlıq hüquqi nizam daxi-
lində paylaşılmalı və tənzimlənməli mü-
nasibət olmaqdan çıxaraq, siyasi rəqabətin 
etik üstünlük alətinə çevrildi. Bu, təhlükəli 
məqam idi: azadlıq artıq “necə olmalıdır?” 
sualının deyil� “kim daha azaddır?” rito-
rikasının predmetinə çevrilmişdi. Və bu 
da daha “azad” adamın avtomatik olaraq 
“haqlı” olması anlamına gəlirdi.  

 Hüquqi məzmun zəiflədikcə, anlayışın 
simvolik çəkisi artırdı ± lakin bu simvolik 
güc real hüquqi təminata çevrilmirdi.

Ümummilli lider Heydər  Əliyevin si-
yasi kursu məhz bununla fərqləndi: azad-
lıq anlayışı abstrakt hökm kimi deyil, 
dövlət quruculuğu və institusional sabitlik 
çərçivəsində reallaşdırılmalı dəyər kimi 
təqdim olundu. Hüquqi sistemin bərpası, 
idarəetmədə ardıcıllıq və təhlükəsizlik 
mühitinin yaradılması azadlığın real məz-
mun qazanmasının şərti kimi dəyərləndi-
rildi.

Bu yanaşma Prezident İlham 
Əliyev tərəfindən davam 

etdirildi. Suverenliyin gücləndirilməsi, 
hüquqi mexanizmlərin möhkəmləndiril-
məsi və dövlət institutlarının effektivli-
yinin artırılması azadlığın yalnız reytinq 
göstəricisi deyil, faktiki təminat tələb edən 
anlayış olduğunu göstərdi. Azərbaycan ya-
naşmasında azadlıq ölçü deyil, nəticədir� 
əvvəlcədən verilmiş hökm deyil, hüquqi 
və siyasi prosesin məhsuludur.

Bu model azadlığın nə statistik indeks, 
nə də daxili hiss olmadığını göstərir. Azad-
lıq hüquqi münasibətdir. Artıq qeyd etdi-
yimiz kimi, o, yalnız prosedur, məsuliyyət 
və institusional çərçivə daxilində davamlı 
məna qazanır.

Mahiyyətdən ayrılmış və daxili niyyətə 
endirilmiş azadlıq isə ya siyasi alətə, ya da 
abstrakt iddiaya çevrilir.

(ardı var)

Mehdi AB'ULLAYEV,   
hüquq elmləri doktoru,   

'övlət İdarəçilik Akademiyasının 
dövlət idarəçiliyinin hüquqi təminatı 

kafedrasının müdiri

AKTUAL

Azadlıq anlayışının növbəti tipik təhrifi onun hüquqi və siyasi kontekstdən 
qoparılaraq əvvəl universal qiymətləndirmə meyarına, daha sonra isə fərdin 
daxili niyyəti və subyektiv təcrübəsi səviyyəsinə endirilməsidir. Bu iki proses 
zahirən fərqli görünsə də, eyni normativ reduksiyanın ardıcıl mərhələləridir.

Azərbaycan Avropa İttifaqının etibarlı tərəfdașıdır
�� mart bəyanatı tərəÀər arasında etimadın Yə qarúılıqlı inamın n|Ybəti təFəssümüdür

Azərbaycan Respublikası 1991-ci ildə dövlət müstəqilliyini bərpa etdikdən 
sonra Avropa İttifaqı (Aİ) ilə iqtisadi və siyasi islahatlara dəstək, Şərq–
Qərb nəqliyyat-kommunikasiya dəhlizinin yaradılması, infrastrukturun 
inkişafı və digər sahələrdə əlaqələr qurub. Azərbaycanın regiondakı tranzit 
mövqeyi, Avropa və Asiyanın quru və hava nəqliyyatı yollarının kəsişməsində 
yerləşməsi, eləcə də zəngin enerMi resurlarına malik olması ölkəmizin Avropa 
İttifaqı kimi mötəbər bir qurum üçün cəlbediciliyini xeyli artırıb. 

Ötən müddətdə Azərbaycan və Avropa 
İttifaqı rəsmilərinin qarşılıqlı səfərləri, təh-
lükəsizlik, enerji və nəqliyyat sahələrində 
uğurla təşkil edilmiş dialoqlar da münasi-
bətlərin inkişafına mühüm töhfələr verib. 
Bu müsbət dinamika əməkdaşlığın yeni 
səviyyəyə yüksəlməsi üçün əlverişli şərait 
yaradıb. Hazırda isə Azərbaycan±Avropa 
İttifaqı münasibətləri strateji əməkdaşlıq 
çərçivəsində uğurla inkişaf edir. 2025-
ci ilin may və oktyabr aylarında Aİ-nin 
Tirana və Kopenhagendə keçirilmiş zir-
və görüşlərində ölkəmizin uğurla təmsil 
olunması, xüsusən də dövlətimizin başçısı 
 İlham Əliyevin hər iki toplantı çərçivəsin-
də keçirdiyi konstruktiv görüşlər münasi-
bətlərə yeni dinamizm gətirib. 

Ölkəmizə olan inam və etimadın nə-
ticəsidir ki, ötən ilin oktyabrında Kopen-
hagendə baş tutmuş 7-ci zirvə görüşündə 
qurumun 12-ci Zirvə toplantısının 2028-ci 
ildə Azərbaycanda keçirilməsi qərara alı-
nıb. Belə bir tədbirin Bakıda keçirilməsi 
isə, heç şübhəsiz, Azərbaycanla Avropa 
ölkələri arasında münasibətlərin inkişaf 
tendensiyasından xəbər verir. 

Avropa İttifaqı Şurasının Prezidenti 
Antonio Koştanın martın 11-də Azərbay-
cana rəsmi səfəri, ikitərəfli görüşün nə-
ticəsi olaraq birgə mətbuat bəyanatı ilə 
ölkəmizlə Aİ arasında münasibətlər yeni 
inkişaf mərhələsinə qədəm qoyub. Prezi-
dent İlham Əliyev mətbuata bəyanatında 
Azərbaycanla Avropa İttifaqının hazırda 
müxtəlif səviyyələrdə tərəfdaşlığın fəal 
mərhələsində olduğunu vurğulayaraq de-
yib: “Mən bəzi iqtisadi göstəricilərə nəzər 
saldım və gördüm ki, bu ilin yanvarında ti-
cari dövriyyəmizin 50 faizi Avropa İttifaqı 
ilə bağlı olub. Ötən il dövriyyə bir az aşağı 
olmuşdur, lakin o, həqiqətən, göstərir ki, 
Avropa İttifaqı bizim üçün bir nömrəli tica-
ri tərəfdaşdır. Əminəm ki, yeni layihələr və 
yeni investisiya imkanları ilə sərmayələr 
iki istiqamətdə yatırılacaq. Hazırda biz, 
həmçinin Avropada fəal şəkildə sərmayə 
yatırırıq. Ticari dövriyyəmiz birmənalı 
olaraq artacaq”. 

Prezident Antonio Koşta isə bəyanatın-
da Avropa İttifaqının Azərbaycan xalqı ilə 
tam həmrəyliyini ifadə edərək ölkəmizin 
Aİ-nin əsas tərəfdaşı olduğunu vurğulayıb. 
Ötən bir il ərzində tərəflər arasında müna-
sibətlərin yenidən canlandırıldığını vur-
ğulayan Antonio Koşta budəfəki görüşün 
təhlükəsizlik, enerji, rəqəmsal və nəqliyyat 
sahələrində əməkdaşlığın daha da inkişaf 
etdirilməsinə olan birgə öhdəliyin bariz 
əlaməti kimi dəyərləndirib.

Birgə mətbuat bəyanatının əsas mesaj-
larından biri Azərbaycanın Avropa İttifaqı 
üçün etibarlı enerji təchizatçısı olmasıdır. 
Xüsusilə Yaxın Şərqdə cərəyan edən pro-

seslər fonunda ölkəmizin Aİ-nin enerji 
təhlükəsizliyində rolu daha qabarıq nəzərə 
çarpır. Xatırladaq ki, Azərbaycan Respub-
likası ilə Avropa İttifaqı arasında enerji 
sahəsində strateji tərəfdaşlıq üzrə Anlaşma 
Memorandumu 2006-cı il noyabrın 7-də 
Brüssel şəhərində imzalanıb. 

Sənəddə əməkdaşlığın prioritet is-
tiqamətlərindən biri də enerji sahəsində 
milli qanunvericiliyin Aİ qanunvericili-
yinə uyğunlaşdırılması, Azərbaycan və 
Xəzər dənizi hövzəsindən enerji tədarükü 
və tranzit sistemlərinin fiziki və texniki 
təhlükəsizliyinin gücləndirilməsi, eləcə də 
enerjiyə qənaət və iqlim dəyişikliyi hədəf-
ləri ilə əlaqədar enerji tələbatının müfəssəl 
idarəçilik siyasətinin hazırlanması ilə bağ-
lıdır. 

Mətbuata bəyanatında bu vacib məqa-
ma toxunan Prezident İlham  Əliyev qeyd 
edib ki, Azərbaycanla Aİ arasında tərəf-
daşlığın mühüm hissəsi hər zaman enerji 
əməkdaşlığı olub, var və birmənalı olaraq 
olacaq: “Bu, xüsusən də 2022-ci ildə Ener-
ji sahəsində Strateji Tərəfdaşlıq haqqında 
sənədi Avropa Komissiyası ilə imzaladı-
ğımızdan sonra müşahidə olunur. Həmin 
vaxtdan etibarən biz həm həcm, həm də 
ölkələrin sayı baxımından Avropa ölkələ-
rinə qaz ixracımızı artırmışıq. Bu gün 
Avropa İttifaqının 10 üzvü Azərbaycan-
dan qazı qəbul edir və ölkələrin ümumi 
sayı 16-ya çatıb. Bu göstəriciyə görə biz 
dünyada boru kəməri ilə qazı təchiz edən 
bir nömrəli ölkəyik. On altı ölkə bu gün 
Azərbaycan qazını alır və beləliklə, bir çox 
ölkələrin enerji təhlükəsizliyində oynadı-
ğımız rol artır”.

Hazırda Cənub Qaz Dəhlizi Azərbay-
canla Aİ arasında enerji əməkdaşlığının 
genişləndirilməsinə mühüm töhfələr verir. 
Qeyd edək ki, Cənub Qaz Dəhlizi üzrə Bir-
gə Bəyannamə 2011-ci il yanvarın 13-də  
Bakı şəhərində imzalanıb. Sənəddə Azər-
baycan Cənub Qaz Dəhlizinə əsaslı töhfə 
verən və onu ərsəyə gətirən ölkə kimi qiy-
mətləndirilir. Sözügedən sənədə əsasən, 
tərəflər Azərbaycanın “Şahdəniz” yatağı-
nın ikinci işlənmə mərhələsi, eləcə də digər 
yataqlardan mövcud təbii qaz resurslarının 
Avropa bazarlarına çatdırılmasını bölü-
şülən strateji məqsəd kimi təsbit ediblər. 

Ümumi uzunluğu 3 min 500 kilometr 
olan Cənub Qaz Dəhlizinin rəsmi açılış 
mərasimi isə 2018-ci il mayın 29-da Bakı-
da keçirilib. Bununla da ölkəmizin enerji 
strategiyasında yeni bir mərhələnin əsası 
qoyulub. 2026-cı il fevralın 1-nə qədər Cə-
nub Qaz Dəhlizi vasitəsilə, ümumilikdə, 
təxminən 91,4 milyard kubmetr qaz nəql 
olunub ki, bunun da 55 milyard kubmetr-
dən çoxu Avropa ölkələrinə çatdırılıb.

Avropa İttifaqı Şurasının Prezidenti 

Antonio Koşta 4 il əvvəl Versalda quru-
mun qaz, neft və kömürün təchizatı mən-
bələrinin şaxələndirilməsinə dair qərar 
qəbul etdiyini xatırladaraq ölkəmizin Cə-
nub Qaz Dəhlizi sayəsində bu səylərdə həl-
ledici rol oynadığını vurğulayıb. O deyib 
ki, İrandakı müharibənin qlobal enerji ba-
zarlarını sarsıtdığı bir vaxtda Aİ ilə Azər-
baycan arasında enerji sahəsində mövcud 
tərəfdaşlıq heç zaman olmadığı kimi daha 
əhəmiyyətlidir.

Bəyanatdan o da aydın olur ki, Azər-
baycan±Aİ tərəfdaşlığı təkcə təbii qaz tə-
darükü ilə məhdudlaşmır. Məlum olduğu 
kimi, Azərbaycan bərpaolunan enerji po-
tensialının zənginliyi ilə də seçilir və hazır-
da ölkədə bu istiqamətdə mühüm layihələr 
gerçəkləşdirilir. Bu da ölkəmizin dünyanın 
prioritet elan etdiyi “yaşıl keçid”in ön sıra-
larında yer almasına imkan yaradır. 

Təsadüfi deyil ki, Prezident İlham Əli-
yev martın 11-də mətbuata bəyanatında bu 
mühüm məqama toxunaraq qeyd edib ki, 
Azərbaycanla Aİ arasında enerji sahəsində 
əməkdaşlığın digər istiqaməti bərpaolu-
nan enerji ilə bağlıdır ki, onun da böyük 
potensialı var. Dövlətimizin başçısı deyib: 
“Biz külək, günəş və su elektrik enerji-
sinə böyük sərmayələr yatırırıq. Planımız 
beş və ya altı il ərzində ixraca hazır olan 
6-8 giqavatlıq bərpaolunan enerjiyə malik 
olmaqdır. Bir sözlə, hazırda biz Avropa 
tərəfdaşları ilə ötürülmə xətləri, dəniz dibi 
kabelləri, enerji infrastrukturunun digər 
fərqli hissələri üzərində çalışırıq”. 

Aİ Şurasının Prezidenti isə bəyanatın-
da Avropa İttifaqının Azərbaycanın enerji 
keçidini dəstəkləmək üçün özəl investisi-
yaları və maliyyələşməni səfərbər etməyə 
hazırdır olduğunu bildirib. O, həmçinin 
Avropanın təmiz texnologiyalar sahəsində 
fəaliyyət göstərən şirkətlərini Azərbayca-
nın bu sahədəki geniş planında daha fəal 
iştirak etməyə səsləyib. 

Birgə bəyanatda Azərbaycanın regi-
onal bağlantılarda və nəqliyyat dəhlizlə-
rində aparıcı rolu da rəsmi şəkildə tanınır. 
Sənədin 8-ci bəndində Azərbaycan və Aİ 
prezidentlərinin ölkəmizin regional daşı-
malarda, xüsusilə də Orta Dəhliz vasitəsilə 
Qara dəniz, Cənubi Qafqaz və Mərkəzi 
Asiya arasında nəqliyyat, ticarət, enerji və 
rəqəmsallaşma sahələrində əlaqələrin güc-
ləndirilməsində oynadığı aparıcı rolunun 
vurğulandığı qeyd olunur. Bildirilir ki, bu 
sahədə əməkdaşlıq perspektivlərinin ge-
nişlənməsi (Orta Dəhliz, Naxçıvan Muxtar 
Respublikasında dəmir yolunun moderni-
zasiyası, TRIPP layihəsi və s.) həm Azər-
baycanla Aİ arasında praktik əməkdaşlığın 
dərinləşməsi, həm də regional inteqrasiya 
üçün zəmin yaradır.

Avropa İttifaqı Şurasının Prezidenti 
mətbuata bəyanatında daşımaların tərəflər 
arasında mövcud əməkdaşlığın başqa bir 
mühüm sahəsi kimi dəyərləndirərək deyib: 
“Orta Dəhlizin inkişafı yeni nəqliyyat bağ-
lantıları üçün strateji fürsətdir. Bakı-Nax-
çıvan dəmir yolu əlaqəsinin tamamlanması 
bu mənada böyük əhəmiyyət kəsb edəcək. 
Avropa ilə Asiya arasında ticarət dayanıq-
lılığını gücləndirməklə biz iş yerləri yara-
da, artımı stimullaşdıra və iqtisadiyyatları-
mızı birlikdə gücləndirə bilərik”. 

Göründüyü kimi, Azərbaycan Respub-
likasının Prezidenti İlham Əliyevlə Avropa 
İttifaqı Şurasının Prezidenti Antonio Koş-
tanın birgə mətbuat bəyanatı həm ikitərəfli, 
həm də regional əhəmiyyət daşımaqla ya-
naşı, ölkəmizlə Aİ arasında strateji tərəf-
daşlığın əhəmiyyətini yüksək səviyyədə 
vurğulayır. Sənəd mövcud əməkdaşlığın 
gücləndirilməsi və daha geniş spektrdə, 
mühüm əhəmiyyət daşıyan digər sahələr 
üzrə inkişaf etdirilməsi üçün zəmin yara-
dır.

Mirbağır YAQUB=A'Ə  
XQ

Zəngəzur yolu Orta Dəhlizə 
yeni nəfəs gətirəcək

%u marúrut |lkəmizə � milyard dRllar tranzit Jəliri Yəd edir
“Azərbaycan qazıntı yanacağı növlərinin satışından əldə etdiyi gəlirlər 

sayəsində nəqliyyat və logistika infrastrukturuna böyük sərmayə yatırıb. Bu gün 
biz Şərq-Qərb və Şimal-Cənub dəhlizləri üzrə əvəzolunmaz tərəfdaşıq və əslində, 
həm Orta Dəhlizdə, həm də Şimal-Qərb dəhlizində fəal iştirak edən və investisiya 
yatıran yeganə ölkəyik. Azərbaycan ərazisində hər iki dəhliz üzrə tikinti layihələri 
tam şəkildə başa çatdırılmışdır”. Bu fikirləri 3rezident İlham Əliyev XIII Qlobal 
Bakı Forumunda səsləndirib. glkə başçısı bildirib ki,  indi isə biz mövcud 
dəhlizlərin yükaşırma qabiliyyətinin artırılmasına əlavə vəsait yatırırıq, çünki 
Azərbaycan ərazisindən istifadəyə tələbat artır. 

Qeyd edək ki, Azərbaycan beynəlxalq 
nəqliyyat və logistika sistemində mövqeyi-
ni gücləndirmək məqsədilə böyük infrast-
ruktur layihələrinə ciddi investisiyalar ya-
tırır. Bu investisiyalar əsasən Avrasiyanın 
ən mühüm tranzit marşrutları hesab olunan 
Şərq-Qərb, Şimal-Cənub və Şimal-Qərb 
dəhlizlərinin inkişafına yönəlib. Həyata 
keçirilən layihələr dəmir yolu xətlərinin 
modernləşdirilməsi, limanların genişlən-
dirilməsi, logistika mərkəzlərinin yaradıl-
ması və yeni nəqliyyat marşrutlarının for-
malaşdırılması kimi mühüm istiqamətləri 
əhatə edir.

Şərq-Qərb istiqaməti, daha çox Orta 
Dəhliz kimi tanınan beynəlxalq nəqliyyat 
marşrutu Çin və Mərkəzi Asiyanı Xəzər 
dənizi, Azərbaycan, Gürcüstan və Türkiyə 
vasitəsilə Avropa bazarları ilə birləşdirir. 
Bu marşrutun inkişafında Azərbaycanın 
rolu xüsusi əhəmiyyət daşıyır. Ölkə əra-
zisində həyata keçirilən əsas layihələrdən 
biri Bakı Beynəlxalq Dəniz Ticarət Li-
manının tikilməsi və genişləndirilməsidir. 
Hazırda limanın illik yükötürmə qabiliy-
yəti, təxminən, 15 milyon ton təşkil edir 
və gələcək mərhələdə bu göstəricinin 25 
milyon tona çatdırılması planlaşdırılır.

Orta Dəhlizin digər mühüm elementi 
isə Bakı±Tbilisi±Qars dəmir yolu xəttidir. 
Azərbaycan, Gürcüstan və Türkiyəni birləş-
dirən bu marşrut Asiya ilə Avropa arasında 
yük daşımalarının daha sürətli və təhlükəsiz 
şəkildə həyata keçirilməsinə imkan yaradır. 
Aparılan modernləşdirmə işləri nəticəsində 
Gürcüstan hissəsində xəttin illik yükdaşıma 
gücü, təxminən, 5 milyon tona qədər artırı-
lıb. Bununla yanaşı, Xəzər dənizində gəmi 
parkının genişləndirilməsi, yeni bərə və 
yük gəmilərinin tikilməsi, həmçinin liman 
və logistika infrastrukturlarının gücləndiril-
məsi də Orta Dəhlizin səmərəliliyini artıran 
amillərdən hesab olunur.

Azərbaycanın mühüm rol oynadığı di-
gər beynəlxalq marşrut isə Şimal-Cənub 
nəqliyyat dəhlizidir. Bu marşrut Rusiya, 
Azərbaycan və İran vasitəsilə Şimali Av-
rasiyanı Hind okeanı və Cənubi Asiya ilə 
birləşdirir. Dəhlizin Azərbaycan seqmen-
tində bir sıra mühüm layihələr həyata ke-
çirilib. Bunlara Azərbaycanla İran arasında 
yerləşən Astara±Astara dəmir yolu bağlan-
tısının yaradılması, Ələt-Astara xəttinin 
modernləşdirilməsi və ölkənin şimal is-
tiqamətində yerləşən dəmir yolu xətlərinin 
yenidən qurulması daxildir. Bu tədbirlər 
nəticəsində dəhlizin yükdaşıma potensialı 
mərhələli şəkildə artırılır.

Şimal-Qərb nəqliyyat marşrutu da 
Azərbaycanın tranzit strategiyasında mü-
hüm yer tutur. Bu xətt Rusiya, Azərbaycan 
və Gürcüstan üzərindən Avropaya uzanan 
yük daşımalarını təmin edir. Azərbaycanın 
dəmir yolu infrastrukturu, xüsusilə şimal 
istiqamətində həyata keçirilən yenidənqur-
ma layihələri bu marşrutun səmərəli fəaliy-
yətinə şərait yaradır. Bakı limanı və Bakı±
Tbilisi±Qars xətti bu marşrutun logistika 
imkanlarını daha da genişləndirir.

Bütün bu layihələrin həyata keçirilmə-
si Azərbaycanın Avrasiyada əsas nəqliyyat 
və logistika qovşaqlarından birinə çevril-
məsinə şərait yaradır. Ölkəmiz Şərq-Qərb 
və Şimal-Cənub istiqamətlərinin kəsişdi-
yi strateji nöqtədə yerləşir. İnfrastruktur 
layihələrinə yatırılan investisiyalar nə-
ticəsində Azərbaycan qitələrarası ticarət 
marşrutlarında getdikcə daha mühüm rol 
oynayan nəqliyyat habına çevrilir.

XIII Qlobal Bakı Forumunda Prezident 
İlham Əliyev Zəngəzur dəhlizinə də xüsusi 
diqqət yetirib. Ölkə başçısı qeyd edib ki, 
Ermənistanla sülh edildikdən sonra Orta 
Dəhlizin yeni istiqaməti üzərində yaxından 
işləyirik, bu istiqamət Ermənistan ərazi-
sindən keçəcək: “Ermənistan isə bu gün 
belə olmadığı halda, müstəqil tarixində 
ilk dəfə tranzit ölkəsi olacaq. Bu isə bizə 
Azərbaycanın iki hissəsini ± əsas hissəsi və 
Naxçıvan Muxtar Respublikasını davamlı 
nəqliyyat, enerji, optik kabel və elektrik 
xətləri, həmçinin potensial olaraq boru 
kəmərləri vasitəsilə birləşdirməyə imkan 
verəcək. Beləliklə, bu, bizim üçün, yəni 
ümumilikdə hamı üçün qarşılıqlı uduşlu 
vəziyyət yaradacaq”.

Məlum olduğu kimi, Şərqi Avropada 
və Yaxın Şərqdə aparılan müharibə Cə-
nubi Qafqazın strateji əhəmiyyətini daha 
da artırıb. Münaqişələrin və təhlükəsizlik 
risklərinin artması fonunda region ölkələ-
ri arasında nəqliyyat və iqtisadi əlaqələrin 
bərpası və genişləndirilməsi məsələsi daha 
aktual xarakter alıb. Bu baxımdan Azər-
baycan və Ermənistan arasında kommuni-
kasiyaların açılması yalnız ikitərəfli müna-
sibətlər üçün deyil, bütövlükdə, regionun 
iqtisadi inteqrasiyası baxımından mühüm 
əhəmiyyət daşıyır.

Bu prosesdə əsas layihələrdən biri 
kimi Zəngəzur dəhlizi ön plana çıxır. La-
yihənin mühüm komponentlərindən biri 
olan TRIPP çərçivəsində yeni dəmir yolu 
və avtomobil nəqliyyatı infrastrukturu ya-
radılması istiqamətində işlər aparılır. Bu 
 marşrutun istifadəyə verilməsi nəticəsin-
də uzun illərdir kəsilmiş quru nəqliyyat 
əlaqələri bərpa olunacaq və Azərbaycanın 
əsas hissəsi ilə Naxçıvan arasında daha 
sürətli və təhlükəsiz logistika xətti forma-
laşacaq.

Ekspertlərin hesablamalarına görə, 
dəhlizin illik yükötürmə potensialı, təx-
minən, 15 milyon ton təşkil edə bilər. Eyni 
zamanda, bu layihə region dövlətlərinin 
tranzit və logistika imkanlarını genişlən-
dirərək onların büdcə gəlirlərinin artma-
sına şərait yaradar. Analitiklərin qiymət-
ləndirməsinə görə, yaxın illərdə Avrasiya 
məkanında qitələrarası ticarət dövriyyəsi-
nin, təxminən, 200 milyard dollar artaca-
ğı proqnozlaşdırılır. Əgər bu yük axınının 
10±15 faizi Zəngəzur dəhlizi vasitəsilə 
daşınarsa, ölkə tranzit xidmətlərindən ildə, 
təxminən, 3 milyard dollara qədər gəlir 
əldə edə bilər.

Musa BAĞ,RL,  
XQ

8 KOB subyekti də startap şəhadətnaməsi aldı
“Startap” şəhadətnaməsi almaq 

üçün kiçik və orta biznes subyektlərin-
dən İqtisadiyyat Nazirliyinin tabeliyin-
dəki Kiçik və Orta Biznesin İnkişafı 
Agentliyinə (KOBİA) daha 11 müraciət 
daxil olub.  Həmin müraciətlərə qu-
rumun Ekspertlər Şurasının iclasında 
baxılıb və onlardan 8-nə “Startap” şə-
hadətnaməsinin verilməsi barədə qə-
rar qəbul edilib. Bununla da ölkəmizdə  
“Startap” şəhadətnaməsi almış KOB su-
byektlərinin sayı 263-a çatıb.

“Startap” şəhadətnamələri “İmza İdea 
Lab” MMC-nin süni intellekt əsaslı hədiy-
yə axtarışı və satışı platforması, “Baysart” 
MMC-nin qızılın alqı-satqısı və saxlanma-
sı üçün rəqəmsal platforma, “NM Soft” 
MMC-nin bulud əsaslı rəqəmsal klinika 
idarəetmə sistemi, “SALAMXPERT” 
MMC-nin süni intellekt əsaslı müəssisə re-

sursları planlaşdırılması platforması, “AL 
Digital” MMC-nin qızıl və zərgərlik məh-
sulları üçün onlayn marketpleys, “TTC 
Service” MMC-nin “VmV App” brendi 
altında VPN servis xidməti, “Narchin” 
MMC-nin rəqəmsal yük daşıma platfor-
ması, “RR Company” MMC-nin onlayn 
hüquq xidmətləri üçün mobil tətbiq la-
yihələri üçün təqdim edilib.

Qeyd edək ki, “Startap” şəhadətnaməsi 
KOB subyektlərini şəhadətnaməni aldıq-
ları tarixdən etibarən innovasiya fəaliyyə-
tindən əldə etdikləri gəlirlər üzrə mənfəət 
və gəlir vergisindən 3 il müddətinə azad 
edir. Layihələri inkişaf mərhələsində olan 
mikro və kiçik sahibkarlıq subyektləri 
“Startap” şəhadətnaməsi üçün KOBİA-ya 
müraciət edə bilərlər.

XQ

Havaların dəyişkənliyi sığorta hadisələrini artırıb
Son günlər ölkə ərazisində müşahidə olunan qeyri-sabit hava şəraiti,  temperaturunun tez-tez dəyişməsi, bəzi əra-

zilərdə qar və şaxta kənd təsərrüfatına təsirsiz ötüşməyib. Bunun da nəticəsində təsərrüfatını sığortalamış fermerlər 
tərəfindən Aqrar Sığorta Fonduna müraciətlərin intensivliyi artıb.

Qurumdan verilən məlumata əsasən, son bir həftə ərzində 
Şəmkirdə gilas və şaftalı bağlarına leysan yağması, Xaçmazda 
şaftalı-nektarin bağlarını şaxta vurması barədə müraciətlər qeydə 
alınıb. Bundan əlavə, Qobustanda arpa və buğda sahələrində fırtına 
və qasırğa,  Samuxda isə ərik bağlarında qasırğa hadisələrinin baş 
verməsi ilə bağlı fermer müraciətləri qeydə alınıb. Paralel olaraq 
bəzi rayonlarda 3-cü şəxsin hərəkətləri nəticəsində də təsərrüfatlar 
ziyan görüb. Belə ki, Kürdəmirdə 3-cü şəxsin hərəkəti nəticəsində 
əkin sahəsinin su basması, Göygöldə əkin sahəsinə mal-qaranın 
buraxılması, Biləsuvarda isə arpa sahəsinə quşların zərər vurması 
barədə müraciətlər daxil olub. 

Bu kimi hadisələr isə Aqrar Sığorta Fondunun sığorta zərfinə 
daxildir. Belə ki, qanunvericiliyə əsasən aqrar sığotrta mexanizmi 
əkin sahələrini təbiət hadisələri±dolu, fırtına, qasırğa, sel-subasma, 
şaxtavurma (donvurma), leysan, vəhşi heyvanlarını hücumu, 3-cü 
şəxslərin hərəkətləri, yanğın, torpaq sürüşməsi və sair hallardan 
sığorta edir. Fonda daxil bütün müraciətlər qeydə alınıb və onların 
araşdırılaraq dəymiş zərərlərin hesablanması üçün bölgələrə aqrar 
sığorta ekspertləri göndərilib.

Xatırladaq ki, fermerlərə dəstək məqsədilə sığorta haqqının 50 
faizi  dövlət tərəfindən maliyyələşdirilir. Yəni əkin sahəsi və hey-
vandarlıq təsərrüfatının sığortalanması zamanı hesabanmış sığorta 

haqqının yarısı dövlət tərəfindən ödənilir. Nəticədə, fermerlər cüzi 
ödənişlə öz təsərrüfatlarını sığorta edə bilirlər. Fermer və təsərrüfat 
sahibləri isə ziyana düşməmək üçün əkin sahələrini və təsərrüfat-
larını vaxtında sığortalamalıdırlar.

XQ

Mərkəzi Asiyadan Avropaya enerji dəhlizi
Xəzər üzərindən “yaşıl” marşrut formalaşır

Mərkəzi Asiyanın enerji xəritəsində yeni mərhələnin başlanğıcını ifadə edən 
mühüm qərarlardan biri Qazaxıstan parlamentinin plenar iclasında qəbul edil-
di. Deputatlar Qazaxıstan, Azərbaycan və Özbəkistan arasında “yaşıl enerji”nin 
istehsalı və ötürülməsi üzrə strateji tərəfdaşlığı nəzərdə tutan sazişi ratifikasiya 
etməklə regionun gələcək enerji əməkdaşlığı üçün hüquqi əsas formalaşdırdılar. 

Sazişin mahiyyəti Mərkəzi Asiyanı Xəzər 
dənizi vasitəsilə Avropa enerji bazarına bağ-
layacaq “yaşıl enerji dəhlizi”nin formalaşdı-
rılmasıdır. Beləliklə, regionda bərpaolunan 
enerji potensialından daha səmərəli istifadə 
olunması, ekoloji baxımdan təmiz elektrik 
enerjisinin beynəlxalq ticarətinin genişlən-
dirilməsi üçün yeni imkanlar açılır. Layihə 
çərçivəsində külək və günəş kimi bərpaolu-
nan mənbələrdən əldə edilən enerjinin Avro-
pa istiqamətində ötürülməsi ilə yanaşı, yaşıl 
ammonyak və hidrogen kimi gələcəyin enerji 
məhsullarının da ixracı nəzərdə tutulur.

Qeyd edək ki, strateji sənəd ilk dəfə 
2024-cü il noyabrın 13-də Bakıda keçirilmiş 
beynəlxalq iqlim sammiti zamanı 3 dövlətin 
liderləri tərəfindən imzalanmışdı. COP29 
konfransının yaratdığı siyasi və diplomatik 
platforma region ölkələrinə iqlim gündəli-
yini konkret iqtisadi layihələrlə əlaqələndir-
mək imkanı verdi. Ratifikasiya qərarı isə hə-
min təşəbbüsün praktik mərhələyə keçdiyini 
göstərən mühüm addım kimi dəyərləndirilir.

Ən mühüm texniki komponentlərdən biri 
isə Xəzər dənizinin dibi ilə yüksək gərginlikli 
sabit cərəyan kabelinin çəkilməsi olacaq. Bu 
kabel vasitəsilə Qazaxıstan və Özbəkistanda 
istehsal edilən yaşıl elektrik enerjisi əvvəlcə 
Azərbaycana çatdırılacaq, daha sonra isə Qara 
dənizdən Avropaya uzanan enerji infrastruk-
turu ilə birləşdiriləcək. Beləliklə, Xəzər höv-
zəsi Avropa ilə Mərkəzi Asiya arasında yeni 
enerji körpüsünə çevrilə bilər.

Layihənin texniki-iqtisadi əsaslandır-
masının hazırlanması beynəlxalq təcrübəyə 
malik İtaliyanın CESI konsaltinq şirkətinə 
həvalə olunub. Təxminən 1 milyon avro 
dəyərində qiymətləndirilən bu tədqiqat bey-
nəlxalq maliyyə institutlarının qrantları he-
sabına maliyyələşdirilir. Mütəxəssislər hesab 
edirlər ki, aparılan araşdırmalar layihənin 
texniki səmərəliliyini və iqtisadi dayanıqlılı-
ğını müəyyənləşdirərək gələcək investisiyalar 
üçün mühüm istiqamətlər göstərəcək.

Enerji əməkdaşlığının institusional çər-
çivəsini formalaşdırmaq məqsədilə 2025-ci 
il iyulun 1-də 3 ölkənin sistem operatorları 
tərəfindən “Green Corridor Alliance” adlı 
birgə müəssisə yaradılıb. Bu qurum layihənin 
icrasının koordinasiyasını təmin edir, tərəfdaş 
ölkələrin ekspertlərini mütəmadi olaraq bir 
araya gətirərək texniki və təşkilati məsələlərin 
müzakirəsinə şərait yaradır. Birgə müəssisə-
də hər 3 dövlətin payının bərabər – 33,3 faiz 
səviyyəsində müəyyənləşdirilməsi isə layihə-
nin kollektiv və balanslı idarəetmə prinsipinə 
əsaslandığını göstərir.

Qazaxıstanın Energetika Nazirliyində he-
sab olunur ki, təşəbbüsün həyata keçirilməsi 
ölkənin ixracyönümlü enerji imkanlarını əhə-

miyyətli dərəcədə genişləndirəcək. Bununla 
yanaşı, layihə Qazaxıstanın dayanıqlı ener-
ji sahəsində etibarlı tərəfdaş imicini möh-
kəmləndirəcək və onu Avrasiya məkanında 
mühüm enerji qovşaqlarından birinə çevirə 
bilər.	

Bu baxımdan Xəzər hövzəsi yeni nəsil 
kommunikasiya və enerji infrastrukturu-
nun qovşağı kimi formalaşmağa başlayır. 
“Rəqəmsal İpək yolu” təşəbbüsü çərçivəsində 
Xəzər dənizinin dibi ilə çəkilməsi planlaşdırı-
lan fiber-optik kabel xətti region ölkələrinin 
rəqəmsal əlaqələrini gücləndirməklə yanaşı, 
enerji əməkdaşlığının texnoloji əsaslarını da 
möhkəmləndirir. Müasir enerji sistemlərinin 
effektiv fəaliyyəti üçün yüksək sürətli məlu-
mat ötürülməsi və rəqəmsal koordinasiya həl-
ledici rol oynadığından belə kommunikasiya 
infrastrukturu regional enerji layihələrinin 
ayrılmaz hissəsinə çevrilir.

Xüsusilə “yaşıl enerji” layihələrinin in-
kişaf etdiyi indiki mərhələdə bu təşəbbüsün 
əhəmiyyəti daha da artır. Azərbaycan işğaldan 
azad edilmiş ərazilərdə “yaşıl enerji zonası” 
konsepsiyasını həyata keçirərək günəş, külək 
və su ehtiyatları əsasında yeni enerji mərkəz-
ləri formalaşdırır. Paralel olaraq Mərkəzi 
Asiya ölkələrində də bərpaolunan enerji po-

tensialının sürətlə inkişaf etdirilməsi region 
daxilində enerji əməkdaşlığını daha geniş 
müstəviyə çıxarır.

Belə şəraitdə fiber-optik kabel infrast-
rukturu enerji istehsalı ilə enerji bazarları 
arasında qurulan körpünün rəqəmsal dayağı 
rolunu oynayacaq. Bu texnoloji xətt vasitəsilə 
enerji sistemlərinin idarə olunması, ötürmə 
şəbəkələrinin sinxronlaşdırılması və regio-
nal enerji ticarətinin operativ koordinasiyası 
mümkün olacaq. Nəticədə, Xəzər regionu 
tədricən həm “yaşıl enerji” ixracının, həm 
də rəqəmsal kommunikasiya marşrutlarının 
kəsişdiyi mühüm geoiqtisadi məkana çevrilir.

Digər tərəfdən, “Xəzər–Qara dəniz–Avro-
pa Yaşıl Enerji Dəhlizi” layihəsi bu baxımdan 
xüsusi strateji əhəmiyyət daşıyır. Gürcüstan, 
Rumıniya, Macarıstan və Azərbaycan arasın-
da imzalanmış memorandum əsasında Qara 
dənizin dibi ilə çəkiləcək 1155 kilometrlik 
yüksəkgərginlikli kabel xətti Cənubi Qafqaz 
ilə Cənub-Şərqi Avropanın enerji sistemlərini 
birbaşa birləşdirəcək. “Xəzər-Qara dəniz-Av-
ropa Yaşıl Enerji Dəhlizi” layihəsinin Avropa 
Elektrik Ötürücü Sistem Operatorları Şəbəkə-
sinin 2026-2036-cı illər üzrə Şəbəkə İnkişaf 
Planına daxil edilməsi ilə bağlı aparılan mü-
zakirələr də layihənin Avropa miqyasında pri-
oritet istiqamət kimi qəbul edildiyini göstərir.

Qeyd edək ki, Azərbaycan, Qazaxıstan və 
Özbəkistan arasında “yaşıl enerji”nin istehsa-
lı və ötürülməsi üzrə strateji tərəfdaşlıq çərçi-
vəsində mühüm addımlardan biri də Bakıda 
keçirilən beynəlxalq müzakirələrlə müşayiət 
olundu. Belə ki, Asiya İnkişaf Bankı Azər-
baycan, Qazaxıstan və Özbəkistan hökumət-

ləri ilə birlikdə martın 4-də Bakıda “Xəzər 
Yaşıl Enerji Dəhlizi” layihəsinin texniki-iqti-
sadi əsaslandırılmasının ilk mərhələsinə həsr 
olunmuş başlanğıc seminar təşkil edildi. Bu 
görüş Xəzər regionunda vahid elektrik enerji-
si şəbəkəsinin formalaşdırılması imkanlarının 
araşdırılması baxımından mühüm mərhələ 
kimi qiymətləndirilib.

Seminarda bərpaolunan enerji mənbələ-
rinin enerji sisteminə inteqrasiyası, elektrik 
şəbəkəsinin modelləşdirilməsi və Xəzər də-
nizi ilə çəkilməsi planlaşdırılan sualtı kabelin 
texniki parametrləri kimi məsələlər ətrafın-
da fikir mübadiləsi aparılıb. Eyni zamanda, 
layihənin hüquqi-normativ çərçivəsi, tele-
kommunikasiya infrastrukturu və icra mexa-
nizmləri də müzakirə olunan əsas mövzular 
sırasında olub.

Qeyd edək ki, araşdırmanın həyata keçi-
rilməsinə Asiya İnfrastruktur İnvestisiya Ban-
kı və CAREC Program çərçivəsində fəaliyyət 
göstərən beynəlxalq məsləhətçilər də dəstək 
verir. Bu əməkdaşlıq Xəzər regionunda enerji 
inteqrasiyasının gücləndirilməsi və dayanıqlı 
enerji layihələrinin inkişafı baxımından mü-
hüm platforma hesab olunur.

Qazaxıstan, Azərbaycan və Özbəkistan 
arasında “yaşıl enerji”nin istehsalı və ötü-
rülməsi üzrə strateji tərəfdaşlıq haqqında 
sazişin ratifikasiyası əslində Mərkəzi Asi-
ya–Xəzər–Avropa enerji dəhlizinin yeni 
mərhələyə keçdiyini göstərir. Bu layihə 
yalnız enerji əməkdaşlığı deyil, həm də re-
gionda formalaşan yeni “yaşıl enerji geoiq-
tisadiyyatı”nın əsas elementlərindən biridir.

Azərbaycan artıq Cənub Qaz Dəhlizi 
kimi böyük enerji layihələrində mühüm 
tranzit və strateji tərəfdaş rolunu sübut edib. 

İndi isə eyni geoiqtisadi modelin ‘yaşıl ener-
ji’ sahəsində tətbiqi ölkənin regional enerji 
arxitekturasında mövqeyini daha da güclən-
dirə bilər. 

Əgər bu enerji dəhlizi qlobal bazarlara – 
xüsusilə Avropa enerji sisteminə çıxış əldə 
edərsə, qazanılacaq dividendlər bir neçə 
istiqamətdə özünü göstərə bilər. Birincisi, 
Azərbaycan üçün yeni enerji ixracı imkan-
ları və tranzit gəlirləri formalaşacaq. İkin-
cisi, region ölkələri üçün enerji təhlükəsiz-
liyi və enerji sistemlərinin diversifikasiyası 
güclənəcək. Üçüncüsü isə, bu layihə Xəzər 
hövzəsini yalnız neft-qaz regionu kimi de-
yil, həm də “yaşıl enerji platforması” kimi 
beynəlxalq enerji xəritəsində daha mühüm 
mövqeyə çıxara bilər.

Nəticə etibarilə, bu təşəbbüs təkcə üç 
ölkə arasında enerji əməkdaşlığı deyil, həm 
də Avrasiya məkanında yeni “yaşıl enerji 
körpüsü”nün formalaşmasına doğru strateji 
addım kimi qiymətləndirilə bilər.

Strateji baxımdan bu layihə Azərbayca-
nın dünya enerji xəritəsində rolunu dəyişə 
bilər. Azərbaycan beynəlxalq bazarda artıq 
yalnız neft və qaz ixrac edən məkan kimi de-
yil, həm də qlobal enerji keçidində mühüm 
“yaşıl enerji platforması” kimi çıxış etmək 
imkanına malik olacaq.

“Qarabağ” yatağı sualtı 
quyularla istismar ediləcək

Xəzər dənizinin Azərbaycan sektorunda yerləşən “Qarabağ” neft 
yatağı Azərbaycan Respublikası Dövlət Neft Şirkəti və Böyük Brita-
niyanın “British Petroleum” arasında əməkdaşlıqda yeni perspektiv-
lər açır. Bu sahədə əməkdaşlığın təməli isə 2024-cü il sentyabrın 20-də 
qoyulub. Belə ki, “Əsrin müqaviləsi”nin 30-cu ildönümü günündə iki 
qurum arasında sözügedən hasilat və kəşfiyyat bloku üzrə anlaşma me-
morandumu imzalanıb. 

“Qarabağ” layihəsində iştirak pay-
larının dəqiqləşdirilməsi ilə bağlı söv-
dələşməni rəsmiləşdirən saziş isə 2025-
ci il iyunun əvvəllərində keçirilmiş Bakı 
Enerji Həftəsi çərçivəsində imzalanıb. 
Sövdələşməyə əsasən ARDNŞ və bp la-
yihə üzrə müvafiq olaraq 65 faiz və 35 
faiz iştirak payı əldə ediblər. Layihənin 
operatoru funksiyası isə Britaniya şirkə-
tinə həvalə olunub. Ümumilikdə isə, bu 
saziş Xəzərdə mövcud infrastrukturdan 
səmərəli şəkildə istifadə etməyə imkan 
yaradacaq yeni işlənmə variantlarını 

müəyyənləşdirmək baxımından mühüm 
əhəmiyyət kəsb edir. 

Ötən müddətdə layihə üzrə plan-
laşdırılmış işlər qrafikə uyğun davam 
etdirilib. “bp-Azərbaycan” şirkətinin 
məlumatına əsasən, hazırda “Qarabağ” 
yatağında ilk addım olaraq dənizdibi 
sensor qovşaqlarla tədqiqat daxil ol-
maqla seysmik tədqiqat proqramı həya-
ta keçirilir. Tədqiqatın yataq haqqında 
məlumatları artıracağı, quyuların plan-
laşdırılması işlərinə və yatağın işlən-
mə strategiyalarının optimallaşdırma-
sına kömək edəcəyi gözlənilir. Qeyd 
edək ki, dənizdibi sensor qovşaqlarla 
tədqiqat ötən ilin dekabrında başlayıb 
və təqribən 3 ay yarım davam edəcək. 

Bundan əlavə, proqram çərçivəsin-
də yüksək dəqiqlikli və ultra yüksək 
dəqiqlikli tədqiqatların da aparılması 
nəzərdə tutulur. Bunda da əsas məqsəd 
quyu bütövlüyünə təsir göstərə biləcək 
geoloji riskləri, eləcə də platformanın 
və digər infrastrukturun təhlükəsiz şə-
kildə quraşdırılmasına maneə yarada 
biləcək yeraltı təhlükələri müəyyənləş-
dirməkdir. Yüksək dəqiqlikli və ultra 
yüksək dəqiqlikli tədqiqatların cari ilin 
mart-aprel aylarında həyata keçiriləcəyi 
və 45 günədək davam edəcəyi gözləni-
lir. 

“Qarabağ” yatağında seysmik 
tədqiqat proqramına aid ətraf mühitə 
təsirin qiymətləndirilməsi sənədinin la-
yihə variantı 2025-ci ilin oktyabr ayında 
ictimaiyyətə açıqlanıb və sənədin yekun 
variantı dekabrda dövlət tərəfindən təs-
diqlənib. bp şirkəti layihə çərçivəsində 
işləri sürətləndirmək məqsədilə seysmik 
tədqiqatlarla paralel olaraq nefti və qazı 
çıxarmaq üçün lazım olan obyektlərin də 
layihələndirilməsinə başlayıb. 

Yeri gəlmişkən, “Qarabağ” layihə-
si bir sıra yenilikləri ilə diqqət çəkir. 
Belə ki, yatağın işlənməsi zamanı neft 
hasilatı platforma quraşdırılmadan hə-
yata keçiriləcək. bp-nin Azərbaycan, 
Gürcüstan və Türkiyə üzrə regional 
prezidenti Covanni Kristofoli ötən 
həftə mətbuat üçün keçirdiyi brifinqdə 
bildirib ki, “Qarabağ” yatağında hasi-
lat sualtı quyular vasitəsilə aparılacaq. 
Onun sözlərinə görə, həmin quyulardan 
çıxarılan xam neft sualtı boru kəmər-
ləri vasitəsilə “Azəri-Çıraq-Günəşli” 
neft-qaz yataqları blokunda quraşdırıl-
mış “Dərinsulu Günəşli” platformasına 
yönəldiləcək. 

Layihə çərçivəsində tətbiq olunacaq 
digər yenilik isə xam neftin nəqli üçün 
tələb olunan sualtı infrastrukturla bağlı-
dır. Belə ki, əvvəlki layihələrdən fərqli 
olaraq sualtı kəmərlərin çəkilişi zamanı 
heç bir borudüzən gəmilərin xidmətin-
dən istifadə olunmayacaq. Həmin bo-
rular quruda, sahildə bir-birinə qaynaq 
olunaraq sürüşdürmə üsulu ilə dənizə 
aparılacaq. 

Eyni zamanda, hasilat prosesində 
zəruri olan bütün kabel xətləri, eləcə 
də digər yardımçı vasitələr də sahildə 
quraşdırılaraq sualtı boru kəmərləri ilə 
eyni anda bir dəst şəklində dənizə çatdı-
rılacaq. Belə olan təqdirdə dənizdə heç 
bir qaynaq və montaj işlərinə ehtiyac 
qalmayacaq. Bu da işlərin daha tez və 

ucuz başa gəlməsinə imkan yaradacaq. 
Yeri gəlmişkən, indiyədək həmin tex-
nologiya yalnız Şotlandiyada, Şimal 
dənizində tətbiq olunub. Azərbaycan, 
Xəzər dənizi isə belə bir yüksək texno-
logiyanın tətbiq edildiyi ikinci məkan 
olacaq.

Bu məqsədlə quruda, sahildə xü-
susi obyekt də tikiləcək. Artıq layihə 
iştirakçıları tərəfindən həmin obyektin 
inşa olunacağı yer  müəyyənləşdirilib. 
Bununla yanaşı, sözügedən obyekt üzrə 
sosial sahəyə təsirin qiymətləndirilmə-

si sənədi də hazırlanıb. Hazırda hö-
kumətdən müvafiq icazələrin alınması 
istiqamətində danışıqlar aparılır. bp-nin 
regional prezidentinin sözlərinə görə, 
bu elə bir obyekt olacaq ki, ondan tək-
cə “Qarabağ” yatağının işlənməsi üçün 
yox, gələcəkdə digər layihələrin icrası 
zamanı da sualtı boru kəmərlərinin çə-
kilişində istifadə ediləcək. 

Xatırladaq ki, “Qarabağ” perspek-
tivli dəniz strukturu kimi 1959-cu ildə 
seysmik kəşfiyyat işləri nəticəsində 
aşkar edilib. 1984-cü ildə strukturun 
sahəsi dəqiqləşdirilib və 1997-1998-ci 
illərdə kəşfiyyat qazması nəticəsində 
neft-qazlılığı təsdiqlənib. Yataq Bakı-
dan 120 kilometr şərqdə, “Günəşli” ya-
tağından 20-25 kilometr məsafədə, su-
yun 150-200 metr dərinliyində yerləşir. 
Yatağın ilkin qiymətləndirilmiş geoloji 
neft ehtiyatları 60 milyon ton artıqdır. 

1996-cı il fevralın 13-də xarici 
şirkətlərlə imzalanmış hasilatın pay 
bölgüsü sazişinə əsasən, buradan 25 il 
ərzində neft hasil ediləcəyi qərara alı-
nıb. Həmin il iyunun 4-də layihə çərçi-
vəsində nəzərdə tutulmuş işləri yerinə 
yetirmək məqsədilə Xəzər Beynəlxalq 
Əməliyyat Şirkəti yaradılıb. Şirkət 
tərəfindən burada 3 kəşfiyyat quyusu 
da qazılıb. Quyuların 2-si strukturun 
cənub-şərq hissəsində layların qazla 
doyumlu olduğunu təsdiqləyib. 1 quyu 
isə strukturun qərb hissəsində layların 
neft və qazla doyumlu olduğunu aşka-
ra çıxarıb. Bununla belə, beynəlxalq 
şirkətlərdən ibarət olan konsorsium 
sonradan sahənin rentabelli olmadığı 
qənaətinə gələrək 1999-cu il yanvarın 
26-da əməliyyatı dayandırdığını elan 
edib.

 2018-ci ildə isə “SOCAR Qarabağ” 
və Norveçin “Equinor” şirkəti arasında 
yatağın işlənməsi üzrə risk xidməti sa-
zişi imzalanıb. Sazişə əsasən şirkətlər 
layihədə bərabər pay əldə ediblər. Hə-
min il sənəd Azərbaycan Respublika-
sının Milli Məclisi tərəfindən ratifika-
siya olunub. 2019-cu il dekabrın 23-də 
yataqda ilk qiymətləndirmə quyusunun 
qazılmasına başlanılıb. ARDNŞ-nin 
CDC qazma şirkətinin “Dədə Qorqud” 
üzən qazma qurğusu vasitəsilə suyun 
180 metr dərinliyində qazılmış quyudan 
əldə olunmuş ilkin nəticələr yataqda kəşf 
edilmiş neft və qaz həcmlərinin onun iq-
tisadi cəhətdən səmərəli işlənməsi üçün 
yetərli olduğunu təsdiqləyib. Bununla da 
“Qarabağ” ölkəmizin müstəqilliyi döv-
ründə kəşf edilmış ilk neft yatağı kimi 
tarixə düşüb. Bununla belə, 2023-cü ilin 
sonlarında Norveç şirkətinin ölkəmizi 
tərk etməsi ilə əlaqədar layihə öz işini 
dayandırmalı olub. 

Heç şübhəsiz, yenidən həyata və-
siqə almış “Qarabağ” neft layihəsi 
SOCAR və bp-nin birgə səyi nəticəsin-
də uğurlu işlənmə mərhələsinə qədəm 
qoyacaq ki, bu da Xəzər regionunda 
yeni bir əməkdaşlıq nümunəsinin əsa-
sını qoyacaq. “Qarabağ” yatağından ilk 
neftin isə 2029-cu ildə hasil olunacağı 
planlaşdırılır.

M.YAQUBZADƏ 
XQ

Rəqəmsal iqtisadiyyatın inkişafına dəstək sessiyası
İqtisadiyyat Nazirliyinin tabeliyində 

Dördüncü Sənaye İnqilabının Təhlili və 
Koordinasiya Mərkəzi (4SİM) tərəfindən 
həyata keçirilən “Rəqəmsal İqtisadiyyatın 
İnkişafına Dəstək Proqramı” çərçivəsində 
ikinci təcrübə mübadiləsi sessiyası keçiri-
lib.

Tədbirdə 4SİM-in icraçı direktorunun müa-
vini Soltan Bayramov proqram çərçivəsində 
görülən işlər barədə məlumat verib. Bildirilib 
ki, proqramın pilot mərhələsində 3, əsas mər-
hələdə isə 15 müəssisə iştirak edib. Bu müəs-
sisələrdə beynəlxalq metodologiyalar əsasında 
texnoloji hazırlıq səviyyəsi qiymətləndirilib və 
hər biri üçün fərdi transformasiyaya dair yol 
xəritələri hazırlanıb. 

Sessiya çərçivəsində rəqəmsal transfor-
masiya üzrə ekspertlər Ahmet Can Tanyeri və 
Ersin Oral təqdimatlarla çıxış ediblər. Süni in-
tellekt texnologiyalarının istehsal proseslərinin 
optimallaşdırılması, məlumatların təhlili və qə-
rar qəbuletmə mərhələsində istifadəsi ilə bağlı 
beynəlxalq təcrübələr paylaşılıb.

Tədbirdə 4SİM-in süni intellekt layihələri-
nin rəhbəri Ruslan Zeynalzadə Dünya İqtisadi 
Forumunun “Strategic Intelligence” platforma-
sı barədə təqdimatla çıxış edib. Bildirilib ki, 
platforma qlobal texnoloji və iqtisadi trendlər 
üzrə geniş analitik bilik bazası təqdim edir və 
istifadəçilərə aparıcı beynəlxalq təşkilatların və 
tədqiqat institutlarının analitik materiallarına 
çıxış imkanı yaradır.

Sessiyada proqramda iştirak edən 15 müəs-
sisədən texnoloji transformasiya proseslərinə 
məsul 50 əməkdaş iştirak edib. Proqramda iş-

tirak edən müəssisələr arasında təcrübə və bilik 
mübadiləsi, texnoloji transformasiya ilə bağlı 
praktiki məsələlər müzakirə olunub.

Qeyd edək ki, “Rəqəmsal İqtisadiyyatın 
İnkişafına Dəstək Proqramı” “Azərbaycan Res-
publikasında rəqəmsal iqtisadiyyatın inkişafına 
dair 2026-2029-cu illər üçün Strategiya”nın 
əsas təşəbbüslərindən biridir. Müəssisələr proq-
ram barədə industry4.az saytından ətraflı məlu-
mat əldə edə bilərlər.

XQ

Qarabağ Universiteti – Zəfərdən doğulmuș ali məktəb
;ankəndi JənFliyin yurd seYJisi ilə yenidən milliləúir

Fəaliyyətə başladığı gündən qarşıya 
qoyulan böyük hədəÀərə doğru inam-
la irəliləyən Qarabağ Universiteti ali 
 təhsilalma anlayışına müasir yanaşma 
nümayiş etdirir. Bu gün Xankəndinin 
sürətlə artan əhalisi arasında xüsusi çə-
kiyə malik olan tələbələrin yaşayış şəra-
iti və asudə vaxtlarının səmərəli təşkili 
xüsusilə diqqətdə saxlanılır.

İşğaldan azad olunmuş ərazilərin in-
kişafında pay sahibi olmağın qürurunu 
yaşayan bu gənclərlə görüşüb təəssürat-
larını bölüşmək, tələbəlik həyatının necə 
keçdiyini öyrənmək üçün yaşadıqları mən-

zil tipli yataqxanalara yollandıq. Həftənin 
şənbə günü olduğundan tələbələrin əksə-
riyyətinin daha çox məişət qayğıları ilə 
məşğul olduqlarını, mənzillərində təmizlik 
işləri apardıqlarını təxmin etsək də, şəhər-
ciyin ərazisində yerləşən böyük yeməkxa-
na binasında başqa mənzərə ilə rastlaşdıq. 
Rahat, işıqlı zalda qrup şəklində əyləşmiş 
gənclərin əksəriyyəti kitabdan və ya not-
bukdan nəsə oxuyur, qeydlər edir, dərsləri 
ilə bağlı müzakirələr aparırdılar. Təbii ki, 
çay içən, yemək yeyən, söhbətləşən tələ-
bələr də vardı. 

Yaxınlaşıb söhbətlərinə qoşulduq. Hü-
seyn, Rəvan və Orxan mühəndislik fakültə-
sinin 2-ci kursunda təhsil aldıqlarını bil-
dirdilər. Öyrəndik ki, ölkəmizin müxtəlif 
rayonlarından gəlmiş bu gənclərin hər üçü 
ali məktəblərə qəbul zamanı ixtisas seçimi 
edərkən ilk olaraq Qarabağ Universiteti-
ni qeyd ediblər. Yəni təhsillərini işğaldan 
azad edilmiş torpaqlarımızda davam etdir-
mək öz arzuları olub. 2-ci ildir Xankəndi-
də yaşayan gənclər vaxtlarını əsasən au-
ditoriyalarda, evdə, yaxud da kitabxanada 
oxumağa sərf edirlər. Çünki özlərinin də 
dedikləri kimi, Qarabağ Universitetinin ilk 
tələbəsi olmaq həm qürurverici, həm də 
böyük məsuliyyətdir ± yaxşı təhsil almaq, 
xalqımıza, dövlətimizə layiqli kadrlar kimi 
yetişmək, universitetin adını təkcə ölkə-
mizdə deyil, dünya səviyyəsində tanıtmaq 
məsuliyyəti.

Yataqxanalarında rahat yaşayışları üçün 
hər cür şəraitin yaradıldığını bildirən gənc-
lər asudə vaxtlarını da səmərəli keçirirlər. 
Belə ki, futbol, voleybol, şahmat, dama oy-
nayır, intellektual yarışlar keçirirlər. Hərdən 
də Xankəndiyə gəzməyə çıxırlar. 

Söhbətin sonunda Hüseyn də, Rəvan 
və Orxan da təhsillərini bitirdikdən son-
ra işğaldan azad olunmuş torpaqlarımızın 
yenidən dirçəldilməsində mühəndis kimi 

iştirak etmək arzularını dilə gətirdilər. De-
dilər ki, gələcəkdə Xankəndidə, Qarabağın 
digər ərazilərində aparılan tikinti işlərində 
 yüksəkixtisaslı kadrlar kimi çalışmaq, hətta 
daimi bu yerlərdə yaşamaq istəyirlər...

Tələbələrin necə və hansı yeməklərlə 
qidalandıqları ilə də tanış olmaq imkanı-
mız oldu. Yeməkxananın açıq mətbəxində-
ki iş prosesini zaldan izləmək mümkündür. 
Burada müasir avadanlıqlar quraşdırılıb. 
Aşpazların, xidmət göstərən əməkdaşların 
xüsusi geyimləri, hər yerin səliqəli və tə-
miz olması tərifəlayiq, vitrində yan-yana 
düzülmüş müxtəlif növ yeməklər isə işta-
haçıcıdır. Tələbələr bildirdilər ki, yemək-
lərin dadından, keyfiyyətindən, xüsusilə 
də qiymətindən razıyıq. Hərə büdcəsinə 
uyğun yemək yeyə bilir. Milli təamlarla 
yanaşı, “fast food” yeməkləri də təklif olu-
nur. Bir sözlə, hamının zövqü, ağız dadı və 
büdcəsi nəzərə alınıb. 

Şəhərçiyə yolumuz düşmüşkən, ya-
taqxanalardakı mənzillərdən birinə baş 
çəkib tələbələrə qonaq olduq. Düzü, qızla-
rın yaşadığı mənzilə daxil olanda təəccü-
bümüzü gizlədə bilmədik. Bura yataqxana 
deyil, müasir təmirli, yaşayış üçün hər cür 
şəraitlə təmin edilmiş çoxotaqlı mənzil idi. 
Bina mərkəzləşdirilmiş sistem vasitəsilə 
isidilir, daimi isti və soyuq su təminatı, 
limitsiz, üstəlik, ödənişsiz yüksəksürət-
li internet mövcuddur. İkinəfərlik yataq 
otaqları ilə yanaşı, geniş, rahat, mebellə, 

soyuducu və digər avadanlıqlarla təchiz 
olunmuş mətbəx də tələbələrin istifadəsinə 
verilib. 

Otaqlarda yazı və kompüter stolları 
qoyulub, oxumaq üçün rahat şərait yaradı-
lıb. Üstəlik, “ev sahibləri”, Qarabağ Uni-
versitetinin pedaqoji fakültəsinin 2-ci kurs 
tələbələri Aysel Namazova, Nəzrin Şah-
bazlı, Qureyş Şirinova və Zivər Ağayeva 
bildirdilər ki, şəhərciyin ərazisində hər ay 
bir nəfər üçün 17 kiloqrama qədər pulsuz 
olmaqla camaşırxana da fəaliyyət göstərir. 
Yəni gənclərin paltar yumaq kimi prob-
lemləri yoxdur.

Söhbər zamanı qızlar istər təhsil hə-

yatlarından, istərsə də yaşayış yerlərin-
dən məmnun olduqlarını dedilər. Belə ki, 
 dərsdən qayıdanda istirahətə edə, tələbə 
yoldaşları ilə vaxt keçirə bilirlər. Univer-
sitetin könüllülük fəaliyyətlərinə qatılan 
tələbələr özləri bilik və idman yarışları 
təşkil edir, tələbələrlə iş mərkəzində klub-
larda təmsil olunurlar. Məsələn, Nəzrin 
“Dəyərlər” klubunun sədri olduğunu, klub 
üzvlərinin milli-mənəvi dəyərlərimizi qo-
rumaq, yaşatmaq üçün müxtəlif tədbir-
lər keçirdiyini bildirdi. Öyrəndik ki, belə 
klublar və digər fəaliyyət növləri kifayət 
qədər çoxdur.

Gənclər magistratura təhsillərini də 
azad Xankəndidə davam etdirmək niyyə-
tindədirlər. Məqsədləri yüksək səviyyəli 
pedaqoji kadrlar kimi gələcəkdə yeni nəs-
lin savadlı və vətənpərvərlik ruhunda bö-
yüməsinə töhfə verməkdir. Axı onlar həm 
də Qarabağ Universitetinin ilk məzunları 
olacaqlar.

Tələbələrə təhsil həyatlarında uğurlar 
arzulayıb sağollaşdıq. Bir daha əmin olduq 
ki, Xankəndidə  gənclərin rahat yaşayışları 
üçün dövlətimiz tərəfindən hər cür şərait 
yaradılıb. Onlar isə bu diqqət və qayğı-
nın haqqını təhsildə, elmi biliklər uğrunda 
mübarizədə uğurlu nəticələr əldə etməklə 
ödəyəcəklər. 

Mahir RƏSULOĞLU,  
XQ-nin Qarabağ müxbiri

Xankəndi

$%ù±$zərbayFan 7iFarət 3alatası ± ��

Strateji tərəfdaşlıq 
yeni mərhələ açıb
ABŞ-ın paytaxtı Vaşinqton şəhərində ABŞ–Azərbaycan Ticarət 3alatası-

nın fəaliyyətinin 30 illiyinə həsr olunmuş “Amerika Birləşmiş Ştatları–Azər-
baycan ticarət və biznes gündəliyi: Bazarların birləşdirilməsi – gələcəyin qu-
rulması” adlı beynəlxalq konfrans keçirilib. 

Konfransda Ağ Ev, ABŞ Dövlət və Ti-
carət departamentlərinin nümayəndələri, 
Azərbaycanın dövlət rəsmiləri, həmçinin 
ABŞ İxrac-İdxal Bankı (EXIM), ABŞ 
Beynəlxalq İnkişaf Maliyyə Korporasiyası 
(DFC) və ABŞ Ticarət və İnkişaf Agentli-
yinin (USTDA) yüksək səviyyəli təmsil-
çiləri iştirak ediblər.

ABŞ±Azərbaycan Ticarət Palatasının 
icraçı direktoru Natiq Baxışov çıxışında 
Palatanın üç onillik ərzində iki ölkə arasın-
da iqtisadi körpü rolunu oynadığını bildi-
rib. Direktorlar Şurasının sədri Rza Vəziri 
isə qeyd edib ki, Azərbaycanın müstəqil-
liyinin ilk illərində qoyulan əməkdaşlıq 
təməli bu gün etimad və ortaq maraqlara 
söykənən möhkəm tərəfdaşlığa çevrilib.

Konfrans çərçivəsində keçirilən 
“İkitərəfli ticarət və strateji tərəfdaşlığın 
gücləndirilməsi” mövzusunda sessiyada 
çıxış edən iqtisadiyyat nazirinin birin-
ci müavini Elnur Əliyev bildirib ki, ötən 
onilliklərdə Amerika şirkətləri Azərbayca-
nın enerji sektorunun inkişafında mühüm 
rol oynayıb. Onun sözlərinə görə, hazırda 
tərəfdaşlığı enerji sahəsi ilə məhdudlaş-
dırmamaq, texnologiya, logistika, infrast-
ruktur, sənaye və rəqəmsal transformasiya 
istiqamətlərinə genişləndirmək üçün yeni 
imkanlar yaranıb.

ABŞ rəsmiləri də çıxışlarında ikitərəf-
li münasibətlərdə müsbət dinamikanın 
gücləndiyini vurğulayıblar. ABŞ Ticarət 
katibinin Sənaye və Təhlükəsizlik üzrə 
müavini Ceffri Kessler son 1 ildə ABŞ-ın 
Azərbaycana ixracının 54 faiz artdığını bil-
dirib. SOCAR prezidenti Rövşən Nəcəf isə 
şirkətin ABŞ-də həyata keçirilən layihələrə 
qoşulmaq və yeni tərəfdaşlıqlar qurmaq 
istiqamətində fəal müzakirələr apardığını 
qeyd edib.

Konfrans federal qurumların nü-
mayəndələri, biznes dairələri və Azər-
baycan rəsmilərinin iştirakı ilə ikitərəfli 
iqtisadi əməkdaşlığın müxtəlif istiqamət-
lərinə həsr olunmuş panel müzakirələrlə 
davam edib.

Qeyd edək ki, Palatanın fəaliyyə-
ti Azərbaycan iqtisadiyyatının müxtəlif 
sektorlarına birbaşa təsir göstərir. 1995-ci 
ildən bəri ABŞ-ın Azərbaycana birbaşa 
xarici investisiyaları təxminən 19 milyard 
dollara çatmışdır. Hazırda Azərbaycanda 
200-dən çox ABŞ şirkəti uğurla fəaliyyət 
göstərir. Palata kənd təsərrüfatı, turizm, 
nəqliyyat və alternativ enerji sahələrində 
Amerika təcrübəsinin tətbiqinə yardım 
edərək iqtisadiyyatın neftdən asılılığının 
azalmasına töhfə verir. Son dövrlərdə Pa-
lata Orta Dəhliz çərçivəsində logistika və 
infrastruktur layihələrinin təşviqinə, həm-
çinin ABŞ-ın Avrasiya ilə əlaqə strategi-
yasının tərkib hissəsi olan TRIPP təşəb-
büsünə fokuslanmışdır. Bu qurum həm 
Bakıda, həm də Vaşinqtonda ofisə malik 
tək müstəqil biznes assosiasiyasıdır və bu, 
ona iki paytaxt arasında birbaşa və effektiv 
rabitə qurmaq imkanı verir.

Ümumiyyətlə, Azərbaycan ilə ABŞ 
arasında əməkdaşlıq uzun illərdir strateji 
və iqtisadi baxımdan mühüm nəticələr do-
ğuran layihələr üzərində formalaşıb. Xü-
susilə “Əsrin müqaviləsi” və Cənub Qaz 
Dəhlizi kimi qlobal enerji təşəbbüsləri iki 
ölkə arasında tərəfdaşlığın nə qədər məh-
suldar və qarşılıqlı faydalı olduğunu açıq 
şəkildə nümayiş etdirib. Məhz bu uğurlu 
əməkdaşlıq tarixinin yaratdığı təcrübə fo-
nunda Azərbaycan və ABŞ arasında imza-
lanmış Strateji Tərəfdaşlıq Xartiyasının da 
iqtisadi inkişaf sahəsində yeni və əhəmiy-
yətli nəticələr doğuracağı gözlənilir.

Sənəd iki ölkə arasında biznes mü-
hitinin daha da inkişaf etdirilməsi və 
investisiya axınının stimullaşdırılması 
istiqamətində əməkdaşlığın genişləndiril-

məsini nəzərdə tutur. Bu yanaşma Azər-
baycanın qlobal iqtisadi sistemə inteqra-
siyasını sürətləndirən mühüm imkanlar 
yaradır və beynəlxalq iqtisadi əlaqələrin 
daha da şaxələndirilməsinə töhfə verir.

Digər tərəfdən, fevralın 9-da Prezident 
İlham Əliyev ABŞ Ticarət Palatasının nü-
mayəndə heyətini qəbul edib. Görüşdə 
“Apple”, “Ardea Energy Technologies 
Inc.”, “Ericsson AB”, “ExxonMobil”, 
“Herbalife”, “Illumina”, “Meta”, “Visa”, 
“:abtec”, “bp”, “Boeing Global”, “Mas-
tercard” və s. kimi aparıcı şirkətlərin rəh-
bər şəxsləri iştirak ediblər. Qarşılıqlı səfər-
lər və görüşlərdə verilən mesajlar ABŞ-ın 
region ölkələri ilə uzunmüddətli əməkdaş-
lıqda maraqlı olduğunu göstərir. Şübhəsiz, 
ABŞ-ın aparıcı 31 şirkətindən 60 nəfərdən 
çox nümayəndə heyətinin ölkəmizə səfə-
ri və ölkə rəhbərliyi səviyyəsində mü-
zakirələrin aparılması Azərbaycan-ABŞ 
iqtisadi münasibətlərinin uzunmüddətli 
perspektivlərindən xəbər verir.

Eyni zamanda, texnoloji tərəqqi və in-
novativ fəaliyyət sahələrində birgə tədqiqat 
və inkişaf layihələrinin həyata keçirilməsi, 
qabaqcıl təcrübələrin paylaşılması, eləcə 
də texniki dəstək mexanizmlərinin tətbiqi 
ölkədə müasir texnologiyalar üzrə ixtisas-
laşmış insan kapitalının formalaşmasına 
güclü təkan verə bilər. Bu isə, öz növbə-
sində, əmək bazarında məhsuldarlığın yük-
səlməsinə və iqtisadiyyatın daha səmərəli 
fəaliyyətinə xidmət edir.

Digər mühüm istiqamət isə özəl sekto-
run fəal iştirakı ilə iqtisadi, ticarət və inves-
tisiya əməkdaşlığının genişləndirilməsidir. 
Bu proses regional iqtisadi əməkdaşlıq 
üçün yeni imkanlar açır. Nəticə etibarilə, 
belə bir tərəfdaşlıq modeli ölkədə biznes 
mühitinin daha da təkmilləşdirilməsinə, 
investisiya cəlbediciliyinin artmasına və 
dövlət±özəl tərəfdaşlığının genişlənməsinə 
mühüm töhfə verə bilər.

Son illər Azərbaycan ilə ABŞ arasın-
da iqtisadi münasibətlərdə nəzərəçarpa-
caq dinamika müşahidə olunur və əmək-
daşlıq ardıcıl şəkildə genişlənir. Statistik 
göstəricilərə əsasən, ABŞ Azərbaycanın 
əsas ticarət tərəfdaşları sırasında önəmli 
mövqeyə malikdir və hazırda ölkəmizin 
ticarət dövriyyəsində altıncı pillədə qərar-
laşır. 2025-ci ilin yekunlarına əsasən iki 
ölkə arasındakı ümumi ticarət dövriyyəsi 
1,6 milyard ABŞ dollarına çataraq Azər-
baycanın ümumi ticarət dövriyyəsinin 3,15 
faizini formalaşdırıb.

Müqayisə üçün qeyd etmək olar ki, 
2020-ci ildə bu göstərici cəmi 0,7 milyard 
dollar səviyyəsində idi. Beş illik dövr ər-
zində qeydə alınan bu artım Azərbaycan±
ABŞ iqtisadi münasibətlərinin daha inten-
siv mərhələyə daxil olduğunu və ticarət 
əlaqələrinin iki dəfədən artıq genişləndiyi-
ni nümayiş etdirir.

İxrac göstəricilərində də müsbət dina-
mika diqqəti cəlb edir. Belə ki, 2020-ci ildə 
Azərbaycanın ABŞ-a ixracı 25 milyon dol-
lar təşkil etməklə ümumi ixracın 0,18 fai-
zinə bərabər idi. Sonrakı illərdə əməkdaş-
lığın genişlənməsi nəticəsində bu rəqəm 
əhəmiyyətli dərəcədə artaraq 2025-ci ildə 
61,8 milyon dollara yüksəlib və ümumi ix-
racın 0,3 faizini təşkil edib.

Bu tendensiya iki ölkə arasında iqtisadi 
əlaqələrin dərinləşdiyini, qarşılıqlı maraq-
ların genişləndiyini və yeni investisiya im-
kanlarının formalaşdığını göstərir. Ticarət 
və investisiya mühitində yaranan bu müs-
bət dinamika Azərbaycan ilə ABŞ arasın-
da strateji tərəfdaşlığın iqtisadi müstəvidə 
daha da möhkəmlənməsi üçün əlverişli 
zəmin yaradır.

N.AB'ALOV  
X Q

Rəqəmsal keçid və intellektual 
idarəetmənin hədəfləri

Müasir dövrün iqtisadi və sosial çağırışları fonunda Azərbaycan texnoloMi 
tərəqqini, sadəcə, bir vasitə deyil, dövlət idarəçiliyinin əsas dayağı kimi 
qəbul edən yeni bir mərhələyə qədəm qoyub. 3rezident İlham Əliyevin 
müəyyən etdiyi rəqəmsal keçid kursu ölkəmizin iqtisadi suverenliyini 
möhkəmləndirmək, idarəetmədə şə൵aÀığı artırmaq və çevikliyi təmin etmək 
məqsədilə həyata keçirilən kompleks islahatların mərkəzini təşkil edir. Bu 
mərhələ ənənəvi idarəetmə üsullarından rəqəmsal texnologiyalara əsaslanan 
intellektual ekosistemə strateMi keçidi əks etdirir.

Bu prosesdə əsas rol oynayan, Birin-
ci vitse-prezident Mehriban Əliyevanın 
rəhbərliyi ilə fəaliyyət göstərən Rəqəmsal 
Şura ölkəmizdə rəqəmsallaşma sahəsin-
də sistemsizliyi aradan qaldıraraq dövlət 
və özəl institutlar arasında vahid koordi-
nasiyanı təmin edir. Şuranın yaradılması 
yalnız texniki infrastrukturun yenilənməsi 
deyil, həm də dövlət idarəçilik fəlsəfəsinin 
innovativ meyarlarla yenidən qurulması 
deməkdir. Azərbaycanın rəqəmsal keçid 
strategiyası məlumatların idarə edilmə-
sindən rəqəmsal xidmətlərin əlçatanlığına 
qədər geniş sahəni əhatə edir. 

Dövlət qurumlarının rəqəmsallaşdı-
rılması bürokratik maneələri minimuma 
endirir və qərarvermə proseslərinin məlu-
matlara əsaslanan analitik metodlarla apa-
rılmasına şərait yaradır. Rəqəmsal Şuranın 
fəaliyyəti nəticəsində formalaşan vahid 
standartlar bulud texnologiyalarının tət-
biqini, kibertəhlükəsizlik arxitekturasının 
gücləndirilməsini və süni intellekt həllə-
rinin dövlət xidmətlərinə inteqrasiyasını 
sürətləndirir. Eyni zamanda, bu transfor-
masiya insan kapitalının inkişafına yönəl-
mişdir. 

Rəqəmsal savadlılığın artırılması, in-
novativ sahibkarlığın stimullaşdırılması və 
rəqəmsal dövrün tələblərinə uyğun hüquqi 
və iqtisadi baza yaradılması milli iqtisadiy-

yatın rəqabətqabiliyyətliliyini gücləndirir. 
Sektorlar üzrə tətbiq edilən innovativ tən-
zimləmə modelləri isə həm bazarın insti-
tusional yetkinliyini artırır, həm də xarici 
investorlar üçün şəffaf və proqnozlaşdırıla 
bilən mühit yaradır. Bu xüsusda, Azərbay-
can Qiymətləndiricilər Palatası rəqəmsal 
transformasiyanın uğurlu nümunəsidir. 

Palata tərəfindən tətbiq olunan rəqəm-
sal verifikasiya və QR-kod sistemləri qiy-
mətləndirmə fəaliyyətində şəffaflığı təmin 
edir və ümumi rəqəmsal dövlət ekosistemi-
nin etibarlılıq zəncirini tamamlayır. Bu cür 
sektoral rəqəmsallaşma Rəqəmsal Şuranın 
strateji hədəflərinə uyğun olaraq həm ba-
zarın səmərəliliyini artırır, həm də xarici 
investisiya cəlbini gücləndirir.

Azərbaycanın rəqəmsal keçidi yalnız 
indiki dövrün tələbi deyil, gələcək onillik-
lərin iqtisadi arxitekturasını müəyyən edən 
fundamental hadisədir. 

Prezident İlham Əliyevin uzaqgörən 
rəhbərliyi və Rəqəmsal Şuranın sistem-
li yanaşması sayəsində ölkəmiz regionda 
rəqəmsal mərkəz kimi mövqeyini güclən-
dirir. Dövlət xidmətlərinin operativliyi, 

maliyyə-iqtisadi sektorun şəffaflığı və ins-
titusional yeniliklər yeni idarəetmə stan-
dartlarını müəyyən edir. Bu isə müasir qlo-
bal çağırışlar fonunda olduqca mühümdür.

Beləliklə, institusional islahatların 
texnoloji həllərlə vəhdəti, Azərbaycanın 
dördüncü sənaye inqilabının yaratdığı im-
kanlardan maksimum dərəcədə faydalan-
masını təmin edir və qlobal rəqabətdə ön 
sıralarda olmağı mümkün edir. Rəqəmsal 
transformasiya Azərbaycan üçün gələcək 
inkişaf yolunun magistral xəttini təşkil edir 
və milli rifahın davamlılığını təmin edən 
ən güclü strateji resursdur.

Günay İSMAY,LQ,=,,  
Azərbaycan Qiymətləndiricilər 

Palatasının sədr müavini

CƏMİYYƏT

ƏDƏBİYYAT

Şəhər adamı... İzdiham içində təklik... 
...Və birdən, bir daha, yenidən başa düşürsən ki, Ustad Anarın bütöv yaradıcılığının 

Baş Qəhrəmanı Şəhər imiş... Elə bu yerdə “Bu şəhər daha mənim şəhərim deyil” 
misrasının qəm yükünü son zərrəsinə qədər hiss edirsən� Bütün yaradıcılığı boyu 
urbanistik həyatı, mühiti yazan Anar öz Şəhərini söz-söz, misra-misra, hekayə-
hekayə, roman-roman yaradıbmış sən demə. Və zaman keçdikcə – bir az xəyallarında, 
bir az əsərlərində canlandırdığı, gerçək müşahidələrindən aldığı mövzuları yazıçı 
laboratoriyasından keçirib oxucusuna sevərək təqdim etdiyi Baş qəhrəman – Şəhər 
dəyişməyə başlayıb. Daha doğrusu, yadlaşmağa... 

'əmirdən, betondan qat-qat qutular
.üçəni, meydanı, bağı tutdular.
Qədim binaları söküb uddular,
Bu şəhər daha mənim şəhərim deyil.

Əslində Ustad, şəhərin yükünü də, zaman 
və məkan qarşıdurmasını da, bunların 
hamısını önə çəkən urbanistik sənətin 

meyarlarını da yaxşı bilir. 1960-cı ildən (yaradıcılı-
ğa gələndən) bu günə kimi Həmidələrin, Əsmərlərin, 
Mədinələrin, Təhminələrin sayəsində Şəhərin Qadın 
simasını, Məmməd Nəsirlərin, Səftərlərin, Feyzul-
la Kəbirlinskilərin nümunəsində yaşa dolmuş, tək-
lənmiş ovqatını, Zaurların, Fuadların, Nemətlərin 
varlığında gənc, amma bədbin, ümidsiz halını, Qi-
yasların, Kərim Əsgəroğluların əməllərində ləyaqət 
uğrunda mübarizəsini görüb. Bu siyahını xeyli uzat-
maq olar. Yazıçının hər əsərindən ən kiçik qəhrə-
manını belə yada salıb Şəhər xarakterindəki əksini 
təhlil etmək mümkündür. Çünki ondan ötrü Şəhərini 
qəhrəmana çevirtdirən də elə bu adamlardı... Adam-
lar ± deyirəm, ona görə ki, Anarın qəhrəmanları, sa-
dəcə, bədii personaj deyillər. Onlar real insanlardır. 
Hər halda, Yazıçının özü üçün!  

Bu detektivsayağı ovqatım qəribə gəlməsin... 
Ustadın doğum günü ərəfəsində bir neçə kitabını 
çapa hazırlayırıq.  “Keçən ilin son gecəsi”ndən baş-
layan və  “Kəbirlinskinin son etirafı”na qədər uzanan 
yolu ± hekayə və povestləri  “Qanun” nəşriyyatı yeni 
nəfəs, yeni ab-havada oxucuların ixtiyarına vermək 
niyyətindədir. Bu əsərləri bir yerə topladıqca, yeni 
gözlə oxuduqca şəhərin havasını sözün bütün mə-
nalarında duydum... Həm məndən xeyli uzaq 60-cı 
illərin Bakısını və onun sakinlərini, həm də bu gün 
dəyişməkdə olan dünyada öz simasını qoruyub sax-
lamağa çalışan, tarixin qəliz dolanbaclarından keçən 
şəhərimi! 

Sənətin, xüsusən də prozanın  “şəhər” və  “kənd” 
kimi təsnifatlanması yeni deyil, əlbəttə. Sovet ədə-
biyyatşünaslığı bu iki istiqaməti bir-birinə qarşı da 
qoyurdu. Hətta hansının daha çətin, daha canlı, daha 
koloritli olması ilə bağlı mübahisələr də çox idi. 
Ustadın Şəhərini oxuyanda isə bir anlıq başa düşür-
sən ki, Sənət üçün şəhər təkcə məkan deyil, həm də 
insanın daxili aləminə təsir edən canlı bir mühitdir. 
Küçələrin səsi, binaların kölgəsi, insanların tələsik 
addımları ± bütün bunlar şəhər nəsrinin əsas ab-ha-
vasını  təşkil edir. Mənə görə, Anarın nəsri qəhrə-
manın izdiham içindəki  tənhalığını, sürətlə dəyişən 
həyatın onun düşüncəsinə təsirini və müasir insanın 
daxili ziddiyyətlərini göstərən böyük bir ŞƏHƏRi 
müxtəlif planlarda önə çəkir.

...Bütün hallarda zaman ciddi meyardı və elə əsas 
olan da sürət, dinamikadır. Kiminsə həyat ritmi bu 
böyük sürətlə ayaqlaşır, kimsə geriyə qalır, başqası 
tələsir. Yazıçı həyatın artıq qəbul olunmuş, qəlibləş-
miş qaydasını inkar edir� onun şəhərində sürət bəzən 
insanı inkişafa aparsa da, daha çox özündən uzaq-
laşdırır. Beləliklə, şəhər yalnız fiziki məkan deyil, 
həm də insanın psixoloji vəziyyətinin əks olunduğu 
meydandır.  

Sovet ədəbiyyatşünaslığı kəndi saflığın, ba-
kirə duyğuların, ibtidai sevinclərin, kollek-
tiv həyatın simvolu kimi yozurdusa, şəhər 

əsasən  imkanların, azadlığın və yeni başlanğıcla-
rın məkanı sayılırdı. Anar bu qəliblərin də içindəki 
BAŞQAlığı göstərməyə, anlatmağa nail oldu: Onun 
Şəhəri yadlaşmanın, mənəvi yorğunluğun və insan 
münasibətlərinin soyuqlaşmasının da simvoludur.  
Artıq söylədiyim kimi, şəhər sadəcə fon deyil ± o, 
hadisələrin iştirakçısıdır, əsərin bəzən  gizli, bəzən 
açıq qəhrəmanıdır.  

İndi də  “Qanun” nəşriyyatında çap üçün bir 
qovluqda topladığım əsərləri ardıcıl oxuduqca, ya-
zıçının kinematoqrafik priyomlarını görürəm. Söh-
bət yalnız  burada yer alan əsərlərin bir çoxunun 
ekranlaşdırılmasından getmir. Məsələ burasındadır 
ki, sanki yazıçı seçdiyi, sevdiyi şəhəri böyük bir 
pavilyon kimi görür və hər əsərində bir hadisənin, 
qəhrəmanın, sakinin üzərinə işıq salır, onun necə-
liyini və başına gələnləri iri planda göstərir. Hə-
min qəhrəmanlar çox vaxt gündəlik həyatın içində 
yaşayan, lakin daxili dünyasında dərin düşüncə və 
suallar daşıyan insanlardır. Və elə gündəlik həyatın 
adi görünən hadisələrindən də dərin fəlsəfi nəticələr 
çıxarılması bu əsərləri oxucuya sevdirib. Axı həyat 
yoldaşını itirmiş Həmidə xalanın bayram axşamı 
tək qalması (“Keçən ilin son gecəsi”), sevmədiyi 
şəxslə ailə quran Əsmərin bircə günlük uşaqlığına 
qayıtmaq arzusu (“Gürcü familiyası”), uzun illərdir 
ki unutduğu qadınlıq duyğularını təsadüfi zənglə 
yadına salan Mədinənin düşüncələri (“Mən, Sən, O 
və telefon”), həyatını bacarmadığı bir işə həsr etmiş 
qoca aktyor Kəbirlinskinin utancaq tənhalığı, sağ-
lığında qiymətini almamış memar Fuad Salahlının 
qüssəli taleyi və s. ± bu cür sadə, sıradan adamlar və 
onlara aid yaşantılar böyük, izdihamlı şəhərin için-
də necə olur ki, görünür, təsirləndirir, düşündürür?! 
Əlbəttə, cavabların hər biri gerçək sənətin gücünə, 
yazıçının xarakter ustalığına, seçdiyi sadə adamların 

vasitəsilə ümumbəşəri problemlər ətrafında düşün-
dürmək məharətinə işarə verir... Hətta onu da demək 
olar ki, bu hekayə və povestlərdə küçələr, mənzillər, 
avtobus dayanacaqları, kafelər kimi şəhər detalları-
nın arxasında insanın mənəvi axtarışları dayanır. Bu 
baxımdan, yazıçı urbanistik mühitdə yaşayan qəh-
rəmanının psixoloji portretini yaratmağa müvəffəq 
olur. Qəribədir ki, təkcə şəhər həyatının dinamika-
sı yox, monotonluğu da, bütün bunların yaratdığı 
mənəvi gərginlik də qəhrəmanların psixologiyasında 
öz əksini tapır. Yazıçı şəhər məkanını sadəcə təsvir 
etmir, onu insanın taleyi ilə əlaqələndirərək bədii 
məna qazanmasına nail olur. 

Yaza-yaza düşünürəm: axı şəhər elə 
adamların özüdür... Ustad Anarı düşün-
dürən, kədərləndirən, yazmağa sövq 

edən adamlar! Niyə kədərləndirən? Çünki dəfələrlə 
öz qəhrəmanlarının taleyindən söz açanda qəhərlən-
diyini görmüşəm. Qələm onun əlindədir, ayrı cür 
yaza bilərdimi?! Məsələn, mən  “Dantenin yubileyi” 

əsərini ilk dəfə oxuyanda dörd dövrəsi tərəfindən 
sıxışdırılmış Kəbirlinskinin xanımı Həcərin də onu 
aşağılayan sözlərindən qəzəbləmişdim. Feyzullanın 
özünü  “peşəkar” hiss edə biləcəyi yeganə yerdə, 
Karamel fabriki dərnəyində davranışından gülüm-
səmiş, kaş ki, burdakı  “aktrisa” Bəhicə onu sevəy-
di, xilas edəydi deyə düşünmüşdüm... Bunu Ustada 
deyəndə güldü və uşaqsayağı gözləntimi də anladı. 
Amma yenə acıdı qəhrəmanının zavallı halına... 
Təhminənin ölümünü, Fuad Salahlının mühit için-
də dışlanmağını, Zaurun cəsarətsizliyini, Kərim Əs-
gəroğlunun çıxılmazda ölümü qarşılamağını, yaxud 
elə son hekayəsi  “Qatardan qalan adam”da qəhrə-
manı İshaq Salmanzadənin bir anlıq səhvindən, sö-
zün əsl mənasında, kül olub göyə sovrulmasını necə 
ürəkağrısı ilə qəbul etdiyini yaxşı başa düşürəm. 
Və bir daha təkrar edirəm ki, yaratdığı bu dünyanın 
müəllifi kimi başqa tale, başqa sonluq, başqa duy-
ğular yaza bilərdimi?! Yox! Onda bu, sadəcə Hol-
livud estetikasında birdəfəlik, bitən kimi unudulan 
rəvayətlər olardı! Gerçək sənət olmazdı! Bəlkə ki-
minsə zövqünə görə cəlbedici də olardı, amma Ana-
rın şəhəri görünməzdi gözümüzə! Həm də Ustadın 
bütün yaradıcılığı boyu əsas ideyası onu düşündürən 
məqamlara işıq salmaqdır. Hər oxucu öz nəticəsini 
çıxara bilər. Bəlkə də yazıçı üçün son dərəcə kə-
dərli olan məqamlar oxucu tərəfindən o qədər də 
ağrılı qəbul edilmir, yaxud da əksinə! Xatırlayıram 
Anar müəllim onun haqqında yazdığım monoqrafi-
yanı oxuyandan sonra bir məqamla bağlı polemika 
yaranmışdı aramızda. Mənim Feyzulla Kəbirlinski 
xarakterini necə yozmağıma irad tutmuşdu Ustad: 
axı mən heç bir halda Feyzullanı yaxşı adam kimi 
göstərmirəm, siz çalışırsız ki, onda nəsə müsbət 
cəhət tapasız... Məsələn, sən deyirsən ki, Feyzulla 
istedadsızdı, eybi yox, amma ən azı pis adam deyil... 
Mən isə deyirəm ki, belə adam da var...Demirəm 
yaxşıdı, ya pisdi, deyirəm bu da var! 

Bu mövzuda xeyli söhbətdən sonra 
Ustadımı anlamışdım və növbəti 
yazılarımda bu polemikadan əxz 

etdiklərimi də təhlilə çəkmişdim. İndilikdə isə ya-
zıçının son illərdə qələmə aldığı hekayələrə diqqət 
çəkib bəzi məqamları qeyd etmək istəyirəm. Məncə 
bütün sualların cavabı elə mətnin özündədir. Mənə 
görə Feyzulla ona görə yaxşıdır ki, yalan danışa bil-
mir... (“buna istedadı çatmırdı”...Anar.  “Dantenin 
yubileyi”) Yalan danışa bilmədiyi üçün mollalıq da 
etmir... Deyir ki, mən Allaha inanmıramsa, mollalıq 
edib para qazana da bilmərəm. Və yalan danışmağı 
bacarmadığına baxmayaraq, oğlu Eldara  “yalan” 
danışmalı olur. Ona hər gün qarğışlar yağdıran ar-
vadı Həcərin xatirinə Eldara əsl valideynlərinin 
adlı-sanlı adam olması haqda, onların avtomobil 

qəzasında dünyalarını dəyişməsi barəsində heç nə 
demir... Amma YENƏ DƏ! Feyzulla yalan danışa 
bilmədiyi üçün ölüm ayağında belə bu ağrı tərk elə-
mir onu! Ona görə də Ustad əsərin ardını yazmaq 
ehtiyacı duyur: 

 “Mən qəhrəmanlarıma canlı insanlar tək yanaşı-
ram. Onlar sevirlər, sevilirlər, sevinirlər, kədərlənir-
lər, əzab çəkirlər və zamanında, bəzən də zamanın-
dan çox əvvəl, vaxtsız vəfat edirlər. Qəribə görünsə 
də, mən bir müəllif kimi bəzən özümü personajlarım 
qarşısında günahkar hiss edirəm. Bu hissi izah da 
edə bilmirəm. Bəlkə Təhminənin etibarına şübhəylə 
yanaşmaqda yanılmışam. Bəlkə Kəbirlinskiyə qarşı 
çox insafsız olmuşam. Bəlkə bu hekayə də elə günah 
hissini yumaq üçün yazılıb”. 

Beləliklə, mükəmməl bədii xarakter əsl elə canlı 
insan kimi sona qədər özünə və yazıçının onun bo-
yuna biçdiyi necəliyinə sədaqətini qoruyur.  “Kə-
birlinskinin son etirafı” hekayəsində illər keçsə də, 
Həcər də özünə sadiqdir: 

“Bədbəxt kişi, ± deyə düşündü ± vaxtında zvani-
yadan ± zaddan bir şey versəydilər, indi daha yaxşı 
palatada qalardı. Ya elə daha yaxşı xəstəxanada ya-
tardı”.

Bəli, ölüm ayağında olan Feyzullaya alma şirəsi 
gətirən Həcər özüdür. Amma daha təsirlisi Kəbir-
linskinin ÖZÜ olmasıdır: 

 “Düşündü ki, Eldara bunu mütləq deməlidir. 
İndi də deməsə haçan deyəcək? - Eldar, bilirsənmi 
mən sənin atan deyiləm. Sənin atan məşhur alim 
İsgəndər Muradəliyevdir. Anan yazıqla avtomobil 
qəzasında həlak oldular. Sən körpəydin, salamat qal-
mışdın. Səni Həcər xalanla biz böyütdük. 

Eldar gözünü qırpmadan:
- Təzə xəbər! - dedi. - Mən bunu çoxdan bilirdim.
- Bilirdin?
- Əlbəttə, amma mənim atam sənsən, anam də 

Həcər”.

Daha öncə dedim ki, qələm öz əlindədirsə, 
niyə qəmlənir yazıçı qəhrəmanının ağ-
rısına?! Çünki ən böyük diktant zaman-

dan gəlir. Və Anar zamanı o qədər dəqiq hiss edib 
ki... Bir vaxt dərdi ilə, kədəri ilə başlı-başına burax-
dığı qəhrəmanını məhz indi, son anda, ölüm yata-
ğında olsa belə himayə etmək mərhəməti göstərib. 
Və yenə də, həmişə olduğu kimi, əsl sənət kriteriləri 
daxilində! Yaxud onları aşaraq. 

Və elə zamanın diktəsindən danışanda son illər-
də yazılan və kitaba daxil edilmiş daha iki hekayə 
düşündürür adamı...  “Balaca Fuadın son xahişi” 
və  “Qatardan qalan adam”... Ustadın  “qum saa-
tı” ideyası hər iki əsərdə apaydın görünür. Zama-
nın davamlılığı, axıb getməsi üçün qum saatının 
çevrilməyi lazımdır... Amma belədə də  ± alt-üst 
olur hər şey! Sözün əsl mənasında ± saat çevrilir 
və altdakılar üstə gəlir... Üstdə olan alta axıb ge-
dir!  “Macal”dan və  “Gürcü familiyası”ndan keçən 
müddətdə zaman elə alt-üst olub ki, nəhəng Şövqü 
Şəfizadə dünyasını dəyişib, gələcəyə min bir ümi-
di olan və karyerası üçün hər şeyə hazır  “balaca” 
Fuad heçliyə düşüb... Uğurlu diplomat Camal da 
zaman sınaqları yolunda məhv olub və onun xa-
nımı, dünyaya sığmayan Əsmər indi rəfiqəsinə 
möhtac qalıb, başı üstdə damı belə yoxdur! Amma 
bir vaxt layihələri rəflərdə toz basan Fuad Salahlı 
ölümündən sonra olsa belə, həqiqi qiymətini alır. 
Oqtay isə vəzifə, səlahiyyət sahibidir... Oxuduq-
ca düşünürəm axı illərin dolanbaclarından keçən, 
yaxud keçməyən bu qəhrəmanlarından nə istəyir 
yazıçı?! HƏQİQƏTİ! Həm gerçək həyatın, həm də 
Sənətin təsdiq edə biləcəyi həqiqəti! Dəyişən təkcə 
şəhər deyil, ictimai-siyasi vəziyyət deyil... Həm də 
zamandır! Amma insan, onun qorxuları, təlaşları, 
həyəcan və gözləntiləri həminkidir. 

 “Oqtay sözləri sanki kəlbətinlə içindən dartıb 
çıxarırdı:

- Bilirsən, Əsmər, - sözünü davam edə bilmədi. 
Necə deyəydi ki, mümkünsüz bir şey xahiş edir-
sən. Həyatda ilk, son və yeganə xahişinə, nə qədər 
istəsəm də, əməl edə bilməyəcəm. 

Əsmər heç nə demədən ayağa durdu. Əsmər hə-
min Əsmər idi - məğrur, sözü bir himdən anlayan, 
heç bir vəziyyətdə yalvar-yaxarla heç kəsin qarşısın-
da əyilməyən qadın.

Oqtay: - Dur - dedi və hardansa sanki vəhylə ağ-
lına gələn qəfil fikirlə az qala qol qaldırıb oynaya-
caqdı. Çıxış yolu tapmışdı. Sevincək:

± Mənim mənzilimdə qalarsız, - dedi”. 

Bəli, indi Oqtay səlahiyyət sahibi olsa 
belə, yenə Anar qəhrəmanıdır və buna 
görə də o, heç vaxt pafoslu  “vuran-yıxan 

oğlan” xarakterinə enə bilməz... Yazıçı yenə də 
qəhrəmanına ÖZÜ olmaq şansı verir. Vəzifədədir, 
amma bu, qaydaları pozmaq anlamına gələ bilməz! 
Səlahiyyəti var, ancaq yenə də həyatın qəribəlikləri 
qarşısında acizdir və bu fors-major ona özünü tanı-
maq fürsəti verir. 

Bəlkə elə buna görə -  yazıçı müasir insanın süni 
(texniki) gücündən, yalançı dünya idarəçiliyindən, 
kapitalizmin duyğusuz qanunlarından bezib, ona 
etiraz əlaməti kimi  “Qatardan qalan adam” hekayə-
sini oxucusuna təqdim etdi. Pulu, işi, gücü, enerjisi, 
hər cür imkanları olan İshaq Salmanzadə bu günün 
adamıdır... Dünyanı ovucuna (smartfonuna) sığdıran 
adam, çətin işləri bir düymə sıxmaqla həll edən in-
san nəhəng dünyada bir qum dənəsi olduğunu unu-
dursa, sənət bunu xatırladır. Bir anda heç olan və bü-
tün imkanlarına baxmayaraq, əli hər şeydən üzülən 
qəhrəman sadəcə qatardan yox, dünyadan qalır... 

 “Sübh tezdən polis qəfəsin cəftəsini açanda 

məhbusu yerə yıxılmış gördü. Nəbzini yoxladı. Tez 
polis həkimini çağırdı. Həkim adamın təqribən gecə 
yarısı keçindiyini müəyyənləşdirdi. Morqda məlum 
əlamətə görə meyitin müsəlman, yaxud yəhudi ol-
duğu aydınlaşdı. Qəsəbədə müsəlman qəbiristanlığı 
olmadığı üçün yəhudi qəbiristanlığında basdırmağı 
qərarlaşdırdılar. Amma yəhudiliyini qəti təsdiq edən 
heç bir sənəd olmadığı üçün ravvin buna izn vermə-
di. Meyiti krematoridə yandırdılar və külünə yiyə 
duran olmadığına görə, havaya sovurdular”.

Əslində, bu ideya ± İnsanın zaman qar-
şısında acizliyi hər əsərdə bir cür gö-
rünür... Yad şəhərdə, qərib bir otel ota-

ğında əli dərmanına çatmayıb canını tapşıran Kərim 
Əskəroğlunun da (“Otel otağı”) taleyi bu mənada 
qəmləndirir adamı. Ölüm haqdır... Amma insan 
üçün ən ağırı bunun tənhalıq içində baş verməsidir. 
Doğma səslərdən, tanış baxışlardan və isti müna-
sibətdən uzaqda ölümün kədəri daha da dərinləşir. 
Ustad Anar hər iki əsərdə - həm  “Otel otağı”, həm 
də  “Qatardan qalan adam”da bu cür səhnələr ilə 
yalnız bir qəhrəmanın ölümünü təsvir etmir� o, həm 
də müasir insanın mənəvi tənhalığını göstərir. Kə-
rim Əskəroğlunun da, İshaq Salmanzadənin də qərib 
yerdə ölümü oxucuya həyatda ən böyük ehtiyacın 
insan yaxınlığı və mənəvi bağlılıq olduğunu xatırla-
dır. Xatırladır  - deyəndə ki, elə bütün əsərlərində bu 
ehtiyacların insan üçün vacibliyini və yadlığın gətir-
diyi bəlaları danışır. 

Amma yenə yazımın əvvəlinə qayıdıb düşü-
nürəm görəsən bütün bunlar doğrudanmı qaçıl-
mazdır?! Şəhərin məkan olaraq dəyişilməsi, meqa-
polisləşməsi təbiidir... Bəs bununla insanların da 
yadlaşmasının, məsafələrin kiçilməkdənsə, daha da 
artmasının qarşısını almaq mümkündürmü?! 

Elə bu qarışıq sualların beynimi məşğul etdi-
yi bu günlərdə Ustad yeni şeirini uzadır mənə - öz 
ad günümə şeir yazmışam ± deyir. Qəmlənəcəyimi 
bilib masanın üstündəki kağızlarla başını qatır san-
ki... Oxuyub bir çox suallarıma cavab tapıram... Bir 
vaxt ±  “Bu şəhər mənim şəhərim deyil”, yaxud  “bu 
şəhərdə mənə tanış olan bircə yağışdır” yazan Usta-
dın qəribə bir master hüznünü oxuyuram misralar-
dan...  

Bir vaxtlar doğmam idi
Ad günüm
İndi ögey olubdu
yad günüm.
=aman qürbətinə düşməyəydim 
.aş barı
Qəbristandan betərdir qəribistan diyarı
Ancaq yuxudan gəlir 
İydənin yaz qoxusu
Solubdu, saralıbdı
Yuxuların çoxusu.
İlişməyən qarmaq tək
Qoparılmış yarpaq tək
İtirilmiş torpaq tək
Yada düşürlər bəzən
Gəncliyin ümidləri
.eçmişin xoş günləri
Yada düşürlər nələr
Yandıran xatirələr
Uzaqlardan səslənir
Həzin, yorğun musiqi
Son akkorda hələ var
Axı qarşıdan gəlir
Novruz bayramı – Bahar! 

Xatirələr yandırsa da, çoxlu xoş günlər keçmişdə 
qalsa da, ad günü ögey olsa da, təsəlli var... Təsəlli 
yazılanlardır! Təsəlli böyük Şəhər içində itməyən-
lərdir. Təsəlli odur ki, bu bəhrəli ömrün hələ çox-çox 
illəri qarşıdadır.  

Ustadım Anarı doğum günü münasibətilə təb-
rik edir, ona cansağlığı, arzuladığı əsərləri qələmə 
almağını diləyirəm. Ad günü ərəfəsində çapa hazır-
ladığımız və tezliklə oxuculara təqdim ediləcək ki-
tablar hər biri yeni hədəflərdir. Yaşamaq, oxucunu 
sevindirmək və millətinə xidmət missiyasını davam 
etdirmək üçün! Yeni yaşınız mübarəkdir, Ustadım! 

PƏRVİN

Təqvim yada salır

Cəfər Cabbarlı və 
ölkəmizdə türkoloji hərəkat
Ψdib %akı məFlisinin hazırlanmasında Yə Jediúində Iəal iútirak etmiúdi 

Keçmiş Sovetlər Birliyinin anti-
türk ideologiyasına rəğmən fədakar 
türkoloqların, milli ziyalıların təşəb-
büsü ilə keçirilən TürkoloMi Qurultay 
Azərbaycan xalqı dövlət müstəqilli-
yini bərpa etdikdən sonra daha geniş 
elmi araşdırmalar predmetinə çevrildi 
və bu beynəlxalq ali məclisin ümum-
türk mənafeyinə xidmət edən birləşdi-
rici ictimai mahiyyəti, təcrübəvi tarixi 
əhəmiyyəti elm və dövlət xadimləri 
tərəfindən yüksək dəyərləndirildi. 

Unutmaq olmaz ki, türkoloqların ilk qu-
rultayına qədər mütəfəkkir ədiblərimizdən 
Mirzə Fətəli Axundzadənin, İsmayıl bəy Qas-
pıralının, Əli bəy Hüseynzadənin elmi-fəlsəfi 
əsərlərindən qaynaqlanan islahatlar ideyası 
böyük maneələr dəf edərək türk xalqlarının 
maariflənməsi, keçmişinə, milli mədəniy-
yətinə sahib çıxması əlifba islahatı uğrunda 
aparılan mübarizə yanğısına çevrilərək üç 
ictimai-siyasi mühitin qaranlıq hüdudlarını 
yarıb keçməli olmuşdur. 

Əlifba islahatı məsələsi dövlət səviyyə-
sində ilk dəfə Azərbaycan Xalq Cümhuriy-
yəti dövründə gündəmə gətirilmiş, 1919-cu il 
martın 21-də ± Novruz bayramı günü, Maarif 
Nazirliyi yanında Xudadad bəy Məlikasla-
novun sədrliyi ilə komissiya yaradılmışdı. 
Əlifba islahatı komissiyası fəal və səmərə-
li işləyərək az vaxt ərzində hökumətə bir 
neçə layihə təqdim etmiş, onlardan görkəm-
li pedaqoq və yazıçı Rəşid bəy Əfəndiye-
vin qardaşı, parlamentin üzvü Abdulla bəy 
Əfəndizadənin latın qrafikalı əlifba layihəsi 
bəyənilmiş və “Son türk əlifbası” adlı bu 
dərslik 1919-cu ildə “Hökumət mətbəəsi”ndə 
nəşr edilmişdir. 

Qırmızı rus ordusunun hərbi təcavüzü 
nəticəsində 1920-ci il aprelin 27-də Azərbay-
can işğal edilsə də, Cümhuriyyət dövründə 
bünövrəsi qoyulmuş əlifba islahatı prosesi 
milli ziyalıların səyi ilə sovetləşmənin ilk 
çağlarından daha geniş vüsət almışdır. Xalq 
Maarif Komissarlığının 11 noyabr 1920-ci il 
tarixli qərarı ilə yeni türk əlifba layihəsini ha-
zırlayan komissiyanın tərkibinə Həmid bəy 
Şahtaxtinski, professor Vsevolod Bronislo-
viç Tomaşevskiy, Sultan Məcid Qənizadə və 
Hüseyn Cavid daxil edilmişdir. Yeni əlifba 
komissiyasının rəhbərliyinə isə Bakı Dövlət 
Universiteti şərqşünaslıq fakültəsinin yaradı-
cılarından biri, milliyyətcə ərəb olan profes-
sor Panteleymon Krestoviç -uze (Bəndalı ibn 
Salib əl-Cauz ± A.R.) gətirildi. Başqa sözlə 
desək, Azərbaycanda ərəb əlifbasının taleyi 
ərəb mənşəli xristian professora tapşırıldı. 
Cənab -uze, yəni Bəndalı ibn Salib əl-Cauz 
Azərbaycan Xalq Maarif Komissarlığının 5 
yanvar 1921-ci il tarixli kollegiya iclasında 
“Əski müsəlman əlifbasını yenisi ilə dəyiş-
mək haqqında” məruzəsində ərəb qrafikası-
nı tarixin zibilliyinə atmağı, onu latın şirifti 
ilə əvəzləməyi, kargüzarlıq işlərində yeni 
əlifbaya keçməyin zəruriliyini xüsusi olaraq 
vurğuladı.

Əlifba komissiyasının tərkibi 1922-ci il 
martın 5-də genişləndirildi və bura tanınmış 
elm, mədəniyyət və dövlət xadimlərindən 
Səmədağa Ağamalıoğlu, Fərhad Ağazadə, 
Əhməd bəy Pepinov, Abdulla Tağızadə və 
başqaları daxil edildi. Aprel ayında isə ko-
missiyanın səlahiyyətləri artırılaraq komitəyə 
çevrildi. Əlifba Komitəsinin orqanı olan 
“Yeni yol” qəzeti 1922-ci il sentyabr ayının 
21-dən Mirzə Cəlilin redaktorluğu ilə fəaliy-
yətə başladı və səhifələrində praktiki olaraq 
yeni türk (latın) qrafikalı, yığcam informasi-
yalar, oxunaqlı mətnlər yer aldı. 

Azərbaycanı Tədqiq və Tətəbbö Cəmiy-
yəti (1923-1929) təsis edildikdən sonra tür-
koloji problemlərin ağırlıq mərkəzi bu qu-
rumun üzərinə düşdü. ATTC-nin fəaliyyətə 
başladığı ilk günlərdən cəmiyyətə istedadlı 
gənclər dəvət edildi və onlardan biri də şair, 
dramaturq Cəfər Cabbarlı idi. Cəmiyyətə 
Türk Mədəniyyət Sarayında yer ayrılmış-
dı. Əbdürrəhim bəy Haqverdiyevin sədrliyi 
ilə yalnız Tarix-etnoqrafiya seksiyasında 
könüllülük əsasında 204 nəfər çalışırdı. Bu 
seksiyada Ədəbiyyat altkomissiyası Rəyasət 
Heyətinin üzvləri ± Salman Mümtaz, Hənə-
fi Zeynallı, Vəli Xuluflu, Cəfər Cabbarlı, 
Məmmədəli Səfərov (Sidqi), Əli Kərimov 
və başqaları idi. 1924-cü ildə Diyarşünas-
lıq qurultayı keçirildikdən sonra cəmiyyətin 
qarşısına qoyulan ən böyük vəzifələrdən biri 
1926-cı ildə Bakıda I Türkoloji Qurultayın el-
mi-təşkilati məsələləri ilə məşğul olmaq idi. 
ATTC-nin 21 noyabr 1925-ci il tarixli pleniu-
munda cəmiyyətin sədri “Kommunust” qəze-
tinin baş redaktoru, publisist, ictimai xadim 
Həbib Cəbiyev seçildikdən sonra I Türkoloji 
Qurultayın məramı, məqsədi və əhəmiyyəti 
geniş təbliğ olunmağa başladı. 

ATTC-nin fəal üzvlərindən biri, “Kom-
munist” (indiki “Xalq qəzeti”) qəzetinin 
ovaxtkı əməkdaşı, Azərbaycan Dövlət Uni-
versitetinin tələbəsi Cəfər Cabbarlı mətbuat-
da “Türkoloji Qurultay və sərf-nəhv məsələ-
si” adı ilə müzakirə açdı. Tarixi önəmini 
nəzərə alaraq ədəbi mövqeyini açıqlayan 
yazını oxuculara təqdim edirik: 

³Fevralın 2�-da açılacaq TürkoloMi Qu-
rultay bu vaxtadək həll edilməmiş bir çox 
türkoloMi məsələləri aydınlaşdıracağı kimi, 

ötədən bəri bir mübahisə və çəkişmə nöqtəsi 
olan Türkiyə sərf-nəhv məsələsini də müza-
kirə edəcəkdir. Bu vaxta qədər başlıca ola-
raq Türkiyədə düzəlmiş və çıxarılmış bir çox 
sərf-nəhv kitabları vardır. Bu məsələ ilə di-
gər bir çox xarici alimlər də uğraşmışlardır. 

Fəqət bu gün türk dilinin özünə, dilin 
xüsusiyyətlərinə istinadən yazılmış bir sərf-
nəhv kitabın olmaması və yazılanların da 
həpsinin denilecek dərəcədə ərəb və Avropa 
dilləri əsası ilə yazılması mövcud sərf-nəh-
vin türk dili üçün yaramaz olduğunu göstə-
riyor. Və buna görədir ki, bir çoxları ³Türk 
dilinin sərf-nəhvi yoxdur´ kimi boş iddia-
lardan çəkinməyirlar. TürkoloMi Qurultay 
isə bu məsələni müzakirə edərkən yalnız 
əsası yollar göstərəcəkdir. Bu əsasi yollar ilə 
çalışmaq və yalnız türk dilinin xüsusiyyətlə-
rini nəzərə alaraq mükəmməl bir sərf-nəhv 
düzəltmək işi yenə də bizim öz öhdəmizdə 
qalacaqdır.

'ilimizin ahəng üsulu, incəlməyə doğ-
ru yürüşü başqa dillərdə olmayan və yalnız 
türk dilinə məxsus olan xüsusiyyətləri bu 
gün bizdən böyük təbəddülat və əməklər 
tələb edir. 'ilimiz araşdırılmalı, tabe oldu-
ğu qanunlar bulunub ortaya çıxarılmalı 
və müntəz bir hala salınmalıdır. Bundan 
başqa, dilimizə soxulmuş və öz qanunları ilə 
köçmüş yabancı sözlər türk boğazına girə-
cək bir qəlibə salınmalı və dilimizin tələb 
etdiyi müəyyən qanunlar altına alınmalıdır.

hmumən bir çox bu kimi qatışıq 
məsələlər üzərində çalışılmalı və pək çox 
çalışılmalıdır.

Ayrıca türk dilinin xüsusiyyətlərinə 
və öz qanunlarına istinadən bir sərf-nəhv 
düzəltmək məsələsi ötəndən bəri Azərbay-
canda da fikirləri məşğul etmiş, hətta göstə-
rilmiş əsaslar üzərinə xüsusi bir komisyon 
tərəfindən bir sərf-nəhv düzəlmiş və bir ki-
tab olmaq üzrə ³Azərnəşr´ tərəfindən nəşr 
edilmişdir.

Bu kitab haqqında vaxtilə ³.ommu-
nist´ qəzetəsində mübahisə aparılmışsa 
da, lazımi bir aydınlığa varılmamışdır. Bu 
gün isə qurultayda danışılacaq sərf-nəhv 
məsələsinə öncədən hazırlıq aparılmaq la-
zım olduğundan bu məsələ ətrafında geniş 
mübahisə açılmalı, hər kəs öz fikrini bil-
dirməli və müntəzəm surətdə bu məsələnin 
aydınlaşdırılmasına və beləliklə, qurultay 
üçün də material ola biləcək fikirlərin bir 
araya toplanmasına çalışmalıdır. Bu mü-
nasibətlə ³.ommunist´ qəzetəsi yanındakı 
klubda iclaslar, müşavirələr düzəltmiş, fəqət 
məsələ yazı yapraqlarına, mətbuat sütunla-
rına keçirilməmişdir.

Halbuki, buna böyük bir ehtiyac vardır. 
İştə bunların həpsini nəzərə alaraq ümumən 
sərf-nəhv məsələsi başlıca olaraq komisyon 
tərəfindən düzəlib, ³Azərnəşr´ tərəfindən 
basdırılmış sərf-nəhv kitabı haqqında mət-
buatda geniş mübahisə açılmalıdır´.

Cəfər Cabbarlının “Cim” imzası ilə 
“Kommunist” qəzetinin 1926-cı il 12 yanvar 
tarixli 10-cu sayında çap etdirdiyi “Türkoloji 
Qurultay və sərf-nəhv məsələsi” adlı yazısın-
da qurultay ərəfəsində çox ciddi məsələyə ± 
türk dilinin qrammatikası kimi aktual prob-
lemə toxunulması sosial sifarişdən daha çox 
içdən gələn bir çağırış, mənəvi narahatlığın 
bariz nümunəsi idi. Məqalənin sonunda re-
daksiya tərəfindən: “Bu xüsusda məqalə 
sahibi ilə şərik olaraq bu məsələ ətrafında 
mübahisə açılmasını arzu ediriz” ± kimi xa-

tırlatma geniş oxucu auditoriyasının gözlə-
nilən dəstəyini almasa da, I Türkoloji Qurul-
tayın başlıca mövzularından biri olmuşdur. 

Cəfər Cabbarlının Türkoloji Qurultayın 
hazırlıq mərhələsində həyata keçirdiyi mü-
hüm işlərdən biri də qurultayın 17-ci iclasın-
da, “Türk ± tatar xalqlarının oktyabr inqilabı 
dövründə mədəni nailiyyətləri” mövzusunda 
çıxış edən M.P.Pavloviçin S.İranski ilə birgə 
yazdığı “İran istiqlaliyyət mübarizəsi uğrun-
da” kitabını doğma dilimizə çevirərək Azər-
baycanı Tədqiq və Tətəbbö Cəmiyyətinin si-
farişi ilə 1926-cı ilin əvvəlində nəşr etdirməsi 
olmuşdur. İki hissədən ibarət olan və qurultay 
nümayəndələrinə hədiyyə edilən kitab, təəs-
süf ki, ATTC-nin mərasim münasibətilə nəşr 
etdiyi 26 əsərin və jurnalın siyahısına salın-
mamış, eləcə də “Azərbaycan kitabı” bibli-
oqrafiyasının II cildinə daxil edilməmişdir.

I Türkoloji Qurultay 1926-cı il fevralın 
26-dan martın 6-dək Azərbaycanı Tədqiq 
və Tətəbbö Cəmiyyətinin yerləşdiyi bina-
nın iclas zalında keçirilmiş, türkoloqların 
ali məclisinə rəsmi qaydada 130 nəfər dəvət 
olunmuşdur. 

Qurultayın işində dünyaşöhrətli türko-
loqlardan akademik Vasili Vladimiroviç 
Bartold, akademik Aqatangel Yefimoviç 
Krımski, akademik Sergey Fiodoroviç Ol-
denburq, professorlardan Aleksandr Samoy-
loviç, Nikolay Aşmarin, Sergey Malov, İlya 
Borozdin, Aleksandr Miller, Lev -irkov, 
eləcə də SSRİ-nin türkdilli xalqları yaşayan 
bütün respublikaları, vilayətləri, bölgələri ilə 
yanaşı, Qərbi Çinin Uyğur vilayətindən, İran 
Azərbaycanından, Almaniyadan, Avstriya-
dan, Macarıstandan və Türkiyədən tanınmış 
alimlər və mütəxəssislər iştirak edirdilər. 

Arxiv materialları vurğulamağa əsas 
verir ki, qurultayda göstərilən rəsmi rəqəm-
lərdən daha çox mütəxəssis iştirak etmişdir. 
1924-cü ildən ATTC-nin, Yeni Türk Əlifba 
Komitəsinin fəaliyyətində yaxından iştirak 
edən professor Vəli Xuluflunun adı qurulta-
yın rəsmi nümayəndələri sırasında yer alma-
mışdır. Lakin professor 17 dekabr 1933-cü 
ildə yazdığı tərcümeyi-halında qeyd etmişdir: 
“Yeni Türk Əlifba Komitəsinin gələcək üzvü 
və təlimatçısı kimi Krım, Qazaxıstan, Özbə-
kistan, Başqırdıstan, Kazan, Türkmənistan, 
Tacikistan ərazilərini gəzmək, bu respublika-
ların xalqları arasında təbliğat aparmaq mənə 
qismət olmuşdur. I Türkoloji Qurultayda və 
yeni türk əlifbasının iki pleniumunda iştirak 
etmişəm”.

Vəli Xuluflu kimi, soyadı qurultayın nü-
mayəndələri sırasında olmayan Cəfər Cab-
barlı da türkoloqların ali məclisində yaxın-
dan iştirak etmişdir. C.Cabbarlının adına 
verilmiş, Azərbaycan Dövlət Teatr Muzeyin-
də mühafizə olunan rəsmi sənəddə yazılırdı: 
“Qonaq bileti. Bu bilet yoldaş C.Cabbarova 
1-ci Ümumittifaq Türkoloji Qurultayının 
iclaslarına daxil olmaq üçün verilmişdir. 
Qurultayı çağıran komisyon sədri, Mandat 
komisyon sədri” Cəfər Cabbarlı Bakıda ke-
çirilən I Türkoloji Qurultayın işində mütər-
cim kimi fəal iştirak etmiş, xarici ölkələrdən 
gələn məşhur türkoloqlarla yaxından tanış 
olmuşdur. Böyük dramaturqun məfkurəvi 
türkçü, milli sənətkar kimi yetişməsində I 
Türkoloji Qurultayın təsiri şübhəsizdir. 

Asif RhSTƏMLİ,  
AMEA Ədəbiyyat İnstitutunun 

şöbə müdiri, professor

,  TürkoloMi Qurultay – 100

Bir abidəyə 
diqqətsizliyin  

utandırıcı tarixçəsi
Abidələrə qayğı  keçmişə ehtiram, sağlam gələcəyə zəmanətdir. La-

kin bu gün Xırdalan şəhəri 4 saylı məktəbin qarşısında ucalan aka-
demik Mirəsədulla Mirqasımovun büstü ətrafındakı mənzərə insana 
utanc gətirir. Əməkdar Murnalist İttifaq Mirzəbəylinin ictimailəşdir-
diyi bu acınacaqlı fakt əlaqədar qurumları və məsul şəxsləri, nədənsə, 
narahat etməmişdi.  

Azərbaycan SSR Elmlər Akademiya-
sının ilk prezidenti, tibb elmləri doktoru, 
görkəmli alim-cərrah Mirəsədulla Mirqa-
sımov kimi dühanın xatirəsi önündə nə 
vaxtdır qalaqlanan zibillər, ətrafa yayı-
lan üfunət göstərir ki, biz “sağlam gələ-
cək”dən danışsaq da, onun zəmanəti olan 
keçmişimizi laqeydlik poliqonunda tərk 
etmişik. Hər gün yüzlərlə şagird dahilərin 
ölməzliyini tərənnüm edən sətirləri əzbər-
ləyir, lakin küçəyə çıxdıqda onların  qar-
şısında tam fərqli, ağrılı mənzərə dayanır. 
Sinif otağında  elmin müqəddəsliyindən 
bəhs edən dərslər məktəb həyətindəki acı 
gerçəkliklə bir araya sığmır. Zirvəyə ucal-
maq üçün ömrünü fəda edən alimin büstü 
toz içində boğulan ideallarımızın səssiz 
fəryadıdır. Beləcə, gənc nəslin gözündə 
alimin büstü ucalığın rəmzi deyil,  cəmiy-
yətin öz mənəvi dəyərlərini necə asanlıqla 
“unudulmuşlar xiyabanı”na döndərə bilə-
cəyinin sübutuna çevrilir. 

Məsələnin mənəvi yükünü ağır-
laşdıran daha bir məqam alimin oğlu, 
Xalq artisti Oqtay Mirqasımovun mü-
raciətlərinin cavabsız qalmasıdır. Ta-
nınmış sənətkar ürəkağrısı ilə bildirdi 
ki, dəfələrlə bu rəzalətin aradan qaldı-
rılması üçün aidiyyəti  qurumlara mü-
raciət etsə də, heç bir nəticəsi olmayıb: 

± Mən bu dözülməz vəziyyətlə bağlı 
dəfələrlə müvafiq qurumlara müraciət et-
mişəm. Atamın büstü ətrafındakı natəmiz-
liyi görüb susmaq mümkün deyil. Oradakı 
mənzərə bir övlad kimi mənə ağır gəlir, 
bir vətəndaş olaraq qürurumu incidir. 

Xalq artistinin dediklərinə əlavə ola-
raq bildirək ki, “Tarix və mədəniyyət abi-
dələrinin qorunması haqqında” Azərbay-
can Respublikasının Qanununa əsasən, 
bu cür abidələrin mühafizəsi və ətrafının 
abad saxlanılması birbaşa yerli icra haki-
miyyəti orqanlarının və müvafiq nazirlik-
lərin vəzifə borcudur. 

Bununla belə, tanınmış sənətkarın 
müraciətlərinin formal olaraq cavablandı-
rılması görkəmli şəxsiyyətlərin xatirəsinə  
laqeydliyin bariz nümunəsidir. Akademi-
kin büstü ətrafındakı acınacaqlı mənzərə, 
eyni zamanda, dövlətçilik ənənələrinə və 
ziyalı irsinə hörmət prinsiplərinə tama-
milə ziddir.

Bu dözülməz mənzərəyə dair ən bö-
yük suallar isə abidənin yerləşdiyi ± Xır-
dalan şəhər 4 nömrəli tam orta məktəbin 
rəhbərliyinə ünvanlanır. Hər gün yüzlərlə 
şagirdin, onlarla müəllimin yanından keç-
diyi bu “üfunət poliqonu”, sanki, görün-
məz olub. Günlərlə təhsil ocağının qapı-
sında  heyvan cəsədinin çürüməsinə, zibil 
qalaqlarının alimin büstünü mühasirəyə 
almasına göz yumulması  tarixi və mədə-
ni yaddaşa qarşı hörmətsizliyin sarsıdıcı 
əksidir. 

Məsələyə aydınlıq gətirmək və bu 
dözülməz sükutun səbəbini öyrənmək 
məqsədilə Xırdalan şəhər 4 nömrəli tam 
orta məktəbinin rəhbərliyi ilə əlaqə sax-
ladıq. Bizim müraciətimiz və məsələnin 
ictimai müstəviyə daşınması bir neçə saat 
ərzində utancverici mənzərənin aradan 
qaldırılması ilə nəticələndi.  Məktəbdən 
bildirildi ki, ərazidə artıq təmizlik işləri 
aparılıb və akademik Mirəsədulla Mirqa-
sımovun büstü ətrafındakı qeyri-etik 
mənzərə aradan qaldırılıb.

Müraciətimizdən dərhal sonra ərazidə 
təmizlik işlərinə başlanıldı, zibillər daşın-
dı və 20 gündür ətrafı üfunətə qərq edən  
tullantılar təmizləndi. Lakin bu gecikmiş 
addım daha ağır bir sualı gündəmə gə-
tirdi: Bir alimin xatirəsini qorumaq üçün 
mütləq kənar müdaxilə, jurnalist sorğusu 
və ya ictimai təzyiq lazımdır? Günlərdir 
məktəbin inzibati heyəti tərəfindən görül-
məyən bu işin bir neçə saata həll olunması 
sübut edir ki, problem diqqətsizlikdə, mə-
suliyyət hissinin olmamasındadır.

Büstün ətrafı təmizləndi, amma gün-
lərlə o mənzərənin yanından səssiz-sə-
mirsiz keçən kollektivin vicdanı hələ də 
bu mənzərənin yükünü daşıyır. Tələsik 
aparılan təmizlik işləri qorxu və ifşa olun-
muş diqqətsizliyin izini silmək cəhdidir. 
Elmlər Akademiyasının  ilk prezidenti, 
Azərbaycanın ilk cərrah-aliminin büstü 
qarşısında heyvan cəsədinin çürüməsinə, 
ərazinin üfunət qoxmasına göz yumanlar 
əslində, milli-mənəvi  dəyərləri ayaq al-
tına atıblar.

Məsələ büstün təmizlənməsi ilə bit-
mir. Əgər biz bir büstə baxanda yalnız 
daş və ya metal görürüksə, deməli, ən 
böyük itkimiz elə buradan başlayır. Tarixi 
şəxsiyyətlərimizin simasında ucaldılan o 
abidələr, əslində, bizim kollektiv yadda-
şımızın mayaklarıdır. Unutmaq olmaz ki, 
onlara qarşı etinasızlıq öz köklərimizə və 
kimliyimizə qarşı göstərilən soyuqqanlı-
lıqdır.

Fidan ƏLİYEVA  
XQ

Biz deməsək...

Qarabağ və Şərqi Zəngəzurda ilk 
modern məktəb Zəngilan rayonunun 
Ağalı kəndindədir. Əzəli yurda qayı-
dışın ilk ünvanı olan, “ağıllı kənd” 
layihəsi əsasında tikilən kəndin təd-
ris ocağında müəllim və şagirdlərlə 
həmsöhbət olduq. 

Məktəbin direktoru, əslən Zəngilan 
rayonundan olan Azər Niftəliyev söhbət 
zamanı bir maraqlı məqama toxundu:

± Azad edilmiş ərazilərdə bərpaolunan 
ilk məktəbin zənginin səsi təkcə 30 ildən 
sonra dərsin başlandığını deyil, həm də 
bölgədə həyatın, ümidin və gələcəyin ye-
nidən “doğulduğunu” aləmə yaydı. İşğal 
dövründə kənddəki bütün tikililər, o cüm-
lədən məktəb binası tamamilə dağıdılmış-
dı. Burada basdırılan minaların axtarışı 
zamanı dağıntılar altından məktəbin zəngi 
tapılıb və təmir edildikdən sonra öz yerin-
dən asılıb. 30 ilə yaxın susdurulan zəng 
indi möhtəşəm zəfər əzmi ilə səslənərək 
şagirdləri qəhrəmanlıq hissi ilə təhsilə bağ-
layır.

Məktəbdə təhsil alan uşaqlar kimi, 
müəllimlərin də bir qismi Zəngilanda do-
ğulmayıblar və respublikanın müxtəlif 
ərazilərdən gəliblər. Onları birləşdirən bir 
amal var: azad torpaqlarda quruculuq mis-
siyasının bir hissəsi olmaq.

Məktəbin müəllimi İlahə Əsgərova 

Ağalı kəndini arzusunun gerçəkləşdiyi 
ünvan adlandırır: 

± Gədəbəy rayonunun Arıqıran kəndin-
də doğulmuşam və ali məktəbdə oxuyana 
qədər orada yaşamışam. 2020-ci ildə Azər-
baycan Dövlət Pedaqoji Universitetinin 
ibtidai sinif müəllimliyi ixtisasına qəbul 
olundum. Tələbəlik illərim Vətən müha-
ribəsi dövrünə düşdü. 2024-cü ildə uni-
versiteti bitirib, MİQ imtahanında yüksək 
bal topladım. Vakansiya seçimində Ağalı 
kəndinin adını görən kimi tərəddüd etmə-
dən ilk seçimi təsdiqlədim. Artıq ikinci 
ildir ki, bu məktəbdə çalışıram. İşğaldan 
azad olunmuş ərazilərdə müəllim olmaq, 
sadəcə, peşə deyil, bu igidlərimizin döyüş 
rəşadəti hesabına tarix yazılan torpaqda 
gələcəyi qurmaqdır. 

Yardımlı rayonunun Çayçı kəndin-
dən olan Sahil Aslanov Lənkəran Dövlət 
Universitetinin tarix və coğrafiya müəllim-
liyi fakültəsini bitirib. 2022-ci ildə Ağalı 
məktəbinin fəaliyyətə başladığını eşidən 

kimi müraciət edib və müvafiq imtahan-
lardan uğurla keçərək coğrafiya müəllimi 
kimi işə başlayıb:

± İlk dəfə bu ərazilərə gələndə dağın-
tıları görüb sarsılsam da, Ağalıya çatanda 
tam fərqli mənzərə ilə qarşılaşdım. Müasir 
yollar, işıqlandırma sistemi və yeni mək-
təb binası insanı valeh edir. 2022-ci ildə 53 
şagirdlə fəaliyyətə başlayan məktəbdə bu 
gün 288 şagird təhsil alır.

Ağalı məktəbində bəzi dərslər açıq ha-
vada keçilir. Əslən Zəngilan rayonundan 
olan təbiət və fizika müəllimi Ləman Nə-
cəfova müəllim ailəsində böyüyüb:

± Ailəmizdə müəllim peşəsinə son 
dərəcə böyük hörmət olduğundan mən də 
bu sahəni seçdim. Bir müddət şəhər mək-
təblərində işləsəm də, hiss edirdim ki, ra-
yona olan sevgim məni bura çəkir. Qələ-
bədən sonra rayonumuzun bütün sahələr 
üzrə inkişaf etdiyini görürdüm. Müvafiq 
qurumlara müraciət edərək doğma yurdu-
muza qayıtdım. Rayonun mərkəzi hissə-

sində olan evimizin yanında inşa edilən 
binada ailəmə də tam şəraitli ev veriblər. 
Artıq püşkatma keçirilib və evimizə köçə-
cəyimiz günü səbirsizliklə gözləyirik. 

Şəmsiyyə Şəmsəddinova Yevlax ra-
yonunun Ələş kəndində anadan olub və 
ali təhsil alana qədər orada yaşayıb: 

± 2020-ci ildə Mingəçevir Dövlət Uni-
versitetini bitirmişəm. İşğaldan azad edil-
miş torpaqlarda işləmək arzum idi. MİQ-də 
iştirak etdikdən sonra vakansiyada Ağalı 
kənd məktəbinin adını gördüm. Vakansiya-
da təyinatım təsqdiqləndikdən sonra ailəmə 
məlumat verdim. 2022-ci il sentyabrın 11-
də Bakıdan bizim üçün ayrılmış avtobusla 
Ağalıya gəldik. 4 ildir ki, burada çalışıram. 
Həyatımda heç vaxt unutmayacağım anlar-
dan biri Prezident İlham Əliyev və Birinci 
vitse-prezident Mehriban xanımla Ağalıda 
görüşümüz oldu. İşğaldan azad olunmuş 
məktəbdə çalışmağın və ölkə rəhbəri ilə 
görüşməyin xoş təəssüratlarını dostlarla bö-
lüşürəm. 

Əslən Zəngilan rayonundan olan 
Cəfər Cabbarlı 2001-ci ildə Bakı şəhərin-
də anadan olub. Məcburi köçkünlük illərin-
də valideynləri ilə birlikdə Bakının Zabrat 
qəsəbəsində 2 saylı yataqxanada məskun-
laşıblar. 36 saylı rayon məktəbini bitir-
dikdən sonra Azərbaycan Dövlət Pedaqoji 
Universitetində kimya müəllimliyi üzrə 
bakalavr və magistr təhsili alıb. Müəllim 
kimi ilk fəaliyyətinə İsmayıllı rayonunun 
Talış kənd orta məktəbində başlayıb. Bir 
il orda işlədikdən sonra könüllü müraciə-
ti əsasında işi yerini Zəngilan rayonunun 
Ağalı kəndinə dəyişib. İki ildir burada işlə-
yir. Ötən ilin sonunda Yevlax rayonundan 
gələn müəllim yoldaşı Şəmsiyyə xanımla 
ailə qurub. Qeyd edək ki, azad Zəngilanın 
yenidən bərpa olunan Ağalının ilk müəl-
limlərindən olan Şəmsiyyə xanım ibtidai 
sinif müəllimidir.

Ağalı kəndinin əhalisi mərdliyi, işgü-
zarlığı, təhsilə böyük həvəsi, vətənpərvər-
liyi ilə tanınıb. Bu mənada, Böyük Qayıdış 
burda təkcə evlərin və inzibati binaların 
tikilməsi ilə ölçülmür, məktəbdə şagirdlə-
rin gözündə, elmə həvəsində və müəllim-
lərin səsində hiss olunur. 288 şagird yerlik 
Ağalı tam orta ümumtəhsil məktəbi müasir 
infrastruktura malikdir. Sinif otaqlarının 
ağıllı lövhələri, məktəbin elektron kitabxa-
nası, müasir laboratoriyaları və tədris ava-
danlıqları burada keyfiyyətli təhsilin təmin 
olunduğunu göstərir. Məktəb Böyük Qayı-
dışın döyünən ürəyi kimi tarixə düşüb.

Mikayıl NƏRİMANOĞLU, 
XQ-nin bölgə müxbiri

Zəngilan

Düyü bazarı da qlobal qiymət artımının önündədir
;ariFi məhsul ikiqat baha� yerli istehsal � dəIə aúa÷ıdır

Azərbaycan mətbəxinin ənənəvi əsas məhsullarından olan düyünün  isteh-
salında ölkəmiz hələ də artım əldə edə bilməyib. Qlobal düyü bazarında yük-
sək qiymət dəyişkənliyi müşahidə edildiyi 2023-cü ildən etibarən bu seqment 
birMalarda bahalaşan idxaldan asılı vəziyyətdə qalıb, növbəti qiymət  artımı 
isə cari ilin fevral ayında qeydə alınıb. Hindistan, 3akistan, Çin və Vyetnamda 
son illər diqqətçəkən   əlverişsiz iqlim şəraiti çəltiyin məhsuldarlığının azal-
masına səbəb olub. Mütəxəssislər tərəfindən indiki qiymət artımı isə Asiya və 
Afrikada tələbatın durmadan artması, Çindən kütləvi alışların yaranması və 
ABŞ-da düyü ehtiyatının azalması ilə əlaqələndirilib.

Birləşmiş Millətlər Təşkilatının Ərzaq 
və Kənd Təsərrüfatı Təşkilatının (FAO) 
son hesabatına görə, bu mövsüm bütün 
əsas taxıl bitkilərinin istehsalının artaca-
ğı gözlənilir, düyünün isə ən zəif artım 
göstərəcəyi proqnozlaşdırılır. Bundan 
əlavə, FAO-nun cari il fevral ayının əvvə-
lində düyünün qiymət indeksini 1,8 faiz 
artırdığı da bildirilir. Adıçəkilən qurumun 
yaydığı məlumatda bu göstərici məhsulun 
bazar seqmentində heç də yaxşı olmayan 
vəziyyəti kimi qiymətləndirilir.  

Yeri gəlmişkən, 2024-cü ildə məhsul-
darlığın yüksəlməsinə və təklifin çoxalma-
sına baxmayaraq, düyü bazarının dəyiş-
kənliyi 2025-ci ildə yenidən artıb. İqlim 
dəyişikliyi ilə yanaşı, logistika çətinlikləri, 
ticarət siyasətindəki ziddiyyətlər və Asiya-
da bu strateji məhsulun daxili ehtiyatının 
və yığımının artması da mövcud vəziyyətə 
öz mənfi təsirini göstərib. Düyü ixracına 
məhdudiyyətləri Hindistan və Pakistan 
arasındakı gərginlik, İrandakı mühari-
bə  şəraiti və Yaxın Şərqdəki vəziyyət də 
ağırlaşdırıb. Başqa sözlə, məhsuldarlığın 
kəskin azalmasını düyü çatışmazlığı ilə 
yanaşı, həm də iqtisadi-siyasi amillərin 
doğurduğu beynəlxalq təchizatdakı mü-
vəqqəti fasilələr də çətinləşdirib.

Hazırda qlobal bazarlarda düyünün bir-
ja qiymətinin 11 dollardan bir qədər yuxarı 
qalxdığı, bunun isə 2025-ci ilin sentyabr 
ayından bəri qeydə alınan ən yüksək səviy-
yəyə yaxın olduğu bildirilir. Qiymət artımı 
Asiya və Afrika ölkələrində güclü tələbatla 
əlaqələndirilir və düyü əsas qida məhsulu 
kimi dəyərləndirilərək onun sabit istehlak 
bazarı dəstəklənir. Eyni zamanda, ABŞ 
Kənd Təsərrüfatı Nazirliyinin fevral ayı he-
sabatına görə, sabit daxili istehlak və azalan 
ixrac fonunda cari il bu ölkə bazarında düyü 
təklifinin azalacağı proqnozlaşdırılır. 

Ekspertlərin fikrincə, düyü istehlak 
edən əsas bölgələrdə güclü tələbat qiy-
mətləri yüksək səviyyədə saxlayır. Eyni 
zamanda, idxal asılılığı, geniş həcmli 
nəqliyyat xərcləri və davamlı valyuta də-
yişkənliyi bir neçə inkişaf etməkdə olan 
ölkədə daxili qiymətlərə də mənfi  təsir 
göstərir.   

Azərbaycan düyü idxalından asılı olan 
bazarlardan biridir. Təxminən bir əsrdir ki, 
çəltik becərilməsi ölkəmizin cənub böl-
gəsində kənd təsərrüfatının inkişafı üçün 
prioritet hesab olunur. Lənkəran və Astara 
ilə yanaşı, bu məhsul Ağdaş, Ucar, Salyan, 
Biləsuvar və Zərdab rayonlarında da əkilir. 

Düyü istehsalı ölkəmizdə  1927-ci ildə 
ən yüksək həddə çatdırılaraq 54 min hek-
tar sahədə becərilib. Lakin sonrakı illərdə 
respublikamızın cənub bölgəsində kənd 
təsərrüfatı prioritetləri  tərəvəzçilik, üzüm-
çülük və sitrus becərilməsinin inkişafına 
yönəldilib. 1990-cı və 2000-ci illərdə ölkə-
də düyü istehsalı kiçik və texnoloji cəhət-
dən geridə olan təsərrüfatların üzləşdiyi 
çoxsaylı problemlər səbəbindən son dərəcə 
aşağı səviyyədə qalıb.

Prezident İlham Əliyevin 9 fevral 

2018-ci il tarixli sərəncamı ilə kənd təsər-
rüfatının ənənəvi sahələrindən olan çəltik 
istehsalının inkişaf etdirilməsi, əhalinin 
bu məhsula tələbatının ödənilməsi, emal 
müəssisələrinin xammal təminatının yax-
şılaşdırılması, kənd əhalisinin məşğullu-
ğunun və maddi rifahının yüksəldilməsi 
məqsədilə “Azərbaycan Respublikasında 
çəltikçiliyin inkişafına dair 2018-2025-ci 
illər üçün Dövlət Proqramı” təsdiqlənib. 
Kənd Təsərrüfatı Nazirliyi tərəfindən isə 
adıçəkilən Dövlət Proqramına əsaslanı-
laraq 2025-ci ilə qədər respublikamızın 
düyüyə olan əsas ehtiyacının yerli istehsal 
hesabına ödənilməsi qarşıya mühüm və-
zifə kimi qoyulub. 

Sözügedən sənədə əsasən Koreya is-
tehsalı olan avadanlıqların idxalı və bir 
sıra kənd təsərrüfatı, eləcə də suvarma 
tədbirlərinin həyata keçirilməsi də bu is-
tiqamətdə prioritetlər sırasına daxil edilib. 
Bundan başqa, Dövlət Proqramının icrası 
nəticəsində 2025-ci ildə hər hektarda orta 
məhsuldarlığın 40 sentner olmaqla çəltik 
əkini sahələrinin 10 min hektara, istehsal 
həcminin isə 40 min tona çatdırılacağı 
proqnozlaşdırılıb.  

Haqqında bəhs edilən Dövlət Proqra-
mında, eləcə də regionların sosial-iqtisa-
di inkişafı üzrə bir sıra rəsmi sənədlərdə 
ölkəmizin müxtəlif bölgələrində dənli və 
dənli-paxlalı bitkilərin, o cümlədən çəltik-
çiliyin inkişaf etdirilməsi ilə bağlı tədbirlər 
nəzərdə tutulub, bu istiqamətdə müvafiq 
layihələr həyata keçirilib. Eyni zamanda,  
Kənd Təsərrüfatı Nazirliyinin Əkinçilik 
Elmi-Tədqiqat İnstitutunda çəltiyin yük-
sək məhsuldar, xəstəlik və zərərvericilərə 
davamlı sortlarının yaradılması, yerli şə-
raitə adaptasiyası və toxumçuluğun təş-
kili istiqamətində tədqiqat işləri də diqqət 
mərkəzində saxlanılıb. 

Çəltiyin seleksiyası və toxumçuluğuna 
dair tədqiqat işlərinin aparılması məqsə-
dilə  Lənkəran rayonu ərazisində lazımi 
infrastruktur qurulub. Bütün bunlarla bə-
rabər, çəltikçiliyin geniş yayıldığı ölkələr-
dən Azərbaycana yüksək məhsuldar toxum 
sortlarının idxalına da mühüm önəm veri-
lib. Məsələn, Kənd Təsərrüfatı Nazirliyi-
nin tabeliyində fəaliyyət göstərən Dövlət 
Toxum Fondu tərəfindən Pakistan İslam 
Respublikasından respublikamıza yeni çəl-
tik sortları gətirilib.    

Lakin bütün bunlara baxmayaraq, ha-
zırda respublikanın düyü idxalından yük-
sək asılılığının davam etməsi pərakəndə 
satış qiymətlərinin artmasında nəzərəçar-
pacaq dərəcədə özünü göstərir. Belə ki, 
2023-cü ildə idxal edilən uzun dənəli dü-
yünün bir kiloqramının qiyməti Bakı ba-
zarlarında 3-3,5 manat idisə, 2026-cı ildə, 
təqribən,  4,5 manata, ətirli və bişdikdə 
bir-birinə yapışmayan xüsusiyyətləri ilə 
seçilən Premium Basmati sortlarının kiloq-
ramı isə 5 manata satılır. Bu, təkcə xaricdə 
düyünün qiymətinin artması ilə deyil, həm 
də məhsulun ölkəyə idxal həcminin azal-
ması ilə əlaqədardır. 

Bahalaşmanın əsas səbəbləri

Kənd təsərrüfatı elmləri doktoru 
Hüsü Əmirovun fikrincə, Azərbaycanın 
çəltikçilik sektorunda əsas problemlərdən 
biri suvarma infrastrukturu ilə bağlıdır. 
Çəltik sahələri üçün xüsusi suvarma sis-
temi tələb olunur və bu sahədə investi-
siyalar hələ də kifayət qədər deyil. Digər 
mühüm problem isə texnoloji gerilikdir. 
Bu çətinliyi aradan qaldırmaq məqsədilə 
müasir əkin və emal texnologiyalarının 
tətbiqini  gerçəkləşdirməklə  məhsuldarlığı 
əhəmiyyətli dərəcədə artırmaq olar. Lakin 
kiçik fermer təsərrüfatlarının bu texnikanı 
əldə etmək imkanları məhduddur. Bundan 
əlavə, toxumçuluq və seleksiya sahəsində 
də daha ciddi elmi fəaliyyətə ehtiyac var. 
Yerli iqlim şəraitinə uyğun yüksək məh-
suldar sortların yaradılması məhsuldarlığın 
artırılmasında mühüm rol oynaya bilər.

Sadalananlarla yanaşı, bir neçə is-
tiqamətdə də sistemli addımların atılması 
vacibdir. Belə ki, ilk növbədə, suvarma in-
frastrukturunun genişləndirilməsi, müasir 
texnologiyaların tətbiqinin stimullaşdırıl-
ması, toxumçuluq və seleksiya proqram-
larının gücləndirilməsi, eləcə də fermerlər 
üçün güzəştli kredit və investisiya mexa-
nizmlərinin genişləndirilməsi zəruridir. 
Eyni zamanda, idxalın diversifikasiyası 
da mühüm önəm daşıyır. Bu baxımdan, 
müxtəlif ölkələrlə uzunmüddətli idxal  
müqavilələrinin bağlanması ilə qlobal ba-
zardakı kəskin dalğalanmaların təsirini 
müəyyən qədər azaltmaq mümkündür.  

Alim bildirdi ki, Azərbaycanın düyü 
bazarında idxaldan asılılığını azaltmaq 
üçün aqrar siyasət tədbirlərinin kompleks 
həyata keçirilməsi zəruridir. İlk növbədə, 
suvarma infrastrukturunun genişləndiril-
məsi vacibdir. Çünki çəltik becərilməsi 
üçün su əsas amildir. Buna görə də ölkə-
mizin cənub və aran bölgələrində çəltik 
sahələri üçün xüsusi suvarma sistemləri 
yaradılmalıdır. Yeni kanalların və nasos 
stansiyalarının tikilməsi, həmçinin möv-
cud meliorasiya sistemlərinin modernləş-
dirilməsi məhsuldarlığın artmasına mü-
hüm təsir göstərə bilər.

Mütəxəssislərin fikrincə, fermer təsər-
rüfatlarının parçalanmış strukturu isteh-
salın səmərəliliyini azaldır. Bu səbəbdən 
çəltikçilik üzrə aqrar klaster modeli tət-
biq olunmalıdır. Bu model çərçivəsində 
əkin sahələri birləşdirilir, müasir texnika 
kollektiv şəkildə istifadə olunur,  emal və 

qablaşdırma müəssisələri yaradılır, eləcə 
də məhsulun satış zənciri vahid sistemdə 
təşkil edilir. Bundan başqa, hazırda  yerli 
iqlim şəraitinə uyğun məhsuldar sortların 
yaradılması əsas prioritetlərdən biridir. 
Lənkəranda fəaliyyət göstərən aqrar təd-
qiqat infrastrukturu bu sahədə mühüm rol 
oynaya bilər.

Çəltikçiliyin inkişafını şərtləndirən 
amillər sırasında seleksiya proqramlarının 
genişləndirilməsinə də zəruri ehtiyac du-
yulur. Bu məsələ reallaşdığı təqdirdə isə 
xəstəliklərə davamlı sortların yaradılması, 
məhsuldarlığın artırılması və su sərfiyya-
tının azaldılması gerçəkləşər. Fermerlər 
üçün maliyyə dəstəyinin gücləndirilməsi, 
yəni güzəştli kreditlərin verilməsi, texnika 
lizinq proqramlarının hazırlanması və aq-
rar sığorta mexanizmlərinin genişləndiril-
məsi də istehsalın artması ilə nəticələnər.

Qiymət artdıqca alıcılıq azalır  

Dövlət Gömrük Komitəsinin məluma-
tına görə, 2024-cü ildə respublikaya, təx-
minən, 64 min 300 ton düyü idxal edilib, 
2025-ci ildə isə bu rəqəm 54 min 900 ton 
olub. Göründüyü kimi, təklifin azalması 
bazar qiymətlərinin artması ilə nəticələ-
nib. Lakin belə bir vəziyyət hökumətin 
bu sahədə  heç bir iş görmədiyini deməyə 
əsas vermir. Təkcə onu qeyd edək ki, çəl-
tik becərilməsinə marağı stimullaşdırmaq 
üçün hazırda yerli fermerlərə hər hektar 
əkin sahəsinə 360 manat subsidiya veri-
lir. Lənkəran rayonunda düyü yetişdiril-
məsi və toxum istehsalı üzrə tədqiqatlar 
üçün lazımi infrastruktur yaradılıb. Dövlət 
Proqramında nəzərdə tutulan tədbirlər çəl-
tikçilik sənayesinin stimullaşdırılmasına 
qismən kömək edib. 

Bütün bunlara baxmayaraq, əsas məq-
səd, yəni çəltiyin əkin sahəsinin 10 min 
hektara, məhsuldarlığın  2,5 dəfədən çox 
artırmaqla hektardan 40 sentnerə çatdı-
rılması gerçəkləşməyib. Düzdür, son illər 
ölkədə əkin sahəsi bir qədər artıb və Azər-
baycan Düyü İstehsalçıları və İxracatçıları 
İctimai Birliyinin məlumatına görə, 2024-
cü ildə bu rəqəm, təxminən, 4 min 700 
hektar olub. Ötən il isə ən yüksək göstə-
rici, təxminən, 20 min  ton çəltik istehsalı 
qeydə alınıb.  

Ekspertlərin hesablamalarına görə, 
Azərbaycanda düyü istehlakı ildə, təx-
minən, 65 min ± 70 min ton təşkil edir 
ki, bunun da 70 faizdən çoxu Pakistan və 
Hindistandan, daha az dərəcədə isə İran, 
Tayland, Vyetnam və Rusiyadan idxal he-

sabına ödənilir. Xatırladaq ki, Nazirlər Ka-
bineti 22 noyabr 2022-ci il tarixli qərarı ilə 
2027-ci il dekabrın 31-nə qədər ölkəmizə 
Pakistan düyüsünün rüsumsuz idxalına ra-
zılıq verib və bu məhsulun ticarətini əhə-
miyyətli dərəcədə artırıb. Bu qərar, eyni 
zamanda, dost ölkədən idxal edilən düyü 
qiymətlərinin sabitləşdirilməsinə müsbət 
təsir göstərib.   

Vaqif BAYRAMOV  
X Q

Ekspert rəyi

Samir HEYDƏROV,
iqtisadçı-ekspert

Son illər dünya ərzaq bazarlarında 
müşahidə olunan qeyri-sabitlik strateji 
kənd təsərrüfatı məhsullarının qiymət-
lərinə ciddi təsir göstərir. Bu prosesdən 
təsirlənən əsas məhsullardan biri də 
düyüdür. 2023-cü ildən etibarən qlobal 
düyü bazarında qiymətlərin yüksək də-
yişkənliyi qeydə alınır və bu tendensiya 
2026-cı ilin əvvəlində də davam edir. 
Bu proses təkcə beynəlxalq ticarətə 
deyil, eyni zamanda, idxaldan asılı 
ölkələrin ərzaq təhlükəsizliyinə birbaşa 
təsir göstərir. Azərbaycan da məhz belə 
ölkələr sırasındadır.

Düyü ölkə mətbəxinin ənənəvi və 
əsas ərzaq məhsullarından biridir. Plov 
mədəniyyəti ölkənin kulinariya irsinin 
ayrılmaz hissəsi hesab olunur. Lakin 
bu məhsul üzrə daxili istehsalın hələ 
də tələbatı tam ödəyə bilməməsi ölkəni 
idxaldan ciddi şəkildə asılı vəziyyətdə 
saxlayır. Qlobal bazarda baş verən hər 
bir dəyişiklik isə daxili qiymətlərə dər-
hal təsir edir.

Beynəlxalq təşkilatların məlumatla-
rına görə, son illər düyü bazarında qiy-
mət dəyişkənliyinin əsas səbəbləri iqlim 
məsələləri, logistika problemləri və ge-
osiyasi çətinliklərdir. Xüsusilə Asiya re-
gionunda müşahidə olunan quraqlıq və 
ekstremal hava hadisələri məhsuldarlı-
ğın azalmasına səbəb olur.

Hazırda ölkə əhalisinin düyüyə olan 
tələbatının daha dolğun ödənilməsi, çəl-
tikçiliyin infrastruktur təminatının yax-
şılaşdırılması, çəltik istehsalı və emalı 
sahəsində innovativ texnologiyaların 
tətbiqinin dəstəklənməsi, çəltik ema-
lı müəssisələrinin yaradılması, düyü 
məhsulunun rəqabət qabiliyyətliliyinin 
artırılması və ixracının təşviqi, həmçi-
nin çəltikçilik sahəsində elmi təminatın 
və kadr potensialının gücləndirilməsi 
hökumət qarşısına mühüm vəzifə kimi 
qoyulub. 

Çəltik əkini sahələrinin artırılması 
məsələsinə gəlincə, Azərbaycanda bu 
məqsəd üçün kifayət qədər ərazi var. 
Lakin çəltik rütubəti sevən bitkidir və 
hazırda respublikada su ehtiyatları ilə 
bağlı çətin vəziyyət müşahidə olunur. 
Amma başqa ölkələrin, məsələn, İs-
railin təcrübəsini mənimsəyərək yeni 
suvarma texnologiyaları tətbiq edilsə, 
çəltik istehsalında daha yüksək göstəri-
cilərın əldə olunması mümkündür.

İlk “ağıllı kənd”in müasir təhsil ocağı 



Xalq qəzeti 1713 mart 2026-cı il, cümə

RƏSMİ

Azərbaycan Respublikası Nazirlər Kabinetinin Qərarı
№ 52            24 fevral 2026-cı il, Bakı şəhəri 

Azərbaycan Respublikası Nazirlər Kabinetinin 2014-cü il 
31 mart tarixli 91 nömrəli Qərarı ilə təsdiq edilmiş “Azərbay-
can Respublikasında mühafizə olunmalı həyat təminatlı, mü-
hüm əhəmiyyətli obyektlərin Siyahısı”nda dəyişiklik edilməsi 
haqqında

Azərbaycan Respublikası Konstitusiyasının 119-cu maddəsi-
nin səkkizinci abzasını rəhbər tutaraq, Azərbaycan Respublikası-
nın Nazirlər Kabineti qərara alır:

Azərbaycan Respublikası Nazirlər Kabinetinin 2014-cü il 31 
mart tarixli 91 nömrəli Qərarı (Azərbaycan Respublikasının Qa-
nunvericilik Toplusu, 2014, ʋ 3, maddə 322 (Cild I)� 2024, ʋ 2, 
maddə 206, ʋ 12 (I kitab), maddə 1313� 2025, ʋ 8, maddə 811) 
ilə təsdiq edilmiş “Azərbaycan Respublikasında mühafizə olun-
malı həyat təminatlı, mühüm əhəmiyyətli obyektlərin Siyahısı”na 
aşağıdakı məzmunda 62-1-ci, 62-2-ci və 122-1±122-7-ci bəndlər 
əlavə edLlsLn:

Sıra
№-si Obyektin adı Obyektin yerləşdiyi 

yer
Obyektin 

balanssaxlayıcısı
Obyektin müha¿zəsinin 
maliyyələşmə mənbəyi

Obyektin müha¿zəsini 
həyata keçirən dövlət 

qurumu

62-1. Naxçıvan Modul 
ElektrLk StansLyası

Naxçıvan Muxtar 
RespublLkası, Naxçıvan 

şəhərL

“AzərenerjL” Açıq 
Səhmdar CəmLyyətL

“AzərenerjL” Açıq 
Səhmdar CəmLyyətLnLn 

vəsaLtL

Naxçıvan Muxtar 
RespublLkasının DaxLlL İşlər 

NazLrlLyL

62-2.

BLləv Su ElektrLk 
StansLyasının 
suqəbuledLcL 

qurğusu

Naxçıvan Muxtar 
RespublLkası,

Ordubad rayonu

“AzərenerjL” Açıq 
Səhmdar CəmLyyətL

“AzərenerjL” Açıq 
Səhmdar CəmLyyətLnLn 

vəsaLtL

Naxçıvan Muxtar 
RespublLkasının DaxLlL İşlər 

NazLrlLyL

122-1. Heydər ƏlLyev Su 
Anbarı

Naxçıvan Muxtar 
RespublLkası,

Şahbuz rayonu

Azərbaycan Dövlət Su 
EhtLyatları AgentlLyL

Azərbaycan Dövlət Su 
EhtLyatları AgentlLyLnLn 

vəsaLtL
(“RegLonal Su 

MelLorasLya XLdmətL” 
publLk hüquqL şəxs)

Naxçıvan Muxtar 
RespublLkasının DaxLlL İşlər 

NazLrlLyL

122-2. Arpaçay Su Anbarı
Naxçıvan Muxtar 

RespublLkası,
Şərur rayonu

Azərbaycan Dövlət Su 
EhtLyatları AgentlLyL

Azərbaycan Dövlət Su 
EhtLyatları AgentlLyLnLn 
vəsaLtL (“RegLonal Su 
MelLorasLya XLdmətL” 
publLk hüquqL şəxs)

Naxçıvan Muxtar 
RespublLkasının DaxLlL İşlər 

NazLrlLyL

122-3.

Naxçıvan Şəhər 
Su Anbarı və 
SutəmLzləyLcL 

Qurğular 
KompleksL, LçməlL 

su mənbəyL

Naxçıvan Muxtar 
RespublLkası, Babək 

rayonu

Azərbaycan Dövlət Su 
EhtLyatları AgentlLyL

Azərbaycan Dövlət Su 
EhtLyatları AgentlLyLnLn 
vəsaLtL (“İrL ŞəhərlərLn 
BLrləşmLş Su TəchLzatı 
XLdmətL” publLk hüquqL 

şəxs)

Naxçıvan Muxtar 
RespublLkasının DaxLlL İşlər 

NazLrlLyL

122-4.
Culfa 

Şəhər SutəmLzləyLcL 
Qurğular KompleksL

Naxçıvan Muxtar 
RespublLkası,
Culfa rayonu

Azərbaycan Dövlət Su 
EhtLyatları AgentlLyL

Azərbaycan Dövlət Su 
EhtLyatları AgentlLyLnLn 
vəsaLtL (“RegLonal Su 
MelLorasLya XLdmətL” 
publLk hüquqL şəxs)

Naxçıvan Muxtar 
RespublLkasının DaxLlL İşlər 

NazLrlLyL

122-5.
Şahbuz 

Şəhər SutəmLzləyLcL 
Qurğular KompleksL

Naxçıvan Muxtar 
RespublLkası,

Şahbuz rayonu

Azərbaycan Dövlət Su 
EhtLyatları AgentlLyL

Azərbaycan Dövlət Su 
EhtLyatları AgentlLyLnLn 
vəsaLtL (“RegLonal Su 
MelLorasLya XLdmətL” 
publLk hüquqL şəxs)

Naxçıvan Muxtar 
RespublLkasının DaxLlL İşlər 

NazLrlLyL

122-6.
Şərur 

Şəhər SutəmLzləyLcL 
Qurğular KompleksL

Naxçıvan Muxtar 
RespublLkası,
Şərur rayonu

Azərbaycan Dövlət Su 
EhtLyatları AgentlLyL

Azərbaycan Dövlət Su 
EhtLyatları AgentlLyLnLn 
vəsaLtL (“RegLonal Su 
MelLorasLya XLdmətL” 
publLk hüquqL şəxs)

Naxçıvan Muxtar 
RespublLkasının DaxLlL İşlər 

NazLrlLyL

122-7.
Ordubad Şəhər 
SutəmLzləyLcL 

Qurğular KompleksL

Naxçıvan Muxtar 
RespublLkası,

Ordubad rayonu

Azərbaycan Dövlət Su 
EhtLyatları AgentlLyL

Azərbaycan Dövlət Su 
EhtLyatları AgentlLyLnLn 
vəsaLtL (“RegLonal Su 
MelLorasLya XLdmətL” 
publLk hüquqL şəxs)

Naxçıvan Muxtar 
RespublLkasının DaxLlL İşlər 

NazLrlLyL

Əli ƏSƏ'OV, 
Azərbaycan Respublikasının Baş naziri

Azərbaycan Respublikası Nazirlər 
Kabinetinin Qərarı

№ 53           24 fevral 2026-cı il, Bakı şəhəri 

“Aqrarkredit” Qapalı Səhmdar Cə-
miyyəti Bank olmayan Kredit Təşkilatı 
tərəfindən “Azərbaycan Beynəlxalq Ban-
kı” Açıq Səhmdar Cəmiyyətindən alınmış 
problemli aktivlərin əvəzində mövcud qa-
nunvericiliyə uyğun olaraq əldə edilmiş 
və balansında olan, balans dəyəri 1 (bir) 
milyon manatdan çox olan əmlakların, 
yerli və xarici aktivlərin və ya onlar üzrə 
borcların tələb hüquqlarının satılması və 
kənar idarəçilərə idarəetməyə verilməsi 
üzrə Müsabiqə Komissiyasının yaradıl-
ması barədə” Azərbaycan Respublikası 
Nazirlər Kabinetinin 2023-cü il 4 avqust 
tarixli 267 nömrəli Qərarında dəyişiklik 
edilməsi haqqında

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının 
Nazirlər Kabineti qərara alır:

“Aqrarkredit” Qapalı Səhmdar Cəmiy-
yəti Bank olmayan Kredit Təşkilatı tərəfin-
dən “Azərbaycan Beynəlxalq Bankı” Açıq 

Səhmdar Cəmiyyətindən alınmış problemli 
aktivlərin əvəzində mövcud qanunvericiliyə 
uyğun olaraq əldə edilmiş və balansında 
olan, balans dəyəri 1 (bir) milyon manatdan 
çox olan əmlakların, yerli və xarici aktivlərin 
və ya onlar üzrə borcların tələb hüquqlarının 
satılması və kənar idarəçilərə idarəetməyə 
verilməsi üzrə Müsabiqə Komissiyasının 
yaradılması barədə” Azərbaycan Respubli-
kası Nazirlər Kabinetinin 2023-cü il 4 avqust 
tarixli 267 nömrəli Qərarının (Azərbaycan 
Respublikasının Qanunvericilik Toplusu, 
2023, ʋ 8 (II kitab), maddə 1250 (Cild I)� 
2024, ʋ 9, maddə 1090) 1-ci hissəsində 
“Azər Bayramov - Azərbaycan Respublika-
sı maliyyə nazirinin müavini” sözləri “Anar 
Kərimov - Azərbaycan Respublikası maliyyə 
nazirinin birinci müavini” sözləri ilə əvəz 
edilsin.

Əli ƏSƏ'OV, 
Azərbaycan Respublikasının Baş naziri

Azərbaycan Respublikası Nazirlər 
Kabinetinin Qərarı

№ 54           24 fevral 2026-cı il, Bakı şəhəri 

Azərbaycan Respublikası Nazirlər Ka-
binetinin 2001-ci il 25 dekabr tarixli 199 
nömrəli Qərarı ilə təsdiq edilmiş “Elektrik 
enerMisindən istifadəyə görə birinci dərə-
cəli istehlakçıların (elektrik enerMisi təchi-
zatının dayandırılmasına icazə verilməyən 
təşkilatların) Siyahısı”nda dəyişiklik edil-
məsi haqqında

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının 
Nazirlər Kabineti qərara alır:

Azərbaycan Respublikası Nazirlər Kabi-
netinin 2001-ci il 25 dekabr tarixli 199 nöm-
rəli Qərarı (Azərbaycan Respublikasının Qa-
nunvericilik Toplusu, 2001, ʋ 12, maddə 809 
(Cild I)� 2025, ʋ 8, maddə 802� Azərbaycan 

Respublikası Nazirlər Kabinetinin 2025-ci il 
25 dekabr tarixli 412 nömrəli Qərarı) ilə təs-
diq edilmiş “Elektrik enerjisindən istifadəyə 
görə birinci dərəcəli istehlakçıların (elektrik 
enerjisi təchizatının dayandırılmasına icazə 
verilməyən təşkilatların) Siyahısı”nın “Bü-
dcədən qismən maliyyələşdirilən təsərrüfat 
hesablı istehlakçılar” bölməsinin üçüncü ab-
zasının sonunda nöqtə işarəsi nöqtəli vergül 
işarəsi ilə əvəz edilsin və aşağıdakı məzmun-
da dördüncü abzas əlavə edilsin:

“Azərbaycan Respublikası Rəqəmsal İn-
kişaf və Nəqliyyat Nazirliyinin tabeliyində 
Dövlət Dəniz və Liman Agentliyi.”.

Əli ƏSƏ'OV, 
Azərbaycan Respublikasının Baş naziri

Azərbaycan Respublikası Nazirlər 
Kabinetinin Qərarı

№ 55       24 fevral 2026-cı il, Bakı şəhəri 

“Azərbaycan Respublikası Silahlı Qü-
vvələri İntizam nizamnaməsinin təsdiq 
edilməsi haqqında”, “Azərbaycan Res-
publikası Silahlı Qüvvələri Qarnizon və 
qarovul xidmətləri nizamnaməsinin təsdiq 
edilməsi haqqında”, “Azərbaycan Res-
publikası Silahlı Qüvvələri Daxili xidmət 
nizamnaməsinin təsdiq edilməsi haqqın-
da”, “Hərbi xidmətkeçmə haqqında” 
Əsasnamənin təsdiq edilməsi barədə” və 
“Hərbi vəzifə və hərbi xidmət haqqında” 
Azərbaycan Respublikasının qanunların-
da dəyişiklik edilməsi barədə” Azərbaycan 
Respublikasının 2025-ci il 16 may tarixli 
195-VIIQD nömrəli Qanununun qəbul 
edilməsi ilə əlaqədar Azərbaycan Respub-
likası Nazirlər Kabinetinin bəzi qərarla-
rında dəyişiklik edilməsi haqqında

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, “Azərbaycan Respublikası 
Silahlı Qüvvələri İntizam nizamnaməsinin 
təsdiq edilməsi haqqında”, “Azərbaycan 
Respublikası Silahlı Qüvvələri Qarnizon və 
qarovul xidmətləri nizamnaməsinin təsdiq 
edilməsi haqqında”, “Azərbaycan Respubli-
kası Silahlı Qüvvələri Daxili xidmət nizam-
naməsinin təsdiq edilməsi haqqında”, “Hərbi 
xidmətkeçmə haqqında” Əsasnamənin təsdiq 
edilməsi barədə” və “Hərbi vəzifə və hərbi 
xidmət haqqında” Azərbaycan Respublikası-
nın qanunlarında dəyişiklik edilməsi barədə” 
Azərbaycan Respublikasının 2025-ci il 16 
may tarixli 195-VIIQD nömrəli Qanununun 
icrasını təmin etmək məqsədilə Azərbaycan 
Respublikasının Nazirlər Kabineti qərara 
alır:

1.  Azərbaycan Respublikası Nazirlər Ka-
binetinin 2013-cü il 8 may tarixli 76 nömrəli 
Qərarı (Azərbaycan Respublikasının Qanun-
vericilik Toplusu, 2013, ʋ 5, maddə 565 
(Cild I)� Azərbaycan Respublikası Nazirlər 
Kabinetinin 2025-ci il 2 dekabr tarixli 367 
nömrəli və 2026-cı il 14 yanvar tarixli 14 
nömrəli qərarları) ilə təsdiq edilmiş “Çağırış-
çıların və hərbi vəzifəlilərin hərbi uçotunun 
aparılması qaydası”nda aşağıdakı dəyişiklik-
lər edilsin:

1.1. 2.3-cü bəndə və 2.3.3-cü yarımbən-
də “matroslar,” sözündən sonra “kursantlar,” 
sözü əlavə edilsin�

1.2. 2.3.4-cü yarımbəndə “baş matros,” 
sözlərindən sonra “kursant,” sözü əlavə edil-
sin�

1.3. 2.6.2-ci yarımbəndə “matrosların,” 
sözündən sonra “kursantların,” sözü əlavə 
edilsin.

2. “Cəmşid Naxçıvanski adına Hərbi Li-
seyin Nizamnaməsi”nin və “Heydər Əliyev 
adına Hərbi Liseyin Nizamnaməsi”nin təsdiq 
edilməsi haqqında” Azərbaycan Respublikası 
Nazirlər Kabinetinin 2015-ci il 4 avqust tarix-

li 274 nömrəli Qərarında (Azərbaycan Res-
publikasının Qanunvericilik Toplusu, 2015, 
ʋ 8, maddə 960 (Cild I)� 2025, ʋ 5, maddə 
504) aşağıdakı dəyişikliklər edilsin:

2.1. həmin Qərarla təsdiq edilmiş 1 nöm-
rəli əlavə ±- “Cəmşid Naxçıvanski adına Hər-
bi Liseyin Nizamnaməsi”nin 1.3-cü bəndinə 
“ali” sözündən sonra “və orta ixtisas” sözləri 
əlavə edilsin, 2.1.1-ci, 9.2.3-cü yarımbənd-
lərində və 4.3-cü bəndində ismin müvafiq 
hallarında “ali hərbi məktəblər” sözləri ismin 
müvafiq hallarında “hərbi qulluqçu hazırla-
yan xüsusi təyinatlı ali və orta ixtisas təhsili 
müəssisələri” sözləri ilə əvəz edilsin�

2.2. həmin Qərarla təsdiq edilmiş 2 nöm-
rəli əlavə ±- “Heydər Əliyev adına Hərbi Li-
seyin Nizamnaməsi”nin 1.3-cü bəndinə “ali” 
sözündən sonra “və orta ixtisas” sözləri əlavə 
edilsin, 2.1.1-ci, 9.2.3-cü yarımbəndlərində 
və 4.3-cü bəndində ismin müvafiq hallarında 
“ali hərbi məktəblər” sözləri ismin müvafiq 
hallarında “hərbi qulluqçu hazırlayan xüsusi 
təyinatlı ali və orta ixtisas təhsili müəssisələ-
ri” sözləri ilə əvəz edilsin.

3.  Azərbaycan Respublikası Nazirlər 
Kabinetinin 2016-cı il 26 dekabr tarixli 524 
nömrəli Qərarı (Azərbaycan Respublikasının 
Qanunvericilik Toplusu, 2016, ʋ 12, maddə 
2240 (Cild I) ilə təsdiq edilmiş “Dəfn mərasi-
minin təşkili və keçirilməsi zamanı hərbi ehti-
ram göstərilən şəxslərin uçotunun aparılması 
Qaydası”nda aşağıdakı dəyişikliklər edilsin:

3.1. 2.1.5-ci yarımbəndə “keçən,” sözün-
dən sonra “hərbi qulluqçu hazırlayan xüsusi 
təyinatlı ali və ya orta ixtisas təhsili müəssisə-
sində təhsil alan,” sözləri əlavə edilsin�

3.2. 3.6-cı bəndə “əsgər,” sözündən sonra 
“matros, kursant,” sözləri əlavə edilsin�

3.3. 3.10-cu bəndə “matros,” sözündən 
sonra “kursant,” sözü əlavə edilsin.

4. Azərbaycan Respublikası Nazirlər 
Kabinetinin 2023-cü il 10 may tarixli 153 
nömrəli Qərarı (Azərbaycan Respublikasının 
Qanunvericilik Toplusu, 2023, ʋ 5, maddə 
720 (Cild I)� 2024, ʋ 4, maddə 449� Azər-
baycan Respublikası Nazirlər Kabinetinin 
2025-ci il 25 dekabr tarixli 412 nömrəli Qə-
rarı) ilə təsdiq edilmiş “Qulluğun (xidmətin) 
xüsusiyyətləri nəzərə alınmaqla kəşfiyyat və 
əks-kəşfiyyat fəaliyyəti subyektlərinin hərbi 
qulluqçularının və işçilərinin, əməliyyat-ax-
tarış fəaliyyəti subyektlərinin işçilərinin və 
“Dövlət sirri haqqında” Azərbaycan Respub-
likasının Qanununa uyğun olaraq barələrində 
məlumatların məxfiləşdirilməsi nəzərdə tu-
tulan digər işçilərin və şəxslərin fərdi uçotu 
Qaydası”nın 1.1-ci bəndinə “qulluqçuları” 
sözündən sonra “, kursantlar” sözü əlavə edil-
sin.

Əli ƏSƏ'OV, 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 50            24 fevral 2026-cı il, Bakı şəhəri 

“Dövlət borcu haqqında” Azərbay-
can Respublikasının Qanununda də-
yişiklik edilməsi barədə” Azərbaycan 
Respublikasının 2025-ci il 14 iyul tarixli 
246-VIIQD nömrəli Qanununun tətbiqi 
və “Dövlət borcu haqqında” Azərbaycan 
Respublikası Qanununun tətbiq edilməsi 
barədə” Azərbaycan Respublikası 3re-
zidentinin 2007-ci il 6 avqust tarixli 610 
nömrəli Fərmanında dəyişiklik edilmə-
si haqqında” Azərbaycan Respublikası 
3rezidentinin 2025-ci il 4 avqust tarixli 
467 nömrəli Fərmanının icrası ilə əlaqə-
dar Azərbaycan Respublikası Nazirlər 
Kabinetinin bəzi qərarlarında dəyişiklik 
edilməsi barədə

Azərbaycan Respublikası Konstitusiya-
sının 119-cu maddəsinin səkkizinci abzası-
nı rəhbər tutaraq, “Dövlət borcu haqqında” 
Azərbaycan Respublikasının Qanununda 
dəyişiklik edilməsi barədə” Azərbaycan 
Respublikasının 2025-ci il 14 iyul tarixli 
246-VIIQD nömrəli Qanununun tətbiqi və 
“Dövlət borcu haqqında” Azərbaycan Res-
publikası Qanununun tətbiq edilməsi barə-
də” Azərbaycan Respublikası Prezidenti-
nin 2007-ci il 6 avqust tarixli 610 nömrəli 
Fərmanında dəyişiklik edilməsi haqqında” 
Azərbaycan Respublikası Prezidentinin 
2025-ci il 4 avqust tarixli 467 nömrəli Fər-
manının 2-ci hissəsinin icrasını təmin et-
mək məqsədilə Azərbaycan Respublikası-
nın Nazirlər Kabineti qərara alır:

1.  Azərbaycan Respublikası Nazirlər 
Kabinetinin 2008-ci il 10 aprel tarixli 84 
nömrəli Qərarı (Azərbaycan Respublika-
sının Qanunvericilik Toplusu, 2008, ʋ 4, 
maddə 306 (Cild I) ilə təsdiq edilmiş “Döv-
lət borcu və zəmanəti üzrə öhdəliklərin Tə-
minat Fondunun vəsaitinin idarə olunması, 
uçotunun aparılması və istifadəsi Qaydala-
rı”nda aşağıdakı dəyişikliklər edilsin: 

1.1. 1.1-ci bənddə “və dövlət zəmanə-
ti üzrə öhdəliklərin yerinə yetirilməsini” 
sözləri “, dövlət zəmanəti üzrə öhdəliklə-
rin yerinə yetirilməsini və “Büdcə sistemi 
haqqında” Azərbaycan Respublikası Qanu-
nunun 1.1.13-cü maddəsinə uyğun olaraq 
verilmiş büdcə ssudalarının geri qaytarıl-
masını” sözləri ilə əvəz edilsin� 

1.2.  aşağıdakı məzmunda 3.8-ci bənd 
əlavə edilsin: 

“3.8. “Büdcə sistemi haqqında” Azər-
baycan Respublikası Qanununun 1.1.13-cü 
maddəsinə uyğun olaraq büdcə ili ərzində 
dövlət büdcəsindən Naxçıvan Muxtar Res-
publikasının büdcəsinə, yerli büdcələrə, 
büdcə təşkilatlarına, dövlət adından ya-
radılan publik hüquqi şəxslərə və dövlət 
büdcəsindən maliyyə yardımı alan digər 
hüquqi şəxslərə verilən büdcə ssudaları hə-
min şəxslər tərəfindən il ərzində qaytarıla 
bilmədikdə Azərbaycan Respublikasının 
Maliyyə Nazirliyi verilən büdcə ssudaları-
nın bağlanılması (ödənilməsi) üçün Fondun 
vəsaitindən istifadə edə bilər.”.

2. Azərbaycan Respublikası Nazirlər 
Kabinetinin 2018-ci il 11 oktyabr tarixli 
440 nömrəli Qərarı (Azərbaycan Respub-
likasının Qanunvericilik Toplusu, 2018,      
ʋ 10, maddə 2155 (Cild I)� 2024, ʋ 1, 
maddə 84, ʋ 2, maddələr 209, 229, ʋ 3, 
maddələr 307, 359, ʋ 6 (II kitab), mad-
də 739, ʋ 7, maddələr 920, 930, ʋ 9, 
maddələr 1067, 1099, 1106, ʋ 10, maddə 
1167, ʋ 12 (II kitab), maddə 1428� 2025, 
ʋ 2, maddə 187, ʋ 6, maddə 594, ʋ 7, 
maddələr 706, 714, 716, ʋ 8, maddə 800, 
ʋ 9, maddələr 857, 863, 870, 879, ʋ 10, 
maddə 972, ʋ 11, maddə 1084� Azərbay-
can Respublikası Nazirlər Kabinetinin 
2025-ci il 1 dekabr tarixli 357 nömrəli, 
10 dekabr tarixli 385 nömrəli, 25 dekabr 
tarixli 412 nömrəli və 2026-cı il 2 fevral 
tarixli 34 nömrəli qərarları) ilə təsdiq edil-
miş “Azərbaycan Respublikasının büdcə 
gəlirlərinin təsnifatına əlavə”nin 1.4.1.9-
cu yarımbəndində “və dövlət zəmanəti 
üzrə öhdəliklərin yerinə yetirilməsini” 
sözləri “, dövlət zəmanəti üzrə öhdəliklə-
rin yerinə yetirilməsini və “Büdcə sistemi 
haqqında” Azərbaycan Respublikası Qa-
nununun 1.1.13-cü maddəsinə uyğun ola-
raq verilmiş büdcə ssudalarının geri qayta-
rılmasını” sözləri ilə əvəz edilsin.

Əli ƏSƏ'OV, 
Azərbaycan Respublikasının  

Baş naziri

Azərbaycan Respublikası Nazirlər Kabinetinin Qərarı
№ 51               24 fevral 2026-cı il, Bakı şəhəri 

Azərbaycan Respublikası Nazirlər 
Kabinetinin 2012-ci il 7 may tarixli 96 
nömrəli Qərarı ilə təsdiq edilmiş “Əlavə 
dəyər vergisi üzrə gömrük borcunun 
məbləğinin hesablanması Qaydası”nda 
dəyişiklik edilməsi haqqında

Azərbaycan Respublikası Konstitu-
siyasının 119-cu maddəsinin səkkizin-
ci abzasını rəhbər tutaraq, “Azərbaycan 
Respublikasının Gömrük Məcəlləsində 
dəyişiklik edilməsi haqqında” Azərbaycan 
Respublikasının 2025-ci il 14 iyul tarixli 
242-VIIQD nömrəli Qanununun icrası ilə 
əlaqədar Azərbaycan Respublikasının Na-

zirlər Kabineti qərara alır: 
Azərbaycan Respublikası Nazirlər Ka-

binetinin 2012-ci il  7 may tarixli 96 nöm-
rəli Qərarı (Azərbaycan Respublikasının 
Qanunvericilik Toplusu, 2012, ʋ 5, maddə 
470 (Cild I) ilə təsdiq edilmiş “Əlavə dəyər 
vergisi üzrə gömrük borcunun məbləğinin 
hesablanması Qaydası”nın 1.3-cü bəndi 
aşağıdakı redaksiyada verilsin: 

“1.3. Gömrük borcu hesablanmış 
gömrük ödənişləri üzrə borclu olan və ya 
Gömrük Məcəlləsinin 258.1-ci maddəsin-
də nəzərdə tutulmuş üsullardan istifadə 
etməklə təminat verildikdə, həmin təmi-

nat üzrə öhdəlik daşıyan şəxslər tərəfin-
dən ödənilə bilər. Fiziki şəxslər tərəfindən 
gömrük sərhədindən kommersiya məqsəd-
ləri üçün nəzərdə tutulmayan malların keçi-
rilməsi ilə əlaqədar yarana biləcək gömrük 
ödənişləri sahibkarlıq subyekti olmayan 
fiziki şəxs, habelə Gömrük Məcəlləsinin   
258.1-ci maddəsində nəzərdə tutulmuş 
üsullardan istifadə edilməklə təminat veril-
dikdə, həmin təminat üzrə öhdəlik daşıyan 
şəxslər tərəfindən ödənilə bilər.”.

Əli ƏSƏ'OV, 
Azərbaycan Respublikasının Baş naziri



Xalq qəzeti18 13 mart 2026-cı il, cümə

RƏSMİ

Azərbaycan Respublikası Nazirlər 
Kabinetinin Qərarı

№ 56          24 fevral 2026-cı il, Bakı şəhəri 
Azərbaycan Respublikası Nazirlər 

Kabinetinin 2015-ci il 18 mart tarixli 84 
nömrəli Qərarı ilə təsdiq edilmiş “Şəxsin 
Azərbaycan Respublikasının vətəndaşlığı-
na mənsubiyyətinin müəyyənləşdirilməsi 
Qaydası”nda dəyişiklik edilməsi haqqında

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, “Azərbaycan Respublikasının 
İnzibati Xətalar Məcəlləsində, “Azərbay-
can Respublikasında səfərbərlik hazırlığı və 
səfərbərlik haqqında” və “Hərbi vəzifə və 
hərbi xidmət haqqında” Azərbaycan Res-
publikasının qanunlarında dəyişiklik edil-
məsi barədə” Azərbaycan Respublikasının 
2025-ci il 14 fevral tarixli 138-VIIQD nöm-
rəli Qanununun tətbiqi və bununla əlaqədar 
Azərbaycan Respublikası Prezidentinin bəzi 
fərmanlarında dəyişiklik edilməsi haqqın-
da” Azərbaycan Respublikası Prezidentinin 
2025-ci il 1 aprel tarixli 358 nömrəli Fərma-

nının 2-ci hissəsinin icrası ilə əlaqədar Azər-
baycan Respublikasının Nazirlər Kabineti 
qərara alır:

Azərbaycan Respublikası Nazirlər Kabi-
netinin 2015-ci il 18 mart tarixli 84 nömrəli 
Qərarı (Azərbaycan Respublikasının Qanun-
vericilik Toplusu, 2015, ʋ 4, maddə 457 
(Cild I)� 2024, ʋ 7, maddə 925) ilə təsdiq 
edilmiş “Şəxsin Azərbaycan Respublikasının 
vətəndaşlığına mənsubiyyətinin müəyyənləş-
dirilməsi Qaydası”nın 3.8-ci bəndinin ikinci 
cümləsinə “halda” sözündən sonra “şəxsin 
hərbi qeydiyyatda olduğu” sözləri, “bölmələ-
ri” sözündən sonra “, Azərbaycan Respubli-
kasının Dövlət Təhlükəsizliyi Xidməti və ya 
Azərbaycan Respublikasının Xarici Kəşfiy-
yat Xidməti” sözləri əlavə edilsin. 

Əli ƏSƏ'OV, 
Azərbaycan Respublikasının  

Baş naziri

Azərbaycan Respublikası Nazirlər 
Kabinetinin Qərarı

№ 58           25 fevral 2026-cı il, Bakı şəhəri 
Azərbaycan Respublikası Nazirlər 

Kabinetinin 2020-ci il 10 yanvar tarixli 5 
nömrəli Qərarı ilə təsdiq edilmiş “İcbari 
tibbi sığorta üzrə Xidmətlər Zərfi”ndə də-
yişiklik edilməsi haqqında

Azərbaycan Respublikası Konstitusiya-
sının 119-cu maddəsinin səkkizinci abzası-
nı rəhbər tutaraq, “Tibbi sığorta haqqında” 
Azərbaycan Respublikasının Qanununda 
dəyişiklik edilməsi barədə” Azərbaycan Res-
publikasının 2025-ci il 24 oktyabr tarixli 
276-VIIQD nömrəli Qanununun tətbiqi və 
“Tibbi sığorta haqqında” Azərbaycan Res-
publikasının Qanununda dəyişiklik edilməsi 
barədə” Azərbaycan Respublikasının 2018-ci 
il 28 dekabr tarixli 1441-VQD nömrəli Qa-
nununun tətbiqi və “Tibbi sığorta haqqında” 
Azərbaycan Respublikası Qanununun tətbiq 
edilməsi barədə” Azərbaycan Respublikası 
Prezidentinin 1999-cu il 30 dekabr tarixli 241 
nömrəli Fərmanının ləğv edilməsi haqqın-
da” Azərbaycan Respublikası Prezidentinin 
2019-cu il 31 yanvar tarixli 502 nömrəli Fər-
manında dəyişiklik edilməsi barədə” Azər-
baycan Respublikası Prezidentinin 2025-ci il 
7 noyabr tarixli 523 nömrəli Fərmanının ic-
rası ilə əlaqədar Azərbaycan Respublikasının 
Nazirlər Kabineti qərara alır: 

Azərbaycan Respublikası Nazirlər Kabi-
netinin 2020-ci il 10 yanvar tarixli 5 nömrəli 
Qərarı (Azərbaycan Respublikasının Qanun-
vericilik Toplusu, 2020, ʋ 1, maddə 63 (Cild 
I)� 2024, ʋ 3, maddə 358, ʋ 9, maddə 1106� 
2025, ʋ 4 (II kitab), maddə 421, ʋ 9, mad-
də 858� Azərbaycan Respublikası Nazirlər 
Kabinetinin 2026-cı il 21 yanvar tarixli 22 
nömrəli Qərarı) ilə təsdiq edilmiş “İcbari tib-
bi sığorta üzrə Xidmətlər Zərfi”nə aşağıdakı 
məzmunda 12-ci hissə əlavə edilsin: 

“12. Həbs edilmiş şəxslərə, müəyyən 

müddətə azadlıqdan məhrum etmə və ömür-
lük azadlıqdan məhrum etmə növündə cəza 
çəkən şəxslərə (məntəqə tipli cəzaçəkmə 
müəssisələri istisna olmaqla) tibbi xidmətlə-
rin göstərilməsi şərtləri 

12.1. Həbs edilmiş şəxslərə, müəyyən 
müddətə azadlıqdan məhrum etmə və ömür-
lük azadlıqdan məhrum etmə növündə cəza 
çəkən şəxslərə (məntəqə tipli cəzaçəkmə 
müəssisələri istisna olmaqla) tibbi xidmətlər 
aşağıdakı şərtlərlə göstərilir: 

12.1.1. müvafiq tibbi xidmətin Azərbay-
can Respublikası Ədliyyə Nazirliyinin Tibb 
Baş İdarəsi tərəfindən göstərilməsi üçün zə-
ruri tibbi avadanlıq və (və ya) müvafiq sahə 
üzrə işçilərinin olmaması� 

12.1.2. bir büdcə ili ərzində tibbi xidmət-
lər göstərilən həbs edilmiş şəxslərin, müəy-
yən müddətə azadlıqdan məhrum etmə və 
ömürlük azadlıqdan məhrum etmə növündə 
cəza çəkən şəxslərin (məntəqə tipli cəzaçək-
mə müəssisələri istisna olmaqla) 1500 nəfər-
dən çox olmaması� 

12.1.3. bu Sənədin 12.1.2-ci yarımbəndi 
nəzərə alınmaqla, bir büdcə ili ərzində icbari 
tibbi sığorta fondunun vəsaiti hesabına hə-
yata keçirilən sığorta ödənişlərinin 200 000 
manatadək olması.

12.2. Həbs edilmiş şəxslərə, müəyyən 
müddətə azadlıqdan məhrum etmə və ömür-
lük azadlıqdan məhrum etmə növündə cəza 
çəkən şəxslərə (məntəqə tipli cəzaçəkmə 
müəssisələri istisna olmaqla) tibbi xidmət-
lərin göstərilməsi zamanı Azərbaycan Res-
publikasının ƏdIiyyə Nazirliyi tərəfindən 
təhlükəsizlik tədbirləri təmin edilir.”. 

Əli ƏSƏ'OV, 
Azərbaycan Respublikasının  

Baş naziri

Azərbaycan Respublikası Nazirlər Kabinetinin Qərarı
№ 57                           24 fevral 2026-cı il, Bakı şəhəri

“Hərbi xidmətkeçmə haqqında” 
Əsasnamənin təsdiq edilməsi barə-
də” və “Hərbi vəzifə və hərbi xidmət 
haqqında” Azərbaycan Respublikası-
nın qanunlarında dəyişiklik edilməsi 
barədə” Azərbaycan Respublikasının 
2024-cü il 10 dekabr tarixli 84-VIIQD 
nömrəli Qanununun tətbiqi və bunun-
la əlaqədar Azərbaycan Respublikası 
3rezidentinin bəzi fərmanlarında dəyi-
şiklik edilməsi haqqında” Azərbaycan 
Respublikası 3rezidentinin 2025-ci il 27 
yanvar tarixli 295 nömrəli Fərmanının 
icrası ilə əlaqədar Azərbaycan Respub-
likası Nazirlər Kabinetinin bəzi qərar-
larında dəyişiklik edilməsi haqqında

Azərbaycan Respublikası Konstitusi-
yasının 119-cu maddəsinin səkkizinci ab-
zasını rəhbər tutaraq, “Hərbi xidmətkeçmə 
haqqında” Əsasnamənin təsdiq edilməsi 
barədə” və “Hərbi vəzifə və hərbi xidmət 
haqqında” Azərbaycan Respublikasının 
qanunlarında dəyişiklik edilməsi barədə” 
Azərbaycan Respublikasının 2024-cü il 10 
dekabr tarixli 84-VIIQD nömrəli Qanunu-
nun tətbiqi və bununla əlaqədar Azərbay-
can Respublikası Prezidentinin bəzi fər-
manlarında dəyişiklik edilməsi haqqında” 
Azərbaycan Respublikası Prezidentinin 
2025-ci il 27 yanvar tarixli 295 nömrəli 
Fərmanının 2.2-ci bəndinin icrasını təmin 
etmək məqsədilə Azərbaycan Respublika-
sının Nazirlər Kabineti qərara alır:

1.  Azərbaycan Respublikası Nazirlər 
Kabinetinin 2015-ci il 2 fevral tarixli 21 
nömrəli Qərarı (Azərbaycan Respubli-
kasının Qanunvericilik Toplusu, 2015,            
ʋ 2, maddə 211 (Cild I)� Azərbaycan 
Respublikası Nazirlər Kabinetinin 2025-ci 
il 25 dekabr tarixli 412 nömrəli və 2026-

cı il 14 yanvar tarixli 14 nömrəli qərarla-
rı) ilə təsdiq edilmiş “Bağlaşma əsasında 
həqiqi hərbi xidmətə daxilolmanın halları 
və Qaydası”nda aşağıdakı dəyişikliklər 
edilsin:

1.1. 2.10.2-ci yarımbəndə hər üç halda 
“təhsil” sözündən sonra “və ya orta ixtisas 
təhsili” sözləri əlavə edilsin�

1.2. 2.10.3-cü yarımbəndə “çavuşlar” 
sözündən sonra “, hərbi qulluqçu hazır-
layan xüsusi təyinatlı orta ixtisas təhsili 
müəssisələrini bitirmiş hərbi qulluqçular” 
sözləri əlavə edilsin�

1.3. 3.12-ci bəndə “xidmətə� (birin-
ci halda) sözündən sonra “(kursantların 
həqiqi hərbi xidməti istisna olmaqla)” söz-
ləri əlavə edilsin�

1.4. aşağıdakı məzmunda 3.13-1-ci, 
3.13-2-ci və 3.13-3-cü bəndlər əlavə edil-
sin:

“3.13-1. Kursantların həqiqi hərbi xid-
mətinə daxil olmaq arzusunu bildirmiş 
Azərbaycan Respublikasının vətəndaşları 
hərbi qulluqçu hazırlayan xüsusi təyinatlı 
ali təhsil və ya orta ixtisas təhsili müəs-
sisələrinə qəbul edilərkən “Hərbi vəzifə 
və hərbi xidmət haqqında” Azərbaycan 
Respublikasının Qanunu, “Hərbi xidmət-
keçmə haqqında Əsasnamə” və bu Qayda 
ilə tanış edildikdən sonra, onlarla hərbi 
qulluqçu hazırlayan xüsusi təyinatlı ali və 
ya orta ixtisas təhsili müəssisələri arasın-
da həqiqi hərbi xidmətə daxil olmağa dair 
bağlaşma (bu Qaydanın 3.13-3-cü bəndi 
nəzərə alınmaqla) eyni hüquqi qüvvəyə 
malik üç əsl nüsxədən ibarət tərtib edilir 
(bu Qaydaya 3 nömrəli əlavə). Bağlaşma-
nın bir nüsxəsi hərbi xidmətə daxil olan 
şəxsə verilir, digər nüsxəsi (nüsxələri) isə 
bu Qaydanın 3.1-ci bəndində göstərilmiş 

müvafiq dövlət orqanının aidiyyəti quru-
munda saxlanılır.

3.13-2. Hərbi qulluqçu hazırlayan xü-
susi təyinatlı ali təhsil və ya orta ixtisas 
təhsili müəssisələrində kursantların ha-
zırlanmasına çəkilmiş xərclərin əvəzini 
ödəmək öhdəliyi “Hərbi vəzifə və hərbi 
xidmət haqqında” Azərbaycan Respub-
likası Qanununun 42-1.1-ci maddəsində 
nəzərdə tutulmuş hallarda bağlaşmada 
nəzərdə tutulur. 

3.13-3. Bu Qaydanın 3.13-1-ci bən-
dinə uyğun olaraq bağlaşma bağlanarkən 
18 yaşı tamam olmayan şəxslərlə bağ-
laşma onların qanuni nümayəndələrinin 
± valideyninin, övladlığa götürənin və ya 
himayəçinin yazılı razılığı ilə bağlanılır.”�

1.5. 3.23-cü bəndə “həmçinin” sözün-
dən sonra “hərbi qulluqçu hazırlayan xü-
susi təyinatlı təhsil müəssisəsindən xaric 
edilməsi,” sözləri əlavə edilsin�

1.6. həmin Qaydaya 1 nömrəli əlavə 
- “Azərbaycan Ordusunda və Azərbaycan 
Respublikasının qanunvericiliyinə uyğun 
olaraq yaradılmış başqa silahlı birləş-
mələrdə, habelə Azərbaycan Respublika-
sının Silahlı Qüvvələrindən əlavə hərbi 
xidmət nəzərdə tutulmuş digər dövlət 
orqanlarında (dövlət orqanlarının struk-
turuna daxil olan qurumlarda) hərbi xid-
mətə qəbul haqqında Bağlaşma”nın adına 
“xidmətə” sözündən sonra “(kursantların 
həqiqi hərbi xidməti istisna olmaqla)” söz-
ləri əlavə edilsin�

1.7. həmin Qaydaya aşağıdakı məz-
munda 3 nömrəli əlavə - “Hərbi qulluqçu 
hazırlayan xüsusi təyinatlı təhsil müəs-
sisələrində kursantların həqiqi hərbi xid-
mətinə qəbul haqqında Bağlaşma” əlavə 
edilsin:

Hərbi qulluqçu hazırlayan xüsusi təyinatlı təhsil müəssisələrində kursantların 
həqiqi hərbi xidmətinə qəbul haqqında

B A ö L A Ş M A

“BBBBB” BBBBBBBBBBBBBB 20 BBBBBB il

Biz, aşağıda imza edənlər, bir tərəfdən 
BBBBBBBBBBBBBBBBBBBBBBBBBBBBBBBBBBBBBBBBBBBBBBBBBB

(hərbi qulluqçu hazırlayan xüsusi təyinatlı ali təhsil müəssisəsinin adı)

rektoru (rəisi) BBBBBBBBBBBBBBBBBBBBBBBBBBBBBB   şəxsində
                            (hərbi rütbəsi, soyadı, adı, atasının adı)

Azərbaycan Respublikasının müvafiq dövlət orqanı, digər 
tərəfdən BBBBBBBBBBBBBBBBBBBBBBBBBBBBBBBBBBBBBBBBBBBBBB
BBBBBBBBBBBBBBBBBBBBBBBBBBBBBBBBBBBBBBBBBBBBBBBBBBBBB

(bağlaşma bağlayan şəxsin soyadı, adı, atasının adı)

“Hərbi vəzifə və hərbi xidmət haqqında” Azərbaycan Respub-
likasının Qanununu, “Hərbi xidmətkeçmə haqqında Əsasnamə”ni 
və Azərbaycan Respublikası Silahlı Qüvvələrinin nizamnamələrini 
rəhbər tutaraq aşağıdakı bağlaşmanı bağladıq:

1. Tərəflər aşağıdakı öhdəlikləri qəbul edirlər:
1.1. mən, BBBBBBBBBBBBBBBBBBBBBBBBBBBBBBBBBBBBBBBBBB

             (bağlaşma bağlayan şəxsin, soyadı, adı, atasının adı)
hərbi qulluqçu hazırlayan xüsusi təyinatlı ali təhsil müəssisə-

sinə bağlaşma üzrə könüllü surətdə qəbul olarkən:
1.1.1. bağlaşma üzrə hərbi xidmətdə olduğum müddətdə mənə 

həvalə edilmiş xidməti vəzifələri həmişə namus və vicdanla yerinə 
yetirməyi�

1.1.2. komandanlığın əmr, sərəncam və tələblərini yerinə ye-
tirməyi�

1.1.3. Azərbaycan Respublikası Konstitusiyasının, qanunları-
nın, Azərbaycan Respublikası Silahlı Qüvvələrinin nizamnamələ-
rinin, təlimatların tələblərini, komandir və rəislərin əmrlərini, 
sərəncamlarını, mənə tapşırılan xidməti vəzifələri şərəf və vicdanla 
yerinə yetirəcəyimi�

1.1.4. hərbi qulluqçu hazırlayan xüsusi təyinatlı ali təhsil və ya 
orta ixtisas təhsili müəssisəsini bitirdikdən sonra Azərbaycan Ordu-
sunda və ya Azərbaycan Respublikasının qanunvericiliyinə uyğun 
olaraq yaradılmış başqa silahlı birləşmələrdə, habelə Azərbaycan 
Respublikasının Silahlı Qüvvələrindən əlavə hərbi xidmət nəzərdə 
tutulmuş digər dövlət orqanlarında (dövlət orqanlarının strukturuna 
daxil olan qurumlarda) zabit heyəti vəzifələrində təqvim hesabı ilə 
azı 10 il və ya gizir (miçman) heyəti vəzifələrində təqvim hesabı ilə 
azı 5 il (hərbi qulluqçu hazırlayan xüsusi təyinatlı orta ixtisas təh-
sili müəssisələrini, habelə xarici ölkələrin analoji orta ixtisas təhsili 
müəssisələrini bitirmiş gizir və miçmanlar üçün ± 10 il) müddətin-
də xidmət etməyi�

1.1.5. törətdiyim hüquqazidd əməllərə görə Azərbaycan Res-
publikasının qanunvericiliyində nəzərdə tutulmuş qaydada tam mə-
suliyyət daşımağı� 

1.1.6. müvəffəqiyyətsizliyimə, təhsilimi davam etdirmək 
istəmədiyimə və ya intizamsızlığıma görə təhsil aldığım hərbi 
qulluqçu hazırlayan xüsusi təyinatlı təhsil müəssisələrindən xaric 
edildiyim, habelə hərbi qulluqçu hazırlayan xüsusi təyinatlı təhsil 
müəssisəsini bitirərək kadr zabit heyətinə və ya gizir (miçman) 
heyətinə keçirildikdən sonra (təqvim hesabı ilə azı 10 il zabit heyə-
ti və ya təqvim hesabı ilə 5 il gizir (miçman) heyəti vəzifələrində 
xidmət etmədiyim halda) “Hərbi vəzifə və hərbi xidmət haqqın-
da” Azərbaycan Respublikası Qanununun 41.0.6 - 41.0.8-ci mad-
dələrinə əsasən həqiqi hərbi xidmətdən ehtiyata və ya 42.0.3-cü 
və 42.0.5-ci maddələrinə əsasən həqiqi hərbi xidmətdən istefaya 
buraxıldığım halda hərbi qulluqçu hazırlayan xüsusi təyinatlı təhsil 
müəssisəsində mənim hazırlanmağıma çəkilmiş xərclərin əvəzini 
Azərbaycan Respublikasının qanunvericiliyində nəzərdə tutulmuş 
qaydada ödəməyi öhdəmə götürürəm.

1.2. Azərbaycan Respublikasının müvafiq dövlət orqanı:
1.2.1. BBBBBBBBBBBBBBBBBBBBBBBBBBBBBBBBBBBBBBBBBBBBB                    

(bağlaşma bağlayan şəxsin soyadı, adı, atasının adı)

və onun ailə üzvlərinə hərbi qulluqçu hazırlayan xüsusi təyi-
natlı təhsil müəssisəsinin kursantları üçün nəzərdə tutulmuş hüquqi 
müdafiəni, sosial zəmanət və güzəştləri təmin etməyi�

1.2.2. hər ay müəyyən olunmuş pul vəsaiti ilə təmin etməyi�
1.2.3. “Hərbi xidmətkeçmə haqqında Əsasnamə”nin tələblərinə 

və müəyyən olunmuş qaydaya əsasən tədris tətil və digər məzuniy-
yətlər verməyi�

1.2.4. hərbi qanunvericiliklə müəyyən olunmuş qaydada hərbi 
qulluqçular üçün nəzərdə tutulan təminat hüquqlarını təmin etməyi 
öhdəsinə götürür.

2. Azərbaycan Respublikası Nazirlər Kabinetinin 2015-ci il 2 
fevral tarixli 21 nömrəli Qərarı ilə təsdiq edilmiş “Bağlaşma əsa-
sında həqiqi hərbi xidmətə daxilolmanın halları və Qaydası”nın 
3.23-cü bəndində göstərilən hallar mövcud olduqda bağlaşma ləğv 
edilir.

3. Bağlaşmanın qüvvədəolma müddəti bağlaşma Azərbaycan 
Respublikasının müvafiq dövlət orqanı tərəfindən təsdiq edildiyi 
andan başlayır və həmin şəxsin şəxsi heyətin siyahısından çıxdığı 
gün qüvvədən düşmüş hesab edilir.

4. Bu bağlaşma hər biri eyni hüquqi qüvvəyə malik olan üç 
nüsxədə tərtib edilir.

“R A Z I Y A M”

18 yaşı tamam olmayan namizədin qanuni nümayən-
dəsi ± valideyni, övladlığa götürəni və ya himayəçi-
siBBBBBBBBBBBBBBBBBBBBBBBBBBBBBBBBBBBBBBBBBBBBBBBBBBB

(qohumluq dərəcəsi)

BBBBBBBBBBBBBBBBBBBBBBBBBBBBBBBBBBBBBBBBBBBBBBBBBBBBB

(soyadı, adı, atasının adı)

BBBBBBBBBBBBBBBBBBBBBBBBBBBBBBBBBBBBBBBBBBBBBBBBBBBBB
(şəxsiyyət vəsiqəsinin seriya və nömrəsi, FİN, telefon nömrəsi)

BBBBBBBBBBBBBBBBBBBBBBBBBB
                      (İmza)
“BBBBB” BBBBBBBBBBBBBB 20 BBBBBB il

2.  “Azərbaycan Respublikası Müdafiə Nazirliyinin strukturu-
na daxil olan Milli Müdafiə Universitetinin tabeliyində Bakı Hərbi 
Kollecinin, Gəncə Hərbi Kollecinin və Naxçıvan Hərbi Kollecinin 
yaradılması haqqında” Azərbaycan Respublikası Nazirlər Kabine-
tinin 2024-cü il 22 may tarixli 272 nömrəli Qərarında (Azərbay-
can Respublikasının Qanunvericilik Toplusu, 2024, ʋ 5 (II kitab), 
maddə 609� 2025, ʋ 4 (I kitab), maddə 386, ʋ 5, maddə 504) 
aşağıdakı dəyişikliklər edilsin:

2.1. həmin Qərarla təsdiq edilmiş 1 nömrəli əlavə - “Bakı Hərbi 
Kollecinin Nizamnaməsi”nin 7.23.1-ci yarımbəndində “öz arzusu 
ilə” sözləri “təhsilini davam etdirmək istəmədiyinə görə” sözləri 
ilə əvəz edilsin�

2.2. həmin Qərarla təsdiq edilmiş 2 nömrəli əlavə - “Gəncə 
Hərbi Kollecinin Nizamnaməsi”nin 7.23.1-ci yarımbəndində “öz 
arzusu ilə” sözləri “təhsilini davam etdirmək istəmədiyinə görə” 
sözləri ilə əvəz edilsin�

2.3. həmin Qərarla təsdiq edilmiş 3 nömrəli əlavə - “Naxçıvan 
Hərbi Kollecinin Nizamnaməsi”nin 7.23.1-ci yarımbəndində “öz 
arzusu ilə” sözləri “təhsilini davam etdirmək istəmədiyinə görə” 
sözləri ilə əvəz edilsin.

Əli ƏSƏ'OV, 
Azərbaycan Respublikasının Baş naziri

Azərbaycan Respublikasının 
müvafiq dövlət orqanıBBBBBBBB
BBBBBBBBBBBBBBBBBBBBBBBBB

(hərbi qulluqçu hazırlayan xüsusi 
təyinatlı təhsil müəssisəsinin adı) 

(soyadı, adı, atasının adı)

Müvafiq dövlət orqanının rəh-
bəri
BBBBBBBBBBBBBBBBBBBBBBBBB 

(hərbi rütbəsi, imzası, soyadı, adı)

M.Y.

Bağlaşma bağlayan şəxsBBBBBB
 BBBBBBBBBBBBBBBBBBBBBBBBB

(soyadı, adı, atasının adı)

“ Bağlaşma əsasında həqLqL hərbL xLdmətə  
daxLlolmanın halları və Qaydası”na

3 nömrəli əlavə

Azərbaycan Respublikası Nazirlər 
Kabinetinin Qərarı

№ 60              2 mart 2026-cı il, Bakı şəhəri 
“Azərbaycan Respublikası 3reziden-

tinin “Azərbaycan Respublikası Dövlət 
Turizm Agentliyinin fəaliyyətinin təmin 
edilməsi haqqında” 2018-ci il 21 sen-
tyabr tarixli 278 nömrəli və “Azərbaycan 
Respublikası Dövlət Turizm Agentliyi-
nin strukturunun təkmilləşdirilməsi və 
“Azərbaycan Respublikası Dövlət Turizm 
Agentliyinin fəaliyyətinin təmin edilməsi 
haqqında” Azərbaycan Respublikası 3re-
zidentinin 2018-ci il 21 sentyabr tarixli 278 
nömrəli Fərmanında dəyişiklik edilməsi 
barədə” 2023-cü il 8 fevral tarixli 2035 
nömrəli fərmanlarında dəyişiklik edilmə-
si haqqında” Azərbaycan Respublikası 
3rezidentinin 2025-ci il 15 oktyabr tarixli 
504 nömrəli Fərmanının icrası ilə əlaqədar 
Azərbaycan Respublikası Nazirlər Kabi-
netinin bəzi qərarlarında dəyişiklik edil-
məsi barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, “Azərbaycan Respublikası 
Prezidentinin “Azərbaycan Respublikası 
Dövlət Turizm Agentliyinin fəaliyyətinin tə-
min edilməsi haqqında” 2018-ci il 21 sen-
tyabr tarixli 278 nömrəli və “Azərbaycan 
Respublikası Dövlət Turizm Agentliyinin 
strukturunun təkmilləşdirilməsi və “Azərbay-
can Respublikası Dövlət Turizm Agentliyinin 
fəaliyyətinin təmin edilməsi haqqında” Azər-
baycan Respublikası Prezidentinin 2018-ci 
il 21 sentyabr tarixli 278 nömrəli Fərmanın-
da dəyişiklik edilməsi barədə” 2023-cü il 8 
fevral tarixli 2035 nömrəli fərmanlarında 
dəyişiklik edilməsi haqqında” Azərbaycan 
Respublikası Prezidentinin 2025-ci il 15 ok-
tyabr tarixli 504 nömrəli Fərmanının 3-cü 
hissəsinin icrasını təmin etmək məqsədilə 
Azərbaycan Respublikasının Nazirlər Kabi-
neti qərara alır:

1.  Azərbaycan Respublikası Nazirlər 
Kabinetinin 2007-ci il 28 avqust tarixli 
136 nömrəli Qərarı (Azərbaycan Respub-
likasının Qanunvericilik Toplusu, 2007,                
ʋ 8, maddə 861 (Cild I)� 2024, ʋ 2, maddə 
229, ʋ 4, maddə 467, ʋ 9, maddələr 1090, 
1100� 2025, ʋ 8, maddə 802, ʋ 9, maddə 
879, ʋ 10, maddə 972, ʋ 12 (II kitab), 
maddələr 1214, 1257) ilə təsdiq edilmiş “İn-
zibati orqanların Təsnifatı”nın II bölməsinin 
11-1-ci hissəsindən “Naxçıvan Muxtar Res-
publikasının Turizm Departamenti” sözləri 
çıxarılsın. 

2. Azərbaycan Respublikası Nazirlər 
Kabinetinin 2008-ci il 19 dekabr tarixli 277 
nömrəli Qərarı (Azərbaycan Respublikasının 
Qanunvericilik Toplusu, 2008, ʋ 12, maddə 
1115 (Cild I)� 2024, ʋ 2, maddə 229, ʋ 4, 
maddələr 437, 449, 467, ʋ 9, maddə 1100� 
2025, ʋ 9, maddə 879, ʋ 10, maddə 972, 
ʋ 12 (II kitab), maddələr 1214, 1257) ilə 
təsdiq edilmiş “Dövlət orqanlarının aparatı-
nın (və ya onların fəaliyyətini təmin edən qu-
rumların) və onun bölmələrinin adları”ndan 
“Turizm Departamentinin Aparatı” sözləri 
çıxarılsın. 

3.  “Azərbaycan Respublikası Dövlət 
Turizm Agentliyinin kollegiyasının tərkibi 
haqqında” Azərbaycan Respublikası Nazirlər 
Kabinetinin 2019-cu il 28 yanvar tarixli 27 
nömrəli Qərarının (Azərbaycan Respubli-
kasının Qanunvericilik Toplusu, 2019, ʋ 1, 
maddə 171 (Cild I) birinci hissəsi aşağıdakı 
redaksiyada verilsin: 

“Azərbaycan Respublikası Dövlət Tu-
rizm Agentliyinin kollegiya üzvlərinin sayı 9 
nəfərdən ibarət müəyyənləşdirilsin və aşağı-
dakı tərkibdə təsdiq edilsin:

Kollegiyanın sədri
Azərbaycan Respublikası Dövlət Turizm 

Agentliyinin sədri 
Kollegiyanın üzvləri:

Azərbaycan Respublikası Dövlət Turizm 
Agentliyi sədrinin müavini

Azərbaycan Respublikası Dövlət Turizm 
Agentliyi Aparatının rəhbəri 

Azərbaycan Respublikası Dövlət Turizm 
Agentliyi Aparatının Turizm siyasəti və stra-
tegiyası şöbəsinin müdiri 

Azərbaycan Respublikası Dövlət Turizm 
Agentliyi Aparatının Mədəni irs və regional 
turizm şöbəsinin müdiri 

Azərbaycan Turizm və Menecment Uni-
versitetinin rektoru 

Azərbaycan Turizm Bürosu İdarə Heyə-
tinin sədri 

Azərbaycan Respublikası Dövlət Turizm 
Agentliyinin Qoruqları İdarəetmə Mərkəzi-
nin İdarə Heyətinin sədri 

Azərbaycan Respublikası Dövlət Turizm 
Agentliyinin tabeliyində Turizm və Rekrea-
siya Zonalarının İdarə Edilməsi və İnkişafı 
Mərkəzinin İcraçı direktoru.”.

Əli ƏSƏ'OV, 
Azərbaycan Respublikasının  

Baş naziri



Biləsuvar qəhrəmanlar yurdudur
%u tRrpaq � Milli 4əhrəman Yə � 9ətən Müharibəsi 4əhrəmanı yetirib

Qədim Muğan torpağında yazın ətri, ilıq nəfəsi duyulur. Torpaq oyanır, 
insanlar xoş ovqatla, Novruz əhvali-ruhiyyəsi ilə yaşayır, qurub-yaradırlar. 
Biləsuvar Muğan düzünün cənub-qərb və cənub hissəsində yerləşir. Ulu keç-
mişə, zəngin tarixə və mədəniyyətə malikdir. Rayonun ərazisində 10 arxeo-
loMi və orta əsrlərə aid “Şəhriyar qalası” bu yerlərin qədimliyini sübut edir. 

Son 5 il ərzində Biləsuvar rayonu xeyli 
inkişaf edib, yeniləşib, müasirləşib. Ölkə 
başçısı İlham Əliyevin misilsiz qayğısı 
sayəsində rayonun sosial-iqtisadi inkişaf 
göstəriciləri əhəmiyyətli dərəcədə yük-
səlib. Biləsuvar abad, yaraşıqlı bir diya-
ra çevrilib. Əlbəttə, bu ayrıca bir yazının 
mövzusudur.

Bölgə müxbiri olaraq Biləsuvardan ilk 
yazımda şöhrətli qəhrəmanlar yetirən rayon-
da vətənpərvər, şəhid övladlarının əziz xa-
tirələrinə olan böyük ehtiramdan, ailələrinə, 
qazilərə, əlillərə, müharibə iştirakçılarına 
dövlətimiz tərəfindən göstərilən tükənməz 
qayğıdan söhbət açmaq istəyirəm.

Qeyd etdiyimiz kimi, Biləsuvar respub-
likamızda qəhrəmanlar diyarı kimi tanınır. 
Rayon icra hakimiyyəti başçısı aparatının 
ərazi-təşkilat və ictimai-siyasi məsələlər şö-
bəsinin müharibə iştirakçıları və şəhid ailələ-
ri ilə işin təşkili sektorunun müdiri Bəhruz 
Mirzəyev ixtisasca hüquqşünasdır, 44 gün-
lük Vətən müharibəsinin iştirakçısıdır. Dö-
yüş yolu əvvəlcə Murovda, sonra isə mü-
haribənin digər odlu-alovlu cəbhələrindən 
keçib. Döyüş xidmətlərinə görə medallarla 
təltif olunub.

O söhbət zamanı dedi ki, Biləsuvar rayo-
nu ölkəmizin azadlığı, müstəqilliyi, suveren-
liyi yolunda, Qarabağ uğrunda döyüşlərdə 
210 nəfər şəhid verib. Onlardan 2-si qanlı 20 
Yanvarda, 131 nəfəri Birinci Qarabağ mü-
haribəsində, 69-u 44 günlük Vətən mühari-
bəsində, 8-i isə 2023-cü ilin sentyabr ayında 
antiterror əməliyyatı zamanı şəhidlik zirvə-
sinə yüksəlib. 

Döyüş meydanlarında mərdliyi, igidliyi, 
şücaətləri ilə tarix yazan Azərbaycanın Milli 
Qəhrəmanı Mübariz İbrahimov, Vətən mü-

haribəsi qəhrəmanlarından  Cavid Mahmu-
dov,  Orxan Əkbərov, Nihad Babayev, hərbi 
xadim, general-polkovnik, müdafiə nazirinin 
müavini ± Quru qoşunların komandanı Hik-
mət Mirzəyevlə təkcə biləsuvarlılar deyil, 
xalqımız sonsuz qürur duyur! 

 Əliabad kəndində dünyaya göz açmış 
Azərbaycanın Milli Qəhrəmanı Mübariz İb-
rahimov Vətənə qeyri-adi sevgisi, cəsarəti, 
qorxmazlığı, fədakarlığı ilə Azərbaycan əs-
gərinin qəhrəmanlıq rəmzinə çevrilib. 

Mübariz İbrahimov 2005-ci ildə Bilə-
suvar rayonundan müddətli həqiqi hərbi 
xidmətə çağırılıb. Əsgəri xidmətini Daxili 
Qoşunların “N” saylı hərbi hissəsinin Xüsusi 
Təyinatlı Bölüyündə keçirib. 2007-ci ildə ça-
vuş rütbəsində ordudan tərxis olunub. 2009-
cu ilin avqust ayında könüllü olaraq hərbi 
xidmətə qayıdıb. Bu dəfə öz arzusu ilə gizir 
rütbəsində cəbhə bölgəsində xidmət etməyə 
başlayıb. 

2010-cu il iyunun 18-də gecə Tərtər ra-
yonu istiqamətində düşmən ordusu ilə arala-
rında olan bir kilometrlik minalanmış sahəni 
təkbaşına keçərək Ermənistan silahlı qüv-
vələrinin mövqeyinə hücum edib. Cəbhənin 
təmas xəttində qeyri-bərabər döyüşdə düş-
mənin çoxlu sayda əsgər və zabitini məhv 
edib. M.İbrahimov işğalçı ermənilərlə 5 saat 
təkbətək döyüşüb. Səhər saatlarında döyüş 
meydanında qəhrəmancasına şəhid olub. 

Mübariz İbrahimovun nəşi noyabr ayı-

nın 6-da qarşı tərəfdən alınaraq İkinci Fəxri 
xiyabanda torpağa tapşırılıb. Azərbaycan 
Prezidenti İlham Əliyevin Sərəncamı ilə 
Mübariz Ağakərim oğlu İbrahimova ölü-
mündən sonra Azərbaycanın Milli Qəhrə-
manı adı verilib. Biləsuvarda adına küçə və 

məktəb var. Mübariz İbrahimovun heykəl-
ləri ucaldılıb, şərəfinə xatirə lövhələri vuru-
lub, haqqında kitablar yazılıb, filmlər çəki-
lib, xarici teleseriallarda ondan bəhs edilib. 
Şəhid olduğu yerdə Azərbaycanın üçrəngli 
bayrağı dalğalanır. 

Milli Qəhrəman Mübariz İbrahimovun 
Əliabad kəndində yerləşən ata ocağı doğ-
ma, əziz, müqəddəs ünvana çevrilib. Bilə-

suvar Rayon İcra Hakimiyyətinin başçısı 
Faiq Qürbətov, icra aparatının kollektivi, 
rayonun idarə, müəssisə və təşkilatlarının 
rəhbərləri, ziyalılar, ağsaqqallar, rayon sa-
kinləri qəhrəmanın doğum və anım günlə-
rində, milli bayramlarda ailələrinə baş çə-
kir, ev±muzeyi ilə tanış olur, əziz xatirəsini 
böyük ehtiramla yad edirlər.

 44 günlük Vətən müharibəsinin qəhrə-
manlarından olan kapitan Cavid Mahmu-
dov 1989-cu ildə Biləsuvarın Aşağı Cürəli 
kəndində anadan olub. Heydər Əliyev adı-
na Ali Hərbi Məktəbi yüksək qiymətlərlə 
bitirəndən sonra Murovdağ istiqamətində 
yerləşən hərbi hissədə bölük komandiri və-
zifəsində xidmətə başlayıb. 

Vətən müharibəsində Füzulinin Əh-
mədbəyli kəndinin yaxınlığında düşmənin 
alınmaz hesab etdiyi yüksəkliklərdə şanlı 
bayrağımızı dalğalandırıb. Cavid sayca 5-ci 
yüksəkliyə bayrağımızı sancarkən düşmən 
snayperi ilə vurulub. Ölkə Prezidenti İlham 
Əliyevin müvafiq sərəncamları ilə Cavid 
Hilal oğlu Mahmudov ölümündən sonra 
“Vətən Müharibəsi Qəhrəmanı” adına la-
yiq görülüb, “Vətən uğrunda”, “Cəbrayılın 
azad olunmasına görə” medalları ilə də təl-
tif olunub.

Vətən Müharibəsi Qəhrəmanı Orxan 
Nadir oğlu Əkbərov Biləsuvar şəhərində-
ki 1 nömrəli tam orta məktəbdə təhsil alıb. 
Peşəkar hərbçi olub. Aprel döyüşlərində 

fəal iştirak edib. Polkovnik-leytenant rüt-
bəsinə kimi yüksəlib. Vətən müharibəsində 
döyüş yolu Füzuli rayonundan başlanıb. 
Oktyabrın 6-da qarşıya qoyulmuş döyüş 
tapşırığını yerinə yetirərkən şəxsi igidlik, 
şücaət göstərərək şəhidlik zirvəsinə ucalıb. 
Böyük izdihamla Biləsuvar şəhərində dəfn 
olunub. “Vətən uğrunda”, “Füzulinin azad 
olunmasına görə” medalları ilə də təltif edi-
lib. Vətənə əmanət iki övladı yadigar qalıb. 

Nihad Akif oğlu Babayev 1991-ci ildə 
Biləsuvar rayonunun Günəşli kəndində 
anadan olub. Cəmşid Naxçıvanski adına 
Hərbi Liseyi, Heydər Əliyev adına Azər-
baycan Ali Hərbi Məktəbini yüksək təhsil 
göstəriciləri ilə bitirib. Sərrast snayperçi, 
peşəkar kəşfiyyatçı kimi tanınıb. Füzuli, 
Cəbrayıl, Qubadlı və Zəngilan uğrunda dö-
yüşlərdə qəhrəmanlıq nümunəsi göstərib. 
Oktyabrın 29-da Füzuli rayonunun Yuxarı 
Veysəlli kəndinin yaxınlığında Uryandağ 
yüksəkliyinin alınması zamanı şiddətli dö-
yüşdə yaralanıb. Yaralanmasına baxmaya-
raq, Nihad cəsarətlə hücuma keçib və rəh-
bərlik etdiyi qrupdan xeyli irəlidə düşmənlə 
təxminən 10 dəqiqə təkbaşına döyüşüb. 
Həmişə deyirmiş ki, onu adi silahlarla öl-
dürmək mümkün deyil, ancaq snayper onu 
vura bilər. Elə dediyi kimi də oldu. Düşmə-
nin snayperlə açdığı atəş nəticəsində şəhid 
olub. Ölümündən sonra “Vətən Müharibəsi 
Qəhrəmanı” adına layiq görülüb, “Vətən 
uğrunda”, “Xocavəndin azad olunmasına 
görə”, “Füzulinin azad olunmasına görə” 
medalları ilə təltif edilib.

Biləsuvarda böyüyüb boya-başa çatan, 
Şuşa fatehi kimi tanınan Azərbaycan Res-

publikası müdafiə nazirinin müavini±Quru 
Qoşunların komandanı, Xüsusi Təyinatlı 
Qüvvələrin sabiq komandanı, Vətən Müha-
ribəsi Qəhrəmanı general-polkovnik Hik-
mət İzzət oğlu Mirzəyev Birinci Qarabağ 
müharibəsində, 2016-cı ilin Aprel döyüş-
lərində, Vətən müharibəsində, 2023-cü ilin 
sentyabrında keçirilən antiterror əməliyyat-
larında müstəsna xidmətlər göstərib. Ölkə-
mizin müstəqilliyi və ərazi bütövlüyünün 
müdafiəsində xüsusi xidmətlərinə, xidməti 
vəzifələrin və hərbi hissəyə həvalə edilmiş 
vəzifələrin yerinə yetirilməsində fərqləndi-
yinə görə “Vətən Müharibəsi Qəhrəmanı” 
adı, “Azərbaycan bayrağı”, “Vətənə xid-
mətə görə 3-cü dərəcəli” və “Qarabağ” or-
denləri, çoxlu medallarla təltif olunub. 

Üzeyir İbayev Biləsuvarın Günəşli 
kəndindəndir, şəhid Nahid Teymurzadənin 
atasıdır. Rayonun tanınmış, nüfuzlu ziyalı-
larından biridir. Ali təhsilli kənd təsərrüfa-
tı işçisidir. Nahid ailənin ilki olub. Gəncə 
şəhərində yerləşən “N” saylı hərbi hissədə 
həqiqi hərbi xidmət keçib. Vətən mühari-
bəsi başlayanda cəbhəyə könüllü yollanıb. 
Cəbrayıl və Kəlbəcər rayonları istiqamətin-
də gedən döyüşlərdə fədakarlıq, qəhrəman-
lıq göstərib. 2020-ci il oktyabr ayının 22-
də düşmənin növbəti hücumunun qarşısını 
alarkən şəhid olub. İsmətli kənd məzarıs-
tanlığında uyuyur. Azərbaycan Prezidenti 
İlham Əliyevin sərəncamları ilə ölümün-
dən sonra “Vətən uğrunda”, “Cəbrayılın 
azad olunmasına görə”, “Xocavəndin azad 
olunmasına görə” və “Füzulinin azad olun-
masına görə” medalları ilə təltif edilib.

Oğlunun döyüş yolundan iftixarla, köv-
rək duyğularla söhbət açan Üzeyir İbayev 
deyir: “Övlad böyüdürük ki, Vətəni, tor-
pağı qorusun. Təki Vətən yaşasın. Döv-
lətçiliyimiz əbədi olsun. Biz şəhid ailələri 
dövlətimizin qayğısını, dəstəyini yaxından 
hiss edirik. Ölkə Prezidenti cənab İlham 
Əliyev, Birinci vitse-prezident Mehriban 
xanım Əliyeva daim şəhid ailələrinin ya-
nındadırlar”. 

Biləsuvar şəhərində və kəndlərdə 110 
küçə şəhid adlarını daşıyır. Rayon icra ha-
kimiyyəti tərəfindən 9 şəhidin adının mək-
təb və bağçalara verilməsi ilə əlaqədar Na-
zirlər Kabineti qarşısında vəsatət qaldırılıb. 
210 şəhidin bir vaxtlar yaşadıqları evlərin 
ön hissəsində barelyefləri quraşdırılıb. Son 
5 ildə Sosial Xidmətlər Agentliyi və Sosial 
Tərəfdaşlar tərəfindən tikilən 42 fərdi ya-
şayış evinin 25-i şəhid ailələrinə, 17-si isə 
ölkəmizin ərazi bütövlüyü, müstəqilliyi və 
Konstitusiya quruluşunun müdafiəsi zama-
nı əlil olmuş şəxslərə verilib. 

Biləsuvar rayonunda şəhid ailələrinə, 
qazilərə, müharibə veteranlarına dövlətimiz 
tərəfindən göstərilən yüksək diqqət və da-
vamlı qayğı məmnunluq yaradır, razılıqla 
qarşılanır. 

Əlisəfa HƏSƏNOV, 
XQ-nin bölgə müxbiri

Azərbaycan Respublikası Kənd Təsərrüfatı Nazirliyinin Balıqçılıq və 
Akvakultura Mərkəzi tərəfindən Kür çayının Salyan rayonu ərazisindən 
keçən hissəsində bioloMi müxtəliÀiyin qorunması və artırılması məqsədilə 
çəkikimi balıqların çaya buraxılışı həyata keçirilib. 

Kürə 4 min balıq körpəsi buraxılıb 
Tədbir çərçivəsində çəkisi 50±100 qram 

aralığında olan 4 min ədəd balıq körpəsi çaya 
buraxılıb. Balıqlar mərkəzin tabeliyində fəa-
liyyət göstərən balıqartırma müəssisələrində 
yetişdirilib. 

Mərkəzdən XQ-yə verilən məlumatda 
deyilir ki, qurum tərəfindən daxili su hövzələ-
rində balıq ehtiyatlarının bərpasına yönəlmiş 
balıq buraxılışı tədbirlərinin mütəmadi şə-
kildə davam etdirilməsi nəzərdə tutulur. Bu 
proses su hövzələrinin bioloji balansının 
qorunmasına və təbii balıq populyasiyaları-
nın gücləndirilməsinə töhfə vermək məqsədi 
daşıyır.

Yeri gəlmişkən, Salyan Rayon İcra Ha-
kimiyyətinin başçısı Rüstəm Xəlilov, kənd 
təsərrüfatı nazirinin müavini Zaur Əliyev, 

elm, təhsil və insan resursları şöbəsinin mü-
diri Fərid Nəcəfov, Balıqçılıq və Akvakultura 
Mərkəzinin direktoru Ceyhun Əliyev, mərkə-
zin direktor müavini Elşən Məcidov, mərkə-
zin balıq və su bioresurslarının idarə edilməsi 

və balıqartırma şöbəsinin müdiri Elşad Əh-
mədov, nazirliyin və yerli dövlət aqrar inkişaf 
mərkəzlərinin nümayəndələri balıqların çaya 
buraxılışı mərasimində iştirak ediblər.

Sonda bir daha xatırladaq ki, balıqların 
Kür çayına buraxılması bioloji müxtəlifliyin 
qorunmasına, balıq ehtiyatlarının artırılma-
sına və çay ekosisteminin bərpasına şərait 
yaradır.

M.HA&,XANL, 
XQ 

Kəngərlidə su problemi aradan qaldırılır 
6akinlər d|Ylət baúçısının müYaIiq sərənFamını seYinFlə qarúılayıblar

Məlum olduğu kimi, 3rezident İlham Əliyev fevralın 21-də “Naxçıvan 
Muxtar Respublikasında su ehtiyatlarından səmərəli istifadənin təmin edil-
məsinə dair 2026í2030-cu illər üçün Tədbirlər 3lanı”nın təsdiq edilməsi 
haqqında” sərəncam imzalayıb. Bu mühüm sənəd Azərbaycanın ayrılmaz 
hissəsi olan muxtar respublikada dərin razılıq hissi doğurub. 

Vurğulamaq lazımdır ki, muxtar respub-
lika ərazisi su ehtiyatları baxımından zəngin 
deyil. Bu regionun ən böyük çayları ± Ar-
paçay, Naxçıvan çay, Əlincəçay, Gilançay, 
Vənəndçay, Ordubadçay, Gənzəçay və Arazın 
sol qollarından ibarət digər kiçik çaylar muxtar 
respublikanın ümumi hidroqrafik şəbəkəsini 
təşkil edir. Müxtəlif illərdə yaradılmış süni su 
arxları (suvarma kanalları) və su anbarları da 
daxil olmaqla, bu hidroqrafik şəbəkə muxtar 
respublikanın su ilə təminatını tam ödəyə bil-
məyib. 

Bunun nəticəsində bəzi rayonlarda tor-
paqların şoranlaşmağa məruz qalması, əkinə-
yararlı torpaq sahələrində isə su çatışmazlığı 
səbəbindən lazımi səviyyədə əkinlərin aparıl-
maması muxtar respublikanın torpaq mülkiy-
yətçilərinin hər zaman qarşılaşdığı problemlər-
dən olub. Qədim diyarın ən gənc rayonu olan 
Kəngərli də bu sırada istisna deyil.

Kəngərli ərazisində iri çay və göllər ol-
madığından rayonun əsas su mənbələri kəhriz, 
bulaq və subartezian quyularıdır. Rayon ərazi-
sində ümumilikdə, 160 ədəd kəhriz, bulaq və 
60 ədəd subartezian quyusu qeydə alınıb. Bu 
su mənbələrindən həm suvarma, həm də içməli 
su kimi istifadə olunur. Rayonun əsas suvarma 
suyu isə Şərur rayonunun ərazisindən keçən 
Arpaçaydan çəkilən sol kanal vasitəsilə təmin 
olunur. Bu isə çox məhdud sahədə əkin sahələ-
rini ödəyir. 

Kəngərli Rayon İcra Hakimiyyətinin 
başçısı Kamal Ələkbərov bizimlə söhbətində 
bildirdi ki, ölkə başçısının məlum sərəncamı 
hər birimizi sevindirdi. Rayonda su ehtiyatları 

çox məhdud olduğundan sakinlərin bizə müra-
ciətləri də ən çox bu sahə ilə bağlı olurdu. Su 
problemləri rayonda bir çox sahələrin, o cümlə-
dən kənd təsərrüfatının, infrastruktur quruculu-
ğunun da inkişafına problemlər yaradırdı. 

RİH başçısı sonra qeyd etdi ki, Tədbirlər 
Planında rayon mərkəzi olan Qıvraq qəsəbə-
si və Şahtaxtı kəndinin içməli su təchizatı və 
kanalizasiya şəbəkələrinin qurulması nəzərdə 
tutulur. Halbuki, bu işlər aparılmadığından biz 
həmin yaşayış məntəqələrində daxili yolların 
abadlaşmasına kompleks yanaşa bilmirdik. 
Qıvraq qəsəbəsi rayon mərkəzi olsa da, bura-
da kanalizasiya şəbəkəsi mövcud deyil. Bunun 
da səbəbi odur ki, digər rayon mərkəzlərindən 
fərqli olaraq bu ərazidə yaşayış olmayıb, yeni 
yaradılmış rayon mərkəzidir, artıq burada da 
yeni yaşayış binaları, fərdi evlər inşa olunur və 
qəsəbənin gələcək inkişafı baxımdan bu, zəruri 
layihədir. Həmçinin Xok, Qabıllı, Qarabağlar 
kəndlərinin içməli su təchizatı şəbəkəsinin qu-
rulması sakinlərin davamlı olaraq içməli su ilə 
təminatına imkan verəcəkdir. 

RİH başçısının müavini Hacırəddin 
Mehbalıyev isə bildirdi ki, layihə çərçivəsin-
də Arpaçaydan ayrılan sol kanal yenidən təmir 

ediləcək və bu kanaldan Şahtaxtı kəndinə uza-
nan torpaq arx beton kanalla əvəz olunacaq ki, 
bu da su itkisinin qarşısını alacaq. Həmçinin 
rayonun ən böyük əkin sahələri kimi nəzərdə 
tutduğumuz Böyükdüz və Xok kəndlərinin 
əraziləri su problemi səbəbindən səhralaş-
maya daha çox məruz qalan sahələrdir və bu 
məqsədlə həmin ərazilərdə qapalı suvarma və 
kollektor-drenaj şəbəkələrinin tikintisi bu tor-
paqların meliorativ vəziyyətinin yaxşılaşdırıl-
masına imkan verəcək. 

Kəngərli rayonunda olarkən, rayon sakin-
lərindən bir neçəsi ilə görüşmək imkanımız 
oldu və mövzu haqqında onların da fikirlərini 
öyrənməyə çalışdıq. 

Xok kənd sakini, torpaq mülkiyyətçisi 
Məcid Məmmədov dedi: 

± Ölkə başçısının Naxçıvanla bağlı atdı-
ğı bu addım biz təsərrüfat adamlarını çox se-
vindirdi. Əsasən taxılçılıqla məşğul oluram. 
Su problemindən çox əziyyət çəksəm də, bu 
işimdən heç zaman əl çəkməmişəm, çünki əsas 
dolanışığımız təsərrüfatdandır. Amma istədiyi-
miz nəticəni almağa da gücümüz çatmır, çün-
ki əkin sahələrimizi vaxtında su ilə təmin edə 
bilmirik. Bu problemi illərdir yaşayırıq. Ümid 
edirik ki, qısa zamanda bu sahədə çətinlikləri-
miz öz həllini tapacaq. 

Qıvraq qəsəbəsindən olan şəhid atası, 
müəllim Kəmaləddin Mehbalıyev Preziden-
tin bu sərəncamını böyük sevinclə qarşıladığı-
nı bildirdi. O qeyd etdi ki, qəsəbənin davamlı 
olaraq içməli su ilə təchiz olunması, burada 
yeni kanalizasiya şəbəkəsinin qurulması ra-
yonumuz üçün çox əhəmiyyətli layihələrdən 

biridir. Qəsəbədə kimdən soruşsanız, onlar da 
mənimlə həmfikir olduğunu bildirər. Ümumiy-
yətlə, bu rayonun ən böyük problemi su prob-
lemidir desəm, yəqin ki, yanılmaram. Buna 
görə dövlət başçımıza minnətdarlığımızı bil-
diririk ki, nəhayət, bu sahədə problemlərimiz 
həll olunacaqdır. 

Rayonun Şahtaxtı kənd sakini, rəssam 
Fikrət Babayev görüləcək işlərin əhəmiyyə-
tini belə vurğuladı:

± Düşünürəm ki, Kəngərli rayonunun ən 
böyük problemi artıq həll olunacaq. Çünki 
bizim bölgənin insanları su sarıdan hər zaman 
çətinliklər yaşayıb. Son illərdə isə bu çətinlik-
lər daha qabarıq özünü büruzə verib. Naxçıva-
nımız üçün, rayonumuz üçün xeyirli olsun. 

Bəli, həqiqətən muxtar respublikada hə-
yata keçiriləcək bu layihə ən xeyirxah addım-
lardan biridir. Çünki su həyatın mənbəyidir və 
insanların gündəlik ehtiyaclarının təmin olun-
masında əsas rol oynayır. Bu təşəbbüs həm 
əhalinin rifah səviyyəsinin yüksəlməsinə, həm 
də kənd təsərrüfatının və digər sahələrin inki-
şafına müsbət təsir göstərəcək. 

Səbuhi HƏSƏNOV, 
XQ-nin Naxçıvan müxbiri 

Həştərxan (Hacı-Tarxan) xanlığı, 
Ulu yurd, Taxt eli...

Həştərxan (qədim adı Hacı-Tarxan) bölgəsi Volqa boyunca İrana gedən 
şimal-cənub ticarət yolunun və Xəzər dənizinin şimalındakı şərq-qərb ticarət 
yolunun kəsişməsində yerləşdiyindən əlverişli ticarət mərkəzi sayılıb. 

Hacı-Tarxan tatarlarının (tatarca Xa-
jitarxan xanlığı) Ulu yurd, Taxt eli adlan-
dırdıqları Hacı-Tarxan indiki Həştərxan 
şəhərindən 12 kilometr şimalda yerləşib 
və şəhər ruslar tərəfindən işğal olunduqdan 
sonra 1558-ci ildə indiki yerinə köçürülüb 
və Həştərxan adını alıb. 

VI əsrdən etibarən burada müxtəlif 
türkdilli tayfalar yaşayıb. Onlar bu əra-
zilərdə bir neçə dövlət yaradıblar. Təx-
minən 632±668-ci illərdə Böyük Bulqar 
dövləti, 650±969-cu illərdə Xəzər İmperi-
yası, Monqol istilasından sonra təxminən 
1240±1502-ci illərdə isə bu torpaqlar Qızıl 
Orda dövlətinə çevrilib. 

Qızıl Ordanın digər ərazilərində 1438-
ci ildə Qazan xanlığı, 1441-də Krım xan-
lığı, 1502-ci ildə Həştərxan ətrafındakı 
dağlıq ərazilərdə məskunlaşan xalqların 
əraziləri Noqay Ordasına çevrilib, digər 
xanlıqlar və uluslar yaranıb.

Paytaxtı rus salnamələrində Həştərxan 
kimi də tanınan Hacı-Tarxan şəhəri idi. 
Xanlıq cənubda Xəzər dənizi, şərqdə 
Noqay Ordası ilə sərhəd olub, qərbdə isə  
Krım xanlığının təbəələri olan noqay xalqı 
yaşayıb.

Həştərxan xanlığı 15-ci və 16-cı əsr-
lərdə Qızıl Orda dövləti dağıldıqdan sonra 
yaranan xanlıqlardan biri, Volqa çayının 
mənsəbinə bitişik, müasir Həştərxan şəhəri 
ətrafında yaranmışdı. Onun xanları Cuçi-
nin on üçüncü oğlu və Çingiz xanın nəvəsi 
Toqa Teymurun nəslindən olduqlarını id-
dia ediblər. 

Həştərxan xanlığının əhalisinin əksə-
riyyəti Həştərxan tatarları və noqaylardan 
ibarət idi. Qonşu dövlətlərlə münasibət-
lərində ticarət əlaqələri geniş yer tutub,  
əhalinin əsas məşğuliyyəti maldarlıq və 
əkinçilik olub. Tacirlər Moskva, Qazan, 
Krım, Türküstan və Qafqaz bölgəsi ilə ti-
carət ediblər. 

Fransız tarixçisi, türk-monqol xalqla-
rı və İslam mədəniyyəti üzrə mütəxəssis 
 -.P.Ru yazıb: “Həştərxan xanlığı böyük 
çayların, nəqliyyat yollarının kəsişdiyi tor-
paqda qurulmuşdu. Bu mühüm ərazi Çin-
dən Hindistana, oradan isə Avropaya gedən 
beynəlxalq ticarət yolunun Avropa qolunu, 
yaxud ən azı bu yolun Xəzər dənizinin cə-
nubundan deyil (İran nəzərdə tutulur), şi-
malından keçən hissəsini əhatə edib”.

Xanın silahlı dəstələrinin başında kalqa 
adlanan baş komandan dayanıb və o, xan-
dan sonra ikinci səlahiyyətli adam sayılıb. 
Kalqanın səlahiyyətində 30 min hərbçi 
olub. Zadəganların sinfinə xanlar, sultan-
lar, bəylər və mirzələr daxil olub. Əhalinin 
qalan hissəsi “qara xalıqlar”dan, (“qara” 
kəlməsi böyük mənada işlənib) və ya adi 
əhalidən ibarət olub. “Qara” kəlməsinin 
əksi “Ağ”dır, “ağ” isə burada kiçik, zərif 
mənasında işlənib. 

Dövlətin dini İslam, dilləri qədim tatar 
dili idi. 1556-cı ildə Rusiya bu ərazini fəth 
etdikdən sonra İslam əsasən rus pravoslav 
xristianlığı ilə əvəz olunsa da, hələ də böl-
gədə müsəlmanlar yaşayır. Bu torpaqlarda 
yaşayan kalmıklar əsasən buddistdirlər.

Hacı-Tarxan xanlığının 
yaranması

1459-cu ildə Böyük Ordanın keçmiş 
xanı Mahmud xan hakimiyyət uğrunda 
mübarizədə qardaşı Əhmədə məğlub ol-
duqdan sonra Hacı-Tarxana çəkilir və ora-
da eyni adla öz xanlığını qurur. Bu xanlıq 
Ulu yurd və Taxt eli də adlandırılıb. Həş-
tərxanın bütün xanları Mahmud və ya qar-
daşı Əhməddən törəyiblər.  

Həştərxan xanları Cuçidlər soyu-
na mənsub Batu xanın kiçik qardaşı 
Tuqay-Teymurun nəsindən idilər. Onlar 
Manqışlaq yarımadasını, Xəzər ovalığı-
nı (Hacı-Tarxan daxil olmaqla) və Şimali 
Qafqazdakı torpaqları əhatə edən ərazilərə 
malik idilər. Tuqay Teymurun nəsilləri bu 
ərazilərə nəzarəti ələ aldıqdan  sonra Krım, 
Qazan, Hacı-Tarxan, Buxara və Rusiyanın 
mərkəzindəki Qasım xanlıqlarını da tutub-
lar. 

İtalyan səyyahı və diplomatı, Rusiya 
haqqında əsərin müəllifi Ambrogio Konta-
rini (1429-1499) 1476-cı ildə Hacı-Tarxan-
da olub,  şəhərin 1480-ci ildən bir qədər 
əvvəl Əhməd və İbak xan tərəfindən mü-
hasirəyə alındığını bildirib. Rus Vikipedi-
yasında şəhərin 1492-ci ildə İbakın qardaşı 
və noqaylar tərəfindən mühasirəyə alındığı 
yazılır. Hacı-Tarxan Krım tərəfindən iki 
dəfə±1523-cü ildə I Məhəmməd Gəray və 
1549-cu ildə I Sahib Gəray tərəfindən qısa 
müddətə işğal edilib. Xanlıq ənənəvi ola-
raq Krım, Noqay Ordası və bəzən çərkəz-
lərlə hərbi və diplomatik münasibətlər 
saxlayıb. 1551-ci ildə Yağmurçu xan no-
minal olaraq Moskvaya tabe olur. Moskva 
1552-ci ildə Qazan xanlığını işğal etdikdən 
sonra şərqə doğru ərazilərini genişləndirir. 
Çox keçmir ki, Yağmurçu mövqeyini dəyi-

şir, Krım və noqaylarla ittifaq qurur. Bun-
dan sonra Rusiya ona qarşı 30 min qoşun 
göndərir, 1554-cü ildə o, şəhərdən qaçır. 
Rusiya onun yerinə öz adamı±Dərviş Əlini 
təyin edir. 

Əlverişli yerləşmə və rəqabətin olma-
ması Hacı-Tarxan ilə Xarəzm, Buxara və 
Qazan arasında ticarət əlaqələrinin bərpası-
na kömək edir. Krım, Qazan xanlıqları, Bö-
yük Orda və Noqay Ordasından olan tacir-
lər Hacı-Tarxana müxtəlif mallar gətirib və 
buradan da müxtəlif mallar aparıblar. Qası-
mın hakimiyyəti dövründə Hacı-Tarxan ilə 
Moskva knyazlığı arasında ticarət əlaqələri 
qurulub. Xüsusilə, III İvanın hakimiyyəti 
dövründə Moskvadan  gəmilər hər il Mos-
kva, Oka və Volqa çayları boyunca Ha-

cı-Tarxana duz üçün gəlib. Həştərxan xan-
lığı XVI əsrin əvvəllərində tam müstəqillik 
qazanır. Bundan əvvəl xanlığın hökmdarları 
Böyük Ordadan asılı olublar.

 “1476-cı ildə burada səfərdə olmuş 
italyan diplomatı Ambroco Kontarini hər 
il Həştərxandan Rusiyaya elçilər (tacirlər) 
göndərildiyi haqqında məlumat verir və 
bu heyətə tatar tacirlərin də daxil edildi-
yini xüsusi vurğulayır: “Onların karvan-
ları gedəndə ipək və digər məmulatlarla, 
qayıdanda isə xəz, yəhər, yüyən və başqa 
təsərrüfat malları ilə yüklənir”. Kontarini-
nin müasiri və həmkarı İosafat Barbaro isə 
diqqəti duz almaq üçün Moskvadan tez-tez 
Həştərxana gələn ticarət gəmilərinə yönəl-
dir” (N.Mustafa, “Həştərxan xanlığı”, “İki 
sahil”, 17 sentyabr 2022). 

1554-cü ildə rus 
qoşunlarının Hacı-Tarxanı 

ələ keçirməsi 
Qazan xanlığını fəth edib paytaxtını ələ 

keçirdikdən sonra rus çarı İvan Qroznı Ha-
cı-Tarxan xanlığını öz təsiri altına almağa 
qərar verir. Xanlığı işğal etmək ona bütün 
Volqa hövzəsi üzərində nəzarəti ələ keçir-
məyə və Xəzər dənizinə birbaşa çıxış əldə 
etməyə imkan verəcəkdi. Hərbi əməliyyat-
ların başlaması üçün bəhanə yerli xan Yağ-
murçunun Hacı-Tarxandakı Rusiya səfirini 
əsir götürməsi idi.

1554-cü ilin yazında knyaz Pronskinin 
rəhbərlik etdiyi ordu Volqa boyunca Ha-

cı-Tarxana doğru hərəkət edir. 1554-cü il 
iyunun 29-da knyaz Pronskinin rəhbərlik 
etdiyi rus ordusu Qara dəniz adasında Ha-

cı-Tarxan qoşunlarının aparıcı dəstələrini 
məğlub edir, çoxlu hərbçi öldürülür. Bun-
dan sonra ruslar Hacı-Tarxana yaxınlaşdıq-
ca, Yağmurçu xan daha döyüşə girmədən 
Osmanlı qalasına qaçır. 

“Ümumiyyətlə, 1540-cı illər tarixşü-
naslıqda Həştərxan tarixinin ən qaran-
lıq dövrü sayılır. Xanlığın tədqiqatçısı 
İ.Zayt sevin qeyd etdiyi kimi, bu zaman 
dilimi ilə bağlı sənədli məlumatlar qıtdır: 
“Hətta Həştərxan taxtında kimin oturduğu 
da bilinmir”. Alim 1550-ci illərin əvvəllə-
rində Moskva kazaklarının Həştərxanı ələ 
keçirməsi haqqında mülahizələr olduğu-
nu bildirsə də, bu məlumatlara bir qədər 
ehtiyatla yanaşır. Mənbələrdəki boşluq 
sonrakı hadisələrin məntiqini anlamaqda 

da çətinlik yaradır. Misal üçün, məlumdur 
ki, Yılmaz Öztunanın “qazi” adlandırdı-
ğı Yağmurçu xan 1551-ci ilin payızında 
Moskvaya elçilər göndərib, çar IV İvan-
dan onu vassal qismində Həştərxan tax-
tına oturtmasını xahiş edib. Hadisələrin 
sonrakı gedişatından gördüyümüz kimi, 
onun bu addımı yalnız rusların Qazan yü-
rüşü ərəfəsində Həştərxanı işğal təhlükə-
sindən qorumaq cəhdi kimi izah oluna 
bilər” (N.Mustafa, “Həştərxan xanlığı”, 
həmin məqalə).

1554-cü ildə Rusiyanın bu torpaqlara 
hücumundan sonra orada Yağmurçunun 
əleyhdarı və Moskva çarının müttəfiqi olan 
Dərviş Əli xanlığı ələ keçirərək Moskvaya 
dəstəyini vəd edir. Dərviş Əli Hacı-Tarxan 
xanlığının taxtına oturduqdan sonra iki 
tərəf arasında Hacı-Tarxan sülh müqaviləsi 
imzalanır və xanlıq Rusiya çarlığına xərac 
ödəmək öhdəliyi götürür. Lakin 1556-cı 
ildə xanlıq Rusiyanın  düşmənləri olan 
Krım xanlığı və Osmanlı İmperiyasına 
keçərək Həştərxan xanlığına qarşı yeni bir 
rus yürüşünə səbəb olur. Bu yürüşdə İvan 
Çeremisinovun rəhbərliyi altında Don ka-
zakları əvvəlcə Hacı-Tarxan yaxınlığında 
xanın ordusunu məğlub edir, bundan sonra 
iyulun 2-də ataman Filimonovun rəhbərlik 
etdiyi kiçik bir kazak dəstəsi ikinci dəfə 
Hacı-Tarxana yaxınlaşır. Dərviş Əli qaçır, 
Hacı-Tarxan xanlığının mövcudluğuna son 
qoyulur, tamamilə Rusiya çarlığına tabe 
edilir. 

Hacı-Tarxan şəhəri Volqa çayının 
Xəzər dənizinə töküldüyü ərazidə yerləş-
diyindən bu mövqe xanlığa böyük ticarət 

və strateji əhəmiyyət qazandırırdı. Volqa-
Xəzər xətti Rusiya üçün iqtisadi baxımdan 
çox vacib idi.

Bu hadisə Rusiya imperiya siyasəti-
nin başlanğıc mərhələlərindən biri hesab 
olunub və regionun etnik-siyasi xəritəsinə 
uzunmüddətli təsir göstərib.

Rus salnamələri işğal zamanı hər-
bi uğuru vurğulayır, lakin itkilər haqda 
müfəssəl məlumat vermir. İşğaldan son-
rakı repressiyalar dövründə türk əhalisinin 
bir qismi qətlə yetirilir, bir qismi qonşu 
ərazilərə və Türkiyəyə köç edir və ya əsir 
götürülür, şəhərin bir hissəsi, o cümlədən 
məscidlər dağıdılır. Bölgədə rus inzibati- 
idarə sistemi qurulur və xristianlaşdırma 
siyasəti başlanır. 

Bəzi müasir tarixçilər Həştərxanın iş-
ğalını Qazan xanlığı ilə müqayisədə daha 
“sürətli və daha az dağıdıcı” kimi qiymət-
ləndirirlər. Lakin bu, ümumiyyətlə, qırğın 
olmadığı anlamına gəlmir, sadəcə, miqya-
sın daha məhdud olduğu düşünülür. 

Bundan sonra Rusiyanın 
təsiri Qafqaza yayılır 

Hacı-Tarxan fəth edildikdən sonra Ru-
siyanın təsiri Qafqaza da yayılır. 1559-cu 
ildə Pyatiqorsk və Çerkassk knyazları İvan 
Qroznını Krım tatar basqınlarından mü-
dafiə üçün bir dəstə və dini dəstəkləmək 
üçün keşişlər göndərməsini xahiş edirlər. 
Çar onlara iki sərkərdənin rəhbərliyi ilə 
qoşun və keşişlər göndərir. Onlar dağılmış 
qədim kilsələri bərpa edir və Kabardində 
geniş missionerlik işləri aparır, türklərin 
pravoslavlığı qəbul etməsini məcburi qay-
dada həyata keçirirlər. 

Hacı-Tarxan xanlığının xanları:
1459-cu ildən 1556-cı ilə qədər fəaliy-

yət göstərən Həştərxan xanlığını bəziləri 
bir neçə dəfə olmaqla 13 xan idarə edib.

Ɍɭɤɚ-Ɍeymur nəslinin Seyid Mah-
mud qanadında beş xan olub: 

Mahmud xan, (Seyid Mahmud). Mah-
mud xan qardaşı Əhməd xan ilə müba-
rizə aparıb, əslində hakimiyyət iki qardaş 
arasında bölüşdürülüb. Əhməd xanlığın 
dağ hissəsinə nəzarət edib, Mahmudun 
Hacı-Tarxan yaxınlığında iqamətgahı da 
olub, orada həm də sikkələr zərb edilib. 

Mahmud xan 1459±1476-cı illərdə haki-
miyyətdə olub. 

I Qasım xan, Seyid Mahmudun oğlu. 

İtalyan səyahətçisi və diplomat Ambrogio 
Kontarini  yazıb ki, Həştərxan Qasım və 
iki qardaşı±Əbdül və Canibekin nəzarəti 
altındadır və Qasım əmisi Əhmədlə mü-
naqişədə olub və bu qarşıdurma Qasım xan 
hakimiyyətdən gedənə qədər davam edib. 
1476±1495-ci illərdə xanlıq edib.

Abdul Kərim xan, Seyid Mahmudun 
oğlu. Böyük Orda tərəfdarı, Rusiya və 
Krım əleyhinə olub. Bununla belə, Bö-
yük Ordanın parçalanmasında iştirak edib, 
1509-cu ildə Krımda döyüşüb. 1495±
1515...

Canibek xan, Seyid Mahmudun oğlu, 
1515±1521...

Hüseyn xan, Canibek xanın oğlu. 
1521-ci ildə I Məhəmməd Gəray noqay-
larla ittifaqda Həştərxana hücum edir, Hü-
seyn xan paytaxtdan qaçır və Hacı-Tarxan 
1523-cü ilin yazında döyüşsüz işğal edilir. 
Məhəmməd oğlu Bahadır xanı Həştərxan 
xanı təyin edir. Bahadır xanın artan gü-
cündən qorxan noqaylar Məhəmmədi 
və oğlu Bahadırı  öldürür. Bundan son-
ra noqaylar Krıma sarsıdıcı hücum edir. 
1521±1527...

Ɍɭɤɚ-Ɍeymur nəslinin Seyid Əhməd 
qanadında iki xan hakimiyyətdə olub.

Şeyx Əhməd xan, Əhməd xanın oğlu, 
Kiçi Məhəmmədin nəvəsi, 1527±1528...

II Qasım xan, Seyid Əhməd xanın oğlu, 
Əhməd xanın nəvəsi. Noqay Ordasının 
dəstəyi ilə hakimiyyətə gəlib. 1532-ci ildə 
Moskvaya elçi göndərib. Çərkəzlər Həş-
tərxana basqın edərək onu ələ keçiriblər, 
sonra o, sürgün edilib və  öldürülüb. 1528-
1529-cu ilin əvvəli, 1531-1532...

Gəraylar nəslindən bir xan hakimiyyət-
də olub.

I İslam Gəray xan, Məhəmməd I Gəra-
yın oğlu. 1531-ci ildə 8-9 ay taxtda oturub.

Ɍɭɤɚ-Ɍeymur nəslinin Əhməd qana-
dından bir xan olub. 

Ağ Kubek xan, Murtaza xanın oğlu, 
Əhməd xanın nəvəsi, Çərkəzlər tərəfin-
dən taxta çıxarılıb. Oğlu Abdullah Qazanlı 
Çangəlinin qızı ilə evlənib və onların oğul-
ları Qasım Xan, Mustafa xan olub. 1532-ci 
ildə bir neçə ay, ikinci dəfə, 1545±1546...

Ɍɭɤɚ-Ɍeymur nəslinin Mahmud qana-
dında bir xan iki dəfə taxta çıxıb. 

Əbdül Rəhman xan, Əbdül Kərimin 
oğlu. Noqayların dəstəyi ilə hakimiyyətə 
gəlib, elə noqaylar tərəfindən də devrilib. 
Rusiyapərəstliyi ilə tanınıb, 1537-ci ildə 
Rusiya elçisi olub, iki dəfə xan olub, İkinci 
dəfə Ak Kuek tərəfindən taxtdan salınıb, 
1533±1537, 1540±1545... 

Ɍɭɤɚ-Ɍeymur nəslinin Əhməd qana-
dında iki xan hakimiyyətdə olub. 

Dərviş Əli, Şeyx Əhmədin nəvəsi, 
üç dəfə hakimiyyətdə olub, 1537±1540, 
1550±1552, 1554±1556...

Yağmurçu, Murtaza xanın nəvəsi, üç 
dəfə hakimiyyətdə olub, 1546±1547, 1549, 
1552±1554...

Hacı-Tarxan xanlığı mövcud olduğu 
dövrdə Krım xanlığı vasitəsilə Osmanlı 
dövlətinin nüfuz dairəsində olub. Xanlıq 
Rusiya tərəfindən işğal edildikdən sonra 
1569-cu ildə Osmanlılar Həştərxana qoşun 
göndərsələr də, xanlığı ruslardan geri ala 
bilmirlər.  

Rusiya Hacı-Tarxanı işğal etməklə 
iki böyük məqsədinə nail oldu: Avropanı 
Şərqlə birləşdirən ticarət yollarına nəzarət 
etmək və Rusiyanın Qafqazda təsirini güc-
ləndirmək.

Bununla da Rusiya Volqa çayı boyunca 
tam nəzarət əldə edir, Xəzər dənizinə çıxış 
tam təmin olunur, Rusiyanın Qafqaz və 
Türküstana doğru gələcək ekspansiyasına 
zəmin yaradılır, bölgədə türk-tatar siyasi 
hakimiyyəti zəiflədilir.

Q u l u  .ƏNGƏRLİ,  
XQ-nin Türküstan müxbiri

Daşkənd 

Hacı-Tarxan xanlığının RusLya 
tərə¿ndən LşğalıHacı-Tarxan xanlığının ərazLsL

Hacı-Tarxan xanlığının  
bayrağı Hacı-Tarxan xanlığının gerbL

Tanınmış torpaqşünas alim

Azərbaycanın elmi ictimaiyyəti ölkəmizdə torpaqşünaslıq elminin inkişa-
fında özünəməxsus yeri və xüsusi xidmətləri olan aqrar elmlər doktoru, pro-
fessor, AMEA-nın müxbir üzvü Amin İsmayılovun anadan olmasının 75 illik 
yubileyini qədirbilənlik və sevgi-sayğı ilə qeyd edir.

Ömrünün 50 ilini elmi araşdırmalara 
sərf etmiş Amin İsmayılov 1951-ci ildə 
Kürdəmir rayonunda anadan olmuşdur. O, 
1972-ci ildə Azərbaycan Politexnik İnsti-
tutunun hidromeliorasiya fakültəsini bitir-
mişdir. Orduda xidmətdən sonra 1974-cü 
ildə Kürdəmir şəhərində yerləşən “Şirvan-
meliosutikinti” trestində mühəndis kimi 
çalışmağa başlamışdır. 

Tələbəlik illərindən elm sahəsinə ma-
raq göstərən Amin İsmayılov 1975-ci ildə 
Moskva hidromeliorasiya İnstitutunda aq-
rar sahənin rəhbər işçiləri üçün təşkil edil-
miş təkmilləşdirmə kursunda təhsilini da-
vam etdirərək Moskva alimlərinin torpaq 
meliorasiyası üzrə apardığı elmi-tədqiqat-
larla yaxından tanış olmuşdur.  O, Bakıya 
qayıdandan sonra Azərbaycan Elmlər Aka-
demiyası Torpaqşünaslıq və Aqrokimya 
İnstitutunun əyani aspiranturasına daxil 
olmuşdur. 

Həmin illərdə şorlaşmaya məruz qal-
mış torpaqların duzlardan yuyularaq kənd 
təsərrüfatı məhsullarının istehsalı üçün 
əkin dövriyyəsinə qaytarılması məsələsi 
təkcə respublikamızda deyil, bütün keçmiş 
İttifaq miqyasında ən aktual problemlər-
dən biri idi. Məhz buna görə Amin İsmayı-
lovun ilk elmi araşdırması suvarma suyuna 
qənaət etmək məqsədilə şorlaşmış torpaq-
ların yuyulmasında istifadəsiz olaraq də-
nizə axıdılan minerallaşmış kollektor sula-
rından istifadə imkanlarının öyrənilməsinə 
həsr olunmuşdu. Bu araşdırmaların nəticə-
si olaraq A.İsmayılov 1981-ci ildə “Şirvan 
düzünün şorlaşmış subasar-çəmən torpaq-
larının minerallaşmış sularla yuyulması” 
mövzusunda namizədlik dissertasiyasını 
müvəffəqiyyətlə müdafiə etmişdir.

Amin İsmayılov 1985±1988-ci illərdə 
Suriya Ərəb Respublikasında beynəlxalq 
ekspert kimi tədqiqatlar aparmış, digər 
həmkarları ilə birlikdə Cənubi Hələb tor-
paqlarının şorlaşma, torpaq və torpaq-
ların aqrar istehsalat rayonlaşdırılması 
xəritələrinin, həmçinin yekun hesabatın 
həmmüəlliflərindən biri olmuşdur. Xaric-
dən qayıdandan sonra alim  Azərbaycanda 
da torpaq informatikası üzrə tədqiqatlara 
başlamaq məqsədilə SSRİ-nin Hesabla-
ma Texnikası və İnformatika üzrə Dövlət 
Komitəsinin Bakı Elmi Tədris Mərkəzində 
proqram vasitələrinin işlənib hazırlanması 
ixtisasına yiyələnmişdir. 

Artıq 1990-cı ildə Torpaqşünaslıq və 
Aqrokimya İnstitutunda torpaq və aqro-
kimyəvi tədqiqatlarda EHM-dən istifadə 
qrupunu yaratmaqla respublikada torpaq 
informatikasının elmi əsaslarının bünöv-
rəsini qoymuşdur. 1995-ci ildə isə həmin 
qrupun bazasında torpaq informatikası və 
monitorinqi laboratoriyası təşkil edilmiş-
dir. 2015-ci ildən etibarən “torpaq-coğrafi 
informasiya sistemləri” adlandırılan hə-
min laboratoriyaya rəhbərlik etdiyi dövrdə 
Amin İsmayılov Azərbaycan torpaqşü-
naslığında yeni və müasir elmi istiqamət 
olan torpaq informatikasının və torpaq 
tədqiqatlarında Coğrafi İnformasiya Sis-
temlərindən±istifadənin əsaslarını işləyib 
hazırlamışdır. 

Amin İsmayılovun elmi-tədqiqat nəti-
cələri həmişə istehsalatla əlaqəli olmuşdur. 
Respublikamızda həyata keçirilən torpaq 
islahatları zamanı alim elmi fəaliyyətlə 
yanaşı, 1997-2009-cu illərdə Dövlət Tor-
paq və Xəritəçəkmə Komitəsinin Dövlət 
Torpaq Kadastrı və Monitorinqi Elm-İs-
tehsalat Mərkəzinə rəhbərlik etmişdir. Bu-
rada çalışdığı dövrdə texnoloji prosesin ən 
müasir avadanlıq və proqram təminatları 
ilə təchiz edilməsinə nail olmuşdur. Onun 
2000-ci ildə çap etdirdiyi “Torpaqların 
konseptual diaqnostik modelləri” monoq-
rafiyası bu istiqamətdə atılmış mühüm 
addımlardan biri idi. Torpaq təsnifatının 
beynəlxalq sistemlərə uyğunlaşdırılması 
məqsədilə 2002-ci ildə alim digər həmkar-

ları ilə birlikdə hazırladığı “Azərbaycan 
torpaq təsnifatının :RB sistemi ilə kor-
relyasiyası” adlı monoqrafiyası işıq üzü 
görmüşdür. 

Amin İsmayılov çoxillik elmi-təd-
qiqatlarının nəticələrini ümumiləşdirərək, 
2003-cü ildə “Azərbaycan torpaqlarının 
informasiya sistemi” mövzusunda doktor-
luq dissertasiyasını müdafiə etmiş, ona tor-
paqşünaslıq və ekologiya” ixtisasları üzrə 
aqrar elmlər doktoru, alimlik dərəcəsi ve-
rilmişdir. 2011-ci ildə professor elmi adına 
layiq görülən A.İsmayılov 2014-cü ildə 
“Torpaqşünaslıq” ixtisası üzrə AMEA-nın 
müxbir üzvü seçilmişdir. 

Alim müxtəlif dövrlərdə respublika-
mızda həyata keçirilən kadastr layihələ-
rinin məsul icraçısı və koordinator ol-
muşdur. 2003-2005-ci illərdə icra olunan 
Azərbaycan-İsveçrə kadastr layihəsinin 
ideya müəllifi olan professor Amin İsma-
yılov həm də layihənin Azərbaycan tərə-
findən direktoru vəzifəsini yerinə yetirmiş-
dir. İsveçrədən xüsusi kameralarla təchiz 
olunmuş təyyarə gətirilmiş, Bakı şəhəri və 
Abşeron rayonu da daxil olmaqla geniş bir 
ərazidə dəqiq aeroçəkilişlər aparılmışdır.         

Azərbaycan torpaqşünaslığının Avropa 
Birliyi torpaq-coğrafi məkanına inteqrasi-
ya problemi 2010-cu ildən etibarən alimin 
elmi yaradıcılığında əsas mövzulardan bi-
ridir. Amin İsmayılov Beynəlxalq Torpaq 
Verilənləri Bazalarında respublikamızın 
mənafeyini qorumaq üçün Avropa İttifaqı 
və FAO-nun müvafiq qurumları ilə əmək-
daşlığı bu gün də davam etdirir.

Professor Amin İsmayılov BMT-nin 
Qlobal Torpaq Tərəfdaşlığı Proqramında 
uzun illərdir ki, Azərbaycan torpaqşünas-
lığını təmsil edir. Alim 2023-cü ildə Av-
ropa Komissiyası ilə FAO-nun birgə nəşr 
etdirdiyi atlasda “Azərbaycanın rəqəmsal 
torpaq xəritəsi” hissəsinin həmmüəlli-
fidir. Amin İsmayılov digər həmkarları 
ilə birlikdə müasir geoinformasiya tex-
nologiyalarının imkanlarından istifadə 
etməklə milli torpaq təsnifatını təkmilləş-
dirmişdir.

AMEA-nın müxbir üzvü Amin İsmayı-
lov 180-dən artıq elmi əsərin, o cümlədən 
6 monoqrafiya, 5 ali məktəb dərsliyi, kitab-
lar, atlaslar və xəritələrin həmmüəllifidir. 
Elmi tədqiqatlarının nəticələri beynəlxalq 
konfrans materiallarında və jurnallarda ge-
niş dərc olunan alim Fransa, İsveçrə, İtali-
ya, İspaniya, Macarıstan, Avstriya, Hollan-
diya, Türkiyə, Rumıniya, Cənubi Koreya, 
Rusiya, Qazaxıstan, Estoniya və s. xarici 
ölkələrdə elmi konfrans, simpozium və də-
yirmi masalarda fəal iştirak etmişdir. 

2004-cü ildən Azərbaycan Memarlıq 
və İnşaat Universitetində əvəzçiliklə pe-
daqoji fəaliyyətlə məşğul olan Amin müəl-
lim geomatika kafedrasının professoru 
kimi magistrlərin hazırlanmasında iştirak 
edir. Alim 2015-ci ildə Respublika Elmi 
Tədqiqatların Əlaqələndirilməsi Şurasında 
Torpaq və su ehtiyatlarının idarə edilməsi 
və ətraf mühitin mühafizəsi problemlə-
ri üzrə Elmi Şuranın sədri seçilmişdir. O, 
2017-2022-ci illərdə Ali Attestasiya Ko-
missiyasının Biologiya və Aqrar Elmlər 
üzrə Ekspert Şurasının sədri kimi yüksək-
ixtisaslı elmi kadrların yetişdirilməsində 
də fəal roy oynamışdır. Alim 2023-cü ildən 
isə AAK Rəyasət Heyətinin üzvü olaraq, 
bu məsul missiyanı daha geniş şəkildə da-
vam etdirir. 

 Azərbaycan elmi mühitində öz yeri 
olan həmkarımız, AMEA-nın müxbir üzvü 
Amin İsmayılovu 75 illik yubileyi müna-
sibətilə səmimi±qəlbdən təbrik edir, ona 
möhkəm cansağlığı, uzun ömür, elmi-pe-
daqoji fəaliyyətində yeni-yeni nailiyyətlər 
arzulayırıq.

Məhərrəm BABAYEV, 
akademik

6a÷lamlıq

Psixoloji xidmət cəmiyyətə 
ruhi-mənəvi sağlamlıq gətirir
%əs niyə belə müayinələrdən keçməyə tərəddüd edirik"

Adətən, psixoloMi yardım mərkəzlərinə gedən insanlar orada tanış bir sima 
görməmək, bura getdiyini bildirməmək istəyirlər. Çünki bir çox ölkələrdə 
psixoloqa müraciət etmək hələ də gizli saxlanmalı məsələ sayılır.  Təbabət isə 
bildirir ki, psixoloMi sağlamlıq fiziki sağlamlıq qədər vacibdir. İnsanlar bədən 
xəstəlikləri zamanı həkimə müraciət etdikləri kimi, emosional və psixoloMi çə-
tinliklər zamanı da psixoloq və psixiatra üz tutmalıdırlar. 

Psixoloqa müraciət etməyin qarşısında 
duran ən böyük maneələrdən biri ruhi xəstə 
sayılma qorxusudur. Uzun illər ərzində 
psixoloji yardım alan insanlar “problemli”, 
xalq arasında “dəli” kimi qiymətləndirilib. 
Bu stereotip xüsusilə postsovet cəmiyyət-
lərində daha güclü qalıb. Belə adamların 
ailə qurması, ciddi insan sayılması sual 
altında qalıb. Araşdırmalar isə göstərir ki, 
dünyada psixoloji problemləri olan in-
sanların böyük hissəsi məhz sosial fərqli-
lik qorxusuna görə mütəxəssisə müraciət 
etmir. Qlobal statistikaya görə, psixoloji 
problemi olan insanların, təxminən, 70 
faizi heç vaxt peşəkar yardım almır, çünki 
cəmiyyətin arzuolunmaz münasibətini hiss 
edəcəklərini düşünürlər. 

Bu vəziyyət Azərbaycanda da müşa-
hidə olunur. Bir çox ailələr övladlarının 
psixoloqa müraciət etməsini qəbul etmək 
istəmir. “Sənə nə çatmır?”, “biz səni nor-
mal böyütmüşük”, “belə şeyləri beyninə 
salma” kimi reaksiyalar insanları prob-
lemlərini gizlətməyə məcbur edir. Bundan 
əlavə, depressiya, təşviş pozuntusu və pa-
nik atak kimi hallar hələ də bəzi insanlar 
tərəfindən “nazlanmaq” və ya “bəhanə” 
kimi qəbul edilir. 

Ümumdünya statistikasına görə, dün-
yada hər 4 nəfərdən biri həyatının müəy-
yən dövründə psixoloji və ya nevroloji 
problemlə üzləşir. Bu barədə beynəlxalq 
tədqiqatlarda tez-tez istifadə olunan anla-
yışlardan biri “treatment gap”, yəni müali-
cə boşluğudur. Bu termin psixoloji yardım 
almağa ehtiyacı olan, lakin müalicə alma-
yan insanların payını göstərir. Araşdırma-
lara görə, aşağı və orta gəlirli ölkələrdə 
psixoloji problemləri olan insanların 76±
85 faizi, inkişaf etmiş ölkələrdə isə 35±50 
faizi heç bir müalicə almır.

Bundan əlavə, son illərdə mövcud olan 
yeni tendensiyalardan biri də insanların 
süni intellekt əsaslı platformalara üz tut-
masıdır. Müxtəlif  “chatbotlar” və rəqəmsal 
məsləhət sistemləri bir çox istifadəçi üçün 
sanki “rəqəmsal psixoloq” rolunu oynama-
ğa başlayıb. Araşdırmalar göstərir ki, xüsu-
silə gənclər arasında bu tendensiya sürətlə 
yayılır. Məsələn, İngiltərə və  Uelsdə aparı-
lan araşdırmaya görə, zorakılığa məruz qa-
lan 13±17 yaşlı yeniyetmələrin təxminən 
40 faizi psixi sağlamlıq dəstəyi üçün süni 
intellekt “chatbotlar”ından istifadə edir. 

Bununla belə, mütəxəssislər süni intel-
lektin psixoloji yardım sahəsində istifadə-
sinə ehtiyatla yanaşmağı tövsiyə edirlər. 
Əsas problemlərdən biri insani empatiya-
nın məhdud olmasıdır. Süni intellekt insan 
duyğularını müəyyən qədər təhlil edə bil-
sə də, real terapevt kimi emosional əlaqə 
qurmaq qabiliyyətinə malik deyil. Digər 
məqam isə insanların şəxsi travmaları və 
emosional problemləri barədə məlumatla-
rın texnoloji sistemlərdə saxlanılmasıdır 
ki, bu da məxfilik riskləri yarada bilər. 

Mövzu ilə bağlı klinik psixoloq, 
psixoterapevt Rövşən Nəcəfov “XQ”-yə 
bildirdi ki,  insanlar yavaş-yavaş anla-
yırlar ki, psixoloqa müraciət etmək na-
tamamlıq, ayıb və qınaq mövzusu deyil:

± Problem ondadır ki, bu anlayış düz-
gün istiqamətdə inkişaf etmir. Bir tərəfdən, 
insanlar psixoloji dəstəyin normal olduğu-
nu qəbul etməyə başlayırlar, digər tərəf-

dən isə, psixologiya adı altında fəaliyyət 
göstərən, amma peşəkar hazırlığı olmayan 
şəxslərə üz tuturlar. Bu isə təhlükəlidir, 
çünki belə hallarda insan həm vaxt, həm 
pul itirir, həm də problemin həlli əvəzinə 
onu daha da dərinləşdirir. Yəni artan tələ-
batın hansı ünvana yönəldiyi artıq ciddi 
problemdir.

İnsanların psixoloqa müraciət etmə-
si cəmiyyətdə hələ də tabu hesab olunur 
ki, bu yanaşmanın kökündə damğalama, 
savad sızlıq və psixi sağlamlığa qarşı köh-
nəlmiş münasibət dayanır. Bir çox insan 
hələ də düşünür ki, psixoloqa yalnız “ağır 
problemi olan”, “özünü idarə edə bil-
məyən” və ya “psixi xəstə” insanlar gedir. 
Halbuki bu tamamilə yanlışdır. Necə ki in-
sanın dişi ağrıyanda stomatoloqa, hər hansı 
nahiyəsi zədələnəndə travmatoloqa müra-
ciət edir, eləcə də emosional gərginlik, təş-
viş, qorxu, yuxu pozuntusu, uzunmüddətli 
stres və ya davranış çətinlikləri yarandıqda 
psixi sağlamlıq mütəxəssisinə müraciət et-
mək normal və sağlam yanaşmadır. 

Əgər belə olmasa insanların “problemi 
özüm həll etməliyəm” düşüncəsi də pro-
sesə çox ciddi şəkildə mane olar. Çünki in-
san özü-özünə çox zaman obyektiv yanaşa 
bilmir, əksər hallarda həqiqəti deyil, özünə 
rahat olanı seçir. 

Cəmiyyətdə isə bütün bunlar barədə 
məlumatlılıq aşağıdır və daha pisi odur 
ki, bu boşluğu səthi və manipulyativ məz-
mun doldurur. Cəmiyyət psixi sağlamlıq 
haqqında çox vaxt daha parlaq danışanı 
dinləyir. İnsanlara elmi yanaşma ağır, uzun 
və zəhmətli görünür, saxta metodlar isə 
“tez nəticə”, “özünü sev və hər şey düzəl-
sin”, “bir cümlə ilə travmanı sil” kimi ucuz 
vədlər verir. 

Bir halda ki, insanın düşüncələri, 
emosional vəziyyəti və davranışları onun 
işinə, şəxsi münasibətlərinə, ailə həyatı-
na, sosial əlaqələrinə, yuxusuna, gündəlik 
funksionallığına mənfi təsir göstərir. O, 
mütləq artıq mütəxəssisə müraciət etməli-
dir. Uzunmüddətli stres, daimi təşviş, sə-
bəbsiz qorxu, yuxu pozuntusu, emosional 
gərginlik, davranışda idarəetmə çətinliyi, 
təkrarlanan mənfi düşüncələr, münasibət-
lərdə davamlı problem, özünə və həyata 
marağın azalması kimi hallar “öz-özünə 
keçər” deyib gözləniləcək mövzular deyil. 
Əksinə, vaxtında müraciət etmək proble-
min böyüməsinin qarşısını alır. 

İlk növbədə, bunu başa düşmək lazım-
dır ki, psixoloqa müraciət zəiflik deyil. 
Bu, insanın öz sağlamlığına məsuliyyətli 
yanaşmasının göstəricisidir. Heç kim diş 
ağrısını qəhrəmanlıq nümayiş etdirərək ay-
larla gizlətmir. Amma insanlar emosional 
ağrını, təşvişi, tükənmişliyi, yuxusuzlu-
ğu gizlədib bunu guya iradə kimi təqdim 
etməyə çalışırlar. Bu yanlış yanaşmadır. 
İkinci məsələ budur ki, psixologiya elmdir. 
İnsan öz psixi sağlamlığını təsadüfi adam-
lara, diplomsuz “məsləhətçilərə”, motiva-
siya adı altında manipulyasiya edən şəxs-
lərə etibar etməməlidir. 

Sosial təzyiq, qeyri-müəyyənlik, iq-
tisadi gərginlik, ailədaxili problemlər, 
sürətli informasiya axını, müqayisə mə-
dəniyyəti və tükənmə halları genişlənir. 
Belə bir şəraitdə psixoloji dəstəyə ehtiya-
cın görünməsi təbiidir. Amma burada əsas 
məsələ təkcə sayın artması deyil. Əgər 
psixoloqa müraciət edənlərin sayı arta-
caqsa, paralel olaraq elmi əsaslı xidmətə 
çıxış, peşəkar nəzarət və etik standartlar 
da güclənməlidir. Yoxsa tələb artdıqca, 
dələduzlar çoxalacaq və insanlar yenə də 
psixologiyanın saxta versiyasından zərər 
görəcəklər.

Bunun üçün isə ilk addım elmi və sis-
temli maarifləndirmədir. İnsanlara açıq 
izah olunmalıdır ki, emosional gərginlik, 
təşviş, qorxu, yuxu pozuntusu, uzunmüd-

dətli stres və davranış çətinlikləri də yar-
dım almaq üçün kifayət qədər ciddi əsasdır. 

Sosioloq Üzeyir Şəfiyev isə söylədi ki, 
insanların psixoloqa müraciət etməmə-
sinin, əslində, bir çox səbəbi var: 

± Əvvəla, Azərbaycanda praktik psixo-
logiya məktəbi hələ tam formalaşmayıb və 
cəmiyyətdə bu sahə ilə bağlı kifayət qədər 
aydın və formalaşmış fikir yoxdur. Təəssüf 
ki, bəzi hallarda 2±3 həftəlik qısa təlim və 
ya kurs keçərək sertifikat alan şəxslər öz-
lərini psixoloq kimi təqdim edib fəaliyyət 
göstərirlər. Bu cür qeyri-peşəkar fəaliyyət 
isə, həqiqətən, psixologiya üzrə ali təhsil 
almış, elmi dərəcəsi və praktik təcrübə-
si olan mütəxəssislərin reputasiyasına da 
mənfi təsir göstərir. Bu səbəbdən, ilk növ-
bədə, psixoloqlara olan inamın formalaşdı-
rılması vacibdir. 

Xatırladım ki, ölkəmizdə 2018-ci ildə 
“Psixoloji yardım haqqında” Qanun qəbul 
olunub və bu qanunda psixoloji xidmət-
lə bağlı müəyyən istiqamətlər göstərilib. 
Daha təsirli nəticə əldə etmək üçün psixo-
loji xidmət göstərən mütəxəssislərin serti-
fikasiyası və lisenziyalaşdırılması mexa-
nizmi də tam şəkildə həyata keçirilməlidir.  
Belə olduqda insanlar psixoloqa müraciət 
edərkən əmin ola bilərlər ki, qarşılarında-
kı mütəxəssis dövlət tərəfindən təsdiqlən-
miş lisenziyaya və sertifikata malikdir. Bu 
isə qısamüddətli kurs və ya təlim keçərək 
fəaliyyət göstərən qeyri-peşəkar şəxslərlə 
peşəkar psixoloqları ayırd etməyə kömək 
edər.

Bununla bağlı bir mühüm məqam da 
ondan ibarətdir ki, bir çox ölkələrdə psixo-
loqların lisenziyaları müəyyən müddətlər 
üzrə yenilənir. Məsələn, hər 3 ildən və ya 5 
ildən bir onların fəaliyyətinə yenidən baxı-
lır və lisenziyaları təzələnir ki, bu da ol-
duqca vacibdir. Çünki psixoloqlar daim öz 
üzərlərində işləməli, bilik və bacarıqlarını 
yeniləməlidirlər. Bəzən isə peşəkar tükən-
mişlik (burnout) halları baş verir və belə 
vəziyyətlərdə mütəxəssislərin fəaliyyətinə 
yenidən qiymət verilməsi zəruri olur.

Eyni zamanda, nəzərə almaq lazımdır 
ki, klinik psixoloqlar və digər sahələr üzrə 
çalışan psixoloqlar fərqli istiqamətlərdə 
fəaliyyət göstərirlər. Buna görə də onla-
rın hər biri üçün tələblər və meyarlar da 
müxtəlif olmalıdır.

Digər tərəfdən, psixologiya sahəsində 
beynəlxalq təcrübənin ölkəyə gətirilməsi 
də çox vacibdir. Xüsusilə xarici ölkələr-
də təhsil almış psixoloqların Azərbaycana 
cəlb olunması bu sahənin inkişafına ciddi 
töhfə verə bilər. Bunun üçün psixologiya 
ixtisası üzrə Dövlət proqramlarına əlavə 
imkanlar yaradılmalı və gənc mütəxəssis-
lərin Almaniya, ABŞ və digər inkişaf etmiş 
ölkələrdə təhsil almalarına şərait yaradıl-
malıdır. Hazırda isə demək olar ki, Azər-
baycanda praktik psixologiya hələ dövrün 
və müasir tələblərə tam cavab vermir. 
Daha çox nəzəri araşdırmalara üstünlük 
verilir, praktik psixologiya ənənəsi isə hələ 
tam formalaşmayıb. 

Yaxın gələcəkdə ölkəmizdə səmərəli 
psixoloji xidmət şəbəkəsi formalaşdırıl-
sa, tədricən, insanların psixoloqlara olan 
etimadı da artacaq. Bununla, cəmiyyətin 
psixoloji xidmətlərə müraciət etmə səviy-
yəsi də yüksələcək.

Təsadüfi deyil ki, dünya ölkələrində 
belə bu məsələ müzakirə olunur.  Bununla 
belə, bir çox psixoloqlarının öz müsahi-
bələrində də görmək mümkündür ki, onlar 
bəzən öz fəaliyyətlərinə tənqidi yanaşırlar, 
etiraf edirlər ki, bəzi hallarda verilən töv-
siyələr və müdaxilə proqramları həddin-
dən artıq fərdiyyətçi və ya eqoist xarakter 
daşıya bilər. Xüsusilə ailədaxili münasi-
bətlər və münaqişələrlə bağlı tövsiyələrdə 
belə hallar müşahidə oluna bilər. Çünki 
bəzi hallarda verilən məsləhətlər ailənin 
birliyinə və münasibətlərin qorunmasına 
kömək etmək əvəzinə, əksinə, ailədaxili 
münasibətlərə mənfi təsir göstərə bilir.

Qeyd etdiyimiz problemlər psixologiya 
sahəsinin daha inkişaf etdiyi ölkələrdə belə 
müzakirə olunursa, deməli, Azərbaycanda 
bu sahənin vəziyyətinə də ciddi yanaşmaq 
lazımdır. Buna görə də, ilk növbədə, ölkə-
də güclü və sistemli praktik psixologiya 
mühiti formalaşdırılmalıdır.

Ləman TƏHMƏ= 

“Aqrarkredit” Qapalı Səhmdar Cəmiyyəti 
Bank olmayan Kredit Təşkilatının 

balansındakı bəzi əmlakların müsabiqə yolu 
ilə satışının keçirilməsi barədə

E L A N
Müsabiqəyə çıxarılan əmlaklar barədə məlumat
1. Abşeron rayonu, Qobu qəsəbəsində yer-

ləşən 3,8666 ha torpaq sahəsi. Əmlak yüklü de-
yil.

Start qiymət - 773.000,00 (yeddi yüz yet-
miş üç min) manat.

2. Bakı şəhəri, Nərimanov rayonu, Əliyar 
Əliyev küşəsi 65, bina 3  nömrəli ünvanda yer-
ləşən 418.10 kv.m sahədən ibarət qeyri-yaşayış 
sahəsi. Əmlak yüklü deyil. 

Start qiymət - 750.000,0 (yeddi yüz əlli 
min) manat.

3. Gəncə şəhəri, Nizami rayonu, Heydər 
 Əliyev prospekti, ev 391 nömrəli ünvanda yer-
ləşən 2000 kv.m sahədən ibarət qeyri-yaşayış 
sahəsi. Əmlak yüklü deyil.

Start qiymət – 2.400.000,00 (iki milyon 
dörd yüz min) manat.

4. Abşeron rayonu, Xırdalan şəhəri,   
H.Əliyev prospekti 167 nömrəli ünvanda yer-
ləşən 1625.6 kv.m sahədən ibarət qeyri-yaşayış 
sahəsi. Əmlak yüklü deyil.

Start qiymət ±1.800.000,0 (bir milyon sək-
kiz yüz min) manat.

Ərizələrin qəbulunun başlanma və bitmə ta-
rixi: 16 mart 2026-cı il  saat 10:00-dan  10 aprel 
saat 16:00-a qədərdir.

Müsabiqə qalibinin müəyyən edilməsi tarixi 
və saatı: 15 aprel 2026-cı il  saat 11:30-a qə-
dərdir.

Müsabiqənin keçirildiyi ünvan- Azərbaycan 
Respublikası Maliyyə Nazirliyi, AZ-1022 Bakı 
şəhəri, Nəsimi rayonu, S.Vurğun küçəsi 135.

Əmlaka, onun növü və parametrləri 
ilə bağlı sənədlərlə tanış olmaq qaydası və 
müddəti:  2026-cı il martın 16-dan  2026-cı il 
aprelin 10-dək, həftənin 3-cü  və 5-ci günləri, 
“Aqrarkredit” QSC-nin baş ofisində, Bakı şəhə-
ri, Yasamal rayonu, Qədirli küçəsi 125  nömrəli 
ünvanda baxılmalıdır. 

Əlaqələndirici şəxs:  Şahin Seyidov       
050-235-99-90

Əhəd Vəhədzadə  050-374-27-27.
İddiaçılar qarşısında irəli sürülən şərtlər
1. İddiaçı tərəfindən əmlakın elan olunan il-

kin satış dəyərinin 0,5 faizi həcmində beh məb-
ləği ödənilməlidir. Müsabiqənin qalibi hər hansı 
səbəbdən əmlakı almaqdan imtina etdiyi halda 
onun tərəfindən ödənilmiş beh məbləği geri 
qaytarılmır. 

2. İddiaçılar tərəfindən təqdim edilmiş tək-
lifdə əmlak üçün təklif olunan məbləğ aydın 
şəkildə rəqəm və Azərbaycan dilində sözlə 
yazılmalı, iddiaçılar və ya onların etibarnamə 

üzrə nümayəndələri tərəfindən imzalanmalıdır. 
Sözlə rəqəm arasında fərq aşkar edildikdə, sözlə 
ifadə olunmuş yazı əsas götürülür. Təklif müsa-
biqənin keçirilməsi haqqında məlumatda göstə-
rilən müddət ərzində imzalanmış (hüquqi şəxs-
dirsə möhürlənmiş) qapalı zərfdə “ Aqrarkredit” 
QSC-yə təqdim edilməlidir.

3. Bir iddiaçı müsabiqədə iştirak etmək üçün 
yalnız bir ərizə verə bilər. İddiaçı Müsabiqə Ko-
missiyasına yazılı bildiriş verməklə ərizələrin 
qəbulu müddəti bitənədək ərizəsini geri götürə 
bilər.

4. Müsabiqə günü iddiaçı və ya onun eti-
barnamə üzrə nümayəndəsi müsabiqədə iştirak 
etməlidir. Təqdim edilmiş zərflər iddiaçılar və 
ya onların etibarnamə üzrə nümayəndəsinin iş-
tirakı ilə açılır.

5. Müsabiqə zamanı əmlakın start qiymətin-
dən ən yüksək qiymət təklif etmiş iddiaçı müsa-
biqənin qalibi elan olunur. İddiaçılar tərəfindən 
təqdim edilmiş təkliflər eyni məbləğdə olduqda 
həmin iddiaçılar əmlak üçün təklif olunan məb-
ləği göstərməklə yenidən təklif təqdim edir. Bu 
zaman da təklif məbləğləri eyni olduqda proses 
fərqli təklif olanadək davam etdirilir. Yenidən 
təklif verməkdən imtina edən iddiaçı müsabiqə-
də iştirak etmir.

6. Müsabiqənin qalibi əmlakın dəyərinin 30 
(otuz) bank günü ərzində tam  ödənilməsini tə-
min etmək barədə yazılı zəmanət verməlidir.

Müsabiqədə iştirak etmək üçün tələb olu-
nan sənədlər

1. İddiaçının ərizəsi (Ərizə forması “Aqrark-
redit” QSC tərəfindən veriləcək). 

2. İddiaçının şəxsiyyətini təsdiq edən sənəd.
3. Təklif olunan qiymət (bağlı zərfdə rəqəm-

lə və sözlə göstərilməklə).
4. İddiaçı tərəfindən ödənilmiş beh məbləği-

ni təsdiq edən qəbz.
5. Etibarnamə (nümayəndə iştirak etdikdə).
Qeyd: iddiaçı hüquqi şəxs olduqda (Döv-

lət qeydiyyatı haqqında şəhadətnamə, nizam-
namə, qanuni təmsilçinin və ya nümayəndənin 
şəxsiyyətini təsdiq edən sənəd (surəti). 

Beh ödənilməsi üçün  bank rekvizitləri
Kod -   501587
VÖEN -  1300025711
S:IFT BIC- AC-TAZ22
Ünvan - Bakı şəhəri,  AZ 1006 Qədirli küçə-

si 125
M�h - Mərkəzi Bankda: AZ45NABZ 01350 

1000 000 000 35944
H�h -  AZ67AC-T45019192794010094401

“Aqrarkredit” Qapalı Səhmdar Cəmiyyəti 
Bank olmayan Kredit Təşkilatının balansındakı 

bəzi əmlakların müsabiqə yolu ilə satışının 
keçirilməsi barədə

E L A N
Müsabiqəyə çıxarılan əmlaklar barədə məlumat

1. Bakı şəhəri, Binəqədi rayonu, M.Ə.Rəsulzadə qəsəbəsi, 
Baksol ərazisi, 1-ci döngə, 3-cü dalan, ev 12 ünvanında, 0,01319 
ha torpaq sahəsində yerləşən 431,8 kv.m sahədən ibarət fərdi yaşa-
yış evi. Əmlak yüklü deyil.

Start qiymət - 222.000,00 (iki yüz iyirmi iki min) manat.
2. İmişli rayonunda yerləşən 2 ədəd əmlak kompleksi kimi 

müəssisə (8,5 ha torpaq sahəsində yerləşən 21,675.00 kv.m və 1.23 
ha torpaq sahəsində yerləşən 12,054.90 kv.m tikili) və 8 çıxarışdan 
ibarət cəmi 7,4 ha kənd təsərrüfatı təyinatlı torpaq sahələri (Quşçu-
luq kompleksi). Əmlak yüklü deyil.

Start qiymət - 6.459.200,00 (altı milyon dörd yüz əlli 
doqquz min iki yüz) manat.

3. Bakı şəhəri, Nərimanov rayonu, Əliyar Əliyev küçəsi, kor-
pus 3, ev 65  nömrəli ünvanda yerləşən 121.6 kv.m sahədən ibarət 
qeyri-yaşayış sahəsi. Əmlak yüklü deyil.

Start qiymət – 195.776.0 (bir yüz doxsan beş min yeddi yüz 
yetmiş altı) manat.

4.  Bakı şəhəri, Nərimanov rayonu, Əliyar Əliyev küçəsi, kor-
pus 3, ev 65 nömrəli  ünvanda  yerləşən 108.5 kv.m sahədən ibarət 
qeyri-yaşayış sahəsi. Əmlak yüklü deyil.

Start qiymət – 182.280,00 (bir yüz səksən iki manat iki yüz 
səksən) manat.

5. Bakı şəhəri Nərimanov rayonu, Əliyar Əliyev küçəsi, kor-
pus 3, ev 65 nömrəli  ünvanda  yerləşən 62.2 kv.m sahədən ibarət 
qeyri-yaşayış sahəsi. Əmlak yüklü deyil.

Start qiymət – 104.496,00 (bir yüz dörd min dörd yüz dox-
san altı) manat.

6.  Bakı şəhəri, Nərimanov rayonu, Əliyar Əliyev küçəsi, kor-
pus 3, ev 65 nömrəli  ünvanda yerləşən 34.0 kv.m sahədən ibarət 
qeyri-yaşayış sahəsi. Əmlak yüklü deyil.

Start qiymət – 57.120,00 (əlli yeddi min bir yüz iyirmi) 
manat.

7.  Bakı şəhəri, Nərimanov rayonu, Əliyar Əliyev küçəsi, kor-
pus 3, ev 65  nömrəli ünvanda yerləşən 61.2 kv.m sahədən ibarət 
qeyri-yaşayış sahəsi. Əmlak yüklü deyil.

Start qiymət – 102.816,00 (bir yüz iki min səkkiz yüz on 
altı) manat.

8. Bakı şəhəri, Nərimanov rayonu, Əliyar Əliyev küçəsi, gi-
riş 201C nömrəli ünvanda  yerləşən 242.3 kv.m sahədən ibarət 
 qeyri-yaşayış sahəsi. Əmlak yüklü deyil.

Start qiymət – 390.103,00 (üç yüz doxsan min bir yüz üç) 
manat.

9. Bakı şəhəri, Nərimanov rayonu, Əliyar Əliyev küçəsi, giriş 
195X nömrəli  ünvanda  yerləşən 60.9 kv.m sahədən ibarət qeyri- 
yaşayış sahəsi. Əmlak yüklü deyil.

Start qiymət – 102.312,00 (bir yüz iki min üç yüz on iki) 
manat.

10. Bakı şəhəri, Nərimanov rayonu, Əliyar Əliyev küçəsi, 
giriş 197B nömrəli ünvanda  yerləşən 214.8 kv.m sahədən ibarət 
qeyri-yaşayış sahəsi. Əmlak yüklü deyil.

Start qiymət – 345.828,00 (üç yüz qırx beş min səkkiz yüz 
iyirmi səkkiz) manat.

11.  Bakı şəhəri, Nərimanov rayonu, Əliyar Əliyev küçəsi, 
giriş 197A  nömrəli ünvanda yerləşən 164.7 kv.m sahədən ibarət 
qeyri-yaşayış sahəsi. Əmlak yüklü deyil.

Start qiymət – 265.167,00 (iki yüz altmış beş min bir yüz 
altmış yeddi) manat.

12. Bakı şəhəri, Nərimanov rayonu, Əliyar Əliyev küçəsi, 
giriş 195G nömrəli  ünvanda yerləşən 244.1 kv.m sahədən ibarət 
qeyri-yaşayış sahəsi. Əmlak yüklü deyil.

Start qiymət – 384.458,00 (üç yüz səksən dörd min dörd 
yüz əlli səkkiz) manat.

13. Bakı şəhəri, Nərimanov rayonu, Əliyar Əliyev küçəsi, gi-
riş 195H nömrəli  ünvanda  yerləşən 347.2 kv.m sahədən ibarət 
qeyri-yaşayış sahəsi. Əmlak yüklü deyil.

Start qiymət – 522.536,00 (beş yüz iyirmi iki min beş yüz 
otuz altı) manat.

14. Bakı şəhəri, Nərimanov rayonu, Əliyar Əliyev küçəsi, 
giriş 199E nömrəli  ünvanda yerləşən 48.5 kv.m sahədən ibarət 
 qeyri-yaşayış sahəsi. Əmlak yüklü deyil.

Start qiymət – 81.480,00 (səksən bir min dörd yüz səksən) 
manat.

15. Bakı şəhəri, Nərimanov rayonu, Əliyar Əliyev küçəsi, gi-
riş 199C nömrəli ünvanda yerləşən 51.0 kv.m sahədən ibarət qeyri- 
yaşayış sahəsi. Əmlak yüklü deyil.

Start qiymət – 85.680,00 (səksən beş min altı yüz səksən) 
manat.

16. Bakı şəhəri, Nərimanov rayonu, Əliyar Əliyev küçəsi, gi-

riş 199B nömrəli ünvanda yerləşən 61.7 kv.m sahədən ibarət qeyri- 
yaşayış sahəsi. Əmlak yüklü deyil.

Start qiymət – 103.656 (bir yüz üç min altı yüz əlli altı) 
manat.

17. Bakı şəhəri, Nərimanov rayonu, Əliyar Əliyev küçəsi, gi-
riş 199D nömrəli ünvanda yerləşən 68.6 kv.m sahədən ibarət qeyri- 
yaşayış sahəsi. Əmlak yüklü deyil.

Start qiymət – 115.248,00 (bir yüz on beş min iki yüz qırx 
səkkiz) manat.

18. Bakı şəhəri, Nərimanov rayonu, Əliyar Əliyev küçəsi, 
giriş 201B  nömrəli ünvanda yerləşən 367,6 kv.m sahədən ibarət 
qeyri-yaşayış sahəsi.Əmlak yüklü deyil.

Start qiymət – 549.562 (beş yüz qırx doqquz beş yüz altmış 
iki) manat.

Ərizələrin qəbulunun başlanma və bitmə tarixi: 16  mart 2026-
cı il  saat 10.00 ±dan  10 aprel 2026-cı il  saat 16.00-a qədərdir.

Müsabiqə qalibinin müəyyən edilməsi tarixi və saatı: 15 aprel 
2026-cı il saat 11.30-a qədrdir.

Müsabiqənin keçirildiyi ünvan: Azərbaycan Respublikası Ma-
liyyə Nazirliyi, AZ-1022 Bakı şəhəri, Nəsimi rayonu, S.Vurğun 
küçəsi 135

Əmlaka, onun növü və parametrləri ilə bağlı sənədlərlə tanış 
olmaq qaydası və müddəti:  2026-cı il  martın 16 -dan  2026-cı il 
aprelin 10-a qədərdir, həftənin 3-cü və 5-ci günləri, “Aqrarkredit” 
QSC-nin baş ofisində, Bakı şəhəri, Yasamal rayonu, Qədirli küçəsi 
125 nömrəli ünvanında baxılmalıdır. 

Əlaqələndirici şəxs: Şahin Seyidov      050-235-99-90 
Əhəd Vəhədzadə 050-374-27-27.
İddiaçılar qarşısında irəli sürülən şərtlər
1. İddiaçı tərəfindən əmlakın elan olunan ilkin satış dəyərinin 

0,5 faizi həcmində beh məbləği ödənilməlidir. Müsabiqənin qalibi 
hər hansı səbəbdən əmlakı almaqdan imtina etdiyi halda onun tərə-
findən ödənilmiş beh məbləği geri qaytarılmır. 

2. İddiaçılar tərəfindən təqdim edilmiş təklifdə əmlak üçün 
təklif olunan məbləğ aydın şəkildə rəqəm və Azərbaycan dilində 
sözlə yazılmalı, iddiaçılar və ya onların etibarnamə üzrə nümayən-
dələri tərəfindən imzalanmalıdır. Sözlə rəqəm arasında fərq aşkar 
edildikdə, sözlə ifadə olunmuş yazı əsas götürülür. Təklif müsa-
biqənin keçirilməsi haqqında məlumatda göstərilən müddət ər-
zində imzalanmış (hüquqi şəxsdirsə möhürlənmiş) qapalı zərfdə 
“Aqrarkredit” QSC-yə təqdim edilməlidir.

3. Bir iddiaçı müsabiqədə iştirak etmək üçün yalnız bir ərizə 
verə bilər. İddiaçı Müsabiqə Komissiyasına yazılı bildiriş verməklə 
ərizələrin qəbulu müddəti bitənədək ərizəsini geri götürə bilər.

4. Müsabiqə günü iddiaçı və ya onun etibarnamə üzrə nü-
mayəndəsi müsabiqədə iştirak etməlidir. Təqdim edilmiş zərflər 
iddiaçılar və ya onların etibarnamə üzrə nümayəndəsinin iştirakı 
ilə açılır�

5. Müsabiqə zamanı əmlakın start qiymətindən ən yüksək qiy-
mət təklif etmiş iddiaçı müsabiqənin qalibi elan olunur. İddiaçılar 
tərəfindən təqdim edilmiş təkliflər eyni məbləğdə olduqda həmin 
iddiaçılar əmlak üçün təklif olunan məbləği göstərməklə yenidən 
təklif təqdim edir. Bu zaman da təklif məbləğləri eyni olduqda pro-
ses fərqli təklif olanadək davam etdirilir. Yenidən təklif verməkdən 
imtina edən iddiaçı müsabiqədə iştirak etmir.

6. Müsabiqənin qalibi əmlakın dəyərinin 30 (otuz) bank günü 
ərzində tam  ödənilməsini təmin etmək barədə yazılı zəmanət ver-
məlidir.

Müsabiqədə iştirak etmək üçün tələb olunan sənədlər
1. İddiaçının ərizəsi (Ərizə forması “Aqrarkredit” QSC tərə-

findən veriləcək).
2. İddiaçının şəxsiyyətini təsdiq edən sənəd.
3. Təklif olunan qiymət (bağlı zərfdə rəqəmlə və sözlə göstə-

rilməklə).
4. İddiaçı tərəfindən ödənilmiş beh məbləğini təsdiq edən 

qəbz.
5. Etibarnamə (nümayəndə iştirak etdikdə).
Qeyd: İddiaçı hüquqi şəxs olduqda (Dövlət qeydiyyatı 

haqqında şəhadətnamə, nizamnamə, qanuni təmsilçinin və ya nü-
mayəndənin şəxsiyyətini təsdiq edən sənəd (surəti). 

Beh ödənilməsi üçün  bank rekvizitləri
Kod -   501587
VÖEN -  1300025711
S:IFT BIC - AC-TAZ22
Ünvan -  Bakı şəhəri,  AZ 1006 Qədirli küçəsi 125
M�h - Mərkəzi Bankda: AZ45NABZ 01350 1000 000 000 

35944
H�h -  AZ67AC-T45019192794010094401

Borçalıdan Milana uğur yolu
Dizayn dünyasının “parlayan ulduzu” 

Əslən *ürcüstanın Borçalı bölgəsindən olan 31 yaşlı dizayner Qalib 
Həsənov özünün parlaq istedadı ilə dünya moda aləminin diqqət mərkəzinə 
düşə bilib. “Vogue” Murnalının “3arlayan ulduz” adlandırdığı gənc dizayner 
Milan Moda Həftəsinin açılışını özünün yeni “İnstitusiya” layihəsi ilə dizayn 
edərək böyük rəğbət qazanıb.

Kənd həyatından  
dünya podiumlarına

Qardabani rayonunun Qaraçalar kən-
dində doğulub boya-başa çatan Qalib Həsə-
novun uğur hekayəsi 2013-cü ildə Tbilisidə 
keçirilmiş BENEXT müsabiqəsində qalib 
gəlməsi ilə başlayıb. Bu qələbə ona təhsil 
almaq üçün Milanın nüfuzlu “Haute Futu-
re Fashion Academy”sinin qapılarını açıb. 
Maddi çətinliklərə baxmayaraq, ailəsinin 
dəstəyi ilə İtaliyaya yollanan Qalib burada 
həm təhsilini davam etdirib, həm də işləyərək 
öz karyerasını qurub.

Dizayner Qalib Həsənov nüfuzlu Milan 
Moda Həftəsində “Institution” adlı brendi 
ilə yeni kolleksiyasını təqdim edərək, moda 

dünyasına öz imzasını atıb və iştirakçılar 
arasında böyük maraq doğurub. Onun kol-
leksiyası 30 unikal geyimdən ibarət olub 
və hər bir dizayn onun müasir yanaşmasını, 
innovativ baxışını və incəsənətlə modanın 
sintezini nümayiş etdirib. Dizaynerin işləri 
zəriflik, struktur və konseptual ifadə gücü 
ilə fərqlənib. Xüsusilə, kolleksiyada Azər-
baycanın zəngin mədəni irsini və estetik 
dəyərlərini əks etdirən milli motivlər geniş 
yer alıb.

Qeyd edək ki, Milan Moda Həftəsi dün-
yanın ən nüfuzlu moda tədbirlərindən biri 
hesab olunur və bu platformada solo debüt 
etmək istənilən dizayner üçün böyük nailiy-
yətdir. Qalib Həsənovun kolleksiyası təkcə 
Azərbaycan modasının deyil, həm də bey-
nəlxalq səviyyədə gənc istedadların yaradıcı-

lıq potensialının təqdimatı baxımından əhə-
miyyətli hadisə olub.

Onun təqdim etdiyi geyimlər klassik və 
futuristik üslubların harmoniyasını özündə 
birləşdirərək həm sənətsevərlərin, həm də 
moda ekspertlərinin diqqətini çəkib. Eyni 
zamanda, kolleksiyada milli kimliyə vurğu 
edilməsi Azərbaycan mədəniyyətinin dün-
yaya tanıdılması baxımından xüsusi əhə-
miyyət kəsb edir. Bu debüt Qalib Həsənovun 
beynəlxalq moda arenasında tanınmasına və 
gələcək layihələrinə yeni imkanlar açmasına 
zəmin yaradır.

Tarixlə müasirliyin sintezi 
Dizaynerin son kolleksiyasında ən 

diqqətçəkən məqamlardan biri dünyanın 
demokratik yolla seçilmiş ilk müsəlman 
qadın deputatı, keçən əsrin əvvəllərində 
Gürcüstan parlamentinin üzvü, Qaraçalar 
sakini Pərixanım Sofiyevaya həsr olunmuş 
hissədir. O, moda vasitəsilə qadın azadlığı 
və regionun tarixi keçmişini avropalı audi-
toriyasına uğurla təqdim edib. Kolleksiyada 
azərbaycanlı qadınların toxuduğu ənənəvi 
xalçalar və tarixi örtüklər müasir dizaynla 
sintez edilib.

Əsas hədəf
Bu gün Ledi Qaqa və Beyonse kimi məş-

hur dünya ulduzları ilə əməkdaşlıq etməsinə 
baxmayaraq, Qalib Həsənov üçün ən böyük 
uğur şöhrət deyil, dəyərləri qorumaqdır. 
Onun ən böyük arzusu ulu Borçalıda, eləcə 
də bütün Gürcüstanda azərbaycanlı qadınla-
rın əl işi olan xalçaçılıq sənətini yox olmaq-
dan xilas etmək və bu qədim irsi beynəlxalq 
səviyyədə təbliğ etməkdir.

Paşa ƏMİR&ANOV  
X Q

Qaxda turizmin inkişafı 
müzakirə edilib 

Qax rayonunun Heydər Əliyev Mərkəzində Şəki Regional Turizm 
İdarəsinin Qax rayonu üzrə məsləhətçisi Anar Zehirovun hazırladığı “İlisu 
Çaykənarı  İstirahət Zonası” Turizm İnkişaf Konsepsiyasının təqdimatı olub.

Qax Rayon İcra Hakimiyyətinin başçısı 
Elvin Paşayev mərasimdə bildirib ki, Azər-
baycanda turizmin inkişafı, ilk növbədə, 
ümummilli lider Heydər Əliyevin adı ilə 
bağlıdır. 1999-cu ildə Ulu öndərin müvafiq 
fərmanı ilə təsdiq edilmiş “Turizm haqqında 
qanun” və 2002-ci ildə həyata vəsiqə almış 
“2002-2005-ci illərdə Azərbaycanda turizmin 
inkişafı proqramı” ölkəmizdə turizm sektoru-
nun inkişafına təkan vermişdir. Son 23 ildə 
isə Prezident İlham Əliyevin təşəbbüsü ilə 
bu sahədə uğurlu islahatlar həyata keçirilib. 
Bunun nəticəsində turizm sahəsinin dinamik 
inkişafı təmin olunub, turizm iqtisadiyyatı-
mızın aparıcı sahələrindən birinə çevrilib. 

Bildirilib ki, Qax rayonunun turizm pers-
pektivləri böyükdür. Dövlət orqanları və özəl 
bölmə bölgədə turizmin daha da inkişaf et-

dirilməsi üçün birgə səylər göstərməlidirlər.
Şəki Regional Turizm İdarəsinin rəisi 

Şahin Məlikov regionun turizm potensialı 
haqqında məlumat verib. Sonra turizm sə-
nayesi nümayəndələrinin rəy və təklifləri 
dinlənilərək onları maraqlandıran suallar 
cavablandırılıb, mövcud problem və çətinlik-
lərin aradan qaldırılması yolları barədə fikir 
mübadiləsi aparılıb. 

Mərasimdə rayonda turizm infrastrukturu 
və xidmətlərinin təkmilləşdirilməsi, turistlər 
üçün  cəlbedici mühitin yaradılması, turizm 
təşkilatlarının təşviqi və turizm məhsulla-
rının tanıtımı kimi  məsələlər də  müzakirə 
olunub.   

İlqar HƏSƏNOV, 
XQ-nin bölgə müxbiri   

'ünyadan gələn sorağımız Yeni layihələr

“Məişət Malları” ASC-nin 202 5 -ci  Ll dekabrın 31-nə malLyyə vəzLyyətL haqqında hesabatı 
manatla

Bölmə�Maddələrin adı Hesabat dövrü üzrə Əvvəlki dövr üzrə
AKTİVLƏR
QeyrL-maddL aktLvlər 51294 56994
Torpaq, tLkLlL və avadanlıqlar 574085 601342
SaLr uzunmüddətlL aktLvlər 1126559 1126559
Cəmi uzunmüddətli aktivlər 1751938 1784895
EhtLyatlar 25335 27162
QısamüddətlL debLtor borcları 3332063 3036320
Pul vəsaLtlərL və onların 
ekvLvalentlərL

8269 19146

SaLr qısamüddətlL aktLvlər 4462
Cəmi qısamüddətli aktivlər 3365667 3087090
CƏMİ AKTİVLƏR 5117605 4871985
ÖdənLlmLş nomLnal (nLzamnamə) 
kapLtal

2 6 6 5 7 7 5 2 6 6 5 7 7 5

KapLtal ehtLyatları (1937796) (1931399)
BölüşdürülməmLş mənfəət 
(ödənLlm. zərər)

145178 207420

Cəmi kapital 873157 941796
VergL və s. məcburL ödənLşlər 
üzrə öhdəlLklər

100653 128753

QısamüddətlL kredLtor borcları 3939780 3596823
SaLr qısamüddətlL öhdəlLklər 204015 204613
Cəmi qısamüddətli öhdəliklər 4244448 3930189
Cəmi öhdəliklər 4244448 3930189
CƏMİ KA3İTAL VƏ gHDƏLİKLƏR 5117605 4871985 4585239

Mənfəət və ya zərər və dLgər məcmu gəlLr haqqında hesabat 
�xərclərLn xarakterL üzrə�

*östəricilərin adı Hesabat dövrü üzrə Əvvəlki dövr üzrə

Əsas əməlLyyat gəlLrL 1028968 2177604
Ümumi mənfəət (zərər) 1028968 2177604
İnzLbatL xərclər (847120) (1918329)
Əməliyyat mənfəəti (zərəri) 181848 259275
Vergi qoymadan əvvəl mənfəət (zərər) 181848 259275
Mənfəət vergLsL (36370) (51855)
Hesabat dövründə xalis mənfəət (zərər) 145478 207420

Kapitalda dəyişiklik haqqında hesabat 

Əvvəlki hesabat dövrünün əvvəlinə 
qalıq

2665775 (1734997) 153933 1084711

Səhvlərin düzəldilməsindən sonra 
əvvəlki hesabat dövrünün əvvəlinə 
qalıq

2665775 (1734997) 153933 1084711

ƏvvəlkL hesabat dövründə xalLs 
mənfəət (zərər)

207420 207420

MülkLyyətçLlər arasında kapLtalın 
bölüşdürülməsL (dLvLdentlər) (166852) (166852)
KapLtalın maddələrL arasında 
köçürmələr

153933 (153933)

SaLr məcmu gəlLr (183483) (183483)
Əvvəlki hesabat dövrü üzrə 
kapitalda dəyişikliklərin cəmi

(12919) (129996) (142915)

Əvvəlki hesabat dövrünün sonuna 
qalıq

2665775 (1747916) 23937 941796

Səhvlərin düzəldilməsindən sonra 
hesabat dövrünün əvvəlinə qalıq

2665775 (1747916) 23937 941796

Hesabat dövründə xalLs mənfəət 
(zərər)

145178 145178

MülkLyyətçLlər arasında kapLtalın 
bölüşdürülməsL (dLvLdentlər)

(207686) (207686)

KapLtalın maddələrL arasında 
köçürmələr

23937 (23937)

SaLr məcmu gəlLr (6131) (6131)
Hesabat dövrü üzrə kapitalda 
dəyişikliklərin cəmi

(183749) 115110 (68639)

Hesabat dövrünün sonuna qalıq 2665775 (1931665) 139047 873157
Pul vəsaLtlərLnLn hərəkətL haqqında hesabat

Hesabat 
dövrü üzrə

Əvvəlki dövr 
üzrə

Hesabat dövründə xalLs mənfəət və zərər 139047 23835
mənfəət vergLsL üzrə xərclər 36370 51829
amortLzasLya xərclərL 37180 40216
Dövriyyə kapitalındakı dəyişikliklərə qədər 
əməliyyat fəaliyyəti üzrə xalis pul vəsaitləri

212597 115880

 EhtLyatların azalması (artması) 1827 (1284)
 əməlLyyat debLtor borclarının azalması (artması) (295743) (611345)
SaLr qısamüddətlL aktLvlərLn azalması (artması) 4462 286181
VergL və saLr məcburL ödənLşlər üzrə öhdəlLklərLn 
artması (azalm.)

(28100) 110607

 əməlLyyat kredLtor borclarının artması (azalması) 342957 453259
SaLr qısamüddətlL öhdəlLklərLn artması (azalması) (598) 598
ÖdənLlmLş (qaytarılmış) mənfəət vergLsL (36370) (51829)
Əməliyyat fəaliyyətindən yaranan pul vəsaitlərinin 
xalis hərəkəti

201032 302067

Torpaq, tLkLlL və avadanlıqların, qeyrL-maddL 
aktLvlərLn və dLgər uzunmüddətlL aktLvlərLn əldə 
edLlməsL üçün pul vəsaLtlərLnLn xarLcolmaları

(4223) (130416)

dLvLdendlər və buna oxşar dLgər ödəmələr şəklLndə pul 
vəsaLtlərLnLn xarLcolmaları

(207686) (166852)

Maliyyələşdirmə üzrə fəaliyyətdən yaranan pul 
vəsaitlərinin xalis hərəkəti

(166852)

3ul vəsaitləri və onların ekvivalentlərinin artması 
(azalması)

(10877) 4799

Bank overdraftları çıxılmaqla pul vəsaitləri və 
onların ekvivalentlərinin ilin əvvəlinə olan məbləği

19146 14347

Ll ərzLndə pul vəsaLtlərL və onların ekvLvalentlərLnLn 
artması (azalması)

(10877) 4799

Bank overdraftları çıxılmaqla pul vəsaitləri və 
onların ekvivalentlərinin ilin sonuna qalığı

8269 19146

“Məişət Malları” ASC-nin səhmdarlarına
 “Məişət Malları” ASC-nin 2025-ci ilin illik maliyyə hesabatlarının auditinə dair

MÜSTƏQİL AUDİTORUN HESABATI
Müsbət Rəy
Mən, “Məişət Malları” ASC-nin (VgEN 2000039491) 31 dekabr 2025-cL Ll tarLxLnə 

malLyyə vəzLyyətL, mənfəət və zərər və dLgər məcmu gəlLrlər, kapLtalda dəyLşLklLklər və 
göstərLlən tarLxdə başa çatan Ll üzrə pul vəsaLtlərLnLn hərəkətL haqqında hesabatdan, habelə 
mühasLbat uçot sLyasətLnLn əhəmLyyətlL prLnsLplərLnLn qısa təsvLrL də daxLl olmaqla, malLyyə 
hesabatlarına edLlən qeydlərdən Lbarət malLyyə hesabatlarının audLtLnL apardım. 

Hesab edLrəm kL, əlavə edLlmLş malLyyə hesabatları CəmLyyətLn 31 dekabr 2025-cL Ll 
tarLxLnə malLyyə vəzLyyətLnL, habelə malLyyə nətLcələrLnL və göstərLlən tarLxdə başa çatan Ll 
üzrə pul vəsaLtlərLnLn hərəkətLnL MalLyyə Hesabatlarının Beynəlxalq Standartlarına uyğun 
olaraq bütün əhəmLyyətlL aspektlərdə düzgün əks etdLrLr. 

Rəy üçün əsaslar
Mən auditi Beynəlxalq Audit Standartlarına (BAS) uyğun aparmışam. Bu standartlar 

üzrə mənim məsuliyyətim əlavə olaraq hesabatımın “Maliyyə hesabatlarının auditi üçün 
auditorun məsuliyyəti” bölməsində təsvir edilir. Mən Azərbaycan Respublikasının qanun-
vericiliyinə əsasən maliyyə hesabatlarının auditinə aid olan etik tələblərə uyğun olaraq Cə-
miyyətdən asılı deyiləm və digər etik öhdəlikləri bu tələblərə uyğun yerinə yetirmişəm. 
Mən hesab edirəm ki, əldə etdiyim audit sübutları rəyimi əsaslandırmaq üçün yetərli və 
münasibdir.

Əsas audit məsələləri
Əsas audLt məsələlərL mənLm peşəkar mühakLməmə görə carL dövrün malLyyə hesabat-

larının audLtLndə ən əhəmLyyətlL məsələlərdLr. Bu məsələlər malLyyə hesabatlarının audLtL 
baxımından və malLyyə hesabatlarına daLr rəyLmLn formalaşmasında bütövlükdə nəzərə 
alınmışdır və mən bu məsələlərə daLr ayrılıqda rəy vermLrəm.

Maliyyə hesabatlarına görə rəhbərliyin və Cəmiyyətin idarə edilməsinə cavabdeh 
olan səlahiyyətli şəxslərin məsuliyyəti

Rəhbərlik maliyyə hesabatlarını Maliyyə hesabatlarının Beynəlxalq Standartlarına uy-
ğun olaraq hazırlanmasına və düzgün təqdim edilməsinə və rəhbərliyin fikrincə, dələduzluq 
və ya səhvlər nəticəsində əhəmiyyətli təhrif olmadığı maliyyə hesabatlarının hazırlanması-
na imkan verən zəruri daxili nəzarət sisteminin təşkilinə görə məsuliyyət daşıyır. 

Maliyyə hesabatlarını hazırladıqda, rəhbərlik Cəmiyyətin fasiləsiz fəaliyyət göstər-
mək qabiliyyətinin qiymətləndirilməsinə, müvafiq hallarda fasiləsiz fəaliyyətə aid olan 
məsələlər haqqında məlumatların açıqlanmasına və mühasibat uçotunun fasiləsiz fəaliyyət 
prinsipinin istifadə edilməsinə görə məsuliyyət daşıyır. 

İqtLsadL subyektLn Ldarə edLlməsLnə cavabdeh olan səlahLyyətlL şəxslər CəmLyyətLn ma-
lLyyə hesabatlarının verLlmə prosesLnə nəzarətə görə məsulLyyət daşıyır.

Maliyyə hesabatlarının auditinə görə auditorun məsuliyyəti
Mənim məqsədim təqdim edilmiş maliyyə hesabatlarında bir tam kimi, dələduzluq və 

ya səhvlər nəticəsində, əhəmiyyətli təhriflərin olub-olmadığına dair kafi əminlik əldə edim 
və rəyimin də daxil olduğu auditor hesabatını tərtib edim. Kafi əminlik əminliyin yüksək 
səviyyəsidir. Lakin o zəmanət vermir ki, BAS-lara uyğun olaraq aparılan audit mövcud 
təhrifləri həmişə aşkarlayır. Təhriflər dələduzluq və ya səhvlər nəticəsində yarana bilər. Mən 
auditi elə şəkildə planlaşdırmalı və aparmalıyam ki, maliyyə hesabatlarına təsir edən əhə-
miyyətli təhriflərin mövcud olmamasına kifayət qədər əmin olum. İstifadəçilərə tərəfimdən 
təsdiq edilərək təqdim ediləcək maliyyə hesabatları əsasında qəbul edəcəkləri iqtisadi qərar-
lara təsir edəcək təhriflər əhəmiyyətli hesab edilir.

Azərbaycan Respublikası Auditorlar 3alatasının üzvü,
Sərbəst auditor Qulu Mehbalı oğlu Soltanov

Bakı, Azərbaycan Respublikası

“Bakı Dəmir Beton - 4” ASC-nin 202 5 -ci  Ll dekabrın 31-nə malLyyə vəzLyyətL haqqında hesabatı 
manatla

Bölmə�Maddələrin adı Hesabat dövrü üzrə Əvvəlki dövr üzrə
AKTİVLƏR
Torpaq, tLkLlL və avadanlıqlar 2048637 2130887
Cəmi uzunmüddətli aktivlər 2048637 2130887
EhtLyatlar 5817 5817
QısamüddətlL debLtor borcları 414849 237242
Pul vəsaLtlərL və onların 
ekvLvalentlərL

4004 22829

SaLr qısamüddətlL aktLvlər 47
Cəmi qısamüddətli aktivlər 424670 265935
CƏMİ AKTİVLƏR 2473307 2396822
ÖdənLlmLş nomLnal (nLzamnamə) 
kapLtal

760880 760880

KapLtal ehtLyatları 419759 429064
BölüşdürülməmLş mənfəət (ödənLlm. 
zərər)

351195 330076

Cəmi kapital 1531834 1520020
VergL və s. məcburL ödənLşlər üzrə 
öhdəlLklər

98452 68549

QısamüddətlL kredLtor borcları 843021 808253
Cəmi qısamüddətli öhdəliklər 941473 876802
Cəmi öhdəliklər 941473 876802
CƏMİ KA3İTAL VƏ gHDƏLİKLƏR 2473307 2396822 4585239

Mənfəət və ya zərər və digər məcmu gəlir haqqında hesabat 
 (xərclərin xarakteri üzrə)

*östəricilərin adı Hesabat dövrü 
üzrə

Əvvəlki 
dövr üzrə

Əsas əməlLyyat gəlLrL 857631 740976
Ümumi mənfəət (zərər) 857631 740976
İnzLbatL xərclər (418637) (328381)
Əməliyyat mənfəəti (zərəri) 438994 412595
Vergi qoymadan əvvəl mənfəət (zərər) 438994 412595
Mənfəət vergLsL (87799) (82519)
Hesabat dövründə xalis mənfəət (zərər) 351195 330076

Kapitalda dəyişiklik haqqında hesabat

Əvvəlki hesabat dövrünün əvvəlinə qalıq 444224 339655 1544759
Səhvlərin düzəldilməsindən sonra əvvəlki 
hesabat dövrünün əvvəlinə qalıq

444224 339655 1544759

ƏvvəlkL hesabat dövründə xalLs mənfəət 
(zərər)

330076 330076

MülkLyyətçLlər arasında kapLtalın 
bölüşdürülməsL (dLvLdentlər)

(346679) (346679)

KapLtalın maddələrL arasında köçürmələr 339655 (339655)
SaLr məcmu gəlLr (8136) (8136)
Əvvəlki hesabat dövrü üzrə kapitalda 
dəyişikliklərin cəmi

(7024) (17725) (24739)

Əvvəlki hesabat dövrünün sonuna qalıq 437200 321940 1520020
Səhvlərin düzəldilməsindən sonra hesabat 
dövrünün əvvəlinə qalıq

437200 321940 1520020

Hesabat dövründə xalLs mənfəət (zərər) 351195 351195
MülkLyyətçLlər arasında kapLtalın 
bölüşdürülməsL (dLvLdentlər)

(330076) (330076)

KapLtalın maddələrL arasında köçürmələr 321940 (321940)
SaLr məcmu gəlLr (9305) (9305)
Hesabat dövrü üzrə kapitalda 
dəyişikliklərin cəmi

(8136) 19950 11814

Hesabat dövrünün sonuna qalıq 429064 341890 1531834

3ul vəsaitlərinin hərəkəti haqqında hesabat (dolayı metod)

Hesabat dövrü 
üzrə

Əvvəlki dövr 
üzrə

Əməliyyat fəaliyyətindən pul vəsaitlərinin hərəkəti
Hesabat dövründə xalLs mənfəət və zərər 341890 321940
mənfəət vergLsL üzrə xərclər 87799 82519
amortLzasLya xərclərL 101181 151127
Dövriyyə kapitalındakı dəyişikliklərə qədər əməliyyat 
fəaliyyəti üzrə xalis pul vəsaitləri

530870 555586

 EhtLyatların azalması (artması) 113
 əməlLyyat debLtor borclarının azalması (artması) (177607) (203470)
SaLr qısamüddətlL aktLvlərLn azalması (artması) 47 634
VergL və saLr məcburL ödənLşlər üzrə öhdəlLklərLn artması 
(azalm.)

29903 49632

 əməlLyyat kredLtor borclarının artması (azalması) 34768 116705
ÖdənLlmLş (qaytarılmış) mənfəət vergLsL (87799) (82519)
Əməliyyat fəaliyyətindən yaranan pul vəsaitlərinin xalis 
hərəkəti

330182 436681

Torpaq, tLkLlL və avadanlıqların, qeyrL-maddL aktLvlərLn 
və dLgər uzunmüddətlL aktLvlərLn əldə edLlməsL üçün pul 
vəsaLtlərLnLn xarLcolmaları

(18931) (74668)

İnvestisiya fəaliyyətindən yaranan pul vəsaitlərinin xalis 
hərəkəri

(18931) (74668)

dLvLdendlər və buna oxşar dLgər ödəmələr şəklLndə pul 
vəsaLtlərLnLn xarLcolmaları

(330076) (346679)

Maliyyələşdirmə üzrə fəaliyyətdən yaranan pul vəsaitlərinin 
xalis hərəkəti

(330076) (346679)

3ul vəsaitləri və onların ekvivalentlərinin artması 
(azalması)

(18825) 15334

Bank overdraftları çıxılmaqla pul vəsaitləri və onların 
ekvivalentlərinin ilin əvvəlinə olan məbləği

22829 7495

Ll ərzLndə pul vəsaLtlərL və onların ekvLvalentlərLnLn artması 
(azalması)

(18825) 15334

Bank overdraftları çıxılmaqla pul vəsaitləri və onların 
ekvivalentlərinin ilin sonuna qalığı

4004 22829

“Bakı Dəmir Beton - 4” ASC-nin səhmdarlarına
“Bakı Dəmir Beton - 4” ASC -nin 2025-ci ilin illik maliyyə hesabatlarının auditinə dair

MÜSTƏQİL AUDİTORUN HESABATI
Müsbət Rəy
Mən, “Bakı Dəmir Beton - 4” ASC-nin (VgEN 1600045101) 31 dekabr 2025-cL Ll tarLxLnə 

malLyyə vəzLyyətL, mənfəət və zərər və dLgər məcmu gəlLrlər, kapLtalda dəyLşLklLklər və göstərLlən 
tarLxdə başa çatan Ll üzrə pul vəsaLtlərLnLn hərəkətL haqqında hesabatdan, habelə mühasLbat uçot 
sLyasətLnLn əhəmLyyətlL prLnsLplərLnLn qısa təsvLrL də daxLl olmaqla, malLyyə hesabatlarına edLlən 
qeydlərdən Lbarət malLyyə hesabatlarının audLtLnL apardım. 

Hesab edLrəm kL, əlavə edLlmLş malLyyə hesabatları CəmLyyətLn 31 dekabr 2025-cL Ll tarLxLnə 
malLyyə vəzLyyətLnL, habelə malLyyə nətLcələrLnL və göstərLlən tarLxdə başa çatan Ll üzrə pul vəsaLt-
lərLnLn hərəkətLnL MalLyyə Hesabatlarının Beynəlxalq Standartlarına uyğun olaraq bütün əhəmLyyətlL 
aspektlərdə düzgün əks etdLrLr. 

Müsbət Rəy üçün əsaslar
Mən audLtL Beynəlxalq AudLt Standartlarına (BAS) uyğun aparmışam. Bu standartlar üzrə 

mənLm məsulLyyətLm əlavə olaraq hesabatımın “MalLyyə hesabatlarının audLtL üçün audLtorun 
məsulLyyətL” bölməsLndə təsvLr edLlLr. Mən Azərbaycan RespublLkasının qanunverLcLlLyLnə əsasən 
malLyyə hesabatlarının audLtLnə aLd olan etLk tələblərə uyğun olaraq CəmLyyətdən asılı deyLləm və 
dLgər etLk öhdəlLklərL bu tələblərə uyğun yerLnə yetLrmLşəm. Mən hesab edLrəm kL, əldə etdLyLm audLt 
sübutları rəyLmL əsaslandırmaq üçün yetərlL və münasLbdLr.

Əsas audit məsələləri
Əsas audLt məsələlərL mənLm peşəkar mühakLməmə görə carL dövrün malLyyə hesabatlarının 

audLtLndə ən əhəmLyyətlL məsələlərdLr. Bu məsələlər malLyyə hesabatlarının audLtL baxımından 
və malLyyə hesabatlarına daLr rəyLmLn formalaşmasında bütövlükdə nəzərə alınmışdır və mən bu 
məsələlərə daLr ayrılıqda rəy vermLrəm.

Maliyyə hesabatlarına görə rəhbərliyin və Cəmiyyətin idarə edilməsinə cavabdeh olan 
səlahiyyətli şəxslərin məsuliyyəti

RəhbərlLk malLyyə hesabatlarını MalLyyə Hesabatlarının Beynəlxalq Standartlarına Standart-
larına uyğun olaraq hazırlanmasına və düzgün təqdLm edLlməsLnə və rəhbərlLyLn ¿krLncə, dələduzluq 
və ya səhvlər nətLcəsLndə əhəmLyyətlL təhrLf olmadığı malLyyə hesabatlarının hazırlanmasına Lmkan 
verən zərurL daxLlL nəzarət sLstemLnLn təşkLlLnə görə məsulLyyət daşıyır. 

MalLyyə hesabatlarını hazırladıqda, rəhbərlLk CəmLyyətLn fasLləsLz fəalLyyət göstərmək qabL-
lLyyətLnLn qLymətləndLrLlməsLnə, müva¿q hallarda fasLləsLz fəalLyyətə aLd olan məsələlər haqqında 
məlumatların açıqlanmasına və mühasLbat uçotunun fasLləsLz fəalLyyət prLnsLpLnLn LstLfadə edLlmə-
sLnə görə məsulLyyət daşıyır. 

İqtLsadL subyektLn Ldarə edLlməsLnə cavabdeh olan səlahLyyətlL şəxslər CəmLyyətLn malLyyə he-
sabatlarının verLlmə prosesLnə nəzarətə görə məsulLyyət daşıyır.

Maliyyə hesabatlarının auditinə görə auditorun məsuliyyəti
MənLm məqsədLm təqdLm edLlmLş malLyyə hesabatlarında bLr tam kLmL, dələduzluq və ya 

 səhvlər nətLcəsLndə, əhəmLyyətlL təhrLflərLn olub-olmadığına daLr ka¿ əmLnlLk əldə edLm və rəyLmLn 
də daxLl olduğu audLtor hesabatını tərtLb edLm. Ka¿ əmLnlLk əmLnlLyLn yüksək səvLyyəsLdLr. LakLn 
o zəmanət vermLr kL, BAS-lara uyğun olaraq aparılan audLt mövcud təhrLflərL həmLşə aşkarlayır. 
TəhrLflər dələduzluq və ya səhvlər nətLcəsLndə yarana bLlər. Mən audLtL elə şəkLldə planlaşdırmalı 
və aparmalıyam kL, malLyyə hesabatlarına təsLr edən əhəmLyyətlL təhrLflərLn mövcud olmamasına kL-
fayət qədər əmLn olum. İstLfadəçLlərə tərə¿mdən təsdLq edLlərək təqdLm edLləcək malLyyə hesabatları 
əsasında qəbul edəcəklərL LqtLsadL qərarlara təsLr edəcək təhrLflər əhəmLyyətlL hesab edLlLr.

Azərbaycan Respublikası Auditorlar 3alatasının üzvü,
Sərbəst auditor Qulu Mehbalı oğlu Soltanov

Bakı, Azərbaycan Respublikası

13 Mart Ümumdünya Yuxu Günüdür

*ecə düşəndə dünya sanki bir anlıq nəfəsini dərir. *ünboyu 
qayğı və tələskənliklə yaşayan şəhərlər sakitləşir, küçələrin səs-
küyü azalır, pəncərələrdə işıqlar bir-bir sönür. İnsan isə fərqinə 
varmadan həyatın ən sirli və vacib aləmlərindən birinə – yuxunun 
səssiz dünyasına daxil olur. Bu dünya, sadəcə, istirahət deyil, o, 
insanın fiziki və mənəvi gücünü bərpa edən, sabahın enerMisini 
hazırlayan təbii bir möcüzədir.

Sağlam yuxunun əhəmiyyətini xa-
tırlatmaq məqsədilə dünyada hər il mart 
ayının üçüncü cümə günü Ümumdünya 
Yuxu Günü kimi qeyd olunur. 2026-cı 
ildə həmin gün martın 13-nə təsadüf edir. 
İlk dəfə 2008-ci ildə Dünya Səhiyyə Təş-
kilatının qərarı ilə təsis edilən bu günün 
əsas məqsədi cəmiyyətin diqqətini sağ-
lam yuxunun əhəmiyyətinə yönəltmək, 
yuxu pozuntularının yaratdığı problem-
lər barədə məlumatlılığı artırmaqdır. 
Elmi araşdırmalar göstərir ki, insan öm-
rünün, təxminən, üçdəbir hissəsi yuxuda 
keçir. Bu müddət ərzində bədən, sadəcə, 
istirahət etmir. Yuxu zamanı beynimiz 

gün ərzində topladığı məlumatları emal 
edir, yaddaş möhkəmlənir, sinir sistemi 
dincəlir, immun sistemi güclənir.

Ümumdünya Səhiyyə Təşkilatının 
məlumatına əsasən, yuxu çatışmazlığı 
diqqətin zəifləməsinə, yaddaş problem-
lərinə, depressiya riskinin artmasına və 
ürək-damar xəstəliklərinin yaranma eh-
timalının yüksəlməsinə səbəb ola bilər. 
Mütəxəssislər bildirirlər ki, sağlam in-
san üçün gündə orta hesabla 7±9 saat 
yuxu normal hesab olunur. Yeni doğulan 
körpələr isə günün 14±17 saatını yuxuda 
keçirirlər ki, bu da onların beyin və bə-
dən inkişafı ilə bağlıdır.

Tarix boyu bir çox görkəmli alim və 
yaradıcı şəxslər də yuxunun əhəmiyyə-
tini vurğulayıblar. Məşhur fizik Albert 
Eynşteyn gündə, təxminən, 10 saat yat-
mağı üstün tuturdu və hesab edirdi ki, 
yaxşı istirahət aydın düşüncənin əsas 
şərtlərindən biridir. Bəzi elmi ideyaların 
və yaradıcı tapıntıların məhz yuxudan 
sonra meydana çıxması bunun təsadüfi 
olmadığını göstərir.

Lakin müasir həyatın sürətli ritmi, 
texnologiyaların geniş yayılması və gecə 
saatlarında telefon, kompüter və digər 
elektron cihazlardan istifadə insanların 
yuxu rejiminə mənfi təsir göstərir. Bu isə 
yuxusuzluq problemini daha da artırır. 

Həkim-nevroloq Aynurə Usubova 
sağlam yuxu üçün bir neçə sadə qayda-
nın vacibliyini qeyd edir: Gecə vaxtında 
yatmaq, yatmazdan əvvəl elektron cihaz-
lardan uzaqlaşmaq, sakit və rahat mühit 
yaratmaq, eyni saatlarda yatıb-durmağa 
çalışmaq. Yuxudan əvvəl alkoqol və tər-
kibində kofein olan məhsulları qəbul et-

mək əsəb sisteminə mənfi təsir göstərir. 
Axşam yeməyindən sonra yatana qədər 4 
saata yaxın vaxt keçməlidir. Bu sadə vər-
dişlər insanın həm fiziki, həm də psixolo-
ji sağlamlığına müsbət təsir göstərir. 

A.Usubova pis yuxunu gələcəkdə 
insult, infarkt, hipertoniya və digər cid-
di xəstəliklərə doğru addım hesab edir. 
Eyni zamanda, normal yuxu ürək-damar 
və bir çox başqa xəstəliklərin, həmçinin 
piylənmənin profilaktikası üçün təsirli 
vasitələrdən biridir. Mütəxəssis bildirir 
ki, doyunca yatmamaq nəinki işgüzarlıq 
keyfiyyətini aşağı salır, həm də əsəb gər-
ginliyinə aparıb çıxarır.

Nevroloqun sözlərinə görə, ancaq 
çox yatmaq heç də az yatmaqdan az 
zərərli deyil. Onun fikrincə, normal 
yuxu müddəti gündə 7-8 saat təşkil et-
məlidir. Qadınların emosional olduğuna 
görə onlara daha çox yuxu lazım oldu-
ğunu hesab edən Aynurə həkim deyir ki, 
uşaqlar isə orqanizmin normal fəaliyyəti 
üçün sutkada ən azı 10 saat yatmalıdır-

lar. Onun sözlərinə görə, tam normal 
yuxu onlarda diqqətsizlik təzahürlərini 
azaltmağa və davranışı yaxşılaşdırmağa 
kömək etdir.

Sağlam yuxu ± sağlam düşüncə, sağ-
lam bədən və sağlam həyat deməkdir. 
Gecənin sakitliyində qazandığımız bu 
görünməz güc insanı yeni ümidlərə, yeni 
ideyalara və yeni uğurlara aparan ən eti-
barlı dayaqlardan biridir. 

Nurəngiz A'İLQ,=,  
XQ

Yuxunuz şirin olsun!

Mirbağır YAQUBZADƏ

Çapa imzalanmışdır 00:00

 9 2024-cü il martın 3-də Azərbaycan Respublikası Pre-
zidentinin Təhlükəsizlik Xidməti tərəfindən baş çavuş Ağayev 
Mirnahid İxtiyar oğlunun adına verilmiş PTX seriyalı, 03782 
nömrəli xidməti vəsiqə itdiyi üçün etibarsız sayılır.

 9 Azərbaycan Respublikasının Müdafiə Nazirliyi tərəfin-
dən Xaçmaz rayon Yergüc kənd sakini Gülməmmədov Pərvin 
Əflan oğlunun adına verilmiş veteran adları və müvafiq və-
siqələrin verilməsi üçün komissiyanın verdiyi 110295 nömrəli 
vəsiqə itdiyi üçün etibarsız sayılır.

“Adriatik incisi”ndə 4 medal

Monteneqronun Budva şəhərində gənc boksçular 
arasında keçirilən Dünya kuboku statuslu “Adriatik in-
cisi” beynəlxalq turnir başa çatıb.

Azərbaycan millisi 18 ölkənin qatıldığı yarışda 1 qızıl, 1 
gümüş və 2 bürünc medal qazanıb.

Komandanın heyətində Rza Rzayev (70 kq) bütün rəqib-
lərinə qalib gəlib. O, finalda Maksim Kirillovu 4:1 (30:27, 
28:29, 29:28, 29:28, 29:28) hesabı məğlub edərək fəxri kür-
sünün ən yüksək pilləsinə qalxıb. 

Digər boksçulardan Heydər Əzməmmədov (85 kq) gü-
müş, Vüsal Xəlilov (65 kq) və Zaur Səmədov (90 kq) bü-
rünc medala yiyələniblər. Millimiz bu göstərici ilə komanda 
hesabında 3-cü yeri tutub. 

Çinli nümayəndələr İdman 
Akademiyasında 

Çin Xalq Respublikasının Hunan əyalətinin Xarici 
İşlər nümayəndə heyəti Azərbaycan İdman Akademiya-
sında (ASA) olub.

Qonaqlar əvvəlcə akademiyada fəaliyyət göstərən İd-
man tibbi tədqiqatları laboratoriyası və MediaLab-da ya-
radılmış müasir infrastruktur və tədris imkanları ilə tanış 
olublar. 

Sonra ASA-nın rektoru Fuad Hacıyevin rəhbərlik etdi-
yi nümayəndə heyəti ilə qonaqlar arasında görüş keçirilib. 
Mərasimdə Çinin Hunan əyalətinin ali təhsil müəssisələri 
ilə (Central South University və Hunan University) əmək-
daşlıq əlaqələrinin qurulması, müəllim və tələbə mübadiləsi 
proqramlarının həyata keçirilməsi, həmçinin süni intellekt 
əsaslı yeni proqramların idman sahəsində model kimi tətbiqi 
istiqamətində fikir mübadiləsi aparılıb. Tərəflər gələcəkdə 
birgə layihələrin hazırlanması, akademik və elmi əmək-
daşlığın genişləndirilməsi, eləcə də innovativ təşəbbüslərin 
dəstəklənməsi istiqamətində qarşılıqlı maraq ifadə ediblər.

Stolüstü tennisçilərimiz 
Almaniyada 3-cü olub

Stolüstü tennis-
çilərimiz Almani-
yanın Berlin şəhə-
rində təşkil olunan 
“WTT Youth Con-
tender” turnirində 
uğurla çıxış ediblər. 
Oğlanlardan ibarət 
seçmə komanda-
nın baş məşqçisi 
Ramin Cəfərovun 
rəhbərliyi ilə yarışa 
qatılan 3 idmançı-
dan ikisi mükafata 
layiq görülüb. İste-

dadlı tennisçilər Onur Quluzadə U15, Ələkbər Mirzəli-
yev isə U11 yaş dərəcəsində üçüncü yeri tutublar. 

Dünən Çexiyaya yollanan komandamızın üzvləri Onur 
Quluzadə, Ələkbər Mirzəliyev və Cəfər Almədədlidən 
ibarət trio Havirov şəhərində keçiriləcək analoji turnirdə də 
etimadı doğrultmağa çalışacaq.

Qabil YUSİFOĞLU 
XQ

İDMAN

Bakıda çiskinli, rayonlarda yağmursuz...
Ekologiya və Təbii Sərvətlər 

Nazirliyi Milli Hidrometeorologi-
ya Xidmətindən verilən məlumata 
görə, bu gün Bakıda və Abşeron 
yarımadasında hava şəraitinin 
dəyişkən buludlu olacağı, ara-
bir tutulacağı, əsasən yağmursuz 
keçəcəyi proqnozlaşdırılır. Lakin 
səhər bəzi yerlərdə az çiskinli 
olacağı ehtimalı var. Cənub-şərq 
küləyi əsəcək. Havanın tempera-
turu gecə 2-5, gündüz 7-10 dərəcə 
isti olacaq. Atmosfer təzyiqi 772 
millimetr civə sütunundan 769 

millimetr civə sütununa enəcək. 
Nisbi rütubət gecə 70-75, gündüz 
60-65 faiz təşkil edəcək.

Azərbaycanın rayonlarında hava-
nın əsasən yağmursuz keçəcəyi göz-
lənilir. Bəzi yerlərdə arabir duman 
olacaq. Şərq küləyi əsəcək. Havanın 
temperaturu gecə 2-6, gündüz 9-14 
dərəcə isti, dağlarda gecə 5-10 dərə-
cə şaxta, gündüz 2 dərəcə şaxtadan 3 
dərəcəyədək isti olacaq.

Q.ƏLİYEV 
XQ

HAVA

Təbiətin sirləri

Elin yaddaşı, dilin yaddaşı

Torpağın sehri və anamın mehri
Ağaclar yolboyu əsgər sırasına bənzəyirdi. Bir çiçəkli, kəpənəkli yaz günü bu əlvan cərgə 

əl-ələ tutub yolumu kəsdi. Onda bir günah elədim. Bənövşələr boynunu yerə əyəndə özüm də 
bilmədən körpəliyimin yaz yaşıdı çiçəkləri çığnayıb keçdim...

Uşağıydım, bilmədim. Kövrəldim, gözlərim 
doldu. Bənövşələrin qarşısında diz çöküb üzr dilə-
dim. Dedim ki, günahsız qəlbimin keçin günahın-
dan. Öz-özümə təsəlli də verdim və düşündüm ki, 
bənövşədir, bir bitib, dönüb bir də bitər.

Tanrının hikmət duyğuları narın yağmur kimi 
yağdı. Buludların yükü boşaldı. Çöldə bitən bənöv-
şələrlə mürgülü qönçələr görüşdü. Torpaqdan ilğım 
kimi isti bir səs, ilıq bir nəfəs gəldi. Torpaq oyandı. 
İlahi, torpaq olmağın nə böyük hikməti varmış?! 
Elə ki, torpağın canı qızdı, toxum pöhrə verdi.

Bir-birini qovub gedən fəsillər içində yaz mehi 
mələk nəfəsi kimi könlümə sığal çəkdi. Onda anla-
dım ki, canda Tanrı sevgisi, torpağa məhəbbət olan-
da insanın qəlbində ilahi bir gözəllik yaranır. İnsan 
ilahi qanunlar nizamı ilə yaşayır.

Analı dünyamda torpağın qucağında yaşıl yar-
paq kimi, toxumdan cücərən pöhrə ümidlərlə yaşa-
yırdım. Kəndimizin baş qalası, yurdumuzun zirvə 
nişanı Gözəldağın arxasından doğan Günəş də lap 
körpəliyimdən mənə doğma idi. Həmişə ürəyimə 
nur çiləyən Günəşə tərəf can atırdım.

... Ailəmizin qayğıları çox idi. Hər səhər Günəş-
dən tez oyanan anamın qayğıları başından aşırdı. 
Qayğılar içindən keçə-keçə ağlımın, hissimin gözü 
ilə dünyanı dərk etməyə başlayırdım. Uzaq üfüqlər 
arxasında mənəvi yüksəlişə doğru gedən yollar gö-
rürdüm.

Torpaq üzərində çəkilən zəhmət ocağımıza hə-
mişə ruzi-bərəkət gətirirdi. Ata-anamın gündəlik 
zəhməti yaz, yay, payız torpağa bağlı olurdu. Pa-
yızın son ayında çəpərimizdəki ceviz ağacından 
tökülən şıldırların üstü qırov bağlayırdı. Torpağa 
qırov düşəndən sonra qış qayğıları gəlirdi. Qışdan 
sağ-salamat çıxanda, yaz günləri yaxınlaşanda ar-
zularım torpaqda toxum kimi cücərməyə başla-
yırdı. Ruhum bədəndən oynayırdı. Torpağa qanım 
qaynayırdı. Mən o ruh halımla dağların qoynunda, 
ata-anamın min bir zəhmətlə qazandığı halal çörək-
lə böyüyürdüm. 

Onlar mənə görə, böyük əzab-əziyyətə qatla-
şırdılar. Kəndimizin gözəl təbiətinə xas olan gü-
neylərin xınalı daşlarından gətirib həyətimizdəki 
çala-çuxurların üstündə xalı kimi naxış vururdular. 
Ocağımızı gur yandırmaq üçün üstünü mamır bas-
mış odunları meşədən yığıb gətirirdilər. Mamırlı 
odunların gözünə çırpı qatırdılar. Evimizin bacası-
na qırovdan ağ pərdə çəkiləndə buxarıda ocaq ça-
tırdılar.

Ata-anam ocaqbaşı söhbətləri ilə məni əziz-
ləyəndə könlüm isinirdi. Məni çox istəyirdilər. 

Üstümdə çox əsirdilər. Onların yeganə ümidi və 
dayağı mən idim. Atamın dilində adım özgə bir nə-
vazişlə səslənirdi. Kəndimizdə məndən başqa Həzi 
yox idi. Atam Aslan bu adı II Cahan savaşından, 

od-alovun içindən xalqımızın adını ucalara qaldır-
mış Sovet İttifaqı Qəhramanı Həzi Aslanovun adını 
yaşatmaq üçün “gətirmişdi”. Anam məni yaşatmaq 
üçün öz ömründən kəsib ömrümə calayırdı. Bunun 
səbəbini soruşanda gözəl sözlər söyləyirdi. Deyirdi 
ki, var-dövlət könül açır, övladın sevgisi, sevinci isə 
ömrümüzə nur saçır.

Anam ruhən torpaqla nəfəs alır, torpaq eşqi ilə 
yaşayırdı. Ağlım kəsəndən, torpağın qoynunda son 
mənzilə köçənədək anamı torpaqla ortaq olan gör-
düm. Bir gün də torpaqdan-torpağa güzar etdi. Mən 
onda bildim ki, həyat nədir, ölüm nə. Hər dəfə qəb-
rini ziyarət edəndə anam yatan o torpağın üzündən 
öpürdüm.

Anam ömrünü mənə bağışlayandan sonra, bu 
dünyadan təmiz addan başqa heç nə aparmadı. 
Onun yoxluğundan sonra könlümün yaz Günəşi 
göynədi. Anamın arzularının heç yarısını da yarı-
da bilmədim. Yorulub-usanmadan, rüzgara dönüb 
başqa səmtə əsdim. Ömrümü şəhərlərə bağlayanda 
gördüm ki, heç kim anam yatan torpaq kimi, könlü-
nün qapısını üzümə açmır.

Bir yandan da anamdan əmanət və zəmanət 

kimi qalan torpağa dinsiz-imansız qonşu göz di-
kir, zəbt etmək istəyirdi. İmanı olan kəs heç vaxt 
başqasının haqqına girməz. Nə yaxşı ki, ilahi 
ədalət varmış. Yoxsa, narahatlıq duyğusu məni 
tərk etməzdi.

Günəşin torpağa nur çiləyən kəhraba telləri 
məni yenidən o doğma yerlərə bağladı. Torpağın 
keşiyində durmağa, becərməyə və sulamağa başla-

dım. Əkdiyim bar verdi, səpdiyim bitdi, torpaq gül 
açdı. Mən onda gördüm ki, ana yurdun bərəkətli 
torpağında, saf havasında, lilparlı suyunda nə hik-
mət varmış:

Nə varmış suyunda, otunda sənin–
Qaynayıb üstündə, altında sənin
Süzülüb axdıqca damarlarımda
Nə yerə sığıram, nə göyə belə.
Belə çağlarımda, ey ana torpaq,
Sevgimi hər kəslə bölə bilərəm,
Uğrunda baş qoyub ölə bilərəm,
Bircə qarışını bölmərəm ancaq! 
...Ömürdən ötən günlərin, həftələrin heç biri o 

birinə bənzəmir. Ta qədimdən gələn Novruz çərşən-
bələrinin adları kimi. Kərəm kimi yanan tonqala, 
göz yaşı kimi axan saf sulara, Tanrı dağlarından 
əsən Qumru səsli yellərə and olsun ki, qarşıdan 
gələn çərşənbə torpaq ətirlidi. Yazın ətrini gətirir 
torpaq çərşənbəsi. Qarşıdan gələn torpaq çərşənbə-
niz mübarək!

Həzi HƏSƏNLİ, 
şair-publisist 

Balıqlar suda necə boğulur?
Həyatlarını tamamilə suyun altında keçirən canlıların “boğul-

ması” ilk baxışdan paradoksal görünə bilər. Lakin biologiya elmi 
bizə deyir ki, bəli, balıqlar suyun içində nəfəssiz qala və “boğula” 
bilərlər. Sadəcə, bu proses insanların quru mühitində boğulmasın-
dan fərqli mexanizmlərlə baş verir.

Balıqlar suda həll olunmuş ok-
sigeni qəlsəmələr vasitəsilə mənim-
səyirlər. Burada “əks-axın” (coun-
ter-current) prinsipi işləyir: qan 
qəlsəmə ləçəklərində suyun axın is-
tiqamətinin əksinə hərəkət edir. Bu, 
oksigenin maksimum səmərəliliklə 
qana keçməsini təmin edir. Lakin bu 
sistemin qüsursuz işləməsi üçün su-
yun tərkibində kifayət qədər oksigen 
olmalıdır.

Bəs balıqlar suda niyə boğulur-
lar? Elmi araşdırmalara görə, plank-
tonların hədsiz çoxalması və ya su-
yun temperaturunun kəskin artması 
oksigen səviyyəsini aşağı salır. İsti su 
oksigeni soyuq su qədər yaxşı saxla-
mır. Nəticədə, balıq nə qədər çox su 
udsa da, qanına lazımi oksigen keç-
mir. 

Bundan başqa, bakteriyalar, pa-
razitlər və ya fiziki zədələr qəlsəmə 
ləçəklərini sıradan çıxarır. Bu, insan-
da ağciyərlərin fəaliyyətinin dayan-
masına bənzəyir: su var, amma qaz 

mübadiləsi mümkün deyil. 
Daha bir səbəb hərəkətsizlikdir. 

Bəzi köpəkbalığı növləri və digər 
hava qabarcığı olmayan balıqlar ok-
sigen almaq üçün daim hərəkət etmə-
lidirlər (məcburi ventilyasiya). Onlar 

dayandıqları an həm oksigensiz qalır-
lar, həm də ağır olduqları üçün dibə 
batmağa başlayırlar.

Əlavə etmək yerinə düşər ki, iq-
lim dəyişikliyi okeanları “səssizləşdi-

rir”. Yəni qlobal istiləşmə səbəbindən 
okeanlarda oksigen səviyyəsi son 50 
ildə 2% azalıb. Bu, bəzi dəniz canlı-
ları üçün nəfəs almağı getdikcə çətin-
ləşdirir.

Amma boğulmayan balıq növləri 
də var. Labirintli balıqlar (məsələn, 
qurami və ya betta) suyun səthinə 
çıxaraq birbaşa atmosfer havası ilə 
nəfəs ala bilirlər. Onlar oksigeni az 
olan sulara uyğunlaşıblar.

Bəzi balıqlar nəmli mühitdə də-
riləri vasitəsilə nəfəs alaraq quruda 
bir neçə saat, hətta günlərlə sağ qala 
bilirlər.

Bir sözlə, balıqlar üçün su, sadə-
cə, yaşayış yeri deyil, həm də “ha-
va”dır. Suyun çirklənməsi və tem-
peraturun artması onların tənəffüs 
sistemini sıradan çıxarır. Okeanların 
qorunması, əslində, milyonlarla can-
lının “boğulmasının” qarşısını almaq 
deməkdir.

Hazırladı: 

